
E lē faatauina lenei tusi. Ua saunia e aʻoaʻoina ai le Tusi Paia i le lalolagi aoao, ma ua lagolagoina e ala i foaʻi tauofo. Mo le faia o foaʻi tauofo, tagaʻi i le donate.jw.org.

Seʻi vaganā ua faailoa atu, ae o mau uma o loo i lenei tusi ua sii mai i le faaliliuga O le Tusi Paia​—O le Faaliliuga a le Lalolagi Fou.







ATA I LE FAAVAA:

Ina ua fetaiaʻi Tavita ma Koliata, na faaaogā ai e Tavita lenā avanoa e suia ai se mea na foliga vaivai, e iloa ai le malosi o le mana galuega o le Atua (Tagaʻi i le suʻesuʻega e 29, palakalafa 11)

SUʻESUʻEGA 27

O le ā Lou Manatu iā te Oe Lava?


“Ia aua neʻi faasili le manatu o se tasi iā te ia lava, i lo o le mea e tatau ona manatu i ai; a ia mafaufau lelei.”​—ROMA 12:3.

PESE 130 Ia Faamagalo Atu

AOTELEGA*




 1. E tusa ai o le Filipi 2:3, aiseā e tatou te maua ai faiā lelei ma isi pe a faaalia le lotomaulalo?

E TATOU te lotomaulalo e gauaʻi i tapulaa a Ieova, ona e tatou te iloa e silafia e Ieova i taimi uma le mea e sili ona lelei mo i tatou. (Efe. 4:22-24) O le lotomaulalo e uunaʻia ai i tatou e faamuamua le finagalo o Ieova nai lo o tatou manatu, ma mafaufau e sili isi nai lo o i tatou. O le iʻuga, e tatou te maua ai ni faiā lelei ma Ieova ma o tatou uso tapuaʻi.​—Faitau le Filipi 2:3.

 2. O le ā na iloa e le aposetolo o Paulo, ma o le ā o le a talanoaina i lenei mataupu?

2 Peitaʻi, pe afai e tatou te lē faaeteete, e mafai ona taaʻina i tatou e tagata o le lalolagi a Satani, o ē e faamaualuluga ma manatu faapito.* E foliga mai sa iai se lamatiaga faapea i le uluaʻi senituri T.A., auā na tusi atu le aposetolo o Paulo i tagata Roma: “Ou te fai atu ai iā te outou taʻitoʻatasi, ina ia aua neʻi faasili le manatu o se tasi iā te ia lava, i lo o le mea e tatau ona manatu i ai; a ia mafaufau lelei.” (Roma 12:3) Na iloa e Paulo e lē leaga le manatu mo lo tatou lava lelei. E ui i lea, o le lotomaulalo e fesoasoani iā i tatou ina ia iai se vaaiga paleni iā i tatou lava. O le a talanoaina i lenei mataupu vala e tolu e fesoasoani ai le lotomaulalo ina ia lē faasili ai o tatou manatu iā i tatou lava. O na vala e aofia ai (1) a tatou faaipoipoga, (2) o tatou faaeaga i le auaunaga, ma le (3) o lo tatou faaaogāina o tuatusi e fesootaʻi ai ma isi i le Initaneti.






FAAALIA LE LOTOMAULALO I LAU FAAIPOIPOGA


 3. Aiseā e ono tulaʻi mai ai feeseeseaʻiga i le faaipoipoga, ma o le ā le auala ua tali atu ai nisi?

3 Na faavaeina e Ieova le faaipoipoga ina ia maua ai e le tane ma le avā le fiafia. Ae ona e lē lelei atoatoa uma i laʻua, e faatalitalia la o le a iai ni o la feeseeseaʻiga. O le mea moni, na tusi Paulo, o i latou e faaipoipo e faatalitalia o le a oo iā i latou ni puapuaga. (1 Kori. 7:28) O nisi ua manatu sa lē tatau ona faaipoipo, ona o le tele o taimi e tauupu ai ma a latou paaga. Pe afai la e taaʻina i latou e manatu o le lalolagi, o le a vave ona latou mafaufau e sili ai le teteʻa. O le a latou manatu o le mea e sili ona tāua, o le fai e le tagata lava ia o le mea e fiafia i ai.

 4. O le ā e tatau ona tatou ʻalofia?

4 E tatau ona tatou ʻalofia manatu sesē ma uiga lē faamalieina i a tatou faaipoipoga. E ao ona tatou amanaʻia e pau le faavae faale-Tusi Paia e tatala ai se faaipoipoga, pe afai ua faia e se tasi o le paaga ni amioga lē mamā. (Mata. 5:32) O lea, pe a feagai ma puapuaga lea na taʻua e Paulo, e tatou te lē mananaʻo e avea le faamaualuga ma māfuaaga e tatou te mafaufau ai: ʻE lē manatu mamafa loʻu toʻalua iā te aʻu. Ou te lē o maua le alofa lea e ao ona ou maua. Atonu e sili atu ona ou fiafia pe a ou nofo i se isi tagata.’ Pe afai e tatou te manatu faapena, ua tatou mafaufau la na o i tatou lava, ae lē o tatou paaga. Ua faapea mai le atamai o le lalolagi, ia mulimuli i o tatou loto ma fai le mea e tatou te fiafia ai, e tusa pe e muta ai le faaipoipoga. Ae ua fautuaina i tatou e le atamai o le Atua ina “ia vaavaai ma le naunau e lē gata i au lava mea, ae i mea foʻi e lelei ai isi.” (Fili. 2:4) E finagalo Ieova ina ia faatumauina lau faaipoipoga, ae lē o le faamuta. (Mata. 19:6) E finagalo Ieova ina ia e faamuamua o ia i lou mafaufau, nai lo o oe lava.

 5. E tusa ai o le Efeso 5:33, o le ā le auala e ao ona feutagaʻi ai se tane ma se avā?

5 E tatau i se tane ma se avā ona feutagaʻi ma le isi i se auala alofa ma faaaloalo. (Faitau le Efeso 5:33.) Ua aʻoaʻo i tatou e le Tusi Paia ina ia uaʻi atu i le foaʻi atu, nai lo o le tau ina talia. (Galu. 20:35) O le ā le uiga o le a fesoasoani i se ulugalii faaipoipo e faaalia ai le alofa ma le faaaloalo? O le lotomaulalo. O tane ma avā e lotomaulalo, e latou te saʻilia le “lelei o isi” ae lē o i latou lava.​—1 Kori. 10:24.



[image: Ata: 1. O se ulugalii o loo laʻei i ofu o se tupu ma se masiofo, ma o loo finau po o ai e tatau ona fufuluina ipu. 2. O le ulugalii lava lea e tasi o loo laʻei i ofu masani, ma o loo fufulu fiafia a la ipu.]

E galulue faatasi se ulugalii lotomaulalo ae e lē tauaʻimisa (Tagaʻi i le palakalafa 6)





 6. O le ā e te aʻoaʻoina mai i faamatalaga a Steven ma Stephanie?

6 Ua fesoasoani le lotomaulalo i le toʻatele o ulugalii Kerisiano, ina ia maua le fiafia i a latou faaipoipoga. O se faaaʻoaʻoga, ua faapea mai se tane e igoa iā Steven: “Pe a oulua ʻau faatasi ma lau paaga, o le a oulua galulue faatasi, aemaise pe a tulaʻi mai faafitauli. Nai lo o le mafaufau ʻo le ā e sili ona lelei mo aʻu?’ o le a e mafaufau ʻo le ā e sili ona lelei mo maʻua?’” E faapena foʻi faalogona o lana avā o Stephanie. Ua faapea mai o ia: “E leai se isi e fia nofo i se tasi e la te misa i taimi uma. Pe a tulaʻi mai se feeseeseaʻiga, e ma te taumafai e iloa le pogai o le faafitauli. Pe a uma, ona ma tatalo lea, faia ni ma saʻiliʻiliga, ma talanoa i le auala e foʻia ai le faafitauli. E ma te taumafai e foʻia le faafitauli ae lē o le femisaaʻi.” E maua e tane ma avā aogā, pe afai e latou te lē manatu e sili atu ona tāua i latou, nai lo o latou paaga.






AUAUNA IĀ IEOVA MA LE “MATUĀ LOTOMAULALO”


 7. O le ā le uiga e tatau ona iai i se uso pe a maua sona faaeaga i le auaunaga?

7 O se matuā faaeaga lo tatou auauna iā Ieova i so o se auala e tatou te mafaia. (Sala. 27:4; 84:10) O se mea lelei pe afai e lotomalie se uso e faaavanoa o ia mo se faaeaga faapitoa i le auaunaga iā Ieova. O le mea moni, ua faapea mai le Tusi Paia: “Afai e fia aapa atu se tasi i le tofi o se ovasia, e naunau o ia i galuega lelei.” (1 Timo. 3:1) Peitaʻi, pe a maua e se uso se faaeaga, e lē tatau ona faasili lona manatu iā te ia lava, nai lo o le mea e tatau ona i ai. (Luka 17:7-10) O lona sini e ao ona iai, ia lotomaulalo e auauna atu i isi.​—2 Kori. 12:15.

 8. O le ā e tatou te aʻoaʻoina mai i mea na tutupu iā Tioterifi, Usia ma Apisaloma?

8 O loo i le Tusi Paia ni faaaʻoaʻoga lapataʻi o tagata na faasili o latou manatu iā i latou lava. Na faamaualuga Tioterifi ma avea ma “lē na fia muamua” i le faapotopotoga. (3 Ioa. 9) Na faamaualuga Usia ma taumafai ai e faatino se faaeaga e leʻi tofia o ia e Ieova e fai. (2 No. 26:16-21) O le fia avea o Apisaloma ma tupu na ia faasesēina ai tagata ina ia latou lagolagoina o ia. (2 Samu. 15:2-6) E pei ona faaalia manino mai i nei tala i le Tusi Paia, e lē fiafia Ieova i tagata e saʻilia o latou lava viiga. (Faata. 25:27) Auā e iʻu leaga i latou e faamaualuluga ma fia mamalu.​—Faata. 16:18.

 9. O le ā le faaaʻoaʻoga na faataatia e Iesu?

9 Ae e ese mai ai le faaaʻoaʻoga a Iesu, “o lē e ui ina sa foliga e pei o le Atua, ae e leʻi manatu o ia e faoa le pule, ina ia tutusa ai o ia ma le Atua.” (Fili. 2:6) E ui e lona lua le pule a Iesu i le pule a Ieova, ae e leʻi faasili ai e Iesu lona manatu iā te ia lava nai lo o le mea e tatau ona i ai. Na ia fetalai atu i ona aposetolo: “O lē e fai o ia lava ma tagata faatauvaa iā te outou uma, e sili lava o ia.” (Luka 9:48) Maʻeu se faaeaga o le auauna faatasi ma paeonia, o auauna o le faiva, toeaina ma ovasia o le matagaluega o loo faaaʻoaʻo i le lotomaulalo o Iesu! E saosaolaumea auauna lotomaulalo a Ieova i le faatuputeleina o le alofa, lea ua iloa ai le faalapotopotoga a le Atua.​—Ioa. 13:35.

10. O le ā e ao ona e faia, pe a e manatu e lē o lelei le auala o loo taulima ai faafitauli i le faapotopotoga?

10 Ae e faapefea pe afai e foliga mai o loo iai ni faafitauli i le faapotopotoga, e te manatu e lē o lelei le auala o loo taulima ai? Nai lo o le faitio, e mafai ona e faaalia le lotomaulalo e ala i le lagolagosua i ē o loo taʻimua. (Epe. 13:17) Ina ia fesoasoani iā te oe e faia faapea, fesili ifo: ʻPe e matuiā faafitauli o loo oʻu mātauina e manaʻomia ai ona faasaʻo? Po o le taimi talafeagai lea e faasaʻo ai? Po o saʻu tiute tauave le faasaʻo o le mataupu? Po o oʻu taumafai moni lava ia autasi le faapotopotoga, po o oʻu taumafai e faatāua aʻu lava?’



[image: Ata: O se toeaina o loo faia sona sao i vala eseese o le auaunaga. 1. O loo faia sana lauga i le tauaofiaga itumalo. 2. O loo galue o ia i le fausiaina o se Maota mo Sauniga ma o loo ia toleniina se isi uso. 3. O loo taʻimua o ia i le faatasiga mo le galuega talaʻi. 4. O loo ia fufuluina le foloa o le falelētaʻua o le Maota mo Sauniga.]

O ē e iai faaeaga i le faapotopotoga, e ao ona mātaulia i o latou tomai faapea foʻi lo latou lotomaulalo (Tagaʻi i le palakalafa 11)*





11. E tusa ai o le Efeso 4:2, 3, o ā iʻuga pe a tatou auauna iā Ieova ma le lotomaulalo?

11 E tautele iā Ieova le lotomaulalo nai lo o tomai, ma le autasi nai lo o le lelei o le auala e tatou te faia ai se mea. O lea, ia fai le mea sili e te mafaia e auauna ai iā Ieova ma le lotomaulalo. O le faia faapea, o le a e saosaolaumea ai i le autasi o le faapotopotoga. (Faitau le Efeso 4:2, 3.) Ia maelega i le talaʻiga. Ia vaai ni auala e te auauna atu ai i isi e ala i le faia o ni mea lelei mo i latou. Ia talimālō i tagata uma, e aofia ai i latou e leai ni faaeaga i le faapotopotoga. (Mata. 6:1-4; Luka 14:12-14) A o e auauna ma le lotomaulalo faatasi ma lau faapotopotoga, o le a mātauina e isi ou tomai faapea foʻi lou lotomaulalo.






IA LOTOMAULALO PE A FAAAOGĀ FESOOTAʻIGA I LE INITANETI


12. Po o faalaeiauina i tatou e le Tusi Paia ina ia iai ni a tatou uō? Ia faamatala.

12 E finagalo Ieova ina ia tatou faaalu taimi e fiafia faatasi ai ma uō ma aiga. (Sala. 133:1) Na iai uō lelei a Iesu. (Ioa. 15:15) O loo faamatala i le Tusi Paia aogā o le iai o ni uō moni. (Faata. 17:17; 18:24) O loo taʻua ai foʻi e lē lelei le faaesea o i tatou lava. (Faata. 18:1) E manatu le toʻatele, o tuatusi e fesootaʻi ai i le Initaneti, o se auala e maua ai le tele o uō ma ʻalofia ai faalogona o le tuua toʻatasi. Peitaʻi, e tatau ona tatou faaeteete pe a faaaogāina lenei auala o fesootaʻiga.

13. Aiseā e lagona ai e nisi o loo faaaogāina tuatusi e fesootaʻi ai i le Initaneti le tuua toʻatasi ma le mafatia?

13 Ua iloa mai i suʻesuʻega, o tagata e alu le tele o lo latou taimi e matamata ai i ata ma faitau i faamatalaga a isi i nei fesootaʻiga i le Initaneti, e ono uma ane ua lagona le tuua toʻatasi ma le mafatia. Aiseā? O se tasi o māfuaaga, ona e masani ona tuu e tagata i luga o nei fesootaʻiga i le Initaneti ni ata o ni mea mataʻina i o latou olaga, lea e faaalia ai na o o latou ata mananaia, o a latou uō ma nofoaga mananaia na ō i ai. O lea, e ono manatu se tasi e matamata i na ata, e lē o fiafia lona olaga pe a faatusatusa atu i lenā tagata. Ua taʻutino mai se tuafafine Kerisiano e 19 ona tausaga: “Na ou lagona le lē fiafia ina ua ou vaai atu i mea mananaia o loo faia e isi tagata i faaiʻuga o le vaiaso, ae o lea e na o loʻu nofonofo i le fale.”

14. E faapefea ona fesoasoani le fautuaga o loo i le 1 Peteru 3:8 iā i tatou, e faaaogā tatau ai tuatusi e fesootaʻi ai i le Initaneti?

14 O le mea moni, e mafai ona faaaogā nei fesootaʻiga i le Initaneti mo ni māfuaaga tatau, e pei o le fesootaʻi ai ma uō ma aiga. Peitaʻi, pe na e mātauina, o nisi o mea ua tuu e tagata i nei fesootaʻiga i le Initaneti, ina ia faauaʻi atu ai isi iā i latou? E foliga mai o le mea lenā o loo tupu, o loo latou taumafai e faauaʻi atu tagata iā i latou. O nisi foʻi e latou te faia faamatalaga matagā e faatatau i o latou lava ata po o ata o isi i luga o nei fesootaʻiga. E matuā feteenaʻi lava lenei mea ma le lotomaulalo faapea le tigā alofa i isi, lea e faalaeiauina Kerisiano e faaalia.​—Faitau le 1 Peteru 3:8.



[image: Ata: O ata o se tuafafine talavou ua sauni e tuʻu i luga o tuatusi i le Initaneti e fesootaʻi ai ma isi. 1. O loo ia puʻeina lona lava ata. 2. O loo puʻeina lona ata faatasi ma lana meaʻai i se faleʻaiga. 3. O loo ia puʻeina lona lava ata a o iai i sana faigāmālōlōga. 4. O loo puʻeina lona ata i luma o se taavale fou taugatā.]

Pe a e tuuina ata ma faamatalaga i luga o fesootaʻiga i le Initaneti, po o atagia atu ai o oe o se tagata faasausili po o sē e lotomaulalo? (Tagaʻi i le palakalafa 15)





15. E faapefea ona fesoasoani le Tusi Paia e ʻalofia ai lo tatou faatāua o i tatou lava?

15 Pe a faaaogā tuatusi e fesootaʻi ai i le Initaneti, ia fesili ifo: ʻPe faamata o ata, o vitiō ma faamatalaga o loo oʻu tuuina i luga o nei fesootaʻiga o loo atagia atu ai o aʻu o se tagata faasausili? Po o oʻu faia se mea e faatupu ai le lotoleaga i isi? Ua faapea mai le Tusi Paia: “O mea uma o i le lalolagi, o tuʻinanauga o le tino, ma tuʻinanauga o mata, ma le faalialiavale o meafaitino a se tasi, e lē mai i le Tamā ae e mai i le lalolagi.” (1 Ioa. 2:16) O le faaupuga “faalialiavale o meafaitino a se tasi,” ua faaliliuina i se isi faaliliuga o le Tusi Paia e faapea, “faanaunau ia iloa mai e isi o oe o se tagata tāua.” E lē tatau ona manatu se Kerisiano e tāua o ia lava pe e faauaʻi mai isi iā te ia. E latou te usitaʻia le apoapoaʻiga: “Aua neʻi o tatou mimitavale, pe faatautavā i isi, ma matauʻa i mea a isi.” (Kala. 5:26) O le a fesoasoani le lotomaulalo e tatou te ʻalofia ai le taaʻina i le manatu o le lalolagi e tāua i tatou lava.






“IA MAFAUFAU LELEI”


16. Aiseā e tatau ai ona tatou teena le faamaualuga?

16 E manaʻomia ona tatou atiaʻe le lotomaulalo, auā o ē e faamaualuluga e lē “mafaufau lelei.” (Roma 12:3) O tagata e faamaualuluga e faatupuina misa ma feeseeseaʻiga. O o latou mafaufauga ma gaoioiga e masani ona faatigā ai iā i latou lava ma isi. Pe afai e lē suia le auala e latou te mafaufau ai, o le a faatauasoina ma faaleagaina e Satani o latou mafaufau. (2 Kori. 4:4; 11:3) Ae o le tagata lotomaulalo, e iā te ia le mafaufau lelei. E paleni ma talafeagai le auala e manatu ai iā te ia lava, ma e na te iloa e tele itu e sili atu ai isi nai lo o ia. (Fili. 2:3) E na te iloa foʻi “e tetee le Atua i ē e faamaualuluga, ae e foaʻi mai e ia le agalelei faifua i ē e lotomaulalo.” (1 Pete. 5:5) O i latou e iai le mafaufau lelei, e latou te lē mananaʻo e avea Ieova ma o latou fili.

17. O le ā e tatau ona faia ina ia tumau ai pea ona tatou lotomaulalo?

17 Ina ia tumau pea ona tatou lotomaulalo, e tatau ona tatou faatatau le fautuaga a le Tusi Paia ina ia “toese le tagata tuai ma ana gaoioiga, a ia oofu [i tatou] i le tagata fou.” O le faatatauina o lenā fautuaga e manaʻomia ai ni a tatou taumafaiga malolosi. E ao ona tatou suʻesuʻeina le faaaʻoaʻoga a Iesu ma mulimulituʻi iā te ia i le tele e mafai ai. (Kolo. 3:9, 10; 1 Pete. 2:21) O le a tatou maua le tele o aogā pe a faia faapea. A o tatou atiaʻe le lotomaulalo, o le a sili atu ona fiafia o tatou aiga, o le a tatou atiaʻe ai le autasi i le faapotopotoga, ma tatou iloa ai ʻalofia le faaaogāina o fesootaʻiga i le Initaneti i se auala lē lelei. Ae o le mea e sili, o le a tatou maua ai le faamanuia a Ieova ma lona finagalo malie.







E FAAPEFEA ONA E FAAALIA LE LOTOMAULALO . . .


	  i lau faaipoipoga?



	  i le faataunuuina o ou faaeaga i le auaunaga?



	  pe a faaaogā tuatusi e fesootaʻi ai ma isi i le Initaneti?









PESE 117 Le Uiga o le Agalelei

^ pala. 5 I aso nei, ua tatou ola i se lalolagi ua tumu i tagata e faamaualuluga ma manatu faapito. O lea, e manaʻomia ai ona tatou faaeteete ina neʻi taaʻina i tatou i o latou uiga. O le a talanoaina i lenei mataupu vala e tolu e tatou te lē faasili ai o tatou manatu iā i tatou lava, i lo o le mea e tatau ona manatu i ai.


^ pala. 2 UIGA O FAAUPUGA: O se tagata e faamaualuga, e masani ona ia soona faatāua o ia lava, ae e manatu faatauvaa i isi. O lea, o se tagata e faamaualuga e manatu faapito. I le isi itu, e fesoasoani le lotomaulalo i se tasi ina ia aua neʻi manatu faapito ai. Pe afai e te lotomaulalo, e te lē faamaualuga ma manatu e sili atu ona tāua oe.




^ pala. 56 FAAMATALAGA O ATA: O se uso toeaina e iai le tomai e faia ai se lauga i le tauaofiaga ma vaavaaia isi uso, ae e na te talisapaia foʻi le faaeaga e taʻimua ai i le talaʻiga ma faamamā le Maota mo Sauniga.






^ (Roma 12:3) Auā e ala i le agalelei faifua ua foaʻiina mai iā te aʻu, ou te fai atu ai iā te outou taʻitoʻatasi, ina ia aua neʻi faasili le manatu o se tasi iā te ia lava, i lo o le mea e tatau ona manatu i ai; a ia mafaufau lelei, ia taʻitasi ma faia e tusa ma le tele o le faatuatua ua tuuina mai e le Atua iā te ia.



^ (Fili. 2:3) ia aua lava neʻi faia se mea ma le finauvale ma le faasausili, ae ia faia ma le lotomaulalo, i le manatu ua sili isi iā te outou,



^ pala. 1 (Efe. 4:22-24) ia outou tuu ese le tagata tuai e tusa ai ma a outou amioga sa faia muamua, lea ua faaleagaina i ona tuʻinanauga taufaasesē; 23 a ia faafouina le malosi e pulea ai o outou mafaufau, 24 ma ia oofu i le tagata fou na foafoaina e tusa ma le finagalo o le Atua, i le amiotonu moni ma le faamaoni.



^ pala. 1 (Fili. 2:3) ia aua lava neʻi faia se mea ma le finauvale ma le faasausili, ae ia faia ma le lotomaulalo, i le manatu ua sili isi iā te outou,



^ pala. 2 (Roma 12:3) Auā e ala i le agalelei faifua ua foaʻiina mai iā te aʻu, ou te fai atu ai iā te outou taʻitoʻatasi, ina ia aua neʻi faasili le manatu o se tasi iā te ia lava, i lo o le mea e tatau ona manatu i ai; a ia mafaufau lelei, ia taʻitasi ma faia e tusa ma le tele o le faatuatua ua tuuina mai e le Atua iā te ia.



^ pala. 3 (1 Kori. 7:28) Ae e tusa foʻi pe e te faaipoipo, e te lē agasala ai. Afai e faaipoipo se tama po o se teine muli, e lē agasala o ia. Peitaʻi, o i latou e faaipoipo, e oo puapuaga i o latou tino. Ae o loʻu manaʻo ia lē oo na mea iā te outou.



^ pala. 4 (Mata. 5:32) Ae ou te fai atu iā te outou, o sē e faateʻa i lana avā ae leʻi faitaaga,* e ono oo ai ina mulilua o ia, ma o sē e faaipoipo atu i le fafine ua faateʻaina, ua mulilua foʻi o ia.

O lenei upu o loo faasino atu i feusuaʻiga lē mamā uma lava. Tagaʻi i le Faaopoopoga e 8.


^ pala. 4 (Fili. 2:4) ia vaavaai ma le naunau e lē gata i au lava mea, ae i mea foʻi e lelei ai isi.



^ pala. 4 (Mata. 19:6) O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^ (Efe. 5:33) Ia taʻitasi outou ma alofa i lana lava avā e pei ona ia alofa iā te ia lava; a o le avā, ia matuā faaaloalo o ia i lana tane.



^ pala. 5 (Efe. 5:33) Ia taʻitasi outou ma alofa i lana lava avā e pei ona ia alofa iā te ia lava; a o le avā, ia matuā faaaloalo o ia i lana tane.



^ pala. 5 (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^ pala. 5 (1 Kori. 10:24) Aua neʻi saʻilia e se tasi lona lava lelei, a ia faaauau ona saʻili le lelei o isi.



^ pala. 7 (Sala. 27:4) E tasi lava le mea ua ou talosaga atu ai iā Ieova O le mea lea o loo oʻu naunau i ai, Ina ia ou nofo i le fale o Ieova i aso uma o loʻu ola, E iloa ai le matagofie o Ieova Ma ia ou vaai atu ai ma le fiafia i lona malumalu.



^ pala. 7 (Sala. 84:10) Auā e sili atu le aso e tasi i ou lotoā nai lo o le afe i se isi mea. Ua ou filifili e tū i le faitotoʻa o le fale o loʻu Atua Nai lo o le fealuaʻi solo i faleʻie o tagata amioleaga.



^ pala. 7 (1 Timo. 3:1) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei.



^ pala. 7 (Luka 17:7-10) “O ai se tasi o outou e iai se pologa o loo suatia le fanua, po o leoleo i le lafu, e faapea atu iā te ia pe a sau mai le fanua, ‘Sau loa ma taoto e ʻai’? 8 Pe e lē faapea atu ea o ia iā te ia, ‘Ia sauni se mea mo aʻu ina ia fai ai laʻu ʻaiga o le pō, ia faamaulu lou ofu kuka ma auauna mai iā te aʻu seʻia uma ona ou ʻai ma ou inu, ona e ʻai ai lea ma e inu’? 9 Na te lē talisapaia mea ua faia e le pologa, auā o mea ia e tatau ona ia faia. 10 O lea, pe a uma ona outou faia o mea uma ua tofia atu e tou te faia, ona outou faapea ane lea, ‘O i matou o ni pologa e lē aogā. O mea ua matou faia, o mea ia e tatau ona matou faia.”’



^ pala. 7 (2 Kori. 12:15) Ua ou naunau tele e faaaogā mea uma ua iā te aʻu, ma loʻu malosi atoa ona o o outou ola. Afai ua tele loʻu alofa iā te outou, pe e lē tatau foʻi la ona outou alolofa mai faapena iā te aʻu?



^ pala. 8 (3 Ioa. 9) Na ou tusi atu i le faapotopotoga, a o Tioterifi o lē na fia muamua iā i latou, e na te leʻi talia ma le faaaloalo se mea mai iā i matou.



^ pala. 8 (2 Nofo. 26:16-21) Ae peitaʻi, ina ua malosi o ia, ona faamaualuga lea o lona loto ua oo lava ina malaia ai o ia, ua ia gaoioi ai foʻi ma le lē faamaoni iā Ieova lona Atua, ua alu atu i le malumalu o Ieova ma faamū ai mea manogi i luga o le fata faitaulaga o mea manogi. 17 Ona mulimuli atu loa lea iā te ia o Asaraia le ositaulaga atoa ai ma ositaulaga a Ieova na faatasi ma ia, o tagata totoa e toʻavalu sefulu. 18 Ona latou tetee atu lea i le tupu o Usia ma faapea atu iā te ia: “Usia e, e leai se feʻau e te faamū ai mea manogi iā Ieova, o le feʻau lenā a atalii o Arona, o ositaulaga, o ē ua faapaiaina e faamū mea manogi. Ia e alu i fafo mai i le malumalu, auā ua e gaoioi ma le lē faamaoni, ma e leai se mamalu e tuuina atu e Ieova lou Atua iā te oe.” 19 A ua matuā ita Usia a o i lona lima le ipu e faamū ai mea manogi, ma a o ita o ia i ositaulaga, ona sosolo lea o le lepela i lona muāulu i luma o ositaulaga i le fale o Ieova i tafatafa o le fata faitaulaga o mea manogi. 20 Ina ua liliu atu Asaraia le faitaulaga sili ma ositaulaga uma iā te ia, vaai, ua taia o ia i le lepela i lona muāulu! Ona latou aveese vave lea o ia mai i inā, ma ua faatopetope foʻi ona alu o ia i fafo, auā ua taia o ia e Ieova. 21 Ua avea pea le tupu o Usia ma lepela e oo lava i le aso na oti ai, sa nofo pea o ia o se lepela i le fale, e na te leʻi toe faia ona tiute; auā ua faateʻaeseina o ia mai i le fale o Ieova, a o Iotama lona atalii na pule i le aiga o le tupu, ua ia faamasinoina tagata o le nuu.



^ pala. 8 (2 Samu. 15:2-6) Ona usupō lea o Apisaloma ma tū i le tasi itu o le auala e agaʻi i le faitotoʻa. O so o se tagata e sau i le tupu e faia sana faamasinoga, e valaau atu Apisaloma iā te ia ma faapea atu: “O fea le aai e te sau ai?” Ona tali mai lea o ia: “E sau lau auauna mai i se tasi o ituaiga o Isaraelu.” 3 Ua fai atu Apisaloma iā te ia: “Vaai, e lelei ma tonu lau mataupu; ae e leʻi tofia e le tupu se tasi ina ia faalogologo i lau mataupu.” 4 Ua faapea ane Apisaloma: “Maʻimau pe ana tofia aʻu e fai ma faamasino i le nuu, ina ia ō mai iā te aʻu o tagata uma e iai ni a latou mataupu po o ni faamasinoga! Ona ou faamasinotonu ai lea iā te ia.” 5 Pe a faalatalata mai foʻi se tagata e ifo iā te ia, ona ia tuu atu lea o lona lima, ma tago atu ma sogi iā te ia. 6 Sa faia pea e Apisaloma o lenei mea i tagata uma o Isaraelu, o ē na ō ane i le tupu mo se faamasinoga; ua faaauau foʻi ona faaliliuina e Apisaloma iā te ia o loto o tagata Isaraelu.



^ pala. 8 (Faata. 25:27) E lē lelei le ʻaitele i le meli; ma pe a saʻili e tagata lo latou lava mamalu, po o le mamalu ea lea?



^ pala. 8 (Faata. 16:18) E muamua le faamaualuga i le paʻū, e muamua foʻi le agaga faualuga i le tautevateva.



^ pala. 9 (Fili. 2:6) o lē e ui ina sa foliga e pei o le Atua, ae e leʻi manatu o ia e faoa le pule, ina ia tutusa ai o ia ma le Atua.



^ pala. 9 (Luka 9:48) ma ua ia fetalai atu iā i latou: “O sē e na te taliaina lenei tamaitiiti ona o loʻu igoa, ua ia taliaina aʻu, ma o sē e na te taliaina aʻu, ua ia taliaina foʻi lē na auina mai aʻu. O lē e fai o ia lava ma tagata faatauvaa iā te outou uma, e sili lava o ia.”



^ pala. 9 (Ioa. 13:35) O le mea lea e iloa ai e tagata uma o oʻu soo outou, pe afai ua outou alolofa o le tasi i le isi.”



^ pala. 10 (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^ (Efe. 4:2, 3) ia matuā lotomaulalo ma agamalu, ia faapalepale ma onosaʻi le tasi i le isi i le alofa, 3 ia matuā naunau e tausia le autasi i le agaga i le fusi o le filemu.



^ pala. 11 (Efe. 4:2, 3) ia matuā lotomaulalo ma agamalu, ia faapalepale ma onosaʻi le tasi i le isi i le alofa, 3 ia matuā naunau e tausia le autasi i le agaga i le fusi o le filemu.



^ pala. 11 (Mata. 6:1-4) “Ia faaeteete, ia aua neʻi faaalialia la outou amiotonu i luma o tagata ina ia iloa ai e i latou; auā pe a faia faapea, e leai so outou taui mai lo outou Tamā o i le lagi. 2 O lea, pe a foaʻi ni au meaalofa, aua neʻi ilia se pū i ou luma, e pei ona faia e tagata faafiaamiotonu i sunako ma ala tetele, ina ia viiviia ai i latou e tagata. E moni ou te fai atu iā te outou, Ua maua e i latou lo latou taui atoatoa. 3 A o oe, pe a foaʻi ni au meaalofa, aua neʻi iloa e lou lima tauagavale le mea o loo faia e lou lima taumatau, 4 ae ia lilo lau foaʻi; ona tauia ai lea o oe e lou Tamā, o lē o loo silasila mai iā te oe mai le mea lilo.



^ pala. 11 (Luka 14:12-14) Ua ia fai atu i le tagata na valaauina o ia: “Pe a e faia se taumafataga i le aoauli po o le pō, aua e te valaauliaina au uō, ou uso, aiga, po o ou tuaoi mauʻoa. Atonu latou te toe valaaulia foʻi oe ma toe totogi mai iā te oe. 13 Ae a e faia se taumafataga, ona valaaulia lea o ē e matitiva, o ē e pipili, o ē e pipiʻo o latou vae, ma ē e tauaso; 14 ma o le a e fiafia ai, auā e lē mafai ona latou toe totogi mai iā te oe. Ae e tauia oe i le toetutū mai o ē e amiotonu.”



^ pala. 12 (Sala. 133:1) Faauta! Maʻeu le lelei ma le matagofie Pe a nonofo faatasi o uso i le autasi!



^ pala. 12 (Ioa. 15:15) Ou te lē toe taʻua outou o pologa, auā e lē iloa e le pologa le mea e faia e lona matai. A ua ou taʻua outou o uō, auā ua ou faailoa atu iā te outou mea uma na ou faalogo ai i loʻu Tamā.



^ pala. 12 (Faata. 17:17) O le uō moni e alofa i taimi uma, ma o ia o se uso ua fanau mo taimi o puapuaga.



^ pala. 12 (Faata. 18:24) E iai uō e toe lavea le tasi i le isi, ae e iai foʻi le uō e sili ona alofa faamaoni nai lo o le uso.



^ pala. 12 (Faata. 18:1) O lē e na te faaesea o ia lava, e saʻili o ia i lona lava faanaunauga; o le a tetee o ia i le atamai aogā uma.



^ (1 Pete. 3:8) O lea la, ia autasi outou uma, ia tigā alofa le tasi i le isi, ia iā te outou le alofa faaleuso, ia māfana lo outou alofa, ia lotomaulalo,



^ pala. 14 (1 Pete. 3:8) O lea la, ia autasi outou uma, ia tigā alofa le tasi i le isi, ia iā te outou le alofa faaleuso, ia māfana lo outou alofa, ia lotomaulalo,



^ pala. 15 (1 Ioa. 2:16) auā o mea uma o i le lalolagi, o tuʻinanauga o le tino, ma tuʻinanauga o mata, ma le faalialiavale o meafaitino a se tasi, e lē mai i le Tamā ae e mai i le lalolagi.



^ pala. 15 (Kala. 5:26) Aua neʻi o tatou mimitavale, pe faatautavā i isi, ma matauʻa i mea a isi.



^ pala. 16 (Roma 12:3) Auā e ala i le agalelei faifua ua foaʻiina mai iā te aʻu, ou te fai atu ai iā te outou taʻitoʻatasi, ina ia aua neʻi faasili le manatu o se tasi iā te ia lava, i lo o le mea e tatau ona manatu i ai; a ia mafaufau lelei, ia taʻitasi ma faia e tusa ma le tele o le faatuatua ua tuuina mai e le Atua iā te ia.



^ pala. 16 (2 Kori. 4:4) ua faatauasoina manatu o i latou o ē e lē talitonu e le atua o lenei faiga o mea a le lalolagi, ina neʻi pupula atu iā i latou le tala lelei matagofie e uiga iā Keriso, o ia o le faatusa o le Atua.



^ pala. 16 (2 Kori. 11:3) Ae ou te popole ina neʻi pei ona faasesēina o Eva e le gata i ana togafiti, e faapena foʻi ona faaleagaina o outou mafaufau, ia liliuese mai i le faamaoni ma le amio mamā e tatau ona outou faaalia i le Keriso.



^ pala. 16 (Fili. 2:3) ia aua lava neʻi faia se mea ma le finauvale ma le faasausili, ae ia faia ma le lotomaulalo, i le manatu ua sili isi iā te outou,



^ pala. 16 (1 Pete. 5:5) Ia faapea foʻi outou tauleleʻa, ia gauaʻi i toeaina. Ia fusia foʻi outou uma i le lotomaulalo o le tasi i le isi, auā e tetee le Atua i ē e faamaualuluga, ae e foaʻi mai e ia le agalelei faifua i ē e lotomaulalo.



^ pala. 17 (Kolo. 3:9, 10) Aua le pepelo le tasi i le isi. Ae ia toese le tagata tuai ma ana gaoioiga, 10 a ia oofu outou i le tagata fou ua faafouina i le poto saʻo, ina ia foliga e pei o Lē na foafoaina o ia,



^ pala. 17 (1 Pete. 2:21) O le mea moni lenei na valaauina ai outou, auā e oo lava iā Keriso na puapuagatia mo outou, ua ia tuuina mai ai le faaaʻoaʻoga mo outou ina ia outou mulimulituʻi ai i ona tulaga aao.








SUʻESUʻEGA 28

Ia Faamautinoa o Mea ua E Talitonu i ai o le Upu Moni


“Ia e tausisi pea i mea ua e aʻoaʻoina ma na faatalitonu ai oe.”​—2 TIMO. 3:14.

PESE 56 Ia Fai Mou le Upu Moni

AOTELEGA*




 1. O le ā e uiga i ai le faaupuga “le upu moni”?

“NA FAAPEFEA ona e maua le upu moni?” “Pe na e ola aʻe i le upu moni?” “O le ā le umi talu ona e iai i le upu moni?” Atonu o na fesili na fesiligia ai oe e nisi pe atonu na e fesili ai foʻi i nisi. O le ā e uiga i ai le faaupuga “le upu moni”? E masani ona tatou faaaogā lenā faaupuga e faamatala ai o tatou talitonuga, le auala e tatou te tapuaʻi ai, ma le auala e tatou te ola ai. E iloa e tagata “i le upu moni” aʻoaʻoga a le Tusi Paia, ma e latou te ola e tusa ai ma mataupu silisili o le Tusi Paia. O le iʻuga, ua tuusaʻoloto ai i latou mai i aʻoaʻoga sesē faalotu ma latou maua ai olaga e sili ona fiafia e ui i o latou tulaga lē lelei atoatoa.​—Ioa. 8:32.

 2. I le Ioane 13:34, 35, o le ā e ono muaʻi tosina mai ai se tasi i le upu moni?

2 O le ā na e muaʻi tosina ai i le upu moni? Atonu o uiga lelei o tagata o Ieova. (1 Pete. 2:12) Pe atonu foʻi o le alofa na latou faaalia. E toʻatele na mātauina lenā alofa i le taimi muamua na latou auai ai i le sauniga, nai lo o se lauga na fai ai. E lē galo iā i latou le alofa na faaalia i lenā sauniga. E lē o se mea e faateʻia ai ona na fetalai Iesu, e iloa ona soo pe a alofa le tasi i le isi. (Faitau le Ioane 13:34, 35.) Ae e iai isi mea e manaʻomia ona tatou faia ina ia malosi ai lo tatou faatuatua.

 3. O le ā e ono tupu pe afai e pau le māfuaaga e tatou te faatuatua ai i le Atua ona o le alofa faa-Kerisiano lea e faaalia e o tatou uso ma tuafāfine?

3 E iai isi mea e tatau ona faavae aʻe ai lo tatou faatuatua nai lo o le alofa faa-Kerisiano e faaalia e tagata o le Atua. Aiseā? Seʻi faapea ua faia e se uso talitonu, o se toeaina po o se paeonia se agasala matuiā. Pe faapea foʻi ua faatigā se uso po o se tuafafine iā te oe. Pe atonu foʻi ua faapea mai se tasi ua liliu ese mai i le upu moni, e lē o le upu moni lenei. Pe a tutupu nei mea, po o le a e tausuai ai ma e lē toe auauna ai iā Ieova? O le lesona: Pe afai e pau le māfuaaga e te faatuatua ai i le Atua ona o le auala e gaoioi ai isi tagata nai lo o le iai o sau oe lava faiā ma Ieova, o le a lē malosi la lou faatuatua. O ou faalogona e faatatau iā Ieova ma ona tagata, e mafai ona fesoasoani e atiaʻe ai lou faatuatua. Peitaʻi, e tāua tele lou toʻaga e suʻesuʻe le Tusi Paia, malamalama i mea ua e aʻoaʻoina ma fai saʻiliʻiliga, ina ia faamaonia ai ua e aʻoaʻoina le upu moni e faatatau iā Ieova.​—Roma 12:2.

 4. I le Mataio 13:3-6, 20, 21, o le ā e fai e nisi pe a tofotofoina lo latou faatuatua?

4 Na fetalai Iesu e iai nisi o le a latou talia “ma le olioli” le upu moni, ae e faavaivaia lo latou faatuatua pe a tofotofoina. (Faitau le Mataio 13:3-6, 20, 21.) Atonu e latou te leʻi iloa o le mulimuli iā Iesu e aofia ai luʻi ma faigatā. (Mata. 16:24) Pe atonu foʻi na latou manatu o le avea ai ma Kerisiano o le a latou ola ai i se olaga e aunoa ma faafitauli, e na o faamanuiaga ae e leai ni luʻi. Peitaʻi, i lenei lalolagi lē lelei atoatoa, e iai luʻi. E iai taimi e suia ai le tulaga o mea, ma faaitiitia ai lo tatou olioli.​—Sala. 6:6; Fai. 9:11.

 5. Ua faapefea ona faamaonia mai e le toʻatele o tatou uso ma tuafāfine lo latou mautinoa ua latou maua le upu moni?

5 E matuā toʻatele o tatou uso ma tuafāfine ua faamaonia mai lo latou matuā mautinoa, ua latou maua le upu moni. E faapefea? E lē maluelue lo latou mautinoa e tusa lava pe faatigā mai se uso talitonu pe e faia ni amioga e lē faa-Kerisiano. (Sala. 119:165) O taimi uma e latou te fesagaʻia ai tofotofoga, o le atili faamalosia foʻi lenā o lo latou faatuatua, ae e lē vaivai ai. (Iako. 1:2-4) E faapefea ona e atiaʻe lenā ituaiga o faatuatua malosi?






MAUAINA O LE “POTO SAʻO I LE ATUA”


 6. O le ā na atiaʻe ai le faatuatua o soo o le uluaʻi senituri?

6 Na atiaʻe e soo o le uluaʻi senituri lo latou faatuatua, e faavae i lo latou iloaina o Tusitusiga Paia ma aʻoaʻoga a Iesu Keriso, po o “le upu moni o le tala lelei.” (Kala. 2:5) O lenei upu moni e faia aʻe i aʻoaʻoga uma faa-Kerisiano, e aofia ai mea moni e faatatau i le taulaga togiola a Iesu ma lona toetū mai. Na talitonu le aposetolo o Paulo e moni nei aʻoaʻoga. E faapefea ona tatou iloa? Talu ai na ia faaaogāina Tusitusiga Paia po o “mea ua tusia” e faamaonia ai, “e tatau ona tigāina . . . le Keriso ma toe faatūina mai i le oti.” (Galu. 17:2, 3) Na talia e soo o le uluaʻi senituri na aʻoaʻoga, ma na latou faalagolago i le agaga paia e fesoasoani iā i latou e malamalama ai i le Afioga a le Atua. Na latou faamaonia iā i latou lava o nei aʻoaʻoga na faavae aʻe i Tusitusiga Paia. (Galu. 17:11, 12; Epe. 5:14) E lē na o faalogona na atiaʻe ai lo latou faatuatua, ma e latou te leʻi auauna iā Ieova ona o le fiafia pe a faatasitasi ma uso talitonu. Ae na atiaʻe lo latou faatuatua i le “poto saʻo i le Atua.”​—Kolo. 1:9, 10.

 7. O le ā le tāua o lo tatou faatuatua i upu moni o le Tusi Paia?

7 E tumau pea upu moni o le Afioga a le Atua. (Sala. 119:160) O se faaaʻoaʻoga, e lē suia le upu moni e tusa pe faatigā mai se uso talitonu, faia se agasala matuiā, pe tatou te fesagaʻia foʻi faafitauli. O lea la, e manaʻomia ona tatou faamasani lelei i aʻoaʻoga a le Tusi Paia, ma ia mautinoa e moni na aʻoaʻoga. O lo tatou faatuatua malosi e atiaʻe i upu moni o le Tusi Paia, o le a tatou tumau ai pea i taimi o tofotofoga, e tai pei o se taula e taofia se vaa i taimi o afā malolosi. E faapefea ona faamalosia lou mautinoa ua e maua le upu moni?






IA “FAATALITONU” OE


 8. I le 2 Timoteo 3:14, 15, na faapefea ona mautinoa e Timoteo ua ia mauaina le upu moni?

8 Na mautinoa e Timoteo o le upu moni lea na ia mauaina. Na faapefea ona ia iloa? (Faitau le 2 Timoteo 3:14, 15.) Na aʻoaʻoina o ia e lona tinā ma le tinā o lona tinā i “tusitusiga paia.” Ae e mautinoa na ia faaalu foʻi le taimi ma le malosi e fai ai ana ia lava suʻesuʻega i na tusitusiga. O le iʻuga, na faatalitonuina ai o ia ua iai i na tusitusiga paia le upu moni. Mulimuli ane, na aʻoaʻoina ai Timoteo, lona tinā ma le tinā o lona tinā i aʻoaʻoga faa-Kerisiano. E mautinoa na matuā fiafia Timoteo i le alofa na faaalia e soo o Iesu, ma na iā te ia se faanaunauga malosi e faatasitasi ma ona uso ma tuafāfine faaleagaga ma tausia i latou. (Fili. 2:19, 20) Peitaʻi, e lē na o ona faalogona mo uso talitonu na atiaʻe ai lona faatuatua, ae na atiaʻe foʻi i mea moni lea na ia vavalalata atu ai iā Ieova. O lea, e tatau foʻi ona e suʻesuʻeina le Tusi Paia, ma faatalitonu oe i mea o loo aʻoaʻoina ai e faatatau iā Ieova.

 9. O ā upu moni tāua e manaʻomia ona faamaonia e oe lava?

9 E tatou te amata i le faamaonia e oe lava o upu moni tāua nei e tolu. Muamua, e manaʻomia ona e mautinoa o Ieova le Atua o Lē na foafoaina mea uma. (Eso. 3:14, 15; Epe. 3:4; Faaa. 4:11) Lua, e tatau ona e faamaonia e oe lava, o le Tusi Paia o le feʻau faagaeeina a le Atua mo tagata. (2 Timo. 3:16, 17) Tolu, e manaʻomia ona e faamautinoa e iai le vaega o tagata ua faamaopoopoina e Ieova o loo tapuaʻi atu iā te ia i lalo o le taʻitaʻiga a Keriso. Ua taʻua lenā vaega o Molimau a Ieova. (Isa. 43:10-12; Ioa. 14:6; Galu. 15:14) O le faamaonia e oe lava o na upu moni tāua, e lē tau manaʻomia ai ona e malamalama i mea uma e faatatau i le Tusi Paia. O lou sini, o le faaaogā lea o le “mafaufau lelei” e faamalosia ai lou mautinoa ua e maua le upu moni.​—Roma 12:1.






IA SAUNIUNI E FAATALITONU ISI


10. O ā isi mea e manaʻomia ona tatou faia e ese mai i le iloaina o le upu moni?

10 Pe a mautū iā te oe nei upu moni tāua e faatatau i le Atua, le Tusi Paia ma tagata o le Atua, e manaʻomia la ona e faaaogāina le Tusi Paia e faamaonia ai i isi nei upu moni. Aiseā? Ona o i tatou o Kerisiano, e iā i tatou la le tiute tauave e aʻoaʻo upu moni ua tatou aʻoaʻoina iā i latou o le a faalogo mai.* (1 Timo. 4:16) A o tatou taumafai e faatalitonu isi e faatatau i upu moni o le Tusi Paia, ua tatou faamalosia ai foʻi lo tatou mautinoa i na upu moni.

11. O le ā le faaaʻoaʻoga na faataatia e Paulo o se faiaʻoga?

11 Ina ua aʻoaʻo e Paulo tagata, na ia “faatalitonu . . . i latou iā Iesu, mai i le tulafono a Mose ma le ʻau Perofeta.” (Galu. 28:23) E faapefea ona tatou faaaʻoaʻo iā Paulo pe a aʻoaʻoina isi e faatatau i le upu moni? E tatau ona tatou faia mea e sili atu nai lo o le tau ina taʻu atu o upu moni. E tatau ona tatou fesoasoani i a tatou tagata aʻoga e suʻesuʻe ma mafaufau loloto i mea ua latou aʻoaʻoina mai i le Tusi Paia, ina ia latou atiaʻe ai se faiā vavalalata ma Ieova. E tatou te mananaʻo ia latou talia le upu moni, e lē ona o lo latou fiafia iā i tatou ae ona ua latou faamaonia iā i latou lava ua latou aʻoaʻoina le upu moni e faatatau i lo tatou Atua alofa.



[image: O loo suʻesuʻe faatasi e se ulugalii ma le la tama tama ma le la tama teine le tusi ʻPure Worship.’]

Matuā e, ia fesoasoani i lau fanau e atiaʻe le faatuatua e ala i le aʻoaʻoina o i latou “i mea loloto a le Atua” (Tagaʻi i palakalafa 12-13)*





12-13. E faapefea ona fesoasoani mātua i a latou fanau ina ia tumau i le upu moni?

12 Mātua e, e mautinoa e tou te mananaʻo ia tumau a outou fanau i le upu moni. Atonu e te manatu, pe a iai ni a latou uō lelei i le faapotopotoga o le a latou agaʻigaʻi ai i luma faaleagaga. Peitaʻi, e manaʻomia e fanau nisi mea e sili atu nai lo o le iai o ni uō lelei, ina ia latou mautinoa ai ua latou maua le upu moni. E manaʻomia ona iai sa latou lava faiā ma le Atua, ma ia latou mautinoa e moni mea o loo aʻoaʻoina i le Tusi Paia.

13 Pe a mananaʻo mātua e aʻoaʻo a latou fanau i upu moni e faatatau i le Atua, e tatau ona avea i latou ma faaaʻoaʻoga lelei o ni tagata aʻoga maelega o le Tusi Paia. E tatau ona latou faaalu se taimi e manatunatu loloto ai i mea ua latou aʻoaʻoina, ona mafai ai lea ona aʻoaʻoina fanau e faataʻitaʻi i mea o loo latou faia. E manaʻomia ona latou aʻoaʻo a latou fanau e faaaogā meafaigaluega e suʻesuʻe ai le Tusi Paia, e pei ona latou aʻoaʻoina ai se tagata aʻoga. O le faia faapea, o le a latou fesoasoani ai i a latou fanau e talisapaia Ieova ma le “pologa faamaoni ma le faautauta,” lea ua faaaogā e saunia mai meaʻai faaleagaga. (Mata. 24:45-47) Matuā e, aua le tau ina aʻoaʻo lau fanau i upu moni faavae o le Tusi Paia. Ia fesoasoani iā i latou e atiaʻe se faatuatua malosi, e ala i le aʻoaʻoina o i latou e faatatau “i mea loloto a le Atua” e fua i o latou tausaga ma o latou tomai.​—1 Kori. 2:10.






IA SUʻESUʻE VALOAGA O LE TUSI PAIA


14. Aiseā e tatau ai ona tatou suʻesuʻeina valoaga o le Tusi Paia? (Tagaʻi i le pusa “Pe e Mafai Ona E Faamatalaina Nei Valoaga?”)

14 O valoaga o se tasi o vaega tāua o le Afioga a le Atua, lea e fesoasoani iā i tatou e atiaʻe ai le faatuatua malosi iā Ieova. O ā valoaga ua faamalosia ai lou faatuatua? Atonu e te ono taʻua se valoaga e faatatau i “aso e gata ai.” (2 Timo. 3:1-5; Mata. 24:3, 7) Ae o ā isi valoaga ua faataunuuina e mafai ona faamalosia ai lou mautinoa? O se faaaʻoaʻoga, pe e mafai ona e faamatalaina auala ua faataunuu, ma o loo faataunuu ai valoaga o loo faamauina i le Tanielu mataupu e 2 ma le mataupu e 11?* Pe a faavae lou faatuatua i le Tusi Paia, o le a lē maluelue lenā faatuatua. Seʻi mafaufau i le faaaʻoaʻoga a o tatou uso na mafatia i sauāga ogaoga i Siamani, i le Taua Lona Lua a le Lalolagi. E ui e latou te leʻi malamalama lelei i valoaga o le Tusi Paia e faatatau i aso e gata ai, ae na malosi lo latou faatuatua i le Afioga a le Atua.

PE E MAFAI ONA E FAAMATALAINA NEI VALOAGA?


	  Faaaliga 11:3, 7-12. O “molimau e toʻalua” na faia valoaga mo le 1,260 aso, na fasiotia ma na toe faatutūina.​—w14 11/15 30.



	  Mataio 13:36-43. O le saito ma vao leaga.​—w13 7/15 9-14.



	  1 Tesalonia 5:3. O le faalauiloaga o le “filemu ma le saogalemu.”​—w19.10 8-9.



	  Esekielu 38:2, 10-20. O le osofaʻiga a “Koku mai i Makoku.”​—w19.09 11-12; rr-E 240.











[image: O le aiga na faaalia i le isi ata. O loo autilo atu mātua i leoleo o loo tutū i fafo o le latou fale a o sauni tamaiti e nanā lomiga faale-Tusi Paia.]

O lo tatou suʻesuʻeina o le Tusi Paia faatasi ai ma ona valoaga, e mafai ona tatou maua ai le mautinoa i taimi o sauāga (Tagaʻi i palakalafa 15-17)*





15-17. Na faapefea i le suʻesuʻeina o le Tusi Paia ona faamalosia ai o tatou uso na sauāina e le ʻau Nasi?

15 E faitau afe o tatou uso ma tuafāfine na auina atu i nofoaga o faasalaga e le pulega a Nasi i Siamani. Na matuā inosia Molimau a Ieova e Hitila ma Heinrich Himmler le taʻitaʻi o leoleo faapitoa a Siamani e taʻua o le SS. Na faapea mai se tasi o tuafafine, na fai atu Himmler i se vaega o tuafāfine i se tasi o nofoaga o faasalaga: “Atonu e pule Ieova lo outou Atua i le lagi, ae i inei i le lalolagi e matou te pule ai. Seʻi vaai la po o ai o i tatou e umi ona tumau, po o outou po o matou.” O le ā na fesoasoani i tagata o Ieova e tumau faamaoni ai?

16 Na iloa e Tagata Aʻoga o le Tusi Paia, na amata ona pule le Malo o le Atua i le 1914. O lea la, e leʻi faateʻia i latou i sauāga ogaoga na latou fesagaʻia. Peitaʻi, na mautinoa e tagata o Ieova e leai se malo faaletagata, e mafai ona taofia le faataunuuina o le finagalo o le Atua. E lē mafai e Hitila ona tafiesea le tapuaʻiga moni, pe e faatūina se malo e faatoʻilaloina le Malo o le Atua. Na mautinoa e o tatou uso o le a iai le taimi o le a faamuta ai le pulega a Hitila.

17 E leʻi sesē mea na mautinoa i ai o tatou uso ma tuafāfine. E leʻi umi ae faatoʻilaloina le pulega a le ʻau Nasi. Na fia ola ma solasola solo Heinrich Himmler le tagata na faapea mai, o “i inei i le lalolagi e matou te pule ai.” A o sola Himmler, na la feiloaʻi ma le uso o Lübke, e masani ai ona sa avea Lübke ma pagota. Na matuā faalumaina Himmler ma fesili atu iā Lübke: “Tagata Aʻoga o le Tusi Paia, o le ā le mea lea ua tupu?” Na faamatala atu e le uso o Lübke iā Himmler, na iloa lelei e Molimau a Ieova o le a faatoʻilaloina le pulega a Nasi, ae faasaʻoloto i latou. E tele tala leaga na fai e Himmler e faatatau i Molimau a Ieova, ae o le taimi lea, ua lē iloa e Himmler po o le ā lana tala e fai. E leʻi umi ae pule Himmler i lona ola. O le ā le lesona? O lo tatou suʻesuʻeina o le Tusi Paia faatasi ai ma ona valoaga, e mafai ona atiaʻe ai se faatuatua lē maluelue i le Atua, ma aumai ai iā i tatou le mautinoa i taimi o sauāga.​—2 Pete. 1:19-21.

18. E pei ona taʻua i le Ioane 6:67, 68, aiseā e tatou te manaʻomia ai le “poto saʻo ma le faautaga loloto” e pei ona tusi i ai Paulo?

18 E tatau iā i tatou taʻitoʻatasi ona faaalia le alofa, o se faailoga e iloa ai Kerisiano moni. Ae e tatou te manaʻomia foʻi le “poto saʻo ma le faautaga loloto.” (Fili. 1:9) Pe a lē faia faapea, e mafai ona taaʻina i tatou “i matagi o aʻoaʻoga eseese, e ala i togafiti a tagata” e aofia ai tagata ua liliuese mai i le upu moni. (Efe. 4:14) Ina ua lē toe mulimuli le toʻatele o soo i le uluaʻi senituri iā Iesu, na faailoa mai e le aposetolo o Peteru lona matuā mautinoa ua iā Iesu “upu o le ola e faavavau.” (Faitau le Ioane 6:67, 68.) E ui e leʻi malamalama Peteru i lenā taimi i mea uma e faatatau i lenā faaupuga, ae na ia tumau faamaoni pea ona na ia iloa le upu moni e faatatau i le Keriso. E mafai foʻi ona e faamalosia lou mautinoa i aʻoaʻoga a le Tusi Paia. Pe a faia faapea, o le a tumau ai ona malosi lou faatuatua i taimi o tofotofoga, ma o le a e fesoasoani foʻi e atiaʻe se faatuatua malosi i isi.​—2 Ioa. 1, 2.







O LE Ā LAU TALI?


	  Aiseā e lē lava ai le tau ina tatou alolofa i o tatou uso talitonu, e faavae aʻe ai lo tatou faatuatua?



	  E faapefea ona faamalosia lo tatou mautinoa ua tatou maua le upu moni?



	  E faapefea ona tatou fesoasoani i a tatou tagata aʻoga o le Tusi Paia, ina ia latou mautinoa e moni aʻoaʻoga a le Tusi Paia?









PESE 72 Faalauiloa Upu Moni o le Malo

^ pala. 5 O le a fesoasoani lenei mataupu iā i tatou e talisapaia ai aʻoaʻoga moni a le Afioga a le Atua. O le a talanoaina ai foʻi auala e mafai ona faamalosia ai lo tatou mautinoa, o mea ua tatou talitonu i ai o le upu moni.


^ pala. 10 Ina ia fesoasoani iā te oe e fefulifulisaʻi ma isi i upu moni tāua o le Tusi Paia, tagaʻi i le faasologa o mataupu “Se Talanoaga Faale-Tusi Paia” o loo i Le Olomatamata mai i le 2010 i le 2015. O ulutala e aofia ai “Po o Iesu o le Atua?,” “O Anafea na Amata Pule ai le Malo o le Atua?,” ma le “Pe e Susunu e le Atua Tagata i le Afi i Seoli?”


^ pala. 14 Mo le talanoaina o nei valoaga, tagaʻi i mataupu o Le Olomatamata o Iuni 15, 2012, ma Me 2020.




^ pala. 60 FAAMATALAGA O ATA: I le tapuaʻiga a le aiga, o loo suʻesuʻeina e mātua ma a latou fanau valoaga o le Tusi Paia e faatatau i le puapuaga tele.


^ pala. 62 FAAMATALAGA O ATA: I le taimi o le puapuaga tele, o le a lē faateʻia le aiga lava lea i mea o le a tutupu ai.






^ (2 Timo. 3:14) A o oe, ia e tausisi pea i mea ua e aʻoaʻoina ma na faatalitonu ai oe, auā ua e iloa tagata na aʻoaʻoina oe



^ pala. 1 (Ioa. 8:32) ma e iloa e outou le upu moni, e tuusaʻoloto foʻi outou e le upu moni.”



^ (Ioa. 13:34, 35) Ua ou tuuina atu iā te outou le poloaʻiga fou, ina ia outou alolofa o le tasi i le isi; e pei ona ou alofa atu iā te outou, ia outou alolofa foʻi o le tasi i le isi. 35 O le mea lea e iloa ai e tagata uma o oʻu soo outou, pe afai ua outou alolofa o le tasi i le isi.”



^ pala. 2 (1 Pete. 2:12) Ia outou tausisi i le amiolelei i luma o tagata o le lalolagi auā o le mea lea latou te faia ai tala taufaaleaga e faapea, o outou o tagata amioleaga, ae ina ua latou vāai i a outou amioga lelei, ona latou faamamaluina ai lea o le Atua i le aso o lana asiasiga.



^ pala. 2 (Ioa. 13:34, 35) Ua ou tuuina atu iā te outou le poloaʻiga fou, ina ia outou alolofa o le tasi i le isi; e pei ona ou alofa atu iā te outou, ia outou alolofa foʻi o le tasi i le isi. 35 O le mea lea e iloa ai e tagata uma o oʻu soo outou, pe afai ua outou alolofa o le tasi i le isi.”



^ pala. 3 (Roma 12:2) Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^ (Mata. 13:3-6) Ua ia faamatala atu iā i latou le tele o mea e ala i talafaatusa, ua faapea atu: “Faauta! Na alu atu se tagata lūlū fatu ina ia lūlū ni fatu; 4 ma a o ia lūlū, na paʻuʻū ai nisi fatu i tafatafa o le auala, ona ō mai lea o manufelelei ma ʻai. 5 Na paʻuʻū nisi fatu i le mea papa e laʻitiiti le eleele, ona tutupu vave ai lea, auā e lē lava le eleele. 6 Ina ua oso aʻe le lā, ua velasia ma magumagu ai ona e leʻi mauaa.



^ (Mata. 13:20, 21) A o le fatu na lūlūina i le mea papa, o ia lea ua faalogo i le upu ma talia loa ma le olioli. 21 Ua faaauau mo sina taimi ae e leʻi mauaa le upu iā te ia, ma ina ua oo mai puapuaga ma sauāga ona o le upu, ona tautevateva ai lea o ia.



^ pala. 4 (Mata. 13:3-6) Ua ia faamatala atu iā i latou le tele o mea e ala i talafaatusa, ua faapea atu: “Faauta! Na alu atu se tagata lūlū fatu ina ia lūlū ni fatu; 4 ma a o ia lūlū, na paʻuʻū ai nisi fatu i tafatafa o le auala, ona ō mai lea o manufelelei ma ʻai. 5 Na paʻuʻū nisi fatu i le mea papa e laʻitiiti le eleele, ona tutupu vave ai lea, auā e lē lava le eleele. 6 Ina ua oso aʻe le lā, ua velasia ma magumagu ai ona e leʻi mauaa.



^ pala. 4 (Mata. 13:20, 21) A o le fatu na lūlūina i le mea papa, o ia lea ua faalogo i le upu ma talia loa ma le olioli. 21 Ua faaauau mo sina taimi ae e leʻi mauaa le upu iā te ia, ma ina ua oo mai puapuaga ma sauāga ona o le upu, ona tautevateva ai lea o ia.



^ pala. 4 (Mata. 16:24) Ona fetalai atu lea o Iesu i ona soo: “A fia mulimuli mai se tasi iā te aʻu, ia faafitia e ia o ia lava ma amo le laau e faapuapuagatia* ai o ia, ma mulimuli mai pea iā te aʻu.

Tagaʻi i le Faaopoopoga e 10.


^ pala. 4 (Sala. 6:6) Ua ou vaivai ona o loʻu ōi; Ua lofia loʻu moega i le pō atoa; Ua pei o se vai le mea ou te moe ai i oʻu loimata.



^ pala. 4 (Fai. 9:11) Na ou toe manatunatu foʻi i lalo o le lā, e lē manumalo pea i le tausinioga o ē e saosaoa, pe e manumalo ē e malolosi i le taua, pe e iai foʻi i ē e atamamai meaʻai, pe e maua e ē ua malamalama le tamaoaiga, pe e aloaʻia foʻi i latou ua popoto; auā e tutupu faafuaseʻi mea iā i latou uma i le taimi e leʻi faatalitalia.



^ pala. 5 (Sala. 119:165) E tele le filemu o i latou e naunau i lau tulafono, Ma e leai foʻi se mea e tautevateva ai i latou.



^ pala. 5 (Iako. 1:2-4) Oʻu uso e, ia outou manatu o se mea e olioli tele ai, pe a outou fesagaʻi ma tofotofoga eseese. 3 Ua outou iloa, o le tofotofoina o lo outou faatuatua, e iʻu ina outou tumau ai. 4 Ia atoatoa galuega o lo outou tumau, ina ia atoatoa ma lelei ai outou i mea uma, ma ia leai se mea e mativa ai.



^ pala. 6 (Kala. 2:5) ae e matou te leʻi lolo atu lava mo sina taimi i le gauaʻi atu iā i latou na, ina ia tumau pea iā te outou le upu moni o le tala lelei.



^ pala. 6 (Galu. 17:2, 3) Ua ulufale atu Paulo e tusa ai ma lana masani, ma e tolu foʻi sapati o fetufaaʻi o ia ma i latou i Tusitusiga Paia, 3 ua ia faamatala atu ma faamaonia e ala i mea ua tusia, e tatau ona tigāina o le Keriso ma toe faatūina mai i le oti, ma faapea atu: “O le Keriso lenei, o Iesu, o lē ua ou faailoa atu iā te outou.”



^ pala. 6 (Galu. 17:11, 12) Ua sili atu ona naunau na tagata e suʻesuʻe* nai lo i latou o i Tesalonia, auā ua latou taliaina le upu ma le fiafia tele, ua latou matuā iloiloina Tusitusiga Paia i aso taʻitasi pe e moni nei mea. 12 Ona talitonu ai lea o le toʻatele o i latou, faapea foʻi le toʻatele o fafine ma tamāloloa aloaʻia o Eleni.

I le gagana Eleni, “Ua sili atu ona mafaufau faatamālii na tagata.”


^ pala. 6 (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ pala. 6 (Kolo. 1:9, 10) O le mea foʻi lea matou te leʻi mapu ai e tatalo mo outou, talu le aso na matou faalogo ai i na mea, ma talosaga atu ina ia faatumuina outou i le poto saʻo i lona finagalo i le atamai uma ma le malamalama faaleagaga, 10 ina ia savavali ai e tusa ma le finagalo o Ieova, ma iʻu ina matuā faafiafiaina ai o ia a o faaauau ona outou fua mai fua o galuega lelei uma, ma ia tupu pea lo outou poto saʻo i le Atua,



^ pala. 7 (Sala. 119:160) E moni lava lau afioga atoa, Ma e faavavau foʻi iʻuga uma o au faamasinogatonu.



^ (2 Timo. 3:14, 15) A o oe, ia e tausisi pea i mea ua e aʻoaʻoina ma na faatalitonu ai oe, auā ua e iloa tagata na aʻoaʻoina oe 15 na e iloa foʻi tusitusiga paia talu ona e laʻitiiti, lea e mafai ona faapotoina ai oe mo le faaolataga e ala i le faatuatua e tusa ai ma Keriso Iesu.



^ pala. 8 (2 Timo. 3:14, 15) A o oe, ia e tausisi pea i mea ua e aʻoaʻoina ma na faatalitonu ai oe, auā ua e iloa tagata na aʻoaʻoina oe 15 na e iloa foʻi tusitusiga paia talu ona e laʻitiiti, lea e mafai ona faapotoina ai oe mo le faaolataga e ala i le faatuatua e tusa ai ma Keriso Iesu.



^ pala. 8 (Fili. 2:19, 20) O aʻu foʻi, ua ou faamoemoe i le Alii o Iesu e vave auina atu Timoteo iā te outou, ina ia fiafia loʻu loto pe a ou iloa se tala e faatatau iā te outou. 20 Auā e lē o iā te aʻu se tasi e mafaufau lelei e pei o ia o lē e manatu mamafa iā te outou.



^ pala. 9 (Eso. 3:14, 15) Ua fetalai mai le Atua iā Mose: “E AVEA AʻU MA LĒ OU TE LOTO I AI.” Ua ia toe fetalai mai: “Ia faapenei ona e fai atu i le fanauga a Isaraelu, ‘E AVEA AʻU MA LĒ OU TE LOTO I AI, o ia lea ua na auina mai aʻu iā te outou.’” 15 Ua toe fetalai mai le Atua iā Mose: “Ia faapenei ona e fai atu i le fanauga a Isaraelu, ‘Ua auina mai aʻu iā te outou e Ieova le Atua o o outou augātamā, le Atua o Aperaamo, le Atua o Isaako, ma le Atua o Iakopo.’ O loʻu igoa lenā e faavavau, e manatua ai aʻu i lea tupulaga ma lea tupulaga.



^ pala. 9 (Epe. 3:4) O le mea moni, e tofu lava le fale ma le tagata na ia faia, a o lē na faia mea uma o le Atua lea.



^ pala. 9 (Faaa. 4:11) “Ieova e, lo matou Atua, ua tatau lava oe ona e mauaina le viiga, ma le mamalu, ma le mana, auā na e foafoaina mea uma lava, ma o lou finagalo foʻi ua iai nei mea ma na foafoaina ai.”



^ pala. 9 (2 Timo. 3:16, 17) O Tusitusiga Paia uma e mai i le agaga o le Atua,* ma e aogā e aʻoaʻo ai, e aʻoaʻi ai, e faasaʻo ai mea, e faatonu ai i le amiotonu, 17 ina ia matuā agavaa ai le tagata o le Atua, e lava saunia mo galuega lelei uma.

I le gagana Eleni, ua “mānava le Atua.”


^ pala. 9 (Isaia 43:10-12) O le fetalaiga lenei a Ieova: “O outou o aʻu molimau, o laʻu auauna ua ou filifilia ina ia outou iloa ma faatuatua mai ai iā te aʻu, ma ia outou malamalama ai o aʻu lava lea e tasi. E leʻi iai se atua na faia e muamua iā te aʻu, e leai lava se isi atua talu mai aʻu. 11 O aʻu, o aʻu lava o Ieova ae leai se faaola ua na o aʻu lava.” 12 “O aʻu lava na ou faailoa atu ma ou faaolaina, na ou logoina atu ina ia faalogo ai, ina ua leai se atua ese iā te outou. O lea, o outou o aʻu molimau, ma o aʻu o le Atua,” ua fetalai mai ai Ieova.



^ pala. 9 (Ioa. 14:6) Ua fetalai atu Iesu: “O aʻu o le ala, o le upu moni ma le ola. E leai se tasi e alu atu i le Tamā pe a lē ui mai iā te aʻu.



^ pala. 9 (Galu. 15:14) Ua uma ona faamatala auʻiliʻili atu e Simeona* e faapea, o le uluaʻi taimi lea ua silasila ai le Atua i nuu ese, ina ia filifilia mai ai ni tagata mo lona suafa.

O le igoa Eperu o Simona.


^ pala. 9 (Roma 12:1) O lenei le ʻauuso e, ou te ʻaiʻoi atu iā te outou i le alofa mutimutivale o le Atua, ia tuuina atu o outou tino o le taulaga ola, e paia, ma e mālie i le Atua, ia faia le auaunaga paia ma lo outou mafaufau lelei.



^ pala. 10 (1 Timo. 4:16) Ia uaʻi totoʻa iā te oe lava ma lau aʻoaʻo atu. Ia e tumau ai i nei mea, auā o le faia faapea e faaolaina ai oe lava atoa ma i latou o faalogo iā te oe.



^ pala. 11 (Galu. 28:23) Ona latou fuafuaina lea o se aso mo ia, ma ua ō mai le toʻatele o i latou iā te ia i le mea o loo nofo ai. Ua ia faamatala atu le mataupu iā i latou, e ala i le avatu o se molimau māeʻaeʻa e faatatau i le malo o le Atua, ma faia faamatalaga e faatalitonu ai i latou iā Iesu, mai i le tulafono a Mose ma le ʻau Perofeta, na amata mai i le taeao seʻia oo i le pō.



^ pala. 13 (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ pala. 13 (1 Kori. 2:10) Auā ua faaalia mai e le Atua iā i tatou nei mea e ala i lona agaga, auā e suʻesuʻe le agaga i mea uma, e oo lava i mea loloto a le Atua.



^ pala. 14 (2 Timo. 3:1-5) Ia iloa lenei mea, o aso e gata ai e oo mai ai aso e sili ona faigatā. 2 Auā e avea tagata ma ē e alolofa iā i latou lava, o ē e mananaʻo tele i tupe, o ē e fia tagata, o ē e faamaualuluga, o ē e fai upuleaga i isi, o ē e lē usiusitaʻi i mātua, o ē e lē lotofaafetai, o ē e lē faamaoni, 3 o ē e lē lotoaiga, o ē e mumusu i maliega, o ē e faia tala taufaaleaga, o ē e lē amio pulea, o ē e sauā,* o ē e lē fiafia i mea lelei, 4 o ē e faalata, o ē e faaulumalō, o ē ua faafefeteina i le faamaualuga, o ē e pupū i mea faafiafia nai lo o le alolofa i le Atua, 5 o ē e foliga mai e faamaoni i le Atua, ae e latou te lē o ola e tusa ai ma lea mana; ia ʻaloese mai iā i latou na.

I le gagana Eleni, e “taufeʻai.”


^ pala. 14 (Mata. 24:3) A o nofo o ia i le Mauga o Olive, ua ō mai ona soo iā te ia ua na o i latou, ua faapea mai: “Ia e fetalai mai iā i matou, Pe e oo afea ia mea, ma o le ā foʻi le faailoga o lou faatasi mai,* ma le taufaaiʻuiʻuga o le faiga o mea a le lalolagi?”

Tagaʻi i le Faaopoopoga e 9.


^ pala. 14 (Mata. 24:7) “Auā o le a siitaua atu isi atunuu i isi atunuu, ma isi malo i isi malo, o le a iai foʻi oge ma mafuiʻe i lea mea ma lea mea.



^ (Faaa. 11:3) Ou te aauina atu aʻu molimau e toʻalua e faia valoaga i aso e afe lua selau ono sefulu, ma e oofu i ʻie talatala.”



^ (Faaa. 11:7-12) Pe a uma la laʻua talaʻiga, ona siitaua mai lea iā i laʻua o le manufeʻai ua alu aʻe mai i le tō, ua faatoʻilaloina ma fasiotia ai i laʻua. 8 E taatitia foʻi o la tino oti i ala tetele o le aai tele, lea e taʻua faafaatusa o Sotoma ma Aikupito, o i inā na tutuʻia ai foʻi i luga o le laau* lo laʻua Alii. 9 E vaavaai atu foʻi tagata, ma ituaiga, ma gagana, ma atunuu, i o la tino oti mo aso e tolu ma le ʻafa, ma latou te lē tuuina foʻi o o la tino oti i le tuugamau. 10 E olioli foʻi ē o nonofo i le lalolagi ona o i laʻua, ma e fiafia i latou lava, e latou te feaveaʻi meaalofa auā na faatigāina e nei perofeta e toʻalua i latou o loo nonofo i le lalolagi. 11 Ina ua mavae aso e tolu ma le ʻafa, ona ulufia lea o i laʻua e le agaga ola mai i le Atua, ua la tutū i luga i o la vae, ma ua matuā matataʻu ai i latou o loo vaavaai atu iā i laʻua. 12 Ona faalogoina lea o se leotele mai i le lagi ua faapea mai iā i laʻua: “Inā ō mai ia i luga nei.” Ona la ō aʻe ai lea i ao i le lagi, ma ua vaavaai atu o la fili iā i laʻua.

Tagaʻi i le Faaopoopoga e 10.


^ (Mata. 13:36-43) Ua tuuina atu e ia le motu o tagata e ō, ona ulufale ai lea o ia i le fale. Ua ō mai ona soo iā te ia ma faapea mai: “Seʻi e faamatala mai iā i matou le uiga o le talafaatusa i vao leaga i le fanua.” 37 Ua tali atu o ia e faapea: “O lē na lūlūina le fatu lelei, o le Atalii lea o le tagata; 38 o le fanua o le lalolagi lea; a o le fatu lelei o atalii ia o le malo; o vao leaga o atalii ia o lē o loo leaga, 39 ma o le fili na lūlūina vao leaga, o le Tiapolo lea. O le seleselega, o le taufaaiʻuiʻuga lea o le faiga o mea a le lalolagi, ma o ē e selesele, o agelu ia. 40 O lea la, e pei ona vele ese vao leaga ma susunu i le afi, e faapena foʻi pe a oo mai le taufaaiʻuiʻuga o le faiga o mea a le lalolagi. 41 E aauina atu e le Atalii o le tagata ana agelu, ma e latou te ao ese mai i lona malo, o mea uma e māfua ai ona tausuai, ma i latou uma o ē solitulafono, 42 ma e lafoina i le ogaumu aasa. O i inā e latou te tagiauē ai ma lilivau o latou nifo. 43 I lenā taimi e susulu atu ai o ē e amiotonu, e pei o le malamalama o le lā i le malo o lo latou Tamā. O lē ua iai taliga, inā faalogo mai ia o ia.



^ (1 Tesa. 5:3) Pe a latou faapea ane: “Ua filemu ma saogalemu!” ona oo faafuaseʻi mai loa lea o le faaumatiaga iā i latou, e pei o le tigā o le fafine tō o le a fanau; ma e latou te lē sao ai lava.



^ (Eseki. 38:2) “Le atalii e o le tagata, ia faasaga atu ou mata iā Koku mai i Makoku, o le taʻitaʻi sili o Meseko ma Tupalu, ma fai valoaga e faasagatau atu iā te ia.



^ pala. 17 (2 Pete. 1:19-21) O lea la, ua atili ai ona matou mautinoa i upu faavaloaga; ma e lelei ona outou uaʻi atu i ai e pei o se molī o loo susulu i le mea pogisa i o outou loto, seʻia tafa mai ata ma oso aʻe le fetu ao. 20 O le mea muamua lava lenei ia outou iloaina, e leai se valoaga o i Tusitusiga Paia e tupuga mai i manatu o tagata. 21 Auā e lē o loto o tagata na aumai ai valoaga, ae na tautatala tagata i mea na faailoa mai e le Atua e ala i le taʻitaʻiga a le agaga paia.



^ (Ioa. 6:67, 68) Ona faapea atu lea o Iesu i le toʻasefulu lua: “Po ua outou fia ō foʻi ma outou?” 68 Ua tali mai Simona Peteru iā te ia: “Le Alii e, o ai a matou ō i ai? Ua iā te oe upu o le ola e faavavau.



^ pala. 18 (Fili. 1:9) O le mea lenei ua faaauau ai ona ou tatalo, ina ia faatuputeleina lo outou alofa i le poto saʻo ma le faautaga loloto;



^ pala. 18 (Efe. 4:14) ina ia lē toe avea i tatou ma tamaiti ua felafoaʻiina e pei o peau, ma fetosoaʻiina i matagi o aʻoaʻoga eseese, e ala i togafiti a tagata ma faufauga faaʻoleʻole e faasesē ai.



^ pala. 18 (Ioa. 6:67, 68) Ona faapea atu lea o Iesu i le toʻasefulu lua: “Po ua outou fia ō foʻi ma outou?” 68 Ua tali mai Simona Peteru iā te ia: “Le Alii e, o ai a matou ō i ai? Ua iā te oe upu o le ola e faavavau.



^ pala. 18 (2 Ioa. 1, 2) O aʻu o le toeaina, ua ou tusi atu i le tamaʻitaʻi ua filifilia ma lana fanau o ē ou te alofa faamaoni i ai, e lē na o aʻu, ae atoa foʻi ma i latou uma ua iloa le upu moni, 2 ona o le upu moni o loo tumau pea iā i tatou, ma e tumau e faavavau iā i tatou.








SUʻESUʻEGA 29

“Pe a Ou Vaivai, Ona Ou Malosi ai Lea”


“Ua ou fiafia ai i mea ua ou vaivai ai, i le upuleagaina, i le mativa, i sauāga ma mea faigatā ona o Keriso.”​—2 KORI. 12:10.

PESE 38 E na te Faamalosia Oe

AOTELEGA*




 1. O le ā na taʻutino mai e Paulo?

NA FAAILOA mai e Paulo e iai taimi na ia lagona ai le vaivai. Na ia taʻutino mai ua “uma atu” lona tino, na ia tauivi e fai le mea saʻo, ma e leʻi tali mai Ieova i ana tatalo uma i le auala na manaʻo i ai. (2 Kori. 4:16; 12:7-9; Roma 7:21-23) Na iloa foʻi e Paulo le manatu faatauvaa o ona fili iā te ia o se tagata e vaivai.* Ae e na te leʻi faatagaina le vaaiga sesē a isi po o ona lava vaivaiga e manatu ai e leai sona aogā.​—2 Kori. 10:10-12, 17, 18.

 2. E tusa ai o le 2 Korinito 12:9, 10, o le ā le lesona tāua na aʻoaʻoina e Paulo?

2 Na aʻoaʻoina e Paulo se lesona tāua, e mafai e se tagata ona maua le malosi e tusa lava pe na te lagonaina e vaivai ma faatauvaa. (Faitau le 2 Korinito 12:9, 10.) Na fetalai Ieova iā Paulo “ua faaatoaina loʻu mana i le mea e vaivai ai,” o lona uiga e foaʻi atu e Ieova le mana iā Paulo e fai ai mea e lē mafai ona ia faia. Muamua, seʻi o tatou iloiloina le māfuaaga e lē tatau ai ona tatou feita pe a upuleagaina i tatou e o tatou fili.






“FIAFIA . . . I LE UPULEAGAINA”


 3. Aiseā e mafai ai ona tatou fiafia i le upuleagaina?

3 E leai se isi o i tatou e manaʻo e upuleagaina. Peitaʻi, pe a upuleagaina i tatou e o tatou fili ma soona faamamafa i o tatou mafaufau a latou tala, o le a faavaivaia ai i tatou. (Faata. 24:10) O lea, o le ā le manatu e tatau ona iā i tatou i upuleaga a o tatou fili? I le pei o Paulo, e mafai ona tatou “fiafia . . . i le upuleagaina.” (2 Kori. 12:10) Aiseā? Talu ai o upuleaga ma teteega, o faailoga na e iloa ai o i tatou o soo moni o Iesu. (1 Pete. 4:14) Na fetalai Iesu o le a sauāina ona soo. (Ioa. 15:18-20) Na faamaonia le moni o lenā manatu i le uluaʻi senituri. I lenā taimi, o i latou na taaʻina i le aganuu Eleni na latou manatu i Kerisiano o ni tagata e leʻi lelei ni aʻoaʻoga ma vaivai. O le manatu foʻi na o tagata Iutaia i Kerisiano, o ni tagata “e leʻi lava ni aʻoaʻoga ma e faatauvaa,” e pei o aposetolo o Peteru ma Ioane. (Galu. 4:13) Na foliga vaivai Kerisiano ona e leʻi iai ni a latou vaega na fai i faiga faapolotiki po o faiga faavaegāʻau, ma na faaesea i latou e tagata.

 4. O le ā na faia e uluaʻi Kerisiano ina ua upuleagaina i latou e o latou fili?

4 Pe na faatagaina e uluaʻi Kerisiano manatu sesē a o latou fili e taofia ai i latou? E leai. O se faaaʻoaʻoga, na manatu aposetolo o Peteru ma Ioane o se faaeaga le sauāina, ona o le mulimuli iā Iesu ma aʻoaʻo isi i ana aʻoaʻoga. (Galu. 4:18-21; 5:27-29, 40-42) E leʻi iai se māfuaaga na tatau ai ona matamumuli soo. A o faagasolo taimi, e sili atu le aogā i tagata o mea lelei na fai e Kerisiano lotomaulalo i le uluaʻi senituri, nai lo o mea na faia e fili o Kerisiano. O se faaaʻoaʻoga, o tusi faagaeeina na tusia e nisi o na Kerisiano, o loo avatu ai pea se fesoasoani ma se faamoemoe i le faitau miliona o tagata. O le Malo foʻi na latou talaʻia, e lē gata o loo pule nei i le lagi ae ua toeitiiti ona pule lea i tagata uma. (Mata. 24:14) Pe a faatusatusa atu i le malo tele faapolotiki o Roma na sauāina Kerisiano, ua faatoʻilaloina ma ua mou atu ua lē toe iai. Ae ua nofotupu nei i le lagi soo faamaoni. Ua maliliu nei tagata tetee, ma afai e toe faatutū mai o le a pulea i latou e le Malo lea na talaʻia e Kerisiano na latou inoino i ai.​—Faaa. 5:10.

 5. E tusa ai ma le Ioane 15:19, aiseā e vaai maualalo ai tagata o le lalolagi i tagata o Ieova?

5 I aso nei, ona o i tatou o tagata o Ieova, e iai taimi e vaai maualalo ai ma taufaifai mai tagata o i tatou o ni tagata e lē lelei ni aʻoaʻoga ma vaivai. Aiseā? Talu ai e tatou te lē ioe i manatu o le lalolagi. E tatou te taumafai e faaalia le lotomaulalo, agamalu ma usitaʻi. Ae o le lalolagi i aso nei, e latou te viiviia tagata faamaualuluga, faasausili ma fouvale. E tatou te lē auai foʻi i faiga faapolotiki po o vaegāʻau a so o se atunuu. E lē tutusa i tatou ma tagata o le lalolagi, o lea e latou te manatu ai o i tatou o ni tagata faatauvaa ma lē aogā.​—Faitau le Ioane 15:19; Roma 12:2.

 6. O le ā ua faataunuuina e Ieova e ala i ona tagata?

6 E ui ina manatu faatauvaa tagata o le lalolagi iā i tatou, ae ua faaaogā i tatou e Ieova e faataunuu ai mea mataʻina. Ua faataunuuina e Ieova le galuega talaʻi e sili ona mataʻina ua faia i le lalolagi. Ua saunia e ana auauna i aso nei lomiga ua sili atu ona tele gagana ua faaliliuina ai, ma ua sili atu foʻi ona tele atunuu i le lalolagi aoao ua tufatufaina atu i ai. E latou te faaaogāina foʻi le Tusi Paia e fesoasoani ai i le faitau miliona o tagata e faaleleia o latou olaga. Ia viiviia pea Ieova ona o nei faataunuuga mataʻina, ua ia faaaogāina ai se vaega o tagata e foliga faatauvaa e faataunuu ana galuega mamana. Ae e faapefea i tatou taʻitoʻatasi? Pe e mafai ona fesoasoani mai Ieova ia tatou malolosi? Pe afai o lea, o le ā e tatau ona tatou faia ina ia maua ai lana fesoasoani? Seʻi o tatou iloiloina la ni vala patino se tolu, e mafai ona tatou aʻoaʻoina mai i le faaaʻoaʻoga a le aposetolo o Paulo.






AUA LE FAALAGOLAGO I LOU LAVA MALOSI


 7. O le ā se lesona e tatou te aʻoaʻoina mai i le faaaʻoaʻoga a Paulo?

7 O le lesona lenei ua tatou aʻoaʻoina mai i le faaaʻoaʻoga a Paulo: Aua le faalagolago i lou lava malosi po o ou tomai a o auauna iā Ieova. I le vaaiga a tagata, na iā Paulo māfuaaga e faamaualuga ai ma faalagolago ai iā te ia lava. Na ola aʻe Paulo i Taso, o le taulaga o Kilikia, o se itumalo o Roma. O Taso o se aai e tamaoaiga ma e taʻutaʻua i tulaga tauaʻoaʻoga. Na lelei tulaga tauaʻoaʻoga a Paulo, ona sa aʻoaʻoina o ia e se tasi o taʻitaʻi Iutaia na matuā faaaloalogia i na aso, e igoa iā Kamalielu. (Galu. 5:34; 22:3) Na iai se taimi na lauiloa ai Paulo o se tagata tāua i Iutaia. Na ia faapea mai: “Na sili loʻu agaʻigaʻi i luma i le lotu Iutaia nai lo o le toʻatele o laʻu tupulaga i loʻu nuu.” (Kala. 1:13, 14; Galu. 26:4) Peitaʻi, e leʻi faalagolago Paulo iā te ia lava.



[image: O loo savali ese mai i se fale le aposetolo o Paulo e na o lana ato ma lona tootoo. Ua ia tuua le tele o ana meatotino.]

Na vaai Paulo i mea a le lalolagi na foliga mai e aogā o ni “otaota” pe a faatusatusa atu i le faaeaga o le mulimuli iā Keriso (Tagaʻi i le palakalafa 8)*





 8. I le Filipi 3:8, o le ā le vaaiga a Paulo i mea na ia lafoaʻia, ma aiseā na fiafia ai o ia i mea na vaivai ai?

8 Na lotomalie Paulo e lafoaʻi mea na foliga e tāua ai o ia i le vaaiga a le lalolagi. Ae o le mea moni, na ia iloa mulimuli ane “o otaota” na mea. (Faitau le Filipi 3:8) Na tofo Paulo i le tele o faafitauli ona na avea o ia ma soo o Keriso. Na inosia o ia e lona lava nuu. (Galu. 23:12-14) Na sasaina ma faafalepuipuiina o ia e ona lava tagata, o tagata Roma. (Galu. 16:19-24, 37) Na ia iloa foʻi o ia o se tagata e lē lelei atoatoa, ma e matuā faigatā iā te ia ona fai le mea saʻo. (Roma 7:21-25) Ae nai lo o le faatagaina o ona fili po o ona lava vaivaiga e faavaivaia o ia, na fiafia o ia i mea na vaivai ai. Aiseā? Talu ai i le taimi na vaivai ai Paulo, na ia tofo ai i le fesoasoani o le mana o le Atua iā te ia.​—2 Kori. 4:7; 12:10.

 9. O le ā e tatau ona tatou manatu i ai e faatatau i mea e foliga e tatou te vaivai ai?

9 Pe a tatou mananaʻo e maua le malosi mai iā Ieova, e lē tatau ona tatou manatu o lo tatou malosi faaletino, aʻoga, aganuu po o le tamaoaiga e fua i ai lo tatou tāua. E lē avea nei mea ma māfuaaga e faaaogā ai i tatou e Ieova. O le mea moni, e lē toʻatele tagata o le Atua “e atamamai i la le tino, e lē toʻatele o ē e maualuluga, e lē toʻatele foʻi ni tamālii na valaauina.” Nai lo o lea, na filifili Ieova e faaaogā “mea vaivai a le lalolagi.” (1 Kori. 1:26, 27) O lea, e tusa pe e lē o iā te oe mea o loo taʻua i le amataga o le palakalafa, ae e mafai lava ona e auauna iā Ieova. Ia saʻo lau vaai i lou tulaga, o se avanoa e te tofo ai i le galue o le mana o Ieova iā te oe. O se faataʻitaʻiga, pe a e lagona le fefe ona o i latou o loo taumafai e faatupu le masalosalo i ou talitonuga, ia tatalo iā Ieova e foaʻi atu iā te oe le lototele e te talanoa atu ai e faatatau i ou talitonuga. (Efe. 6:19, 20) Pe afai o loo e aafia i aafiaga tumau i le tino ma le mafaufau, ia tatalo iā Ieova e foaʻi atu iā te oe le malosi e manaʻomia, ia e pisi ai pea i le auaunaga. O taimi uma e te tofo ai i le fesoasoani a Ieova, o le a faatuputeleina lou faatuatua ma atili ai ona e malosi.






LESONA MAI I FAAAʻOAʻOGA I LE TUSI PAIA


10. Aiseā e tatau ai ona tatou suʻesuʻeina faaaʻoaʻoga o auauna faamaoni o loo i le Tusi Paia, e pei o i latou o loo taʻua i le Eperu 11:32-34?

10 O Paulo o se tagata aʻoga maelega o Tusitusiga Paia. E tele mea moni na ia aʻoaʻoina mai i le Afioga a le Atua, ma na tele foʻi mea na ia aʻoaʻoina mai i auauna faamaoni a Ieova na faitau i ai. A o tusi atu i Kerisiano i Eperu, na ia talosaga atu ai iā i latou e mafaufau i faaaʻoaʻoga na faataatia e le toʻatele o auauna faamaoni a Ieova. (Faitau le Eperu 11:32-34.) Seʻi tatou iloiloina se tasi o nei auauna, o le tupu o Tavita. Na ia fesagaʻia teteega e lē gata e mai i ona fili ae faapea foʻi i latou na avea muamua ma ana uō. A o tatou iloiloina le faaaʻoaʻoga a Tavita, o le a tatou iloa ai po o le ā le malosi atonu na maua mai e Paulo i le manatunatu loloto i le faaaʻoaʻoga a Tavita, ma le auala e tatou te faaaʻoaʻo ai iā Paulo.



[image: O loo faō Koliata i le eleele a o mau ai se maa i lona muāulu. O loo tū Tavita i luga o Koliata ma uu i le isi ona lima le maatā ae o loo sii i luga le isi ona lima e vivii ai iā Ieova.]

Ina ua fetaiaʻi Tavita ma Koliata, na faaaogā ai e Tavita lenā avanoa e suia ai se mea na foliga vaivai, e iloa ai le malosi o le mana galuega o le Atua (Tagaʻi i le palakalafa 11)





11. Aiseā na foliga ai e vaivai Tavita? (Tagaʻi i le ata i le faavaa.)

11 Na manatu Koliata o se toa malosi ma tino ese, o Tavita o se tagata e vaivai ma e faatauvaa. Ina ua vaai Koliata iā Tavita, “ona ia ʻinoʻino ai lea iā te ia.” O Koliata o se tagata tino telē, e lelei ana meatau, ma ua toleniina lelei o ia mo taua. Ae o Tavita, ua na o se tamaitiiti e leai se tomai e tau ai ma e lē lelei foʻi ana meatau. Peitaʻi, na suia e Tavita se mea e foliga vaivai e avea ma mea malosi. Na faalagolago Tavita iā Ieova mo le malosi, ma na ia faatoʻilaloina ai lona fili.​—1 Samu. 17:41-45, 50.

12. O le ā le isi luʻi na feagai ma Tavita?

12 Na feagai foʻi Tavita ma se isi luʻi na ono lagona ai le vaivai, ma mou atu ai lona malosi. Na auauna faamaoni Tavita iā Saulo o lē na tofia e Ieova e avea ma tupu o Isaraelu. I le taimi muamua, na faaaloalogia Tavita e le tupu o Saulo. Mulimuli ane, o le faamaualuga o Saulo na lotoleaga ai iā Tavita. Na leaga le auala na feutagaʻi ai Saulo ma Tavita ma na oo ai lava ina taumafai Saulo e fasioti Tavita.​—1 Samu. 18:6-9, 29; 19:9-11.

13. E ui i le lē tonu o le auala na feutagaʻi ai le tupu o Saulo ma Tavita, ae na faapefea ona tali atu Tavita?

13 E ui i le lē tonu o le auala na feutagaʻi ai le tupu o Saulo ma Tavita, ae na faaalia pea e Tavita le faaaloalo i le tupu tofia a Ieova. (1 Samu. 24:6) E na te leʻi tuuaʻia Ieova ona o mea leaga na faia e Saulo. Ae na faalagolago Tavita iā Ieova e foaʻi atu iā te ia le malosi na ia manaʻomia, e onosaia ai lenei luʻi faigatā.​—Sala. 18:1, ma le ulutala.

14. O le ā le tulaga na feagai ma le aposetolo o Paulo e tai pei o le tulaga na feagai ma Tavita?

14 Na feagai foʻi le aposetolo o Paulo ma se tulaga e tai pei o le tulaga na feagai ma Tavita. Na sili atu ona malolosi fili o Paulo nai lo o ia. Na inosia o ia e le toʻatele o taʻitaʻi iloga i lenā vaitaimi. Na masani ona latou sasaina o ia ma tuuina i le falepuipui. I le pei o Tavita, na leaga le auala na feutagaʻi ai nisi ma Paulo, o ē na tatau ona avea ma ana uō. Na tetee nisi i le faapotopotoga Kerisiano iā te ia. (2 Kori. 12:11; Fili. 3:18) Ae na manumalo Paulo iā i latou uma na tetee atu iā te ia. E faapefea? Na ia talaʻi pea e ui i teteega. Na ia faamaoni pea i ona uso ma tuafāfine e ui na latou faatigā iā te ia. Ae o le mea e sili ona tāua, na ia faamaoni pea i le Atua seʻia oo i lona maliu. (2 Timo. 4:8) Na manumalo Paulo mai i luʻi faigatā, e lē ona o lona malosi faaletino, ae ona na ia faalagolago iā Ieova.



[image: O loo tauanauina se uso e sē e la te faigaluega faatasi ina ia auai i se patī o se aso fanau. Ae na teena ma le faaaloalo e le uso.]

Ia faaaloalo ma ia agalelei a o tatou taumafai e talanoa atu iā i latou e fesiligia o tatou talitonuga faa-Kerisiano (Tagaʻi i le palakalafa 15)*





15. O le ā lo tatou sini, ma e faapefea ona tatou ausia?

15 Po o upuleagaina ma sauāina oe e tamaiti o lau vasega, o ē e tou te faigaluega faatasi, po o tauaiga e lē o ni Molimau? Pe na iai se taimi na leaga ai le auala na feutagaʻi mai ai se tasi o le faapotopotoga iā te oe? Pe afai o lea, ia manatua faaaʻoaʻoga a Tavita ma Paulo. E mafai ona tatou “faatoʻilaloina pea le leaga i le lelei.” (Roma 12:21) Pe a tetee mai tagata, e tatou te lē faasagatau atu e pei ona tau o Tavita ma Koliata. Nai lo o lea, o lo tatou sini o le faatoʻilaloina lea o le leaga e ala i le taumafai e aʻoaʻo tagata e faatatau iā Ieova ma le Tusi Paia. E mafai ona tatou ausia lenā sini, e ala i le faaaogā o le Tusi Paia e tali ai fesili a tagata. Ia faaaloalo ma agalelei foʻi iā i latou e agaleaga mai, ma ia faia mea lelei i tagata uma e oo lava i o tatou fili.​—Mata. 5:44; 1 Pete. 3:15-17.






TALIA LE FESOASOANI MAI I ISI


16-17. O le ā e leʻi galo iā Paulo?

16 A o leʻi avea le aposetolo o Paulo ma soo o Keriso, na avea o ia ma se tauleʻaleʻa fiasili na sauāina soo o Iesu. (Galu. 7:58; 1 Timo. 1:13) Na taofia e Iesu Paulo o lē na igoa iā Saulo mai i le sauāina o le faapotopotoga Kerisiano. Na fetalai mai Iesu iā Paulo mai i le lagi, ma na ia faatauasoina o ia. Ina ia toe pupula ona mata, na tatau ona alu Paulo e saʻili le fesoasoani mai i tagata na ia sauāina. Na ia talia ma le lotomaulalo le fesoasoani a se soo e igoa iā Anania, o lē na toe faapupulaina ona mata.​—Galu. 9:3-9, 17, 18.

17 Mulimuli ane na avea Paulo o se tagata iloga i le faapotopotoga Kerisiano, ae e leʻi galo iā te ia le lesona na ia aʻoaʻoina mai iā Iesu i le auala i Tamaseko. Na faaalia pea e Paulo le lotomaulalo, ma na ia lotomalie e talia le fesoasoani a ona uso ma tuafāfine. Na ia faailoa mai o i latou o ni ē e “fesoasoani e faamalosiau” iā te ia.​—Kolo. 4:10, 11.

18. Aiseā atonu e tatou te ono faatalatū ai e talia le fesoasoani mai i isi?

18 O le ā e tatou te aʻoaʻoina mai iā Paulo? Ina ua faatoʻā amata ona tatou aufaatasi ma tagata o Ieova, atonu na tatou naunau e talia le fesoasoani mai i isi ona na tatou iloa e tele mea e manaʻomia ona tatou aʻoaʻoina. (1 Kori. 3:1, 2) Ae e faapefea i le taimi nei? Pe afai ua tele tausaga o tatou auauna iā Ieova, ma ua tele lo tatou poto masani, atonu e tatou te faatalatū e talia se fesoasoani aemaise pe afai e aumai e se tasi e leʻi leva ona iai i le upu moni. Peitaʻi, e faaaogā pea e Ieova uso ma tuafāfine e faamalosia i tatou. (Roma 1:11, 12) E tatau ona tatou amanaʻia lenā mea moni, pe afai e tatou te mananaʻo e maua le malosi mai iā Ieova.

19. Aiseā na taulau manuia ai Paulo?

19 Na faataunuuina e Paulo nisi o mea mataʻina e tele ina ua avea o ia ma Kerisiano. Aiseā? Talu ai na ia aʻoaʻoina e lē faalagolago le taulau manuia i le malosi faaletino, aʻoga, tamaoaiga po o lona talaaga, ae ona o lona lotomaulalo ma lona faalagolago iā Ieova. Seʻi o tatou faaaʻoaʻo uma iā Paulo e ala i le (1) faalagolago iā Ieova, (2) aʻoaʻoina lesona mai i faaaʻoaʻoga i le Tusi Paia ma le (3) talia le fesoasoani mai i uso talitonu. O lea, po o le ā lava lo tatou vaivai ma le faatauvaa, ae e faamalosia i tatou e Ieova.







O LE Ā LAU TALI?


	  O le ā e uiga i ai le mafai ona tatou “fiafia . . . i le upuleagaina”?



	  Aiseā e lē tatau ai ona tatou soona faamamafa i o tatou mafaufau le vaaiga a le lalolagi iā i tatou?



	  I le pei o Paulo, o ā mea e tolu e mafai ona tatou faia ina ia maua ai le malosi mai iā Ieova?









PESE 71 O Tatou o le ʻAutau a Ieova!

^ pala. 5 O le a tatou talanoaina i lenei mataupu le faaaʻoaʻoga a le aposetolo o Paulo. O le a tatou iloa ai pe a lotomaulalo, o le a foaʻi mai e Ieova le malosi e manaʻomia e onosaia ai taufaifaiga, ma manumalo mai ai i mea e tatou te vaivai ai.


^ pala. 1 UIGA O FAAUPUGA: Atonu e tatou te faalogoina le vaivai po o le faatauvaa ona o māfuaaga e pei o tatou tino lē lelei atoatoa, tulaga mativa, o maʻi, po o le lē lelei foʻi o a tatou aʻoga. E lē gata i lea, e taumafai o tatou fili e faavaivaia i tatou, e ala i a latou tala ma gaoioiga faaʻamuʻamu.




^ pala. 57 FAAMATALAGA O ATA: Ina ua talaʻi atu e Paulo le Keriso, na ia tuua mea na avea ma vaega o lona olaga tuai o se Faresaio. O na mea e aofia ai tusi tāʻai faalelalolagi ma se mea e teu ai tusi tāʻai.


^ pala. 61 FAAMATALAGA O ATA: O loo taumafai tagata faigaluega e tauanau se uso, e latou te auai i se patī o le aso fanau o se tagata e latou te faigaluega faatasi.






^ (2 Kori. 12:10) O lea, ua ou fiafia ai i mea ua ou vaivai ai, i le upuleagaina, i le mativa, i sauāga ma mea faigatā ona o Keriso. Auā pe a ou vaivai, ona ou malosi ai lea.



^ pala. 1 (2 Kori. 4:16) O le mea lea tatou te lē faavaivai ai, ae e ui lava ina tauau ina uma atu lo tatou tagata i fafo, ae ua faafouina pea lo tatou tagata i totonu i lea aso ma lea aso.



^ pala. 1 (2 Kori. 12:7-9) ona o le tele* o faaaliga. Ina neʻi oʻu soona faamaualuga, ua tuuina mai ai iā te aʻu le mea matuitui i le tino, o le agelu lea a Satani, ua pō mai pea iā te aʻu ina neʻi oʻu faamaualuga naʻuā. 8 O le mea lea na ou ʻaiʻoi faatolu ai i le Alii, ina ia aveese lenei mea mai iā te aʻu; 9 ae na faapea mai o ia iā te aʻu: “Ua lava le agalelei faifua ua ou faaali atu iā te oe; auā ua faaatoaina loʻu mana i le mea e vaivai ai.” E sili ai loʻu mitamita i mea ua ou vaivai ai, ina ia tumau ai le mana o le Keriso i luga iā te aʻu e pei o se faleʻie.

Po o le “silisili ese” o faaaliga.


^ pala. 1 (Roma 7:21-23) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino.



^ pala. 1 (2 Kori. 10:10-12) Auā ua latou faapea mai: “O ana tusi e mamafa ma malolosi, ae a faatasi mai o ia e vaivai, o ana upu foʻi e faatauvaa ia.” 11 Ia manatua e lea tagata lenei mea, o o matou uiga e faaalia i upu matou te tusi atu ai pe a matou lē iai, o uiga lava ia matou te faaalia pe a matou faatasi atu. 12 Auā matou te lē manatu e tutusa i matou ma isi, pe faatusatusa i matou i isi o ē e taʻuleleia i latou lava. O le mea moni, e lē o malamalama i latou pe a faamasinoina i latou e i latou lava e tusa ai ma o latou manatu, pe faatusatusa i latou iā i latou lava.



^ pala. 1 (2 Kori. 10:17, 18) “Ae o lē e mitamita, ia mitamita o ia iā Ieova.” 18 Auā e lē talia le tagata e na te taʻuleleia o ia lava, ae e talia le tagata e taʻuleleia e Ieova.



^ (2 Kori. 12:9, 10) ae na faapea mai o ia iā te aʻu: “Ua lava le agalelei faifua ua ou faaali atu iā te oe; auā ua faaatoaina loʻu mana i le mea e vaivai ai.” E sili ai loʻu mitamita i mea ua ou vaivai ai, ina ia tumau ai le mana o le Keriso i luga iā te aʻu e pei o se faleʻie. 10 O lea, ua ou fiafia ai i mea ua ou vaivai ai, i le upuleagaina, i le mativa, i sauāga ma mea faigatā ona o Keriso. Auā pe a ou vaivai, ona ou malosi ai lea.



^ pala. 2 (2 Kori. 12:9, 10) ae na faapea mai o ia iā te aʻu: “Ua lava le agalelei faifua ua ou faaali atu iā te oe; auā ua faaatoaina loʻu mana i le mea e vaivai ai.” E sili ai loʻu mitamita i mea ua ou vaivai ai, ina ia tumau ai le mana o le Keriso i luga iā te aʻu e pei o se faleʻie. 10 O lea, ua ou fiafia ai i mea ua ou vaivai ai, i le upuleagaina, i le mativa, i sauāga ma mea faigatā ona o Keriso. Auā pe a ou vaivai, ona ou malosi ai lea.



^ pala. 3 (Faata. 24:10) Po ua e lotovaivai ea i le aso o le puapuaga? O le a itiiti lou malosi.



^ pala. 3 (2 Kori. 12:10) O lea, ua ou fiafia ai i mea ua ou vaivai ai, i le upuleagaina, i le mativa, i sauāga ma mea faigatā ona o Keriso. Auā pe a ou vaivai, ona ou malosi ai lea.



^ pala. 3 (1 Pete. 4:14) Afai e faalumaina outou ona o le suafa o Keriso, ua outou fiafia, auā ua iā te outou le agaga mamalu, o le agaga lea o le Atua.



^ pala. 3 (Ioa. 15:18-20) Afai ua ʻinoʻino mai le lalolagi iā te outou, ia outou iloa ua ʻinoʻino muamua mai iā te aʻu nai lo o outou. 19 Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou. 20 Ia outou manatua upu na ou fai atu ai iā te outou, E lē sili le pologa i lona matai. Afai na latou faasauā mai iā te aʻu, e latou te faasauā foʻi iā te outou. Afai e latou te tausi i laʻu upu, e latou te tausi foʻi i a outou upu.



^ pala. 3 (Galu. 4:13) O lea, ina ua vāai i latou i le lototetele o Peteru ma Ioane e tautatala atu, ma ua iloa ai o i laʻua o ni tagata e leʻi lava ni aʻoaʻoga ma e faatauvaa, ona latou taufaiofo ai lea. Ua latou iloa foʻi sa masani ona faatasi i laʻua ma Iesu,



^ pala. 4 (Galu. 4:18-21) Mulimuli ane, ona latou aami lea o i laʻua ma fai atu i ai, ua matuā sā lava ona toe taʻua pe aʻoaʻo atu i le igoa o Iesu. 19 A ua tali atu Peteru ma Ioane iā i latou: “Pe e tonu i le silafaga a le Atua ona ma faalogo iā te outou nai lo o le Atua, ia pule outou. 20 A o i maʻua, e lē mafai ona ma lē taʻu atu mea ua ma vāai ma faalogo i ai.” 21 Ua atili ai ona latou faafefe iā i laʻua, ona latou tatala lea o i laʻua, auā latou te leʻi maua se mea e faasala ai i laʻua. Ua faia foʻi faapea ona o tagata, auā ua latou faamamaluina uma le Atua ona o le mea ua tupu;



^ pala. 4 (Galu. 5:27-29) Ona latou aumaia lea o i latou ma faatutū i le potu o le Faamasinoga Sili. Ua fesiligia i latou e le ositaulaga sili 28 ma faapea mai: “Na matou matuā fai atu iā te outou, e matuā sā lava ona toe aʻoaʻo atu i lenā igoa, ae faauta! ua outou faatumu Ierusalema i a outou aʻoaʻoga, ma ua outou maumauaʻi e tuuina mai i o matou luga le toto o lenā tagata.” 29 Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^ pala. 4 (Galu. 5:40-42) Ona latou faalogo lea iā te ia, ma aumai le ʻauaposetolo, ua sasa i latou ma faatonu atu, e aua neʻi toe tautatala i le suafa o Iesu, ma tuu atu loa i latou e ō. 41 Ona ō ese ai lea o i latou mai i luma o le Faamasinoga Sili, ua olioli ina ua taʻuaogāina i latou ia faaleagaina ona o lona suafa. 42 Ua lē aunoa ona latou aʻoaʻo atu i aso uma lava, ma folafola atu le tala lelei e uiga iā Iesu le Keriso, i le malumalu ma mai i lea fale i lea fale.



^ pala. 4 (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^ pala. 4 (Faaa. 5:10) ma ua e faia i latou ma malo ma ositaulaga i lo tatou Atua, e latou te pule mai foʻi o ni tupu i le lalolagi.”



^ (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^ pala. 5 (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^ pala. 5 (Roma 12:2) Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^ pala. 7 (Galu. 5:34) A ua tulaʻi mai se tagata o le Faamasinoga Sili, o se Faresaio e igoa iā Kamalielu, o le faiaʻoga o le Tulafono e faaaloalogia e tagata uma, ma faatonu atu ina ia tuu atu i fafo nei tamāloloa mo sina taimi.



^ pala. 7 (Galu. 22:3) “O aʻu o le Iutaia, na ou fanau i Taso i Kilikia, ae na aʻoaʻoina aʻu e Kamalielu i le aai lenei, ina ia matuā tausi i le Tulafono a o tatou tamā, ma ua ou maelega foʻi i galuega a le Atua e pei lava o outou i lenei aso.



^ pala. 7 (Kala. 1:13, 14) O le mea moni, na outou faalogo muamua i laʻu amio a o ou iai i le lotu Iutaia, sa ou matuā sauā pea i le faapotopotoga a le Atua ma faataugā i ai, 14 na sili loʻu agaʻigaʻi i luma i le lotu Iutaia nai lo o le toʻatele o laʻu tupulaga i loʻu nuu, na sili foʻi loʻu maelega i tū masani a oʻu tamā.



^ pala. 7 (Galu. 26:4) “O le mea moni, ua iloa e tagata Iutaia uma loʻu olaga mai lava a o oʻu talavou, ma laʻu amio na fai i loʻu nuu, ma Ierusalema mai i le amataga,



^ (Fili. 3:8) O lenei foʻi, e moni lava, ua ou lotomalie e lafoaʻi ia mea ona o le silisili ese o le poto o Keriso Iesu loʻu Alii. O ia foʻi, ua ou lafoaʻia ai nei mea uma ma ua ou manatu o otaota ia mea, ina ia ou maua Keriso



^ pala. 8 (Fili. 3:8) O lenei foʻi, e moni lava, ua ou lotomalie e lafoaʻi ia mea ona o le silisili ese o le poto o Keriso Iesu loʻu Alii. O ia foʻi, ua ou lafoaʻia ai nei mea uma ma ua ou manatu o otaota ia mea, ina ia ou maua Keriso



^ pala. 8 (Galu. 23:12-14) Ua oo i le aso e sosoo ai, ona taupulepule lea o tagata Iutaia ma fai la latou tautoga,* e lē toe aai ma feinu seʻia o latou fasiotia Paulo. 13 E sili atu i le fā sefulu tamāloloa na taupulepule faatasi i le faia o lenei tautoga; 14 ua latou ō atu i le ʻaufaitaulaga sili ma toeaina ma faapea atu: “Ua matou matuā tautō e lē toe aai seʻiloga ua matou fasiotia Paulo.

O lona uiga, na latou talitonu e faamalaiaina i latou pe a lē taunuu lenei tautōga.


^ pala. 8 (Galu. 16:19-24) Ina ua iloa e ona matai ua leai se faamoemoe e latou te toe maua ai ni oloa, ona latou puʻea loa lea o Paulo ma Sila ma fetoso i laʻua i le maketi* i ē e taʻitaʻi, 20 ma avatu i alii faamasino ma faapea atu: “Ua matuā faalavelave mai nei tagata i lo tatou aai, o i laʻua o ni Iutaia, 21 ma ua la folafolaina atu tū e faasā ona tatou talia pe faia foʻi, ona o i tatou o ni tagata Roma.” 22 Ona tetee atu lea o le motu o tagata iā i laʻua. Ina ua uma ona saei ese e alii faamasino o la ofu, ona faatonuina lea e sasa i laʻua i laau. 23 Ua matuā sasaina i laʻua, ona latou tuu atu lea o i laʻua i le falepuipui, ma faatonu le leoleo o le falepuipui, ina ia matuā vaavaai lelei i laʻua. 24 Ona o lenei faatonuga, ua ia tuu ai i laʻua i le potu pito i totonu o le falepuipui, ma faamau o la vae i laau.

O le upu “maketi” i inei, e faasino atu i se nofoaga o fefaatauaʻiga ma o se nofoaga e fai ai foʻi fono.


^ pala. 8 (Galu. 16:37) Ae ua faapea atu Paulo iā i latou: “Ua latou sasaina i maʻua i luma o tagata, o i maʻua o tagata Roma e leai se sala, ma tuuina i maʻua i le falepuipui; a o lenei po ua mananaʻo ea e tatala faalilolilo i maʻua? E leai! Ia fai i ai e ō mai e tatala i maʻua.”



^ pala. 8 (Roma 7:21-25) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^ pala. 8 (2 Kori. 4:7) Ae peitaʻi, ua iā i matou lenei ʻoa i ipu omea, ina ia matou maua le mana lea e sili atu i le malosi o tagata, o le mana lea e mai i le Atua, ae e lē mai iā i matou lava.



^ pala. 8 (2 Kori. 12:10) O lea, ua ou fiafia ai i mea ua ou vaivai ai, i le upuleagaina, i le mativa, i sauāga ma mea faigatā ona o Keriso. Auā pe a ou vaivai, ona ou malosi ai lea.



^ pala. 9 (1 Kori. 1:26, 27) Le ʻauuso e, ua outou iloa i lona valaauina o outou, e lē toʻatele o ē e atamamai i la le tino, e lē toʻatele o ē e maualuluga, e lē toʻatele foʻi ni tamālii na valaauina; 27 a ua filifilia e le Atua mea vālea a le lalolagi, ina ia faamāsiasi ai e ia o ē e atamamai; ma ua filifilia foʻi e le Atua mea vaivai a le lalolagi, ina ia faamāsiasi ai e ia o mea malolosi;



^ pala. 9 (Efe. 6:19, 20) o aʻu foʻi, ina ia tuuina mai iā te aʻu le upu e mafai ai ona ou saʻoloto e tautala atu, ina ia faailoa atu le mea lilo paia o le tala lelei, 20 lea ua fai ai aʻu ma sāvali ua saisaitia; ina ia ou tautala ma le lototele e tusa ma lenā mea, e pei ona tatau ona ou tautala atu ai.



^ (Epe. 11:32-34) O le ā se isi upu ou te toe fai atu ai? Auā e lē lava se taimi ou te faamatala atu ai e uiga iā Kitiona, Parako, Samasoni, Iefata, Tavita, faapea foʻi Samuelu ma isi perofeta, 33 o le faatuatua na latou faatoʻilaloina ai malo, faatupu ai le amiotonu, maua ai folafolaga, punitia ai gutu o leona, 34 taofi ai le malosi o le afi, sao ai mai i le pelu, toe malolosi ai mai i tulaga vaivai, avea ai ma tagata toa i taua, ma tutuliese ai ʻautau mai i isi atunuu.



^ pala. 10 (Epe. 11:32-34) O le ā se isi upu ou te toe fai atu ai? Auā e lē lava se taimi ou te faamatala atu ai e uiga iā Kitiona, Parako, Samasoni, Iefata, Tavita, faapea foʻi Samuelu ma isi perofeta, 33 o le faatuatua na latou faatoʻilaloina ai malo, faatupu ai le amiotonu, maua ai folafolaga, punitia ai gutu o leona, 34 taofi ai le malosi o le afi, sao ai mai i le pelu, toe malolosi ai mai i tulaga vaivai, avea ai ma tagata toa i taua, ma tutuliese ai ʻautau mai i isi atunuu.



^ pala. 11 (1 Samu. 17:41-45) Ua sau le Filisitia, ua latalata mai iā Tavita, ma o loo muamua mai iā te ia o le tagata e aveina le talipupuni telē. 42 Ina ua vaai mai le Filisitia ma iloa ai Tavita, ona ia ʻinoʻino ai lea iā te ia, auā o ia o se tamaitiiti ma e lanu enaena lona paʻu, e aulelei foʻi o ia. 43 Ua faapea mai le Filisitia iā Tavita: “Po o aʻu ea o se taʻifau ua e sau ai ma le tootoo?” Ona fetuu lea e le Filisitia o Tavita i ona atua. 44 Ua fai mai le Filisitia iā Tavita: “Sau ia iā te aʻu, ou te tuuina atu lou tino i manufelelei o le lagi ma manu o le fanua.” 45 Ona fai atu lea o Tavita i le Filisitia: “E te sau iā te aʻu ma le pelu, ma tao e lua, ae ou te alu atu iā te oe i le suafa o Ieova o ʻau, o le Atua o itu taua a Isaraelu, o lē ua e faifai i ai.



^ pala. 11 (1 Samu. 17:50) Ua sili atu le malosi o Tavita nai lo o le Filisitia i le maatā ma le maa, ua ia fasia le Filisitia ma fasiotia o ia; e leai foʻi se pelu i le lima o Tavita.



^ pala. 12 (1 Samu. 18:6-9) Ina ua latou ō mai, ma ua toe foʻi mai Tavita mai i le fasiga o Filisitia, ona ō mai lea o fafine mai i aai uma o Isaraelu, ua pepese ma sisiva e faafeiloaʻi ai le tupu o Saulo ma topa,* ua olioli ma tāina kitara.* 7 Ua pepese fetaliaʻi fafine na sisiva ma faapea atu: “Ua fasia e Saulo le faitau afe, A o Tavita e faitau sefulu afe.” 8 Ua matuā ita lava Saulo, ma ua leaga iā te ia lenā tala, ua ia faapea ifo: “Ua latou tuu atu iā Tavita le faitau sefulu o afe, a ua latou tuu mai iā te aʻu le faitau afe, ua toe lava o le tofi o le tupu e leʻi tuuina atu iā te ia!” 9 Na amata mai i lenā lava aso ona lamalama pea e Saulo Tavita.

O se meafaifaaili e tagitagi.
O se meafaifaaili e tolu manoa i aso anamua e faapei o se kitara. (Faa-Peretania o le lute.)


^ pala. 12 (1 Samu. 18:29) Ona atili fefe ai lea o Saulo ona o Tavita, ua avea foʻi Tavita ma fili o Saulo i aso uma.



^ pala. 12 (1 Samu. 19:9-11) Ua osofia Saulo e le agaga leaga mai iā Ieova a o ia nofo i lona fale ma lana tao o loo i lona lima, o loo tā foʻi e Tavita le kitara i lona lima. 10 Ua saʻili Saulo ina ia tuilua Tavita ia mau i le puipui, ae na ʻalo o ia i luma o Saulo, ma ua tū ai le tao i le puipui. Ona sola lea o Tavita ina ia sao ai o ia i lenā pō. 11 Ua aauina atu e Saulo ana avefeʻau e mataʻi le fale o Tavita ina ia fasiotia o ia i le taeao; a ua fai atu lana avā o Mekala iā Tavita e faapea: “Afai e te lē sola i le pō nei, e fasiotia lava oe a taeao.”



^ pala. 13 (1 Samu. 24:6) Ona ia fai atu lea i ona tagata: “Ia mamao mai iā te aʻu lenei mea i le silafaga a Ieova, ona ua ou faia lenei mea i loʻu alii ua faauuina e Ieova, ina ua faaoo atu loʻu lima iā te ia, o lē ua faauuina e Ieova.”



^ pala. 13 (Sala. 18:1) Ieova e, loʻu malosi, ou te alofa lava iā te oe.



^ pala. 13 (Sala. 18:0) I le faatonu o le ʻaufaimusika. O le auauna a Ieova, o Tavita, o lē na fai atu iā Ieova i upu o lenei pese, i le aso na laveaʻiina ai o ia e Ieova mai i lima o ona fili uma ma le lima o Saulo. Ua ia faapea atu:



^ pala. 14 (2 Kori. 12:11) Sa ou lē fetuutuunaʻi. Sa outou faamalosia aʻu e faia faapea, auā sa tatau ona outou taʻuleleia aʻu. Auā e ui lava ina ou faatauvaa, ae e leai lava se mea ou te itiiti ai i o outou aposetolo silisili.



^ pala. 14 (Fili. 3:18) Sa masani ona ou taʻua le toʻatele o tagata, a o lenei ua ou taʻua i latou ma le tagi, auā o loo latou savavali o ni fili o le laau na faapuapuagatia* ai le Keriso,

Fili 3:18
 Tagaʻi i le Faaopoopoga e 10.


^ pala. 14 (2 Timo. 4:8) E amata atu nei, ua teuina mo aʻu le pale o le amiotonu, lea e tuuina mai iā te aʻu o se taui i lenā aso e le Alii o le faamasino amiotonu, e lē na o aʻu, ae faapea foʻi i latou o ē o naunau i lona faaali mai.



^ pala. 15 (Roma 12:21) Aua le faatoʻilaloina oe i le leaga; ae ia faatoʻilaloina pea le leaga i le lelei.



^ pala. 15 (Mata. 5:44) Ae ou te fai atu iā te outou: Ia alolofa atu pea i o outou fili ma tatalo pea mo ē ua sauāina outou;



^ pala. 15 (1 Pete. 3:15-17) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava. 16 Ia taofimau i se lotofuatiaifo lelei, ina ia faamāina ai i latou o ē na faia tala leaga e faatatau iā te outou, o ē e tautatala lē migao e uiga i a outou amioga lelei o ni soo o Keriso. 17 Auā e sili ona lelei lo outou mafatia ona o le faia o mea lelei, pe afai o le finagalo lea o le Atua, nai lo o lo outou faia o mea leaga.



^ pala. 16 (Galu. 7:58) Ua latou lafo o ia i tua o le aai, ona fetogi lea iā te ia i maa. Ua tuu e ē na molimau o latou ofu tele i vae o se tauleʻaleʻa e igoa iā Saulo.



^ pala. 16 (1 Timo. 1:13) e ui lava sa ou upuleaga muamua ma faasauā, ma o se tagata fiasili. Ae peitaʻi, na faaalia le alofa mutimutivale iā te aʻu, auā na ou faia faapea i loʻu lē iloa ma loʻu lē faatuatua.



^ pala. 16 (Galu. 9:3-9) A o malaga atu o ia ua latalata i Tamaseko, ona faafuaseʻi lea ona suluia faataaliʻoliʻo o ia i le malamalama mai i le lagi, 4 ua paʻū o ia i le eleele ma faalogoina se leo o faapea mai iā te ia: “Saulo, Saulo e, aiseā ua e faasauā mai ai iā te aʻu?” 5 Ua fai atu o ia: “O ai ea oe le Alii e?” Ua ia faapea mai: “O aʻu o Iesu o lē ua e faasauā i ai. 6 E ui i lea, tū ia i luga ma alu atu i le aai, o le a faamatala atu ai iā te oe le mea e tatau ona e faia.” 7 Ua tutū tagata o loo malaga faatasi ma ia, ua lē magagana ina ua faalogo i le leo, ae e leʻi vāai atu i se tagata. 8 A ua tū i luga Saulo, e ui ina pupula ona mata a ua lē iloa e ia se mea. Ona latou uu lea i ona lima ma taʻitaʻi atu o ia i Tamaseko. 9 E tolu aso e na te leʻi iloa ai se mea, e leʻi ʻai foʻi pe inu.



^ pala. 16 (Galu. 9:17, 18) Ona alu lea o Anania ma ulufale atu i le fale, ma faaee ona lima iā te ia ma faapea atu: “Loʻu uso e, Saulo, ua auina mai aʻu e le Alii o Iesu, lea na faaali atu iā te oe i le auala na e sau ai, ina ia e toe vaai ma faatumuina oe i le agaga paia.” 18 Ona paʻuʻū ese loa lea o mea e pei o ni una mai i ona mata, ma ua ia toe vaai ai. Ua ia tulaʻi ma ua papatisoina o ia,



^ pala. 17 (Kolo. 4:10, 11) O loo momoli atu iā te outou alofaaga o Aritako, o lē ua ma saisaitia faatasi, faapea foʻi ma Mareko le tauusoga o Panapa, (o lē foʻi na poloaʻi atu ai iā te outou ina ia talia o ia pe a alu atu,) 11 ma Iesu o lē ua igoa iā Iuso, o i latou nei o ē ua peritomeina. E na o i latou nei na matou galulue faatasi mo le malo o le Atua, ma o i latou foʻi nei na avea ma fesoasoani e faamalosiau iā te aʻu.



^ pala. 18 (1 Kori. 3:1, 2) O le mea lea le ʻauuso e, e leʻi mafai ona ou tautala atu iā te outou e faapei o ni tagata faaleagaga, ae e faapei o tagata faaletino, e pei foʻi o tamameamea i mataupu a Keriso. 2 Na ou fafagaina outou i le suāsusu ae e lē o meaʻai aano, auā e tou te leʻi malolosi i lenā taimi. Ae o le mea moni, e tou te lē o malolosi lava e oo mai i aso nei,



^ pala. 18 (Roma 1:11, 12) Ua ou matuā naunau lava e fia feiloaʻi ma outou, ina ia ou avatu ni meaalofa faaleagaga e faatumauina ai outou; 12 ma ia tatou fefaalaeiauaʻi ai i le faatuatua, o outou atoa ma aʻu.








SUʻESUʻEGA 30

Ia Savavali Pea i le Upu Moni


“E leai se isi mea e sili ai ona ou lotofaafetai, ina ua ou faalogo atu o loo savavali pea laʻu fanau i le upu moni.”​—3 IOA. 4.

PESE 54 “O le Ala Lenei”

AOTELEGA*




 1. I le 3 Ioane 3, 4, o le ā e tatou te maua ai le fiafia?

SEʻI faaāta le matuā fiafia o le aposetolo o Ioane, ina ua ia faalogo o loo auauna pea ma le faamaoni iā Ieova i latou na ia fesoasoani i ai e aʻoaʻoina le upu moni. E tele faafitauli na latou fesagaʻia, ma na galue mamafa ai Ioane e faamalosia le faatuatua o nei Kerisiano faamaoni, o ē na avea ma ana fanau faaleagaga. E faapena foʻi lo tatou matuā fiafia pe a tuuina atu e a tatou lava fanau, po o a tatou fanau faaleagaga i latou lava iā Ieova, ma auauna faamaoni pea iā te ia.​—Faitau le 3 Ioane 3, 4.

 2. O le ā le fuafuaga o tusi na tusia e Ioane?

2 I le 98 T.A., e foliga mai na nofo Ioane i Efeso po o se nofoaga na latalata ane. Na ono siitia Ioane i inā ina ua faasaʻolotoina mai i le faaaunuua ai i le motu o Patamo. I lenā taimi, na uunaʻia ai o ia e le agaga paia o Ieova e tusia ni tusi se tolu. O le fuafuaga o nei tusi, ina ia uunaʻia ai Kerisiano faamaoni ia tumau lo latou faatuatua iā Iesu, ma ia savavali pea i le upu moni.

 3. O ā fesili o le a tatou taliina?

3 O Ioane le aposetolo na mulimuli maliu, ma na popole o ia i aafiaga o aʻoaʻo pepelo i faapotopotoga.* (1 Ioa. 2:18, 19, 26) Na faapea mai nei tagata ua liliuese mai i le upu moni e latou te iloa le Atua, peitaʻi, e latou te leʻi usiusitaʻi i faatonuga a Ieova. Seʻi o tatou iloiloina faatonuga mai iā Ieova na tusi atu ai Ioane. A o tatou iloiloina nei faatonuga, o le a tatou taliina ai fesili nei: O le ā le uiga o le savavali i le upu moni? O ā faafitauli e tatou te fesagaʻia? E faapefea ona fesoasoani le tasi i le isi ia tumau i le upu moni?

Le Māfuaaga na Tusia ai Tusi a Ioane


Ina ua tusia e le aposetolo o Ioane ana tusi, na ia popole i aʻoaʻo pepelo na ō ane i faapotopotoga ma taumafai e taʻitaʻisesēina soo o Keriso. Na lapataʻia e aposetolo o Paulo ma Peteru o le mea lenā o le a tupu. (Galu. 20:29, 30; 2 Pete. 2:1-3) Atonu na taaʻina nei aʻoaʻo pepelo e filosofia faa-Eleni. O nisi o nei aʻoaʻo pepelo ua latou faapea mai, ua foaʻi e le Atua iā i latou se poto faapitoa.* Ae na feteenaʻi a latou aʻoaʻoga ma aʻoaʻoga a Iesu, ma na faaauiluma e a latou aʻoaʻoga le manatu faapito ma le lē alofa. O lea, na taʻua ai e Ioane nei aʻoaʻo o anetikeriso po o ē e tetee i le Keriso.—1 Ioa. 2:18.

^ pala. 55 Tagaʻi i le mataupu “Ua Faaalialia le Anetikeriso” i Le Olomatamata o Tesema 1, 2006.













O LE Ā LE UIGA O LE SAVAVALI I LE UPU MONI?


 4. E tusa ai ma le 1 Ioane 2:3-6 ma le 2 Ioane 4, 6, o le ā e aofia ai i le savavali i le upu moni?

4 Ina ia savavali i le upu moni, e manaʻomia ona tatou iloa le upu moni o loo i le Afioga a le Atua le Tusi Paia. E tatau foʻi ona tatou tausia pe usitaʻia poloaʻiga a Ieova. (Faitau le 1 Ioane 2:3-6; 2 Ioane 4, 6.) Na faataatia e Iesu le faaaʻoaʻoga lelei atoatoa o le usitaʻi iā Ieova. O lea, o se tasi o auala tāua e usitaʻi ai iā Ieova, o le mulimulituʻi lea i tulagāaao o Iesu.​—Ioa. 8:29; 1 Pete. 2:21.

 5. O le ā e tatau ona tatou talitonu atoatoa i ai?

5 Ina ia savavali pea i le upu moni, e tatau ona tatou talitonu atoatoa o Ieova o le Atua o le upu moni, ma o mea uma ua ia taʻu mai iā i tatou i lana Afioga le Tusi Paia, e moni. E tatau foʻi ona tatou talitonu atoatoa o Iesu o le Mesia na folafolaina mai. I aso nei, e toʻatele e lē talitonu ua faauuina Iesu e avea ma Tupu o le Malo o le Atua. Na lapataʻi mai Ioane e “toʻatele tagata taufaasesē,” e faasesē iā i latou o ē e lē talitonu atoatoa i le upu moni e faatatau iā Ieova ma Iesu. (2 Ioa. 7-11) Na tusi Ioane: “O ai ea le tagata pepelo pe afai e lē o le tagata lea ua tetee i le mea moni, o Iesu o le Keriso lea?” (1 Ioa. 2:22) O le suʻesuʻeina o le Afioga a le Atua, e pau lea o le auala e ʻalofia ai le faasesēina o i tatou. E na o le pau foʻi lenā o le auala e tatou te iloa lelei ai Ieova ma Iesu. (Ioa. 17:3) O le iloa lelei o Ieova ma Iesu, e na o le pau lenā o le auala e tatou te talitonu atoatoa ai ua tatou maua le upu moni.






O Ā FAAFITAULI E TATOU TE FESAGAʻIA?


 6. O le ā se tasi o faafitauli o loo fesagaʻia e talavou Kerisiano?

6 E tatau i Kerisiano uma ona faaeteete ina neʻi taʻitaʻisesēina i latou i filosofia faaletagata. (1 Ioa. 2:26) Ae e patino lava i Kerisiano talavou, e manaʻomia ona latou faaeteete i lenei mailei. Na faapea mai Alexia* o se tuafafine 25 tausaga mai i Falani: “A o oʻu aʻoga, sa ou aʻoaʻoina ai e faatatau i le evolusione ma isi filosofia faaletagata. O na aʻoaʻoga na faatupu ai iā te aʻu le masalosalo i le upu moni. O le mea moni na iai taimi na ou fiafia ai i na aʻoaʻoga. Ae na ou manatu e sesē le na ona ou faalogo atu i mea ua aʻoaʻoina ai aʻu i le aʻoga, e aunoa ma le taʻu atu o mea na aʻoaʻoina ai aʻu i le Tusi Paia.” Na suʻesuʻeina e Alexia le tusi Life​—How Did It Get Here? By Evolution or by Creation? I ni nai vaiaso na mou ese atu ai lona masalosalo. Na toe faapea mai Alexia: “Na ou faamaonia iā te aʻu lava ia, o loo iai i le Tusi Paia le upu moni. Na ou iloa foʻi, o le faatatauina o le Tusi Paia i loʻu olaga e maua ai le olioli ma le filemu.”

 7. O ā omiga e tatau ona tatou teena, ma aiseā?

7 O Kerisiano uma, e aofia ai talavou ma tagata matutua, e tatau ona tetee atu i omiga o le ola i ni olaga uigalua. Na faailoa mai e le aposetolo o Ioane, e lē mafai ona tatou savavali i le upu moni ma ola i se olaga e lē mamā i le taimi e tasi. (1 Ioa. 1:6) Pe afai e tatou te mananaʻo e maua le finagalo malie o le Atua i le taimi nei ma le lumanaʻi, e tatau ona tatou amioaʻi ma manatua e silafia e Ieova mea uma e tatou te faia. E leai se mea e taʻu o se agasala faalilolilo, ona e leai se mea e lilo i le silafaga a Ieova.​—Epe. 4:13.

 8. O le ā e tatau ona tatou teena?

8 E tatau ona tatou teena le vaaiga a le lalolagi e faatatau i agasala. Na tusi le aposetolo o Ioane: “Afai tatou te faapea atu: ʻE leai sa tatou agasala,’ ua faasesēina ai i tatou lava.” (1 Ioa. 1:8) I aso o Ioane, na faapea mai tagata ua liliu ese mai i le upu moni, e mafai e se tagata e agasala ma le loto i ai ona iai pea se la faiā māfana ma le Atua. I aso nei, o loo tatou ola faatasi ma tagata o loo iai lenā manatu. E toʻatele i latou e faapea mai e talitonu i le Atua, ae e latou te lē ioe i le silafaga a Ieova e faatatau i le agasala aemaise lava pe a aofia ai mataupu tau i feusuaʻiga. O amioga e silasila i ai Ieova o agasala, ua faaigoaina e nei tagata o filifiliga a le tagata lava ia po o se isi auala e ola ai.



[image: Ata: O loo teena e se tuafafine talavou omiga e faia amioga lē mamā i le aʻoga. 1. O loo ia vaaia ata e faauiiluma ai faiga faatauatane ma tauafafine o loo pipii i le puipui a o ia savali atu i le va o potu aʻoga. 2. O loo faitau le Tusi Paia a le tuafafine ma fai ana saʻiliʻiliga e faaaogā ai lana masini faaonapōnei i le fale. 3. I le potu aʻoga, o loo teena e le tuafafine se taulima felanulanuaʻi e lagolagoina ai faiga faatauatane ma tauafafine ma o loo faataupupula atu ma le lē fiafia iā te ia tamaiti o lana vasega.]

Talavou e, ia faamalosia ou talitonuga e faavae i le Tusi Paia i amioga saʻo ma amioga sesē, ina ia e puipuia ai ou talitonuga (Tagaʻi i le palakalafa 9)*





 9. E faapefea ona aogā i talavou lo latou pipii pea i o latou talitonuga e faavae mai i le Tusi Paia?

9 Atonu e faamalosia talavou Kerisiano e a latou uō i le aʻoga po o le galuega, e talia la latou vaaiga e faatatau i amioga lē mamā. O le mea lenā na tupu iā Aleksandar. Na ia faapea mai: “Na tauanau aʻu e nisi teine i le aʻoga e fai ni a matou feusuaʻiga. Na latou faapea mai e ma te feoaʻi ma se isi tama ona e leai saʻu teine.” Pe a e fesagaʻia luʻi faapena, manatua o lou pipii pea i ou talitonuga e faavae mai i le Tusi Paia o le a puipuia ai lou talaaga, o lou soifua mālōlōina, ou faalogona lelei, ma lau faiā ma Ieova. O taimi uma e te teena ai faaosoosoga, o le a matuā faigofie ai iā te oe ona fai le mea saʻo. Ia manatua foʻi o le vaaiga sesē a le lalolagi e faatatau i feusuaʻiga na māfua mai iā Satani. O lea la, pe a e teena le faia o le mea sesē, ʻua e faatoʻilaloina lē o loo leaga.’​—1 Ioa. 2:14.

10. E faapefea ona fesoasoani iā i tatou le 1 Ioane 1:9, ina ia tatou auauna ai iā Ieova ma se lotofuatiaifo mamā?

10 E tatou te amanaʻia e iā Ieova le aiā e faailoa mai ai iā i tatou amioga e agasala ai. E tatou te faia le mea sili ina ia lē faia ai se agasala. Ae pe a tatou faia se agasala, e faailoa atu iā Ieova a tatou agasala e ala i le tatalo. (Faitau le 1 Ioane 1:9.) Ae pe a tatou faia se agasala matuiā, e tatou te saʻili le fesoasoani a toeaina o ē na tofia e Ieova e fesoasoani iā i tatou. (Iako. 5:14-16) E ui i lea, e lē tatau ona lofitūina i tatou i faalogona nofosala ona o ni mea sesē na faia i le taimi ua teʻa. Aiseā? Talu ai na saunia e lo tatou Tamā alofa le taulaga togiola a lona Alo, ina ia faamagalo ai a tatou agasala. Pe a fetalai Ieova o le a ia faamagaloina tagata agasala ua salamō, e mautinoa e na te faia faapea. E leai lava se mea e mafai ona taofia i tatou mai i le auauna iā Ieova ma se lotofuatiaifo mamā.​—1 Ioa. 2:1, 2, 12; 3:19, 20.

11. E faapefea ona puipuia o tatou mafaufau mai i aʻoaʻoga e faaleagaina ai lo tatou faatuatua?

11 E tatau ona tatou teena aʻoaʻoga a i latou ua liliu ese mai i le upu moni. Talu mai le amataga o le faapotopotoga Kerisiano, na faaaogā e le Tiapolo le toʻatele o tagata taufaasesē e totō i mafaufau o auauna faamaoni a le Atua le masalosalo. O lea la, e manaʻomia ona tatou iloa faamatalaga moni mai i faamatalaga pepelo.* E ono taumafai o tatou fili e faaaogā fesootaʻiga i luga o le Initaneti, e faavaivaia ai lo tatou faatuatua iā Ieova ma lo tatou alolofa i o tatou uso ma tuafāfine. Ia manatua lē o loo i tua o nei faamatalaga taufaasesē ma ia teena o ia.​—1 Ioa. 4:1, 6; Faaa. 12:9.

12. Aiseā e tatau ai ona faalolotoina lo tatou talisapaia o upu moni ua tatou aʻoaʻoina?

12 Ina ia teena osofaʻiga a Satani, e manaʻomia ona tatou matuā maufaatuatuaina Iesu ma lana matafaioi i le faataunuuina o le finagalo o le Atua. E manaʻomia foʻi ona tatou maufaatuatuaina le auala e tasi o loo faaaogā e Ieova i aso nei. (Mata. 24:45-47) E faamalosia lo tatou maufaatuatuaina, e ala i le suʻesuʻe e lē aunoa o le Afioga a le Atua. Ona pei ai lea o lo tatou faatuatua o se laau ua mauaa i le eleele. E tai faapena foʻi le manatu na tusi atu ai Paulo i le faapotopotoga i Kolose. Na ia faapea atu: “Talu ai ua outou taliaina le Alii, o Keriso Iesu, ia faaauau pea ona savavali i le autasi ma ia, ia mauaa ma ia atiaʻe outou iā te ia, ia mausalī i le faatuatua.” (Kolo. 2:6, 7) E matuā lē mafai lava e Satani po o i latou o loo ia taaʻina, ona faavaivaia se Kerisiano ua malosi lona faatuatua.​—2 Ioa. 8, 9.

13. O le ā e tatau ona tatou faatalitalia ma aiseā?

13 E tatou te faatalitalia e ʻinoʻino le lalolagi iā i tatou. (1 Ioa. 3:13) Na faamanatu mai e Ioane “o le lalolagi atoa o loo nofo toʻilalo i le pule a lē o loo leaga.” (1 Ioa. 5:19) A o matuā lalata atu lava i le iʻuga o lenei faiga o mea, o le lotoa tele foʻi lenā o Satani. (Faaa. 12:12) E faaaogā e Satani osofaʻiga iloagatā, e pei o le mailei o le faia o amioga lē mamā ma pepelo a ē ua liliu ese mai i le upu moni. E na te faaaogāina foʻi osofaʻiga tuusaʻo e pei o sauāga ogaoga. Ua iloa e Satani ua matuā puupuu lona taimi o totoe, e na te taumafai ai e taofi la tatou galuega talaʻi pe faaleagaina lo tatou faatuatua. E lē o se mea la e faateʻia ai le faasāsā po o le taofia o la tatou galuega i le tele o atunuu. E ui i lea, o loo tumau pea o tatou uso ma tuafāfine i na atunuu. Ua latou faamaonia po o ā lava mea leaga e fai mai e Satani, ae e mafai lava ona tatou faamaoni.






FESOASOANI LE TASI I LE ISI IA TUMAU I LE UPU MONI


14. O le ā se tasi o auala e tatou te fesoasoani ai i uso ma tuafāfine ia tumau i le upu moni?

14 E tatau ona tatou faaalia le alofa faapelepele, ina ia fesoasoani ai i uso ma tuafāfine e tumau i le upu moni. (1 Ioa. 3:10, 11, 16-18) E manaʻomia ona alofa o le tasi i le isi, e lē gata i taimi e sologa lelei ai mea, ae faapea foʻi taimi e tutupu ai faafitauli. O se faataʻitaʻiga, pe e te iloa se tasi ua maliu sē e pele iā te ia ma o loo ia manaʻomia ni faamāfanafanaga po o se isi fesoasoani? Pe na e faalogo ua aafia o tatou uso talitonu i se mala faalenatura, ma ua latou manaʻomia se fesoasoani i le toe fausiaina o lo latou Maota mo Sauniga po o latou fale? E tatou te faaalia le tele o lo tatou alofa ma le alofa faapelepele mo o tatou uso ma tuafāfine, e ala i a tatou upu, ae e sili atu ona tāua a tatou gaoioiga.

15. E tusa ai o le 1 Ioane 4:7, 8, o le ā e manaʻomia ona tatou faia?

15 E tatou te faaaʻoaʻo i lo tatou Tamā alofa i le lagi, pe a tatou faaalia le alofa o le tasi i le isi. (Faitau le 1 Ioane 4:7, 8.) O se auala tāua e tatou te faaalia ai le alofa, o le fefaamagaloaʻi. O se faataʻitaʻiga, e ono faatigā mai se tasi ae mulimuli ane faatoese mai. E tatou te faaalia le alofa e ala i le faamagalo atu ma faagalo lana mea sesē. (Kolo. 3:13) Na lē fiafia le uso e igoa iā Aldo, ina ua faia e se uso e na te faaaloalo i ai ni faamatalaga lē lelei e faatatau i tagata mai i le vaipanoa e sau ai. Na faapea mai Aldo, “Na ou tatalo pea iā Ieova e fesoasoani mai, ia aua neʻi iai ni oʻu manatu lē lelei i le uso.” Ae na faia foʻi e Aldo se isi mea. Na ia fai i le uso e la te galulue faatasi i le talaʻiga. A o la galulue faatasi, na faamatala atu e Aldo i le uso lona lē fiafia i ana faamatalaga na fai. Na toe faapea mai Aldo, “Ina ua iloa e le uso loʻu lē fiafia i ana faamatalaga lē lelei na fai, na ia faatoese mai loa. Na ou mātauina mai i lona leo lona salamō i ana faamatalaga na fai. Ina ua uma ona ma talanoa, na toe avea i maʻua o ni uō māfana ma faagalo le mea na tupu.”

16-17. O le ā e ao ona tatou maumauaʻi e fai?

16 Na alofa tele ma manatu mamafa le aposetolo o Ioane i le lelei faaleagaga o ona uso, ma na matuā atagia mai na faalogona i le fautuaga na ia avatu e ala i ana tusi faagaeeina. Maʻeu se faalaeiauga i le iloa, o le a pule mai faatasi ma Iesu i le lagi tane ma fafine pei o Ioane, e alolofa ma manatu mamafa!​—1 Ioa. 2:27.

17 Seʻi o tatou faatatauina fautuaga na tatou talanoaina. Ia tatou maumauaʻi e savavali i le upu moni, e ala i le usiusitaʻi iā Ieova i vala uma o lo tatou olaga. Ia suʻesuʻe ma maufaatuatuaina lana Afioga. Ia atiaʻe se faatuatua malosi iā Iesu. Ia teena filosofia faaletagata ma aʻoaʻoga a ē ua liliu ese mai i le upu moni. Ia teena omiga e ola i se olaga uigalua ma le lolo atu i le faia o le agasala. Ia ola e tusa ai ma tapulaa maualuluga tauamio a Ieova. Ia fesoasoani i o tatou uso e tumau mausalī i le upu moni e ala i le faamagalo atu pe a faatigā mai, ma avatu le fesoasoani i ē o manaʻomia. O le faia faapea, o le a tatou savavali ai pea i le upu moni, e ui i faafitauli e tatou te fesagaʻia.







O LE Ā LAU TALI?


	  O le ā le uiga o le savavali i le upu moni?



	  O ā faafitauli e tatou te fesagaʻia?



	  E faapefea ona tatou fesoasoani i o tatou uso ma tuafāfine ina ia tumau i le upu moni?









PESE 49 Faafiafia le Finagalo o Ieova

^ pala. 5 Ua tatou ola i se lalolagi o loo pulea e Satani le tamā o le pepelo. O lea, ua matuā faigatā ai ona tatou savavali i le upu moni. O le luʻi foʻi lenā na feagai ma Kerisiano na ola i le taufaaiʻuiʻuga o le uluaʻi senituri T.A. Na faagaeeina e Ieova le aposetolo o Ioane e tusia ni tusi se tolu, ina ia fesoasoani i uluaʻi Kerisiano ma e mafai foʻi ona fesoasoani iā i tatou. O mea o loo tusia i na tusi e fesoasoani iā i tatou e iloa ai faafitauli e ono taofia ai i tatou mai i le savavali i le upu moni, ma mea e mafai ona tatou faia e foʻia ai na faafitauli.


^ pala. 3 Tagaʻi i le pusa “Le Māfuaaga na Tusia ai Tusi a Ioane.”


^ pala. 6 Ua suia nisi igoa.


^ pala. 11 Tagaʻi i le suʻesuʻega “Po ua E Maua Faamatalaga Moni?” i Le Olomatamata o Aokuso 2018.




^ pala. 59 FAAMATALAGA O ATA: O se tuafafine talavou o loo vaai ma faalogo pea i mea o loo faaauilumaina ai faiga faatauatane ma tauafafine a o i ai i le aʻoga. (I nisi atunuu ua faaaogāina lanu o le nuanua e faailoa ai i latou e faia faiga faatauatane ma tauafafine.) Mulimuli ane na ia faaalu le taimi e fai ai ana lava saʻiliʻiliga e faamalosia ai ona talitonuga faa-Kerisiano. Na fesoasoani lenā iā te ia e fai ai le filifiliga saʻo.






^ (3 Ioa. 4) E leai se isi mea e sili ai ona ou lotofaafetai, ina ua ou faalogo atu o loo savavali pea laʻu fanau i le upu moni.



^ (3 Ioa. 3, 4) Auā ua ou matuā olioli lava ina ua ō mai uso ma faamatala mai lou faamaoni i le upu moni, ma ua ou olioli foʻi ona o loo e savali pea i le upu moni. 4 E leai se isi mea e sili ai ona ou lotofaafetai, ina ua ou faalogo atu o loo savavali pea laʻu fanau i le upu moni.



^ pala. 1 (3 Ioa. 3, 4) Auā ua ou matuā olioli lava ina ua ō mai uso ma faamatala mai lou faamaoni i le upu moni, ma ua ou olioli foʻi ona o loo e savali pea i le upu moni. 4 E leai se isi mea e sili ai ona ou lotofaafetai, ina ua ou faalogo atu o loo savavali pea laʻu fanau i le upu moni.



^ pala. 3 (1 Ioa. 2:18, 19) Le fanau e, o le itula mulimuli lenei, ma e pei lava ona outou faalogo e oo mai le anetikeriso,* e oo lava i le taimi nei ua toʻatele anetikeriso; o le mea lea ua tatou iloa ai o le itula mulimuli lenei. 19 Na latou ō ese mai iā i tatou, auā e lē o i latou o ni o tatou tagata; auā ana o i latou o ni o tatou tagata, semanū e faatasi pea ma i tatou. Ae na ō ese i latou, ina ia faaalia ai e lē o tagata uma o ni o tatou tagata.

O lona uiga o “lē e tetee iā Keriso.”


^ pala. 3 (1 Ioa. 2:26) Ua ou tusi atu nei mea iā te outou e faatatau i ē o loo taumafai e taʻitaʻisesēina outou.



^ (Galu. 20:29, 30) Ua ou iloa pe a ou alu ese, ona ō mai lea o luko feʻai iā te outou, ma latou te lē faapelepeleina le lafu, 30 ma e maua foʻi iā te outou ni tane latou te faauiga sesē mea, ina ia fetoso ese ai soo e mulimuli atu iā i latou.



^ (2 Pete. 2:1-3) Ae peitaʻi, na iai foʻi perofeta pepelo i le nuu o Isaraelu, o le a faapena foʻi ona iai aʻoaʻo pepelo iā te outou. O i latou lava ia e aumaia faalilolilo i totonu vaevaega e fano ai, ma latou lafoaʻia ai le matai na faatauina i latou, ma o i latou lava e vave oo mai ai lo latou faaumatiaga. 2 O le a mulimuli foʻi le toʻatele o tagata i a latou amioga matagā, e upuleagaina ai le ala o le upu moni ona o i latou. 3 O lo latou manaʻo tele, ua latou faavalea ai outou i upu taufaasesē. Ae e lē faatuai mai iā i latou le faamasinoga na faia i aso ua mavae, e oo mai lava lo latou faaumatiaga.



^ (1 Ioa. 2:18) Le fanau e, o le itula mulimuli lenei, ma e pei lava ona outou faalogo e oo mai le anetikeriso,* e oo lava i le taimi nei ua toʻatele anetikeriso; o le mea lea ua tatou iloa ai o le itula mulimuli lenei.

O lona uiga o “lē e tetee iā Keriso.”


^ (1 Ioa. 2:3-6) O le mea lenei e iloa ai ua tatou iloa o ia, pe afai e faaauau pea ona tatou tausi i ana poloaʻiga. 4 O lē e faapea ane: “Ua ou iloa o ia,” ae e lē tausi i ana poloaʻiga, o le pepelo o ia, ma e lē o iai le upu moni i totonu o lenā tagata. 5 A o sē e tausi i lana afioga, o le mea moni ua faaalia e lenei tagata le alofa lelei atoatoa o le Atua. O le mea lea e tatou te iloa ai, ua tatou autasi ma ia. 6 O lē e faapea mai o loo autasi pea ma ia, e tatau foʻi ona faaauau pea ona savali e faapei ona savali o Iesu.



^ (2 Ioa. 4) Ua ou matuā olioli ina ua ou iloa o loo savavali nisi o lau fanau i le upu moni, e pei ona tatou maua le poloaʻiga mai i le Tamā.



^ (2 Ioa. 6) O le alofa lava lenei, ia faaauau ona tatou savavali e tusa ai ma ana poloaʻiga. O le poloaʻiga lenei e pei ona outou faalogo ai mai le amataga, e tatau ona outou savavali ai pea.



^ pala. 4 (1 Ioa. 2:3-6) O le mea lenei e iloa ai ua tatou iloa o ia, pe afai e faaauau pea ona tatou tausi i ana poloaʻiga. 4 O lē e faapea ane: “Ua ou iloa o ia,” ae e lē tausi i ana poloaʻiga, o le pepelo o ia, ma e lē o iai le upu moni i totonu o lenā tagata. 5 A o sē e tausi i lana afioga, o le mea moni ua faaalia e lenei tagata le alofa lelei atoatoa o le Atua. O le mea lea e tatou te iloa ai, ua tatou autasi ma ia. 6 O lē e faapea mai o loo autasi pea ma ia, e tatau foʻi ona faaauau pea ona savali e faapei ona savali o Iesu.



^ pala. 4 (2 Ioa. 4) Ua ou matuā olioli ina ua ou iloa o loo savavali nisi o lau fanau i le upu moni, e pei ona tatou maua le poloaʻiga mai i le Tamā.



^ pala. 4 (2 Ioa. 6) O le alofa lava lenei, ia faaauau ona tatou savavali e tusa ai ma ana poloaʻiga. O le poloaʻiga lenei e pei ona outou faalogo ai mai le amataga, e tatau ona outou savavali ai pea.



^ pala. 4 (Ioa. 8:29) O loo ma faatasi ma lē na auina mai aʻu; ma na te leʻi tuua aʻu na o aʻu, auā ou te faia pea mea e fiafia i ai lona finagalo.”



^ pala. 4 (1 Pete. 2:21) O le mea moni lenei na valaauina ai outou, auā e oo lava iā Keriso na puapuagatia mo outou, ua ia tuuina mai ai le faaaʻoaʻoga mo outou ina ia outou mulimulituʻi ai i ona tulaga aao.



^ pala. 5 (2 Ioa. 7-11) Auā e toʻatele tagata taufaasesē ua ō atu i le lalolagi, o ē e latou te leʻi taʻutino atu na afio mai Iesu Keriso o se tagata. O le taufaasesē lea ma le anetikeriso.* 8 Ia outou faaeteete ina neʻi maʻimau mea na matou tautigā ai, ae ia outou maua le taui atoatoa. 9 O lē e fia pule ma e lē tumau i aʻoaʻoga a le Keriso, e lē autasi o ia ma le Atua. O lē e tumau i lenei aʻoaʻoga, ua autasi o ia ma le Tamā atoa ma le Alo. 10 Afai e sau se tasi iā te outou ae na te lē faailoa maia lenei aʻoaʻoga, aua lava tou te taliaina o ia i o outou fale, pe faatalofa atu foʻi iā te ia. 11 Auā o sē e faatalofa atu iā te ia, ua aufaatasi atu o ia i ana galuega leaga.

O lona uiga o “lē e tetee iā Keriso.”


^ pala. 5 (1 Ioa. 2:22) O ai ea le tagata pepelo pe afai e lē o le tagata lea ua tetee i le mea moni, o Iesu o le Keriso lea? O le anetikeriso lenei, o lē e tetee i le Tamā ma le Alo.



^ pala. 5 (Ioa. 17:3) O le ola e faavavau foʻi lenei, ia latou iloa* oe, le Atua moni e toʻatasi, atoa ma lē na e auina mai, o Iesu Keriso.

Po o le faaauau pea ona aʻoaʻoina o le poto e faatatau i le Atua ma Iesu Keriso. Ua faaalia e le veape Eleni, o se gaoioiga e faaauau pea ona fai.


^ pala. 6 (1 Ioa. 2:26) Ua ou tusi atu nei mea iā te outou e faatatau i ē o loo taumafai e taʻitaʻisesēina outou.



^ pala. 7 (1 Ioa. 1:6) Afai tatou te faapea atu: “Ua tatou mafuta faatasi ma ia,” ae o loo tatou savavali pea i le pōuliuli, ua tatou pepelo ma e tatou te lē o faatinoina le upu moni.



^ pala. 7 (Epe. 4:13) E leai foʻi se foafoaga e lilo i lana silafaga, ae e taatitia fua mai mea uma, ma ua matuā faaalia mea uma i luma o lana silafaga, o lē e ao ona tatou tali atu i ai.



^ pala. 8 (1 Ioa. 1:8) Afai tatou te faapea atu: “E leai sa tatou agasala,” ua faasesēina ai i tatou lava ma e lē o i totonu iā i tatou le upu moni.



^ pala. 9 (1 Ioa. 2:14) Ua ou tusi atu iā te outou tamā, auā ua outou iloa o ia, o lē e mai le amataga. Ua ou tusi atu iā te outou tauleleʻa, auā tou te malolosi ma ua tumau le afioga a le Atua i totonu iā te outou, ma ua outou faatoʻilaloina lē o loo leaga.



^ (1 Ioa. 1:9) Afai e faailoa atu a tatou agasala, e faamaoni ma amiotonu o ia e na te faamagaloina a tatou agasala, ma faamamāina ai i tatou mai i amiolētonu uma lava.



^ pala. 10 (1 Ioa. 1:9) Afai e faailoa atu a tatou agasala, e faamaoni ma amiotonu o ia e na te faamagaloina a tatou agasala, ma faamamāina ai i tatou mai i amiolētonu uma lava.



^ pala. 10 (Iako. 5:14-16) Pe e iai ea se tasi o outou ua maʻi? Inā aami atu ia o toeaina o le faapotopotoga ina ia latou tatalo mo ia, ma uu iā te ia i le suāuu i le suafa o Ieova. 15 O le tatalo e faia i le faatuatua e malosi ai le tagata maʻi, ma o le a faatūina o ia e Ieova. E faamagaloina foʻi o ia pe afai ua agasala. 16 O lenei, ia faailoa atu a outou agasala ma tatalo le tasi mo le isi, ina ia faamālōlōina ai outou. E malosi tele le tatalo faatauanau a le tagata amiotonu.



^ pala. 10 (1 Ioa. 2:1, 2) Si aʻu fanau e, ua ou tusi atu nei mea iā te outou ina neʻi outou faia se agasala. Ae afai e faia e se tasi se agasala, ua iā i tatou le fesoasoani faatasi ma le Tamā o Iesu Keriso lea, o lē e amiotonu. 2 O ia o le taulaga o le leleiga ma le Atua mo a tatou agasala, e lē na o a tatou agasala, ae atoa foʻi ma le lalolagi uma.



^ pala. 10 (1 Ioa. 2:12) Le fanau e, ua ou tusi atu iā te outou auā ua faamagaloina a outou agasala ona o lona suafa.



^ pala. 10 (1 Ioa. 3:19, 20) O le mea lenei tatou te iloa ai e mai i upu moni i tatou, ma ua tatou mautinoa i o tatou loto e alofa o ia iā i tatou 20 e tusa lava po o ā mea e faasala ai i tatou e o tatou loto, auā e sili atu le Atua i o tatou loto, e na te silafia foʻi mea uma lava.



^ pala. 11 (1 Ioa. 4:1) Le ʻaupele e, aua tou te talitonu i upu uma mai i agaga, ae ia tofotofo i upu mai i agaga ina ia iloa ai pe e mai i le Atua, auā e toʻatele perofeta pepelo ua ō atu i le lalolagi.



^ pala. 11 (1 Ioa. 4:6) O i tatou e mai i le Atua. O lē e iloa le Atua e faalogo mai o ia iā i tatou; a o lē e lē mai i le Atua, e lē faalogo mai o ia iā i tatou. O le auala lenei e tatou te mātauina ai upu moni mai i le agaga, ma upu sesē mai i le agaga.



^ pala. 11 (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^ pala. 12 (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ pala. 12 (Kolo. 2:6, 7) O lea, talu ai ua outou taliaina le Alii, o Keriso Iesu, ia faaauau pea ona savavali i le autasi ma ia, 7 ia mauaa ma ia atiaʻe outou iā te ia, ia mausalī i le faatuatua e pei ona aʻoaʻoina ai outou, ma ia matuā tele lo outou faatuatua pe a ofo atu a outou faafetai.



^ pala. 12 (2 Ioa. 8, 9) Ia outou faaeteete ina neʻi maʻimau mea na matou tautigā ai, ae ia outou maua le taui atoatoa. 9 O lē e fia pule ma e lē tumau i aʻoaʻoga a le Keriso, e lē autasi o ia ma le Atua. O lē e tumau i lenei aʻoaʻoga, ua autasi o ia ma le Tamā atoa ma le Alo.



^ pala. 13 (1 Ioa. 3:13) Le ʻauuso e, aua tou te ofo i lenei mea, ina ua ʻinoʻino mai le lalolagi iā te outou.



^ pala. 13 (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^ pala. 13 (Faaa. 12:12) O le mea lea ia olioli ai le lagi ma outou o loo nonofo ai! Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.”



^ pala. 14 (1 Ioa. 3:10, 11) E iloa le fanau a le Atua ma le fanau a le Tiapolo i le mea moni lenei: O lē ua lē faaauau ona faia le amiotonu e lē mai i le Atua o ia, e faapena foʻi le tagata ua lē alofa i lona uso. 11 Auā o le feʻau lenei na outou faalogo ai mai i le amataga, e tatau ona tatou alolofa o le tasi i le isi;



^ pala. 14 (1 Ioa. 3:16-18) O le mea lea ua tatou iloa ai le alofa, auā na foaʻi mai e Iesu lona ola mo i tatou; e tatau foʻi la ona foaʻi atu o tatou ola mo o tatou uso. 17 A o sē ua tele ana meafaitino i lenei lalolagi ma ua vaai atu i lona uso ua lē tagolima o ia, a ua lē faaalia e ia le alofa faapelepele iā te ia, pe faapefea la ona tumau iā te ia le alofa o le Atua? 18 Le fanau e, aua neʻi o tatou alolofa tau o le upu ma le gutu, ae e ala foʻi i gaoioiga ma le faamaoni.



^ (1 Ioa. 4:7, 8) Le ʻaupele e, seʻi faaauau ona alofa le tasi i le isi, auā o le alofa e mai i le Atua, ma o i latou uma e alolofa ua fananau mai i latou mai le Atua, ma ua latou iloa le Atua. 8 O lē e lē alofa, e na te lē iloa le Atua, auā o le Atua o le alofa lava ia.



^ pala. 15 (1 Ioa. 4:7, 8) Le ʻaupele e, seʻi faaauau ona alofa le tasi i le isi, auā o le alofa e mai i le Atua, ma o i latou uma e alolofa ua fananau mai i latou mai le Atua, ma ua latou iloa le Atua. 8 O lē e lē alofa, e na te lē iloa le Atua, auā o le Atua o le alofa lava ia.



^ pala. 15 (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.



^ pala. 16 (1 Ioa. 2:27) A o outou, ua faauuina outou e le Atua i lona agaga ma ua tumau ia te outou lenā agaga, e tou te lē o toe manaʻomia ai se tasi e aʻoaʻo atu iā te outou; a o le faauuina o outou e ia o loo aʻoaʻoina outou i mea uma, e moni e lē pepelo lava, ma e pei ona aʻoaʻoina outou, ia tumau ai ona outou autasi ma ia.








TALAAGA O LE SOIFUAGA

O Mea ua Ou Faia o Mea ia e Tatau Ona Ou Faia

FAAMATALAINA E DON RIDLEY




[image: Don Ridley.]



E SILIA i le 30 tausaga o puipuia e Donald Ridley o se lōia, aiā tatau a Molimau a Ieova i faamasinoga. Na taulamua o ia e fesoasoani i tagata e aofia ai fomaʻi ma faamasino, ina ia malamalama e iai aiā tatau a maʻi e lē taliaina ai tuigātoto. Na fesoasoani lana galuega i le faalapotopotoga e manumalo ai i le tele o faamasinoga, i faamasinoga maualuluga i le Iunaite Setete. Na taʻua o ia e ana uō o Don, o se tagata e galue mamafa, lotomaulalo ma faataulaga.

I le 2019, na faataotolia ai Don i le maʻi o le mafaufau, lea e seāseā maua ai se tasi ma e lē mafai foʻi ona togafitia. Na vave ona sosolo le maʻi ma iʻu ai ina maliu Don iā Aokuso 16, 2019. O le talaaga lenei o lona soifuaga.






Na ou fanau i St. Paul, Minnesota i Amerika i le 1954 i se aiga e feoloolo le tamaoaiga, ma e lolotu Katoliko. Ou te lona lua i le fanau e toʻalima. Na ou auai i se aʻoga tulagalua a le lotu Katoliko, ma na avea aʻu ma tama tali Misasā, ae na itiiti loʻu iloa i le Tusi Paia. E ui na ou talitonu e tatau ona iai se Atua na foafoaina mea uma, ae ua ou lē toe talitonu i laʻu lotu.






AʻOAʻOINA LE UPU MONI


O loʻu tausaga muamua i le William Mitchell College of Law, na asiasi ane ai Molimau a Ieova i loʻu fale. Na ou pisi i le faiga o laʻu tagamea i lenā taimi, ae na fiafia le ulugalii Molimau e toe foʻi ane i se isi taimi. Ina ua la toe foʻi ane, e lua fesili na ou fesiligia ai i laʻua: “Aiseā e lē taulau manuia ai tagata lelei i le lalolagi?” ma “E faapefea ona maua e se tasi le fiafia?” Na ou taliaina le tusi, O Le Upu Moni E Taʻitaʻi Ai I Le Ola Faavavau ma le O le Tusi Paia-O le Faaliliuga a le Lalolagi Fou ma lona faavaa matagofie lanu meamata. Na ou ioe foʻi e fai saʻu suʻesuʻega faale-Tusi Paia. O lenei suʻesuʻega na fesoasoani ou te malamalama ai i le Tusi Paia. Na ou maofa i le aʻoaʻoga, o le Malo o le Atua ua matuā manaʻomia e tagata e pulea le lalolagi. Ua ou iloa ua matuā lē taulau lava pulega a tagata, ma ua tumu ai le lalolagi i tigā, mafatiaga, faiga lē tonu ma mala.

Na ou tuuina atu iā Ieova i le amataga o le 1982, ma na ou papatiso mulimuli ane i lenā lava tausaga i le Tauaofiaga na faamatuaina “Kingdom Truth” lea na faia i St. Paul Civic Center. I le vaiaso na sosoo ai na ou toe foʻi i le civic center, e suʻe le suʻega faalōia a Minnesota. I le amataga o Oketopa, na ou iloa ai ua pasi laʻu suʻega ma ua ou agavaa ai e avea ma lōia.

I le Tauaofiaga o le “Kingdom Truth”, na ou feiloaʻi ai iā Mike Richardson, o se uso i le Peteli i Brooklyn, na ia faamatala mai ua faavaeina se ofisa e feagai ma mataupu tau tulafono i le ofisa ulu. Na ou manatua upu a le eunuka Aitiope o loo i le Galuega 8:36, ma na ou faapea ifo,ʻO le ā e taofia ai aʻu mai i le talosaga atu e galue i le ofisa e feagai ma mataupu tau tulafono i le Ofisa Ulu?’ O lea, na ou talosaga ai loa ou te fia auauna i le Peteli.

E leʻi fiafia oʻu mātua ina ua avea aʻu ma Molimau a Ieova. Na fesili mai loʻu tamā pe e aogā laʻu galuega i Peteli i laʻu galuega autū o se lōia. Na ou faamatala i ai o laʻu galuega i Peteli e tauofo. Na ou fai i ai o le a ou maua le $75 i le masina, o le tupe faaalu lea a se tagata Peteli i masina taʻitasi.

Ina ua māeʻa laʻu konekarate i le ofisa o faamasinoga, na amata ai loa ona ou galue i Peteli i Brooklyn, i Niu Ioka, i le 1984. Na tofia aʻu ou te galue i le ofisa e feagai ma mataupu tau tulafono. Iā te aʻu, na fetaui lelei le taimi na ou maua ai lenei tofiga.






TOE FAAFOU LE STANLEY O LE FALE SA FAI AI FAAFIAFIAGA




[image: Le fale na fai ai faafiafiaga eseese e taʻua o le Stanley i le 1983.]

O le vaaiga i le taimi na faatau mai ai le Stanley, o le fale na fai ai faafiafiaga eseese





O le fale e fai ai faafiafiaga e taʻua o le Stanley e i totonu o le aai o Jersey i le Setete o New Jersey, ma na faatau e le faalapotopotoga iā Novema 1983. Na talosaga uso mo se pemita e toe faafou ai mea tau eletise ma mea tau palama o le fale. Ina ua feiloaʻi uso ma ofisa o le malo, na latou faamatala i ai lo latou faanaunauga e faaaogā le Stanley e avea ma maota fono mo Molimau a Ieova. Na avea lenā mea ma faafitauli. O le tulafono o le aai o Jersey e na o nofoaga e nonofo ai tagata e mafai ona faatūtū ai fale mo tapuaʻiga. O Stanley e tū i le nofoaga o pisinisi o le aai, o le māfuaaga lenā na mumusu ai ofisa o le malo e faamatuu mai pemita. Na toe talosaga i ai uso, ae na teena la latou talosaga.

I loʻu vaiaso muamua i Peteli, na ave ai e le faalapotopotoga le mataupu i le faamasinoga itumalo, e fesiligia ai le māfuaaga ua lē taliaina ai a la latou talosaga mo pemita e faafou ai le fale. Talu ai o lea faatoʻā uma ona toleni aʻu i le lua tausaga i le faamasinoga itumalo i St. Paul, i Minnesota, ou te masani lelei la i mataupu faapea. Na finau atu se tasi o a tatou lōia, o le Stanley na faaaogā e fai ai faafiafiaga eseese mo le lautele e pei o tifaga ma koneseti. Aiseā la e faasā ai ona fai ai sauniga faalelotu? Na iloiloina e le faamasinoga itumalo le mataupu ma latou faia ai le faaiʻuga ua lē amanaʻia e le aai o Jersey la tatou aiā tatau e saʻoloto ai e tapuaʻi. Na faatonuina e le faamasinoga le aai o Jersey e faamatuu atu pemita na manaʻomia, ma na amata ai ona ou iloa le auala na faamanuia ai e Ieova lana faalapotopotoga, e ala i le faaaogāina o auala faaletulafono e faaauilumaina ai lana galuega. Na matuā ou fiafia lava ona na fai ai soʻu sao i inā.

Na amata loa e uso lenei galuega tele o le toe faafouina o le fale. E leʻi atoa se tausaga talu ona amata le galuega, ae faia ai i inā i le Stanley lea ua faaigoaina o le Maota mo Fonotaga i le aai o Jersey le faauuga o le vasega lona 79 o Kiliata iā Setema 8, 1985. O se faaeaga iā te aʻu le fesoasoani e fai le galuega mo Ieova. Ua sili atu le fiafia ua ou maua, nai lo o le taimi na ou galue ai o se lōia ae ou te leʻi alu i le Peteli. Ou te leʻi iloaina i lenā taimi, o le a faaaogāina aʻu e Ieova mo le tele o mataupu tau faamasinoga.






PUIPUIA AIĀ TATAU MO TOGAFITIGA E AUNOA MA LE TOTO


I le vaitaimi o le 1980-1989, e masani ona lē amanaʻia e fomaʻi ma falemaʻi talosaga a tagata matutua Molimau a Ieova e togafiti i latou e aunoa ma le faaaogāina o le toto. Ae na sili atu faigatā na feagai ma fafine maʻitaga, ona na manatu faamasino e leai ni a latou aiā tatau faaletulafono e teena ai tuigātoto. Na faapea mai faamasino afai e lē faia se tuigātoto, e ono oti le tinā ma o le a ola aʻe le pepe e aunoa ma se tinā.

Iā Tesema 29, 1988, na fanau ai le tama tama a le tuafafine o Denise Nicoleau, ma na matuā mafatia le tuafafine ona o le tele o le toto alu. Na itiiti ifo i le 5.0 le fua o sela mūmū o lona toto, o lea na manaʻo ai le fomaʻi e tui i le tuafafine se toto. Ae na teena e le tuafafine. I le taeao na sosoo ai, na saʻili ai e le falemaʻi se faatagaga mai i le faamasinoga, e tui ai i le tuafafine le toto lea e latou te talitonu e na te manaʻomia. Nai lo o le faia e le faamasino o se faamasinoga, pe faailoa atu i le tuafafine o Nicoleau po o lana tane lana faaiʻuga, ae na faataga e le faamasino le falemaʻi e tui le toto i le tuafafine.

I le Aso Faraile, 30 o Tesema, na tui ai e fomaʻi le toto i le tuafafine o Nicoleau, e ui na teena e lana tane ma isi tagata o le aiga na iai i le falemaʻi i le taimi lenā. I le afiafi o lenā aso na puʻe ai e leoleo nisi o le aiga o le tuafafine ma ni toeaina, ona na tuuaʻia i latou i le taumafai e faasāsā le tuiina o le toto i le tuafafine. I le taeao o le Aso Toonaʻi, 31 o Tesema, na lipotia ai i nusipepa, televise ma leitiō i le aai o Niu Ioka, le puʻeina e leoleo o aiga o le tuafafine ma toeaina.



[image: O Don Ridley ma Philip Brumley.]

Maʻua ma le uso o Philip Brumley





I le taeao o le Aso Gafua, na ou talanoa ai iā Milton Mollen, o se faamasino o le faamasinoga maualuga. Na ou faamatalaina i ai mea moni na tutupu, ma faamalamalama i ai, na saini e le faamasino le pepa e faataga ai le tuiina o le toto i le tuafafine e aunoa ma le faia o se faamasinoga. Na talosaga mai le faamasino o Mollen ou te alu atu i lona ofisa i le afiafi o le aso lava lenā e ma te talanoa ai i le mea na tupu ma tulafono e faatatau i lenei mataupu. Na ma ō ma laʻu ovasia o Philip Brumley i le ofisa o le faamasino o Mollen i lenā afiafi. Na valaaulia foʻi e le faamasino le lōia a le falemaʻi e matou te talanoa faatasi. Na vevela le matou talanoaga, ma na tuu mai e le uso o Brumley se fasipepa e taʻu mai ai e tatau ona ou “toʻa.” O se fautuaga talafeagai, talu ai ua amata ona ou matuā lē fiafia, a o oʻu taumafai e faamaonia le sesē o le lōia a le falemaʻi.





[image: O Richard Moake, Gregory Olds, Paul Polidoro, Philip Brumley, Don Ridley, ma Mario Moreno i luma o le fale o le Faamasinoga Maualuga i Amerika.]

Mai i le agavale i le taumatau: Richard Moake, Gregory Olds, Paul Polidoro, Philip Brumley, o aʻu ma Mario Moreno​—o lōia i le aso na tutū ai i luma o le faamasinoga maualuga a le Iunaite Setete, i le faamasinoga i le va o le Olomatamata ma le nuu o Stratton.​—Tagaʻi i le Ala Mai! o Ianuari 8, 2003 i le faa-Peretania





E pe ā ma le itula, ae faapea mai le faamasino o Mollen, o le mataupu lea o le a muamua talanoaina i le aso e sosoo ai. A o sauni e tuua le ofisa o Mollen, ae ia faapea mai, “o taeao o le a matuā faigatā le galuega” a le lōia a le falemaʻi. O lona uiga, o le a matuā faigatā i le lōia a le falemaʻi ona faamaonia, e iai i le falemaʻi le aiā e faamalosia ai le tuafafine o Nicoleau e talia se tuigātoto. Na ou lagona e pei ua faamautinoa mai e Ieova iā te aʻu, e telē le avanoa e matou te manumalo ai. Ou te lagona le faatauvaa, pe a ou mafaufau i le auala na faaaogā ai e Ieova i matou e faataunuu lona finagalo.

Na matou galulue i lenā pō e saunia a matou faamatalaga e fai mo le aso e sosoo ai. E lē mamao le fale faamasino mai i le Peteli i Brooklyn, o lea, o le toʻatele mai i le matou ofisa na savavali. Ina ua uma ona faalogo se komiti o faamasino e toʻafā i a matou faamatalaga, na latou faia loa le faaiʻuga sa lē tatau ona tuiina le toto i le tuafafine. Na faamaonia e le faamasinoga maualuga, e iai le aiā tatau a le tuafafine o Nicoleau e teena ai tuigātoto. Na latou faapea mai foʻi, o le faatonuina e le faamasinoga e faia se tuigātoto e aunoa ma le faatagaga a le tagata maʻi, o le lē amanaʻia lenā o le aiā tatau faaletulafono a le tagata maʻi.

Na faamaonia mai foʻi e le faamasinoga sili ona maualuga a le Setete o Niu Ioka, e iai le aiā tatau a le tuafafine o Nicoleau e togafiti ai o ia e aunoa ma le faaaogāina o le toto. O le faaiʻuga muamua lea o faaiʻuga e fā e faatatau i le toto, na faia i faamasinoga maualuluga i Setete eseese o Amerika, ma o se faaeaga iā te aʻu le faia ai o saʻu vaega i na faamasinoga. (Tagaʻi i le pusa “Faamasinoga Maualuga a Amerika na Manumalo Ai”) Na matou galulue faatasi foʻi ma isi lōia i le Peteli i faamasinoga e aafia ai le tausia o fanau pe a teteʻa mātua, talagā faaipoipoga, faatauga o fanua ma fale ma le faaaogāina o fanua.

Faamasinoga Maualuga a Amerika na Manumalo Ai


I le 1989, na faia aloaʻia ai e le Faamasinoga Maualuga a Illinois se faaiʻuga, e amanaʻia aiā tatau a se talavou e i lalo ifo o le 18 tausaga ae ua lava le matua e na te faia ai se faaiʻuga e teena ai se tuigātoto.

I lenā lava tausaga, na faamautinoa mai ai e le Faamasinoga Maualuga i Florida o se tagata matua ua malamalama atoatoa i lamatiaga, e iai lana aiā e teena ai se tuigātoto.

I le 1990, i le mataupu a le tuafafine o Nicoleau, na faamautinoa mai ai e le Faamasinoga o Apili i le Setete o Niu Ioka (o le faamasinoga e sili ona maualuga i le setete) o tagata matutua e lelei o latou mafaufau, e iai a latou aiā e filifili ai e i latou togafitiga e aofia ai le teena o se tuigātoto.

I le 1996, na filifili ai le Faamasinoga Maualuga a Connecticut, o le aiā tatau a se tinā Molimau a Ieova e teena ai se tuigātoto, o loo faavae aʻe i tū masani a tagata, e iai le aiā tatau a le tagata e filifili ai le mea e fai i lona tino.










LAʻU FAAIPOIPOGA MA LE OLAGA I LE AIGA




[image: O Don Ridley ma lana avā o Dawn.]

Maʻua ma laʻu avā o Dawn





O le taimi muamua na ou feiloaʻi ai i laʻu avā o Dawn, ua tatala lana faaipoipoga ma o loo ia tausia lana fanau e toʻatolu. Sa faigaluega ma paeonia. Na faigatā le olaga na ola aʻe ai ma na ou maofa i lona maumauaʻi e auauna iā Ieova. I le 1992 na ma auai i le Tauaofiaga Itumalo i le aai o Niu Ioka na faamatuaina, “O Ē e Faasusulu Atu le Malamalama” ma na ou fai ai ou te fia uō iā te ia. Na ma faaipoipo i le tausaga na sosoo ai ma na faaauau pea ona ou galue i le Peteli. O se meaalofa mai iā Ieova le iai o se avā e faaleagaga ma agamālie. Na matuā tauia aʻu e Dawn i mea lelei i aso uma a o ma faatasi.​—Faata. 31:12.

E 11, 13 ma le 16 tausaga le matutua o tamaiti i le taimi na ma faaipoipo ai. Na ou manaʻo e avea aʻu ma tamā lelei, o lea na ou faitau ma faatatau mea uma na mafai ona ou maua mai i a tatou lomiga, i le avea ai ma se matua mo tamaiti. Na iai luʻi i na tausaga, ae ua ou fiafia ona ua talia aʻu e tamaiti o sa latou uō maufaatuatuaina ma o se tamā alofa. E masani ona ma valaaulia uō a le ma fanau i lo matou fale, ma e ma te fiafia i le faifaimea faatasi ai ma nei talavou tiotio.

I le 2013 na ma siitia ai ma Dawn i Wisconsin e tausia ona mātua ua matutua. Na faateʻia aʻu ona e leʻi faamutaina ai laʻu auaunaga i le Peteli. Na valaaulia aʻu ina ia faaauau pea ona ou galue tauofo lē tumau o se lōia i la tatou faalapotopotoga.






SE SUIGA FAAFUASEʻI


Iā Setema 2018 na ou mātauina ai loʻu tale soo. Na vaai aʻu e le matou fomaʻi, ae e na te leʻi iloaina le māfuaaga o le faafitauli. Mulimuli ane, na fautuaina aʻu e le isi fomaʻi e tatau ona ou alu e vaai se fomaʻi o le faiʻai. Iā Ianuari 2019, na taʻu mai ai e le fomaʻi o le faiʻai ua maua aʻu i se faamaʻi o le faiʻai (progressive supranuclear palsy), e seāseā maua ai se tagata ma e iai le taimi o le a matuā tugā ai aafiaga o lenei faamaʻi i loʻu tino atoa.

I le tolu aso mulimuli ane ai a o oʻu faasee i le aisa, na gau ai loʻu tapulima taumatau. Na ou faasee i loʻu olaga atoa ma o se mea ua ou matuā masani ai. O lea, na ou iloa ai ua faasolo ina lē mafai ona ou faatonutonuina gaoioiga a loʻu tino. Na faateʻia aʻu i le vave ona sosolo o lenei maʻi ma na aafia ai laʻu tautala, aʻu gaoioiga ma ua faigatā ai ona ou foloina mea.

O se faaeaga le faaaogāina o loʻu tomai o se lōia e fai ai se sao itiiti i le faaauilumaina o manaʻoga o le Malo. O se faaeaga foʻi iā te aʻu le tusiaina o mataupu mo mekasini e faitau ai fomaʻi, lōia ma faamasino. Na auai fomaʻi ma lōia i seminā na fai ai aʻu tautalaga i le lalolagi aoao, e puipuia ai le aiā tatau a tagata o Ieova e filifili ai taotoga ma togafitiga faafomaʻi e lē faaaogāina ai le toto. E ui i mea na ou faia, ae pe a ou toe faaupuina le Luka 17:10 e mafai ona ou faapea atu: ʻO aʻu o se pologa e lē aogā. O mea ua ou faia o mea ia e tatau ona ou faia.’









^ (Galu. 8:36) A o la ō i le auala, ona la tau atu lea i le vai ma ua faapea mai le eunuka: “Faauta! O le vai, o le ā se mea e taofia ai aʻu mai i le papatisoina?”



^ (Faata. 31:12) Ua ia tauia lana tane i le lelei ae e lē o le leaga i aso uma o lona olaga. ד [Taleta]



^ (Luka 17:10) O lea, pe a uma ona outou faia o mea uma ua tofia atu e tou te faia, ona outou faapea ane lea, ‘O i matou o ni pologa e lē aogā. O mea ua matou faia, o mea ia e tatau ona matou faia.”’








Fesili Mai le ʻAufaitau




O anafea na avea ai Iesu ma Ositaulaga Sili, ma pe e iai se eseesega o le taimi na faavae ai faaletulafono le feagaiga fou, ma le taimi na amata aloaʻia ai ona faaaogā?


Ua faamaonia na avea Iesu ma Ositaulaga Sili i le taimi na papatisoina ai i le 29 T.A. O le ā lenā faamaoniga? I lona papatisoga, na tuuina atu ai e Iesu o ia o se taulaga i luga o le fata faitaulaga, o le “finagalo” o le Atua. (Kala. 1:4; Epe. 10:5-10) Talu ai na amata ona iai lenā fata faitaulaga faafaatusa i le taimi na papatisoina ai Iesu ma faasolo mai ai, na tatau foʻi la ona iai i lenā taimi le malumalu sili faaleagaga, lea e faaāta mai ai le faatulagaga o le tapuaʻiga moni iā Ieova, e faavae i le togiola. O le fata faitaulaga, o se vaega autū lea o le malumalu faaleagaga.​—Mata. 3:16, 17; Epe. 5:4-6.

Na manaʻomia ona iai se ositaulaga sili e auauna i le malumalu sili faaleagaga lea ua faavae. Ina ia faia lenā galuega, na tofia ai e Ieova Iesu “i le agaga paia ma le mana.” (Galu. 10:37, 38; Mare. 1:9-11) Peitaʻi, e faapefea ona tatou mautinoa na tofia Iesu e avea ma Ositaulaga Sili a o leʻi maliu ma toetū mai? E iai le māfuaaga e tatou te mautinoa ai. E tatou te iloa lenā māfuaaga, pe a iloiloina le faaaʻoaʻoga a Arona, ma ē na sosoo ane iā te ia na auauna o ni ositaulaga sili i lalo o le Tulafono a Mose.

E tusa ai ma le Tulafono, e na o le ositaulaga sili na mafai ona ulu atu i le Mea e Sili Ona Paia o le faleʻie paia, po o le Mea e Sili Ona Paia o le Malumalu. O le Mea e Sili Ona Paia ma le Mea e Paia sa vaeluaina i se ʻie puipui. E faatoʻā ulu atu le ositaulaga sili i le Mea e Sili Ona Paia ma pasia ai le ʻie puipui, i le Aso o le Togisala. (Epe. 9:1-3, 6, 7) Na faauuina Arona ma ē na sosoo ane iā te ia o ni ositaulaga sili, a o leʻi ulu atu i le Mea e Sili Ona Paia e “ui atu i le ʻie puipui” o le faleʻie paia. Na tatau foʻi ona faauuina Iesu o se Ositaulaga Sili i le malumalu sili faaleagaga o Ieova, a o leʻi maliu ma mulimuli ane pasi atu pe “ui atu i le ʻie puipui, o lona tino,” i le lagi. (Epe. 10:20) O le māfuaaga lenā na taʻua ai e Paulo Iesu o loo afio mai “o se ositaulaga sili,” ma ulu atu i “le faleʻie e sili ma atoatoa ona lelei e leʻi faia e lima,” ma ulu atu ai i le “lagi.”​—Epe. 9:11, 24.

E leai se eseesega o le taimi na faavae faaletulafono ai le feagaiga fou ma le taimi na amata aloaʻia ai ona faaaogā. Aiseā? Ina ua afio aʻe Iesu i le lagi na ia ofoina atu ai le tāua o lana taulaga na faia mo tagata, ma na amata ai i inā ona faagaoioi e Iesu se faatulagaga e faavae faaletulafono ai le feagaiga fou. O le faatulagaga foʻi lenā na amata aloaʻia ai ona faaaogāina le feagaiga fou. O ā vala na aofia ai i lenā faatulagaga?

Muamua, na tulaʻi Iesu i luma o Ieova, ona sosoo ai lea ma le ofo atu e Iesu o le tāua o lana taulaga iā Ieova, ona talia ai lea e Ieova o le tāua o le toto o Iesu na faamaligiina. Pe ana lē faia vala e pei ona taʻua i luga, semanū e lē mafai ona faaaogāina le feagaiga fou.

E lē o taʻua i le Tusi Paia le taimi tonu na talia ai e Ieova le tāua o le taulaga a Iesu. O lea, e lē mafai foʻi ona tatou iloa le taimi tonu na faavae faaletulafono ai le feagaiga fou, ma le taimi na amata aloaʻia ai ona faaaogā. E ui i lea, ua tatou iloa na afio aʻe Iesu i le lagi i le toe 10 aso amata le Penetekoso. (Galu. 1:3) I se taimi o lenā taimi puupuu, na ofo atu ai e Iesu le tāua o lana taulaga iā Ieova, ma na talia e Ieova. (Epe. 9:12) Na faamonia ua amata ona faaaogā le feagaiga fou talu mai lenā taimi, ona o mea mataʻina na tutupu i le aso Penetekoso. (Galu. 2:1-4, 32, 33) Ua manino mai, na faavae i lenā taimi le feagaiga fou ma na faaaogāina ai.

I le aotelega, na faavaeina faaletulafono ma amata aloaʻia ona faaaogāina le feagaiga fou, ina ua uma ona talia e Ieova le tāua o le toto o Iesu na faamaligiina, ma faaaofia ai le ʻaufaauuina i lenā feagaiga. O lea la, o lenā feagaiga na amata ona faaaogāina ina ua auauna le Ositaulaga Sili o Iesu o se Puluvaga.​—Epe. 7:25; 8:1-3, 6; 9:13-15.











^ pala. 1 (Kala. 1:4) Na foaʻiina mai e ia o ia lava mo a tatou agasala, ina ia laveaʻi e ia i tatou mai i le faiga leaga o mea o loo iai nei e tusa ai ma le finagalo o lo tatou Atua, o le Tamā lea,



^ pala. 1 (Epe. 10:5-10) O le mea lea, ina ua afio mai o ia i le lalolagi, ua ia fetalai mai: “‘O taulaga ma mea na ofoina atu ua e lē finagalo i ai, a ua e saunia se tino mo aʻu. 6 E te leʻi fiafia foʻi i taulaga mū* ma le taulaga o agasala.’ 7 Ona ou faapea atu lea, ‘Faauta! Le Atua e, ua ou sau e fai lou finagalo (auā ua tusia e uiga iā te aʻu i le tusi tāʻai).’” 8 Ina ua uma fetalaiga muamua e faapea: “E te lē finagalo pe fiafia i taulaga, ma mea e ofoina atu ma taulaga mū ma le taulaga o agasala”​—o taulaga ia na ofoina atu e tusa ai ma le Tulafono— 9 ona fetalai mai lea o ia: “Faauta! ua ou sau e fai lou finagalo.” Ua ia faalēaogāina ai mea na muamua, ina ia faavaeina ai e ia le mea lona lua. 10 O le “finagalo” foʻi lea ua faapaiaina ai i tatou i le ofoina atu o le tino o Keriso Iesu, lea e na o le faatasi lava ona faia.

O nei taulaga na faaumatia atoa i le afi.


^ pala. 1 (Mata. 3:16, 17) Ua uma ona papatisoina Iesu, ona maliu aʻe loa lea o ia mai le vai. Faauta! ua matala mai le lagi, ma ua iloa atu ai e Ioane le agaga o le Atua e pei o se lupe ua alu ifo i ona luga. 17 Faauta foʻi! Ua faapea mai le siʻufofoga mai i le lagi: “O loʻu Atalii pele lenā, o lē ua malie i ai loʻu loto.”



^ pala. 1 (Epe. 5:4-6) E maua foʻi e se tagata lenei faiva mamalu, e lē ona o lona lava loto ae ina ua valaauina o ia e le Atua e pei foʻi ona faia iā Arona. 5 E faapena foʻi ona leʻi faamamaluina e Keriso o ia lava i le avea ai o ia ma ositaulaga sili, ae na faamamaluina o ia e lē na fetalai e faatatau iā te ia e faapea: “O oe o loʻu atalii; ua avea aʻu i le aso nei ma ou tamā.” 6 E pei ona ia fetalai i tusitusiga paia: “O oe o le ositaulaga e faavavau e uiga faatasi ma Mekisateko.”



^ pala. 2 (Galu. 10:37, 38) Ua outou iloa le mataupu na talanoaina i Iutaia atoa e amata mai i Kalilaia, ina ua uma le papatisoga na talaʻi e Ioane 38 e faapea, na faauuina e le Atua Iesu mai i Nasareta, i le agaga paia ma le mana. Na ia maliu atu i le nuu ma faia galuega lelei, ma faamālōlōina i latou uma sa mafatia ona o le Tiapolo; auā sa faatasi le Atua ma ia.



^ pala. 2 (Mare. 1:9-11) A o faagasolo ia aso, ua alu atu foʻi Iesu mai Nasareta i Kalilaia ma papatisoina ai e Ioane i le vaitafe o Ioritana. 10 Ina ua maliu aʻe loa o ia mai i le vai, ona ia silafia ai lea o le lagi ua avanoa, ma ua alu ifo i ona luga le agaga e pei o se lupe; 11 ona oo mai lea o le siʻufofoga mai i le lagi ua faapea mai: “O loʻu Atalii pele oe, ua malie loʻu loto iā te oe.”



^ pala. 3 (Epe. 9:1-3) O lenei, i le feagaiga muamua sa masani ona faia ai sauniga o le auaunaga paia, ma sa iai foʻi lona mea paia i le lalolagi. 2 Sa fausia le potu muamua o le faleʻie lea sa iai le tuugāmolī ma le laulau, sa laulauina ai falaoa; ma ua taʻua lea mea o “le Mea Paia.” 3 Ae o tala atu o le ʻie puipui lona lua, sa iai le potu o le faleʻie e taʻua o “le Mea e Sili Ona Paia.”



^ pala. 3 (Epe. 9:6, 7) Ina ua uma ona fausia faapena o nei mea, ona ulu atu lea o ositaulaga i le potu muamua o le faleʻie i taimi uma lava ina ia faia le auaunaga paia; 7 a o le potu lona lua, e na o le ositaulaga sili e faatasi i le tausaga ona ulu atu i ai, ma le toto lea na te ofo atu ai le taulaga mo ia lava, atoa ma agasala e fai ma le lē iloa e le nuu.



^ pala. 3 (Epe. 10:20) lea ua ia tatalaina ai mo i tatou se ala fou e ola ai, e ui atu i le ʻie puipui, o lona tino lea,



^ pala. 3 (Epe. 9:11) Ae ina ua afio mai Keriso o se ositaulaga sili o mea lelei ua faataunuuina, e ala i le faleʻie e sili ma atoatoa ona lelei e leʻi faia e lima, o lona uiga, e lē o se foafoaga faalelalolagi,



^ pala. 3 (Epe. 9:24) Auā e leʻi ulu atu Keriso i le mea paia na faia e lima, o le ata lea o le mea moni, a o le lagi lava ina ia tulaʻi ai nei o ia i luma o le Atua mo i tatou.



^ pala. 6 (Galu. 1:3) Na ia faailoa atu foʻi iā i latou nei o ia ua toe soifua mai, e ala i le tele o faamaoniga maumaututū, ina ua mavae ona puapuaga. Na latou vaaia ai o ia i le faagasologa o aso e fā sefulu, ma na ia taʻu atu ai mea e uiga i le malo o le Atua.



^ pala. 6 (Epe. 9:12) e leʻi ulu atu o ia i le mea paia ma toto o ʻoti ma tamaʻi povi poʻa, ae o lona lava toto, e faatasi lava ona faia, ma mauaina ai e ia le faaolataga e faavavau mo i tatou.



^ pala. 6 (Galu. 2:1-4) A o faagasolo le aso o le tausamiga o le Penetekoso, ua faatasitasi i latou uma i le nofoaga e tasi. 2 Ona faafuaseʻi mai lea ona taalili mai i le lagi e pei o le agi o se matagi malosi, ma ua tumu ai le fale atoa lea o loo latou nonofo ai. 3 Ona latou iloa ai lea o ni laulaufaiva e pei o le afi, ua salalau atu ma nofo i luga o i latou taʻitoʻatasi, 4 ona faatutumuina ai lea o i latou uma i le agaga paia, ma amata ai ona tautatala i gagana eseese, e pei ona foaʻiina mai e le agaga o le gagana iā i latou.



^ pala. 6 (Galu. 2:32, 33) O Iesu lenei na toe faatūina e le Atua, o le mea foʻi lea na matou molimau uma i ai. 33 O lea la, talu ai ua faaeaina o ia i le itu taumatau o le Atua, ma maua le agaga paia na folafolaina mai e le Tamā, lea ua ia liligi mai, ua outou vāai ma faalogo i ai.



^ pala. 7 (Epe. 7:25) O le mea foʻi lea ua mafai ai ona ia faaolaina atoatoa i latou e faalatalata atu i le Atua e ala iā te ia, auā o loo soifua pea o ia e ʻaiʻoi atu mo i latou.



^ pala. 7 (Epe. 8:1-3) O le manatu autū lenei o mea o loo talanoaina: Ua iā i tatou se ositaulaga sili faapena, o lē ua nofo i le itu taumatau o le nofoālii o lana Afioga Mamalu i le lagi, 2 o se auauna* o le mea paia ma le faleʻie moni, lea na faatūina e Ieova ae e lē o tagata. 3 Auā ua tofia ositaulaga sili uma e ofo atu meaalofa ma taulaga; o le mea lea e tatau ai foʻi ona iā te ia se mea e ofo atu e fai ma taulaga.

Po o le “auauna i le lautele.”


^ pala. 7 (Epe. 8:6) A o lenei ua maua e Iesu se auaunaga* e sili atu ona lelei, ua faapena foʻi ona fai o ia ma puluvaga o se feagaiga e sili atu, lea na faavaeina faaletulafono i folafolaga e sili atu ona lelei.

Po o le “auaunaga i le lautele.”


^ pala. 7 (Epe. 9:13-15) Auā afai na mafai i le toto o ʻoti, ma povi poʻa, ma le sausauina o lefulefu o le povi fafine, ona faapaiaina ai e oo lava i le faamamāina o tino o i latou ua faaleagaina, 14 pe e lē sili ea ona faamamāina o tatou lotofuatiaifo mai i galuega iʻuvale i le toto o Keriso, o lē na ofo atu o ia lava ma le lē taʻuleagaina i le Atua, e ala i le agaga e faavavau ina ia tatou tuuina atu le auaunaga paia i le Atua soifua? 15 O le mea lea ua avea ai o ia ma puluvaga o le feagaiga fou, ina ia maua ai e i latou ua valaauina le folafolaga o le tofi e faavavau, auā na maliu o ia ina ia faasaʻolotoina ai e le togiola i latou mai i mea sesē na faia a o nonofo i le feagaiga muamua.

SUIA E LE TUSI PAIA OLAGA

“Ua Ou Lē Toe Māsiasi Ona o Loʻu Tulaga”

Ia iloa le auala na foʻia ai e Israel Martínez manatu na ola aʻe ma ia e leai sona aogā, ma le auala na ia maua ai lagona mautinoa iā te ia lava.

I le jw.org, tagaʻi i le MOLIMAU A IEOVA > MEA NA TUTUPU > SUIA E LE TUSI PAIA OLAGA.

UA FESILI MAI TALAVOU

E Faapefea Ona Ou Teena Vaaiga Sesē?

E mafai ona e aʻoaʻoina le auala e atiaʻe ai se vaaiga saʻo, e ala i le mulimuli i fautuaga nei.

I le jw.org, tagaʻi i le AʻOAʻOGA A LE TUSI PAIA > TALAVOU > UA FESILI MAI TALAVOU.

^ ***sjj pese 130 Ia Faamagalo Atu***
PESE 130
Ia Faamagalo Atu
(Salamo 86:5)
1. E a-la iā Ie-su
Ua sau-nia e Ie-o-va
E lē toe i-ai le o-ti
O-na o le a-lo-fa.
Pe a sa-la-mō ta-ga-ta,
Ma-i a-la le-a-ga
O Ke-ri-so e mau-a ai,
Le fa-a-ma-ga-lo-ga.
2. E a-lo-fa-gia oe
Pe a pei o le A-tua
Ia fa-a-ma-ga-lo a-tu,
Ma ia ti-gā-a-lo-fa.
Ia e fa-a-pa-le-pa-le,
Tu-sa la-va pe ti-gā.
Ā-va i o ta-tou u-so,
A-la i le a-lo-fa.
3. Ia ʻa-lo-fia ui-ga
Pei o le faa-sia-si-a,
Pe a mu-ti-mu-ti-va-le
Lo ta-to-u a-lo-fa.
I-a pe-i o Ie-o-va,
Si-li lo-na a-lo-fa,
Ia fa-a-ma-ga-lo a-tu
Pei o lo ta-tou A-tua.
(Tagaʻi foʻi i le Mata. 6:12; Efe. 4:32; Kolo. 3:13.)
Ia Faamagalo Atu130-faamagalo-atuPese 130​—Ia Faamagalo Atu | Pese Faa-KerisianoE lotomalie Ieova e faamagalo i tatou. Po o tatou lotomalilie e faamagalo atu foʻi i o tatou uso? Kopi (download) mai le initaneti le musika ma upu.pese 130, pepese fiafia, tusi pese, salamo 86 5, faamagalo atu, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 130Ia Faamagalo AtuIa faamagalo atuE lotomalie Ieova e faamagalo i tatou. Po o tatou lotomalilie e faamagalo atu foʻi i o tatou uso?Ia Faamagalo Atu (Pese 130)Ia faamagalo atu (pese 130)



^ ***sjj pese 117 Le Uiga o le Agalelei***
PESE 117
Le Uiga o le Agalelei
(2 Nofoaiga a Tupu 6:41)
1. A-ga-le-lei o Ie-o-va
O se faa-ma-nui-a-ga!
O oe o lē e pa-i-a,
Le-lei ou a-la u-ma.
O lo-u a-ga-le-le-i,
Ua si-li-si-li la-va.
Ua ta-ta-u iā te o-e,
La ma-tou ta-pua-ʻi-ga.
2. Ua i-loa lou a-ga-le-lei
I ē ua e to-fi-a;
Fa-a-mao-nia i a-mi-o
Faa-pea le ta-la-ʻi-ga.
O a-u a-ʻo-a-ʻo-ga,
Fua le-lei u-a mau-a.
I-a au-mai lou a-ga-ga,
Lo ma-tou ta-ʻi-a-la.
3. O ga-lu-e-ga le-le-i
Mo le ʻau-u-so u-ma.
I-a nau-nau faa-pi-to-a.
Ia le-lei u-so u-ma.
I a-i-ga, ta-ʻi-ta-si,
A-ai ma tu-a-o-i,
O lau fa-a-ma-nui-a-ga,
Ma-tou te le-le-i ai.
(Tagaʻi foʻi i le Sala. 103:10; Mare. 10:18; Kala. 5:22; Efe. 5:9.)
Le Uiga o le Agalelei117-uiga-o-le-agaleleiPese 117​—Le Uiga o le Agalelei | Pese Faa-KerisianoIa faailoa atu iā Ieova lou matuā talisapaia o lona agalelei! Kopi (download) mai le initaneti le musika ma upu.pese 117, pepese fiafia, tusi pese, 2 nofoaiga a tupu 6 41, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 117Le Uiga o le AgaleleiLe uiga o le agaleleiIa faailoa atu iā Ieova lou matuā talisapaia o lona agalelei!Le Uiga o le Agalelei (Pese 117)Le uiga o le agalelei (pese 117)









^ pala. 14 (Tani. 2:1-49) O le tausaga lona lua o le nofoaiga a le tupu o Nepukanesa, na fai ai miti a Nepukanesa; ua atuatuvale ai o ia, ma ua lē lelei ai lana moe. 2 Ona fai atu lea o le tupu e aami i ositaulaga e faia faiga faaagaga, o ē e valaau i ē ua oti, o taulāitu ma le ʻau Kaletaia ina ia taʻu mai i le tupu ana miti. Ua latou ō mai ma tutū i luma o le tupu. 3 Ua fai atu le tupu iā i latou: “Ua fai laʻu miti, ma ua atuatuvale loʻu loto e fia iloa lea miti.” 4 Ua faapea mai le ʻau Kaletaia i le tupu i le gagana Arama:* “Le tupu e, ia soifua pea oe. Ia e saunoa mai i au auauna po o le ā le faalepō, ae seʻi o matou faamatala atu le uiga.” 5 Ua faapea atu le tupu i le ʻau Kaletaia: “O aʻu upu nei ma laʻu poloaʻiga: Afai e tou te lē faailoa mai le miti iā te aʻu ma lona uiga, e vaevaeniniiina outou, o le a avea o outou fale ma falelētaʻua mo le lautele. 6 Afai e tou te faailoa mai le miti ma lona uiga, e tou te maua mai iā te aʻu o meaalofa, o le taui ma le mamalu tele. O lea, seʻi faamatala mai iā te aʻu le miti ma lona uiga.” 7 Ua latou tali faalua mai e faapea: “Ia saunoa mai ia le tupu i ana auauna po o le ā lana miti, ae e matou te faamatala atu lona uiga.” 8 Ae ua faapea atu le tupu: “Ua ou iloa lelei lava ua outou faatuatuai ona o loo fia maua o so outou taimi e faamatala ai, auā ua outou iloa ua uma ona ou faailoa atu laʻu poloaʻiga. 9 Auā a outou lē faamatala mai iā te aʻu le miti, o le a oo iā te outou le faasalaga lea e tasi. Ae ua pepelo ma sesē le upu ua outou ioe e taʻu mai iā te aʻu, seʻi iai se isi taimi lelei. O lea, ia taʻu mai iā te aʻu le miti, ona ou iloa ai lea e mafai ona outou faamatala mai iā te aʻu le uiga o le miti.” 10 Ua tali mai le ʻau Kaletaia i luma o le tupu e faapea: “Ua leai se tagata i lenei lalolagi e na te mafai ona faamatala atu lenei mataupu a le tupu, auā foʻi e leʻi fesili mai se tupu lauiloa po o se kovana i se mea faapena i so o se tasi o ositaulaga e faia faiga faaagaga, po o sē e valaau i ē ua oti po o se tasi o le ʻau Kaletaia. 11 E faigatā le mea ua fesili mai ai le tupu, ma e leai se tasi o iai e mafai ona faamatala le miti i luma o le tupu seʻi vaganā ai atua, o ē e lē o nonofo faatasi ma tagata.” 12 Ona o lenei mea ua ita ai le tupu ma ua matuā maʻemaʻeā ai, ua ia faatonu atu ia faaumatia tagata atamamai uma i Papelonia. 13 Ua oo atu le poloaʻiga, ma ua toetoe lava a fasiotia tagata atamamai; ua latou saʻili foʻi iā Tanielu ma ana uō ina ia fasiotia i latou. 14 Ona talanoa atu lea o Tanielu ma le faautauta ma le mafaufau lelei iā Arioka le taʻitaʻi o le ʻauleoleo a le tupu, o lē ua alu atu e fasiotia tagata atamamai o Papelonia. 15 Ua faapea mai Tanielu iā Arioka le tagata aloaʻia a le tupu: “Aiseā ua faia ai e le tupu lea faatonuga sauā?” Ona faailoa atu lea e Arioka o le mataupu iā Tanielu. 16 Ua ulufale atu Tanielu ma talosaga i le tupu mo se taimi ina ia mafai ona ia faamatala atu ai le uiga o le miti i le tupu. 17 Ona alu lea o Tanielu i lona fale; ua ia faailoa atu le mataupu i ana uō, o Hanania, o Mesaelu, ma Asaraia, 18 ina ia latou ōle atu i le Atua o le lagi ia alofa mutimutivale mai e tusa ma lenei mea lilo, neʻi latou faaumatia Tanielu ma ana uō atoa ai ma isi vaega o tagata atamamai o Papelonia. 19 Ua faailoa atu iā Tanielu i se faaaliga i le pō le mea lilo. Ona faamanū atu lea o Tanielu i le Atua o le lagi. 20 Ua tali atu Tanielu e faapea: “Ia faamamaluina le suafa o le Atua e mai i le faavavau, e oo atu i le vavau, auā o ia e ona le atamai ma le mana. 21 O ia e suia taimi ma tau, e na te aveesea tupu ma faatūina tupu, e na te avatu le atamai i ē e atamamai, ma le poto iā i latou ua iai le faautaga loloto. 22 Ua ia faaali mai mea loloto ma mea ua lilo, ua ia silafia le mea o loo i le pōuliuli; ua siʻomia foʻi o ia e le malamalama. 23 Le Atua e o oʻu augātamā, ou te avatu iā te oe le faamanū ma le faafetai ona o le atamai ma le malosi ua e foaʻiina mai iā te aʻu. O lenei ua e faailoa mai iā te aʻu le mea na matou talosaga atu ai iā te oe, auā ua e faailoa mai iā i matou le mataupu a le tupu.” 24 Ona o lea mea ua alu atu ai Tanielu iā Arioka, o lē ua tofia e le tupu e fasiotia tagata atamamai uma o Papelonia. Ua ia alu atu, ma faapea atu iā te ia: “Aua neʻi fasiotia tagata atamamai o Papelonia. Ia avatu aʻu i luma o le tupu, ina ia ou faamatala le uiga o le miti i le tupu.” 25 Ona faavave lea ona ave e Arioka o Tanielu i luma o le tupu, ma fai atu iā te ia: “Ua ou maua se tagata mai i tagata na aumai faapagota mai i Iuta, o lē e na te mafai ona faamatalaina le uiga o le faalepō i le tupu.” 26 Ua faapea atu le tupu iā Tanielu, lea ua faaigoa o Peletisara: “Po ua e agavaa lelei e faailoa mai iā te aʻu le miti na ou vaaia ma lona uiga?” 27 Ua tali atu Tanielu i le tupu e faapea: “O le mea lilo ua fesili mai ai le tupu, ua lē mafai ona faamatala atu i le tupu e tagata atamamai, o ē e fesili i ē ua oti, o ositaulaga e faia faiga faaagaga, ma ē e saʻiliʻili i fetu. 28 Ae peitaʻi, o loo soifua le Atua i le lagi o Lē e na te faaali maia mea lilo, ma ua ia faaali mai foʻi i le tupu o Nepukanesa le mea e tupu i le faaiʻuga o aso. Ua faapenei lau miti ma faaaliga na e vaaia i lou tofaga: 29 “A o oe le tupu e, na oso aʻe ou mafaufauga i luga o lou moega e tusa ma mea o le a tutupu i le lumanaʻi, ua faailoa mai iā te oe e Lē na te faaali mai mea lilo mea o le a tutupu. 30 A o aʻu, e leʻi faaalia mai iā te aʻu lenei mea lilo, ona o se atamai ua iā te aʻu e sili atu i se isi tagata ola, ae ina ia faamatala atu i le tupu le uiga o le miti, ma e silafia ai manatunatuga o lou loto. 31 “O oe le tupu e, na e silafia, faauta, o se faatagata telē lava. O lenā faatagata telē ma e maʻeu lona feʻilafi na tū i ou luma, na mataʻutia foʻi lona foliga mai. 32 E tusa ai ma lenā faatagata, o lona ulu ua faia i le auro lelei, o lona fatafata ma ona lima o siliva, o lona manava ma ona ogāvae o le ʻapamemea, 33 o ona vae e uʻamea, o ona tapuvae e faia isi vaega i le uʻamea a o isi vaega o le omea. 34 A o e silasila atu pea i le faatagata, na e silafia se maa ua tofia, ae e leʻi tofia i ni lima, ma taia ai le faatagata i ona vae uʻamea ma le omea ma nutililii ai. 35 I lea taimi, ua nutililii faatasi ai le uʻamea, o le omea, o le ʻapamemea, o le siliva ma le auro, ma ua pei o vao mamago i le mea e soli ai saito i le tau vevela, ma ua lelea i le matagi ma ua leai ma se mea ua totoe. A o le maa na taia ai le faatagata, ua avea ma mauga telē ma ua tumu ai le lalolagi atoa. 36 “O le faalepō lenei ma lona uiga e matou te taʻu atu i luma o le tupu. 37 O oe le tupu e, le tupu o tupu, ua tuuina mai iā te oe e le Atua o le lagi le malo, le mana, le malosi ma le mamalu, 38 ma ua ia tuuina atu i lona lima, o so o se mea ua nonofo ai le fanau a tagata, o manu o le fanua ma manufelelei o le lagi, ma ua ia faia o ia ma pule i ia mea uma, o oe o le ulu auro lava lea. 39 “A mavae atu oe ona tulaʻi mai lea o se isi malo e maulalo ifo iā te oe; e tulaʻi mai foʻi se isi malo, o le malo lona tolu, o le ʻapamemea lea, e pule foʻi i le lalolagi atoa. 40 “A o le malo lona fā, o le a malosi o ia e pei o le uʻamea. E tuʻimomomoina ma olopalaina e le uʻamea o mea uma, o lea e pei ona nutililiia e le uʻamea, o le a ia tuʻimomomoina ma nutililiia o ia malo uma. 41 “E pei ona e silafia o vae ma tamatamaʻivae na faia isi vaega i omea a le fai ipu omea a o isi vaega o uʻamea, o le a vaevaeina lea malo, ae o le a iai le malosi o le uʻamea i lea malo, auā na e silafia ua fefiloi faatasi le uʻamea ma le omea ua susū. 42 Talu ai o tamatamaʻivae ua faia isi vaega i le uʻamea a o isi vaega o le omea, o le a faapena ona iai le vaega malosi o lea malo ma e iai foʻi le vaega e vaivai. 43 E pei ona e silafia, na fefiloi le uʻamea ma le omea ua susū, o le a fefiloi faatasi i latou* ma le fanau a tagata; ae e lē mafai ona pipii faatasi o le tasi i le isi, e pei ona lē mafai ona filogia o le uʻamea ma le omea. 44 “O aso o ia tupu, o le a faatūina ai e le Atua o le lagi o le malo e lē faaumatia lava. O lea malo foʻi e lē tuuina atu i se isi nuu. O le a ia tuʻimomomoina ma faaumatia malo uma, ae e tumau lea malo e faavavau; 45 auā e pei ona e silafia na tofia se maa mai i se mauga ae e leʻi tofia i lima, ma na tuʻimomomoina ai le uʻamea, o le ʻapamemea, o le omea, o le siliva ma le auro. Ua faailoa atu e le Atua Silisili i le tupu o mea o le a tutupu. E moni le miti ma e maufaatuatuaina lona faamatalaina.” 46 I lenā taimi ua faapaʻū faō ai Nepukanesa ma avatu le faaaloaloga iā Tanielu, ma ia faapea atu e avatu iā te ia se meaalofa ma mea manogi e mū. 47 Ua tali atu le tupu iā Tanielu e faapea: “E moni lava o lo outou Atua, o le Atua o atua o ia, ma le Alii o tupu, o Lē na te faaali mai mea lilo, auā ua mafai ona e faaali mai lenei mea lilo.” 48 Ona avatu ai lea e le tupu o le mamalu tele iā Tanielu, ma ua ia avatu foʻi le anoanoaʻi o meaalofa tetele iā te ia, ua ia faia o ia ma pule i le itumalo o Papelonia, e sili foʻi o ia i ē e pule i tagata atamamai uma o Papelonia. 49 A o Tanielu ua ia talosaga atu i le tupu, ona tofia lea e le tupu o Sataraka, o Mesako ma Apeteniko e pule i mataupufai a le itumalo o Papelonia, a ua iai pea Tanielu i le maota o le tupu.

Ua amata atu i inei ona tusia le tusi o Tanielu i le gagana Arama seʻia oo i le iʻuga o mataupu e 7.
O le  upu “latou” e faasino atu i mea ua faaataina e le uʻamea.


^ pala. 14 (Tani. 11:1-45) “A o aʻu, i le tausaga muamua o le nofoaiga a Tariu le Metai, na ou tū ai o sē e faamalosiau ma o se malu iā te ia. 2 O lenei, ou te taʻu atu le mea moni iā te oe: “Faauta foʻi! e toʻatolu tupu e tutulaʻi mo Peresia, ma e tele atu le tamaoaiga o le tupu lona fā nai lo o isi uma. Pe a oo ina malosi o ia ona o lona tamaoaiga, o le a faaaogā ana mea uma e faasagatau ai i le malo o Eleni. 3 “O le a tulaʻi atu se tupu malosi ma pule i malo e tele ma faia mea e loto i ai. 4 Pe a mavae ona tulaʻi o ia, e lepetia lona malo ma vaevaeina i matagi e fā o le lagi, ae e lē tuuina i ē e tupuga mai iā te ia ma e lē tusa foʻi ma lana pulega na ia pule ai; auā o le a liaʻiina lona malo, e fai foʻi mo isi ae e lē o i latou. 5 “O le a matuā malosi le tupu o le itu i saute. O lea tupu o se tasi o ana perenise; peitaʻi o le a sili ona malosi o ia* nai lo o lea tagata, ma o le a sili atu ona malosi lana pulega. 6 “I le iʻuga o ni tausaga e la te aufaatasi ai, e alu atu foʻi le afafine o le tupu o le itu i saute i le tupu o le itu i mātū, ina ia faia se maliega. Peitaʻi, e leʻi tumau pea ona iai i lenei afafine le lima malosi; e leʻi tumau foʻi le tupu po o lona aao; e tuuina atu lenei afafine, o ia atoa ma i latou e momoli atu o ia, ma lē e fanaua o ia, ma lē na te faamalosia lea afafine i na aso. 7 O le a tū se tasi mai i tātupu o aa o lenei afafine i lona* tulaga tautupu, e sau foʻi o ia ma ʻautau ma faasagatau atu i le nofoaga malupuipuia a le tupu o le itu i mātū, ma o le a faasagatau atu o ia iā i latou ma manumalo ai. 8 E na te ave foʻi i Aikupito o latou atua, o o latou faatusa uʻamea, o a latou mea matagofie ua faia i siliva ma auro, atoa ai ma pagota. O le a tū mamao o ia mai i le tupu o le itu i mātū mo ni tausaga. 9 “O le a ia alu atu i le malo o le tupu i le itu i saute, ma toe foʻi atu i ona lava laufanua. 10 “A o ona atalii,* e la te sauniuni ma faapotopoto se ʻautau tele lava. O le a alu atu lava o ia* ma ui atu i le laueleele e pei o se lologa. Ae e toe foʻi o ia ma sauniuni ma tau, seʻia oo lava i lona aai malupuipuia. 11 “E matuā ita foʻi le tupu o le itu i saute ma alu atu ma tau ma ia, o le tupu lea o le itu i mātū; o le a tulaʻi atu le motu o tagata e toʻatele lava, ae e tuuina atu lenei motu o tagata e toʻatele i le lima o lea tupu. 12 O le a aveesea le motu o tagata. O le a faamaualugaina foʻi lona loto, ma e na te faapogaia le paʻuʻū o le faitau sefulu afe; ae na te lē faaaogāina lona tulaga malosi. 13 “E toe foʻi le tupu o le itu i mātū ma faatulaga se motu o tagata e sili atu ona toʻatele nai lo o lea na muamua; ma i le iʻuga o se vaitaimi, o ni tausaga, e sau ai lava o ia ma le ʻautau tele lava atoa ma oloa e tele. 14 I na taimi, e toʻatele o le a faasagatau i le tupu o le itu i saute. “O le a tulaʻi foʻi tagata sauā* mai i lou nuu o ē o le a taumafai e faataunuu se faaaliga; ae e lē taulau. 15 “E sau foʻi le tupu o le itu i mātū ma tanu se mea maupuʻepuʻe ma faoa se aai ua malupuipuia. A o lima* o le itu i saute e leʻi tumau ia, e faapena foʻi ona fitafita e sili ona lelei; e leai lava so latou malosi e tutū atu ai. 16 O lē e alu atu e faasagatau iā te ia* o le a faia lona lava loto, ma e leai foʻi se tasi e tū i ona luma. E tū foʻi o ia i le Laueleele Matagofie, ma o le a iā te ia le mana e faaumatia ai. 17 E faasaga atu ona mata ina ia alu atu ma le malosi o lona malo uma, ma e na te faia se maliega ma lea tupu; e taulau foʻi lea gaoioiga. E faatagaina o ia e tuuina atu le afafine o tagata, ina ia faaleagaina o ia. E lē tū lenei afafine, e lē aufaatasi foʻi ma ia. 18 Ona faasaga lea o ona mata i nuu tū matafaga ma faoa le tele o nuu. Ae o le a faamutaina e se taʻitaʻiʻau le faalumaina na faatupuina e lenei tagata. O le a muta lea faalumaina, auā o le a faalumaina lē na māfua ai le faalumaina. 19 Ona toe faasaga atu lea o ona mata i nofoaga malupuipuia o lona lava atunuu, e tautevateva ma paʻū ai, ma e lē toe maua o ia. 20 “E tulaʻi foʻi se tasi i lona tulaga tautupu o lē e māfua ai le alu atu o sē e ao lafoga* i le malo matagofie, ae i nai aso o le a fano ai o ia, ae e lē ona o le ita po o se taua. 21 “E tulaʻi foʻi i lona tulaga tautupu o lē o le a inosia, latou te lē tuu atu iā te ia le mamalu o le malo; e sau foʻi o ia a o sologa lelei mea uma ma maua ai le malo e ala i upu faaʻoleʻole. 22 A o ʻautau e pei o ni lologa, o le a lofia ai i latou ona o ia ma faaumatia ai; atoa ma le Taʻitaʻi o le feagaiga. 23 Ona o lo latou aufaatasi ma ia, e na te faia ai mea pepelo ma alu aʻe lava ia, e malosi foʻi ona o se nuu laʻitiiti. 24 A o sologa lelei mea uma, e oo lava i mea e sili ona lelei i le itumalo, e ulu atu o ia ma faia mea e leʻi faia e ona tamā ma tamā o ona tamā. E na te tufatufaina atu iā i latou mea ua faoa, o vete ma oloa; ma faia ni faufauga leaga i ni nofoaga malupuipuia, seʻia oo i se taimi. 25 “E na te faatupuina lona malosi ma lona loto ia tetee atu ma lana ʻautau tele i le tupu o le itu i saute; ma o le a sauniuni foʻi le tupu o le itu i saute mo le taua ma se ʻautau matuā toʻatele ma malosi. E lē mafai ona tū o ia* auā latou te faia ni faufauga leaga iā te ia. 26 O i latou o ē e aai i ana meaʻai lelei, o le a fano ai o ia. “A o lana ʻautau malosi, o le a lolofi ese atu ma o le a fasiotia le toʻatele. 27 “A o nei tupu e toʻalua, e naunau o la loto e faia mea leaga, ma e la te tautatala i tala pepelo i le laulau e tasi. E lē taulau manuia auā e oo mai le iʻuga i le taimi ua atofaina ai. 28 “E toe alu o ia i lona laueleele ma le tele o oloa, e tetee lona loto i le feagaiga paia. E taulau foʻi ana gaoioiga ma e toe alu o ia i lona lava laueleele. 29 “E toe foʻi o ia i le taimi atofaina, ma tetee atu i le itu i saute; ae o le a lē tutusa le taimi mulimuli ma le taimi muamua. 30 E ō atu foʻi vaa o Kitimo e tetee iā te ia, ona lotofaanoanoa ai lea o ia. “E toe foʻi o ia ma lafo upu faatigā i le feagaiga paia ma e taulau ana gaoioiga; e toe foʻi o ia ma manatunatu i ē ua tuua le feagaiga paia. 31 E tulaʻi foʻi ni ʻautau* ua aufaatasi ma ia; e latou te faaleagaina le nofoaga malupuipuia, o le malumalu lea, e aveese foʻi le taulaga e faia i aso uma. “E latou te faatūina le mea e inosia ua faatafuna aʻi. 32 “O i latou o ē e faia mea leaga e soli ai le feagaiga, e na te taʻitaʻiina i latou e ala i ni upu faaʻoleʻole ina ia latou fulitua i le upu moni. A o tagata o loo iloa lo latou Atua, o le a malolosi i latou ma o le a taulau a latou gaoioiga. 33 A o i latou mai i tagata o ē ua iai le tofā mamao, o le a latou faamalamalamaina le toʻatele. O le a paʻuʻū i latou i le pelu ma le afi, e ave faapagota ma faoa a latou mea, mo ni aso. 34 Pe a paʻuʻū i latou, o le a latou maua se fesoasoani, o se fesoasoani itiiti; ma e toʻatele o le a aufaatasi ma i latou e ala i upu faaʻoleʻole. 35 O le a paʻuʻū nisi o ē ua iai le tofā mamao, ina ia taunuu le galuega o le faamamāina ona o i latou ma le faaleleia o o latou tulaga ma ia lē ponā, seʻia oo i le taimi o le iʻuga; auā e leʻi oo i le taimi ua atofaina. 36 “E faia e le tupu mea e manaʻo i ai lona loto, na te faaeaina o ia lava ma faasilisilia o ia lava i luga o atua uma; na te tautala i upu e faateʻia ai i le Atua o atua. E manuia o ia seʻia oo i le taimi ua uma ai le toʻasā; auā o le mea ua fuafuaina e ao ona taunuu. 37 E lē manatunatu o ia i le Atua o ona tamā; e lē manatunatu foʻi i tuʻinanauga o fafine atoa ma isi atua uma, ae na te faasilisilia o ia lava i luga o isi uma. 38 E na te avatu le viiga i lona tulaga tautupu i le atua o nofoaga malupuipuia; e na te avatu foʻi le viiga i se atua e leʻi iloa e ona tamā e ala i auro ma siliva, e ala foʻi i maa tāua ma mea mananaia. 39 E gaoioi o ia ma le taulau manuia faasaga i nofoaga sili ona malupuipuia e ala i le mulimuli i se atua ese. O ē e viiviia o ia e na te faamamaluina ia tagata, e na te faia i latou ia pule i le toʻatele; e na te vaevaeina foʻi le laueleele ina ia maua ai se tupe. 40 “I le taimi o le iʻuga, e auai le tupu o le itu i saute ma ia i se tautūleiga o le tasi i le isi, ma e pei o se afā le alu atu o le tupu o le itu i mātū e faasagatau iā te ia, ma kariota ma ē e tiʻetiʻe i solofanua ma le tele o vaa; e alu atu o ia i atunuu ma lolofi i ai ma ui ane i ai. 41 E alu atu foʻi o ia i le Laueleele Matagofie, e tele foʻi atunuu o le a tautevateva ai. A o atunuu nei o le a sosola ese mai i ona lima, o Etoma ma Moapi ma le vaega pito i sili ona tāua o atalii o Amoni. 42 E na te faaoo atu pea lona lima i atunuu; ae e lē sao ai le atunuu o Aikupito. 43 E pule foʻi o ia i ʻoa ua natia o le auro ma le siliva, ma mea manaʻomia uma o Aikupito. E mulimuli atu foʻi iā te ia o tagata Lipua ma tagata Aitiope. 44 “Ae o le a iai ni lipoti e faaatuatuvale ai o ia, e mai i le mea e oso aʻe ai le lā ma e mai i le itu i mātū, ona alu atu lea o ia ma le lotoa tele ina ia tuʻimomomo ma faaumatia le toʻatele. 45 E na te faatūina ona faleʻie e pei o ni maota i le va o le sami telē ma le mauga Matagofie ma le paia; ma e oo o ia i lona lava iʻuga, ae leai foʻi se tasi e fesoasoani iā te ia.

E foliga mai e faasino atu i le “tupu o le itu i mātū.”
E foliga mai e faasino atu i le “tupu o le itu i saute.”
I le gagana Eperu e mafai ona faasino atu lenei suinauna i ni tagata se toʻalua pe sili atu.
E foliga mai e faasino atu i le “tupu o le itu i mātū.”
I le gagana Eperu, o “atalii o tagata gāoi.”
Po o “ʻautau.”
E foliga mai e faasino atu i le “tupu o le itu i saute.”
E mafai ona faasino atu i se isi e lesitalaina tane mo le taua.
E foliga mai e faasino atu i le “tupu o le itu i saute.”
I le gagana Eperu, o “lima.”


^ (Eseki. 38:10-20) “O le fetalaiga lenei a le Alii Pule Silisili Ese o Ieova, ‘I lea aso, e tutupu ai manatunatuga i lou loto, ma o le a e mafaufau ai e fafau se mea leaga; 11 o le a e fai ane: “O le a ou alu atu e faasagatau i le laueleele ua iai nuu e lē o puipuia. Ou te alu aʻe iā i latou o loo toʻafilemu, ma nonofo ma le saogalemu, o i latou uma ua nonofo e aunoa ma ni pā puipui, ma e leai foʻi ni o latou laau faalava ma faitotoʻa.” 12 E te manatu e ave le tele o le vete ma faoa le tele o mea, ma sii aʻe lou lima e faasagatau i nofoaga sa faatafunaina ae ua toe ʻaināina, ma faasagatau i tagata ua toe aoaoina mai i nuu, o ē ua tele o latou tamaoaiga ma oloa, o i latou o loo nonofo i le ogatotonu o le lalolagi. 13 “‘O le a fai atu iā te oe o Seepa, o Titana, o faatauʻoa o Tasesa ma ona leona taanoa uma: “Po ua e sau ea e ave le tele o le vete? Pe ina ia faoa le tele o mea ua e faapotopoto ai ou faapotopotoga e toʻatele, ina ia ave siliva ma auro, ma ave foʻi ʻoa ma oloa, ina ia maua ai le vete tele?”’ 14 “O lea, le atalii e o le tagata, ia e faia valoaga ma ia e faapea atu iā Koku, ‘O le fetalaiga lenei a le Alii Pule Silisili Ese o Ieova: “O lea aso, pe a nonofo ma le saogalemu loʻu nuu o Isaraelu, pe e te lē mātauina ea lea mea? 15 O le a e sau mai i lou nofoaga, mai i vaega mamao o le itu i mātū, o oe ma le toʻatele o tagata faatasi ma oe, o loo tiʻetiʻe i latou uma i solofanua, o se faapotopotoga e toʻatele, o se ʻautau e toʻatele lava. 16 O le mea moni, e te alu atu e faasagatau i loʻu nuu o Isaraelu e pei o ao e ufitia ai le laueleele. O le a tupu i le faaiʻuga o aso, loʻu aumaia o oe e faasagatau atu i loʻu laueleele, ina ia iloa ai aʻu e nuu pe a ou faapaiaina aʻu lava e ala iā te oe Koku e, i o latou luma.”’ 17 “O le fetalaiga lenei a le Alii Pule Silisili Ese o Ieova, ‘Pe e lē o oe ea lea na ou fai atu ai i aso ua mavae e ala i aʻu auauna le ʻau perofeta o Isaraelu, o ē na valoia i na aso mai i lea tausaga ma lea tausaga, ou te aumaia lava oe e faasagatau iā i latou?’ 18 “‘O le mea lenā e tupu i lea aso, i le aso o le a sau ai Koku i le eleele o Isaraelu,’ ua fetalai mai ai le Alii Pule Silisili Ese o Ieova, ‘o le a iloa ai loʻu ita tele i oʻu foliga.* 19 O loʻu maelega tele ma le afi o loʻu ita tele, ou te tautala atu ai. E matuā lūlūina lava le eleele o Isaraelu i lea aso. 20 O aʻu foʻi e gatete ai iʻa o le sami, o manufelelei o le lagi, o manufeʻai o le fanua, o manu fetolofi uma o loo fetolofi i le eleele ma tagata uma lava o loo nonofo i le laueleele, e mafuli i lalo mauga ma solofa foʻi tofē, e soloia foʻi pā uma i le eleele.’

I le gagana Eperu, “o le a alu aʻe loʻu ita i loʻu isu.”





^ ***sjj pese 56 Ia Fai Mou le Upu Moni***
PESE 56
Ia Fai Mou le Upu Moni
(Faataoto 3:1, 2)
1. Le u-pu mo-ni o le o-la-ga si-li,
Fai nei loa lau fi-li-fi-li-ga.
O fau-tu-a-ga a Ieo-va ia ta-li-a,
E sa-ʻo a-to-a-to-a.
(TALI)
Le u-pu mo-ni,
Faa-vae ai lou o-la-ga.
E fia-fia Ieo-va iā oe
pe a ta-li-a le
u-pu mo-ni.
2. Lou ma-e-le-ga ma au ta-u-ma-fai-ga
E tau-tu-a ai le A-tu-a
O le a mau-a ai i-ʻu-ga le-le-i,
Ma mau-a le o-li-o-li.
(TALI)
Le u-pu mo-ni,
Faa-vae ai lou o-la-ga.
E fia-fia Ieo-va iā oe
pe a ta-li-a le
u-pu mo-ni..
3. Ta-tou o fa-nau a lo ta-tou A-tu-a,
Ma-na-ʻo-mia ta-ʻi-ta-ʻi-ga.
Ia sa-va-va-li ma Ieo-va le A-tu-a
Le fi-a-fi-a e mau-a.
(TALI)
Le u-pu mo-ni,
Faa-vae ai lou o-la-ga.
E fia-fia Ieo-va iā oe
pe a ta-li-a le
u-pu mo-ni..
(Tagaʻi foʻi i le Sala. 26:3; Faata. 8:35; 15:31; Ioa. 8:31, 32.)
Ia Fai Mou le Upu Moni56-fai-mou-le-upu-moniPese 56​—Ia Fai Mou le Upu Moni | Pese Faa-KerisianoE lē tatau ona faia e se isi au filifiliga i le olaga, o lea, ia manatua le apoapoaʻiga o loo i upu o lenei pese. Kopi (download) mai le initaneti le musika ma upu.pese 56, pese fiafia iā ieova, tusi pese, faataoto 3 1 2, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 56Ia Fai Mou le Upu MoniIa fai mou le upu moniE lē tatau ona faia e se isi au filifiliga i le olaga, o lea, ia manatua le apoapoaʻiga o loo i upu o lenei pese.Ia Fai Mou le Upu Moni (Pese 56)Ia fai mou le upu moni (pese 56)



^ ***w14 11/15 Fesili Mai le ʻAufaitau***
O ai molimau e toʻalua o loo taʻua i le Faaaliga mataupu e 11?
▪ O loo taʻua i le Faaaliga 11:3 molimau e toʻalua na faia valoaga mo aso e 1,260. O loo taʻua atili i le Faaaliga o le a ʻfaatoʻilaloina ma fasiotia i laʻua’ e le manufeʻai. Ae pe a mavae “aso e tolu ma le ʻafa,” o le a toetutū mai nei molimau e toʻalua, ma o se mea e matuā maofa ai ē e vaavaai ane.​—Faaa. 11:7, 11.
O ai nei molimau e toʻalua? E maua le tali i faamatalaga o le mataupu atoa. Muamua, o loo “faaatagia e nei molimau laau olive e lua, ma tuugāmolī e lua.” (Faaa. 11:4) E toe faamanatu mai ai le tuugāmolī ma laau olive e lua o loo taʻua i le valoaga a Sakaria. O na laau olive na faaāta mai ai ʻtagata e toʻalua ua faauuina,’ ia e faasino atu i le Kovana o Serupapelu ma le Ositaulaga Sili o Iosua, “o loo tutū i autafa o le Alii o le lalolagi uma.” (Saka. 4:1-3, 14) Lona lua, ua taʻua e faapea o loo faia e nei molimau e toʻalua faailoga e talitutusa ma faailoga na faia e Mose ma Elia.​—Faatusatusa le Faaaliga 11:5, 6 i le Numera 16:1-7, 28-35, ma le 1 Tupu 17:1; 18:41-45.
O ā mea e tutusa ai nei tala e lua? O loo faasino uma atu nei tala i le ʻaufaauuina a le Atua, o ē na taʻimua i le tapuaʻiga moni a o faagasolo taimi o tofotofoga. O le faataunuuga o le Faaaliga mataupu e 11, e faasino atu i uso faauuina na taʻimua i le taimi na faavae ai le Malo o le Atua i le lagi i le 1914, sa talaʻi mo le tolu ma le ʻafa tausaga a o oofu “i ʻie talatala.”
I le iʻuga o la latou talaʻiga a o oofu i ʻie talatala, na fasiotia faafaatusa nei ʻaufaauuina ina ua tuuina i latou i le falepuipui mo se taimi puupuu, e tolu ma le ʻafa aso faafaatusa. Sa manatu fili o tagata o le Atua, ua taofia le galuega a le ʻaufaauuina, ma na matuā olioli ai na tagata tetee.​—Faaa. 11:8-10.
Peitaʻi, na taunuu moni upu o le valoaga auā na toetutū mai molimau e toʻalua ina ua mavae le tolu ma le ʻafa aso. E lē gata na toe faasaʻoloto le ʻaufaauuina mai i le falepuipui, ae na maua foʻi e i latou na tumau faamaoni se tofiga faapitoa mai i le Atua, e ala i lo latou Alii o Iesu Keriso. I le 1919, na aofia ai i latou i ē na tofia e auauna o se “pologa faamaoni ma le faautauta,” e tausia manaʻoga faaleagaga o tagata o le Atua i aso e gata ai.​—Mata. 24:45-47; Faaa. 11:11, 12.
O le mea e mataʻina ai, ua faafesootaʻi e le Faaaliga 11:1, 2 nei mea na tutupu, i le taimi na fua ai le malumalu faaleagaga. Ua taʻua i le Malaki mataupu e 3 le asiasia o le malumalu faaleagaga, ona sosoo ai lea ma le taimi na faamamāina ai. (Mala. 3:1-4) O le ā le umi na faia ai lenei asiasiga ma le faamamāina? Na amata mai i le 1914 seʻia oo i le amataga o le 1919. O lenei taimi e aofia ai aso e 1,260 (42 masina), po o le tolu ma le ʻafa aso faafaatusa lea o loo taʻua i le Faaaliga mataupu e 11.
Maʻeu lo tatou olioli ona na faatulaga e Ieova lenei galuega o le faamamāina faaleagaga, ina ia faamamāina ni tagata faapitoa mo galuega lelei! (Tito 2:14) E tatou te talisapaia foʻi le faaaʻoaʻoga na faataatia e lenā ʻaufaauuina faamaoni, o ē na taʻimua a o faagasolo taimi o tofotofoga, ma auauna o ni molimau faafaatusa e toʻalua.
[Faaopoopoga i lalo]
Mo nisi faamatalaga, tagaʻi i Le Olomatamata o Iulai 15, 2013, itulau e 22, palakalafa 12.



^ ***w13 7/15 itu. 9-14 “Faauta! Ou te Faatasi ma Outou i Aso Uma Lava”***
“Faauta! Ou te Faatasi ma Outou i Aso Uma Lava”
“Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”​—MATA. 28:20.
IA SAʻILI TALI O FESILI NEI:
Aiseā e tatou te faapea atu ai na iai pea nisi o le ʻaufaauuina mai le uluaʻi senituri seʻia oo mai i aso nei?
O le ā le asiasiga na amata e Iesu i le 1914?
O ā mea mataʻina na taʻua e Iesu i le talafaatusa i le saito ma le vao leaga, o le a tutupu i le lumanaʻi?
O SE tasi o talafaatusa a Iesu e faatatau i le Malo, na ia faamatala ai se faifaatoʻaga na ia lūlūina fatu lelei o le saito faapea se fili na ia lūlūina i ai vao leaga. Na tele atu vao leaga nai lo o le saito. Peitaʻi, na faatonuina e le faifaatoʻaga ana pologa ina ia “tuu ai pea e tutupu faatasi seʻia oo i le seleselega.” Na faamatala e Iesu, a o faagasolo le vaitau o le seleselega, o le a faatamaʻia vao leaga ae aoaoina mai le saito. (Faitau le Mataio 13:24-30, 37-43.) O le ā ua faaalia mai i lenā talafaatusa? (Tagaʻi i le pusa “Le Saito ma le Vao Leaga.”)
2 O mea na tutupu i le fanua o le faifaatoʻaga, na faataʻitaʻi mai ai e Iesu le auala ma le taimi o le a ia aoaoina ai mai le fanau a tagata le vasega atoa o le saito, po o le ʻaufaauuina o le a latou pule faatasi i lona Malo. Na amata ona lūlūina fatu i le Penetekoso 33 T.A. O le a faaiʻu le aoaoina o saito pe a maua e le ʻaufaauuina o loo soifua i le iʻuga o lenei faiga o mea lo latou faamaufaailogaina faaiʻu, ona aveina aʻe lea o i latou i le lagi. (Mata. 24:31; Faaa. 7:1-4) O lenei talafaatusa ua aumaia ai iā i tatou se vaaiga mamao i mea na tutupu i le pe ā ma le 2,000 tausaga ua mavae, seʻia oo mai i le taimi lenei. O lenei talafaatusa e aofia ai le vaitaimi o le lūlūina o fatu, le tutupu aʻe faapea le seleselega. O lenei mataupu o le a uaʻi atu i le vaitaimi o le seleselega.
I LALO O LE VAAVAAIGA A IESU
3 I le amatamataga o le senituri lona lua T.A., na amata ona “tupu mai ai le vao leaga” ina ua aliaʻe mai Kerisiano faatagāfai. (Mata. 13:26) E oo ane i le senituri lona fā T.A., ua toʻatele atu Kerisiano e pei o vao leaga nai lo o le ʻaufaauuina. I le talafaatusa, na talosaga atu ai pologa i le matai ina ia liaʻi ese vao leaga. (Mata. 13:28) Na faapefea ona tali atu le matai?
4 Na fetalai Iesu e faatatau i le saito ma le vao leaga: “Tuu ai pea e tutupu faatasi seʻia oo i le seleselega.” O lenā faatonuga ua faailoa mai ai, e iai pea saito po o le ʻaufaauuina i le lalolagi talu mai le uluaʻi senituri T.A. seʻia oo mai i le taimi lenei. E faamaonia lenā manatu ina ua fetalai Iesu i ona soo: “Ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.” (Mata. 28:20) O lea, e puipuia e Iesu le ʻaufaauuina i aso uma seʻia oo i le iʻuga o le lalolagi. Peitaʻi, ona e toʻatele atu Kerisiano faatagāfai po o vao leaga, e tatou te lē mautinoa ai la po o ai le ʻaufaauuina na soifua i lenā vaitaimi umi. Peitaʻi, i le pe ā ma le 30 tausaga a o leʻi amata le vaitaimi o le seleselega, na amata ona manino mai ai le vasega o le saito. E faapefea?
ʻSAUNIA E SE AVEFEʻAU LE ALA’
5 I senituri a o leʻi faia e Iesu le talafaatusa e faatatau i le saito ma le vao leaga, na faagaeeina ai e Ieova le perofeta o Malaki e valoia mai mea e tutupu e fesootaʻi i le talafaatusa a Iesu. (Faitau le Malaki 3:1-4.) Sa avea Ioane le Papatiso ma ʻavefeʻau e saunia le ala.’ (Mata. 11:10, 11) Ina ua afio mai Iesu i le 29 T.A., ua lata i le taimi e faamasinoina ai le nuu o Isaraelu. O Iesu le “avefeʻau o le feagaiga” lea na taʻua i le valoaga a Malaki. Na ia faamamāina faalua le malumalu i Ierusalema, i le amataga o lana faiva ma ina ua lata ina faaiʻu lana faiva. (Mata. 21:12, 13; Ioa. 2:14-17) O lea, sa iai se vaitaimi na aofia i le galuega faamamā sa faia e Iesu.
6 O le ā le faataunuuga sili o le valoaga a Malaki? Mai vaitausaga o le 1870 seʻia oo i le 1914, na faia ai e C. T. Russell ma ana aumea se galuega e pei ona faia e Ioane le Papatiso. O lenā galuega tāua, e aofia ai le toe aʻoaʻoina o aʻoaʻoga moni o le Tusi Paia. Na aʻoaʻoina e Tagata Aʻoga o le Tusi Paia le uiga moni o le taulaga togiola a Keriso, faailoa le sesē o le aʻoaʻoga o le faapuapuagatia i le afi, ma faailoa atu le iʻuga o le Taimi o Nuu Ese i le 1914. Peitaʻi, sa anoanoaʻi pea vaega faalelotu na faapea mai o i latou o soo o Keriso. O lea na tulaʻi ai se fesili tāua: O ai tonu le vaega na faaataina mai le saito? Ina ia tali lenā fesili, na asiasia e Iesu le malumalu faaleagaga i le 1914. O lenā asiasiga ma le galuega faamamā na amata mai le 1914, seʻia oo i le tauamatamataga o le 1919.
VAITAIMI O LE ASIASIGA MA LE FAAMAMĀINA
7 Ina ua amata le asiasiga a Iesu, sa ia mātauina ai se vaega toʻaitiiti o Tagata Aʻoga o le Tusi Paia, na tuuina atu lo latou malosi ma alagaʻoa e lagolago ai ma le maelega le galuega talaʻi, mo le silia i le 30 tausaga. Maʻeu le fiafia o Iesu ma agelu i le mātauina o se vaega toʻaitiiti o tagata e pei o saito, e leʻi mafai ona faavaivaia i vao leaga a Satani. E ui i lea, na manaʻomia pea ona “faamamāina atalii o Levi,” po o le ʻaufaauuina. (Mala. 3:2, 3; 1 Pete. 4:17) Aiseā?
8 I le faaiʻuga o le 1914, na lotovaivai ai nisi o Tagata Aʻoga o le Tusi Paia ina ua lē ō i le lagi. Ae i le 1915 ma le 1916, na telegese ai le galuega talaʻi ona o teteega mai fafo atu o le faalapotopotoga. Na sili atu ona leaga ina ua maliu le uso o Russell iā Oketopa i le 1916. Na aliaʻe ai teteega mai i le faalapotopotoga. O le toʻafā mai le toʻafitu o faatonu o le Watch Tower Bible and Tract Society, na tetee i le tofiaina o le uso o Rutherford e avea ma taʻimua. Na latou taumafai e faatupu fevaevaeaʻiga i le ʻauuso. Iā Aokuso i le 1917, na latou tuua ai le Peteli, e pei o se faamamāina. Na aafia foʻi nisi Tagata Aʻoga o le Tusi Paia i le fefe i tagata. Peitaʻi, i le avea ai ma se faalapotopotoga, na lotomalilie ai Tagata Aʻoga o le Tusi Paia e tali atu i le galuega faamamā a Iesu, ma faia suiga manaʻomia. O lea, na faamasinoina ai e Iesu Kerisiano faamaoni e pei o saito, ae teena Kerisiano faatagāfai, e aofia ai ma i latou na iai i lotu ua faapea mai o Kerisiano. (Mala. 3:5; 2 Timo. 2:19) Ina ia iloa po o le ā na sosoo ai, seʻi tatou toe iloiloina le talafaatusa e faatatau i saito ma vao leaga.
O LE Ā E TUPU PE A AMATA LE VAITAU O LE SELESELEGA?
9 Na fetalai Iesu: “O le seleselega, o le taufaaiʻuiʻuga lea o le faiga o mea a le lalolagi.” (Mata. 13:39) Na amata le vaitau o le seleselega i le 1914. O lea, o le a tatou iloiloina mea na taʻua e Iesu o le a tutupu i lenā vaitaimi.
10 Muamua: E vele ese le vao leaga. Na fetalai Iesu: “Pe a oo i le tau e selesele ai, ona ou fai atu lea i ē selesele, Ia vele ese muamua le vao leaga e fusifusi.” Ina ua mavae le 1914, ona amata lea ona “vele ese” e agelu Kerisiano e pei o ni vao leaga, e ala i le tuuesea o i latou mai i le ʻaufaauuina po o ʻatalii o le malo.’​—Mata. 13:30, 38, 41.
11 Na matuā manino mai le eseesega o vaega e lua a o faagasolo le veleeseina o vao leaga. (Faaa. 18:1, 4) E oo ane i le 1919 ua paʻū Papelonia le Aai Tele, ina ua saʻoloto Kerisiano moni mai i taaʻiga a lotu sesē. O le ā se vala na matuā faaesea mai ai Kerisiano moni mai Kerisiano faatagāfai? O le galuega talaʻi. Na faamamafa e i latou na taʻimua i Tagata Aʻoga o le Tusi Paia, le tāua o le faia o se sao i le galuega talaʻi. O se faataʻitaʻiga, i le tamaʻitusi To Whom the Work Is Entrusted sa lomia i le 1919, na uunaʻia ai Kerisiano faauuina uma e talaʻi mai i lea fale i lea fale. Na taʻua i lenā lomiga: “E telē le galuega. Peitaʻi ona o le galuega a le Alii, o lona mana e tatou te mafaia ai. O se faaeaga le faia ai o sou sao.” Talu mai lenā taimi, na taʻua i le Watch Tower i le 1922, na matuā agaʻigaʻi i luma le talaʻiga a Tagata Aʻoga o le Tusi Paia. E leʻi umi, ae iloga Kerisiano moni i le galuega talaʻi e oo mai lava i aso nei.
12 Lona lua: Aoaoina le saito. Na faatonu e Iesu ana agelu: ʻIa ao mai le saito ma tuu i loʻu fale saito.’ (Mata. 13:30) Na amata ona aoaoina mai le ʻaufaauuina i le faapotopotoga Kerisiano talu mai le 1919, ina ua māeʻa ona faamamāina. O le aoaoina faaiʻu mo Kerisiano faauuina o le a soifua i le iʻuga o lenei faiga o mea, e tupu pe a maua lo latou tofi faalelagi.​—Tani. 7:18, 22, 27.
13 Lona tolu: Fetagisi ma lilivau. Ina ua uma ona fusifusi e agelu vao leaga, o le ā na sosoo ai? Na faamatala e Iesu o latou tulaga: “O i inā e latou te tagiauē ai ma lilivau o latou nifo.” (Mata. 13:42) Po ua tupu lenā mea i aso nei? E leai. O lotu ua faapea mai o Kerisiano, o se vaega o le fafine talitane o loo taʻua i le Faaaliga e 18. Ua latou faapea mai e uiga iā i latou lava: “Ou te nofo o se tupu fafine, e lē o aʻu o se fafine ua oti lana tane, ma e lē taitai ona ou faavauvau.” (Faaa. 18:7) Ua manatu lotu ua faapea mai o Kerisiano ua latou maua le pule. O loo ʻnofo o ia e pei o se tupu fafine,’ i luga o taʻitaʻi faalemalo. O loo fiafia i le taimi lenei i latou o loo faaata mai e vao leaga. Peitaʻi, o le a suia lenā tulaga.
14 Pe a māeʻa ona faaumatia lotu sesē, ona taumafai lea o i latou na lagolagoina na lotu e sosola, ae e leai se nofoaga e mafai ona latou sulufaʻi i ai. (Luka 23:30; Faaa. 6:15-17) Ona o le lē mafai ona latou sosola ese mai i le faaumatiaga, o le a latou tagiauē ai ma “lilivau o latou nifo.” E pei ona muaʻi taʻua e Iesu i le valoaga e faatatau i le puapuaga tele, o lenā taimi o le a latou “taufaitagituʻi” ai.​—Mata. 24:30; Faaa. 1:7.
15 Lona fā: O le lafoina i le ogaumu aasa. O le ā o le a tupu i vao leaga? O le a “lafoina i le ogaumu aasa” e agelu, ma o se faaumatiaga aʻiaʻi. (Mata. 13:42) O le a faaumatia tagata lotu o lotu sesē uma, i le vaega faaiʻu o le puapuaga tele iā Amaketo.​—Mala. 4:1.
16 Lona lima: E susulu atu le malamalama. Na faaiʻu e Iesu lana valoaga i le faapea mai: “I lenā taimi e susulu atu ai o ē e amiotonu, e pei o le malamalama o le lā i le malo o lo latou Tamā.” (Mata. 13:43) O afea ma o fea e tupu ai lenā mea? O le a faataunuuina lenā mea i le lagi i le lumanaʻi. Peitaʻi e lē o se mea o loo tupu i le taimi nei i le lalolagi. O lea, seʻi o tatou iloiloina māfuaaga e lua ua tatou fai atu ai faapea.
17 Muamua, o afea e faataunuu ai? Na fetalai Iesu: “I lenā taimi e susulu atu ai o ē e amiotonu.” O le faaupuga “lenā taimi,” e faasino atu i le mea mataʻina lea na faatoʻa māeʻa ona taʻua e Iesu, o le ʻlafoina o vao i le ogaumu aasa.’ E tupu lenā mea i le vaega faaiʻu o le puapuaga tele. O lea, e tatau ai ona “susulu” atu le ʻaufaauuina i lenā foʻi taimi i le lumanaʻi. Lona lua, o fea e tupu ai lenā mea? Na fetalai Iesu o le a susulu atu tagata amiotonu “i le malo.” O lona uiga, e māeʻa ane le vaega muamua o le puapuaga tele, ua uma ona maua e le ʻaufaauuina faamaoni o loo totoe i le lalolagi lo latou faamaufaailogaina faaiʻu. E pei ona taʻua i le valoaga a Iesu, o le a aoaoina i latou i le lagi. (Mata. 24:31) O i inā o le a latou susulu ai “i le malo o lo latou Tamā.” Pe a māeʻa le taua iā Amaketo, ona latou olioli lea i le avea o i latou ma vaega o le tamaʻitaʻi faaipoipo, i le “faaipoipoga a [Iesu] le Tamaʻi Mamoe.”​—Faaa. 19:6-9.
E FAAPEFEA ONA TATOU MAUA AOGĀ?
18 E faapefea ona tatou maua aogā mai le vaaiga mamao e faatatau i le lumanaʻi, ua tatou maua mai i lenei talafaatusa? Seʻi o tatou iloiloina ni vala se tolu. Muamua, e faaloloto ai lo tatou malamalama. Ua faailoa mai i le talafaatusa le māfuaaga ua lē faaumatia ai e Ieova ē amioleaga. Ua faapalepale o Ia iā i latou ina ia sauniunia ai “ipu o le alofa mutimutivale,” po o le vasega e pei o le saito. (Roma 9:22-24) Lona lua, e faamalosia ai lo tatou mautinoa. A o lata mai le iʻuga, o le a matuā faasagatau mai o tatou fili, “ae e latou te lē manumalo.” (Faitau le Ieremia 1:19.) E pei ona puipuia e Ieova le vasega o le saito i le tele o senituri, e faapena foʻi ona faatasi mai Ieova iā i tatou “i aso uma lava,” e ala mai iā Iesu ma agelu.​—Mata. 28:20.
19 Tolu, ua fesoasoani le talafaatusa e tatou te iloa ai po o ai le vasega e pei o le saito. Aiseā e tāua ai lenā vala? Ina ia mafai ai ona tatou taliina se tasi o fesili na lāgā e Iesu i le valoaga e faatatau i aso e gata ai: “O ai la le pologa faamaoni ma le faautauta?” (Mata. 24:45) O mataupu e lua o loo sosoo mai, o le a tali ai lenā fesili.
FAAOPOOPOGA I LE PALAKALAFA: (Ia faitau nei faaopoopoga pe a oo i palakalafa taʻitasi o loo talanoaina ai.)
[Faaopoopoga i lalo]
Palakalafa 2: Ina ia malamalama i isi vaega o le talafaatusa, e faalaeiauina oe e faitau le mataupu ʻE Susulu Atu o Ē amiotonu e Pei o le Lā’ i le Olomatamata o Mati 15, 2010, itulau e 19-21, palakalafa 1-9.
Palakalafa 3: Ona ua maliliu aposetolo o Iesu, ma ua faaataina e le saito le vaega totoe o le ʻaufaauuina, o lea, e faasino atu ai pologa i agelu. I le vaega mulimuli o le talafaatusa, ua faaalia ai o agelu e veleeseina vao leaga.​—Mata. 13:39.
Palakalafa 6: O le fetuunaʻiga lenei i lo tatou malamalamaga. Sa tatou manatu i le taimi muamua, na asiasia e Iesu le malumalu faaleagaga i le 1918.
Palakalafa 7: Talu mai le 1910 seʻia oo i le 1914, e toetoe 4,000,000 tusi ma le silia i le 200,000,000 sāvali ma tamaʻi tusi, na tufatufaina atu e Tagata Aʻoga o le Tusi Paia.
Palakalafa 14: O le suiga fou lenei o lo tatou malamalamaga i le Mataio 13:42. Sa taʻua i a tatou lomiga i le taimi muamua, e ʻtagiauē ma lilivau nifo’ o Kerisiano faatagāfai mo le tele o tausaga, ona o le faaalialia atu e “atalii o le Atua,” o i latou o ʻatalii o lē o loo leaga.’ (Mata. 13:38) Peitaʻi, o le lilivau o nifo e fesootaʻi atu i le faaumatiaga.​—Sala. 112:10.
Palakalafa 16: Ua taʻua i le Tanielu 12:3, “o ē ua iai le tofā mamao,” po o Kerisiano faauuina, “o le a susulu atu e pei o le malamalama o le vanimonimo.” E latou te faia faapea a o iai i le lalolagi, e ala i le faia o so latou sao i le galuega talaʻi. Peitaʻi, o le Mataio 13:43, o loo faasino atu i le taimi o le a latou matuā susulu ai i le Malo o le Atua i le lagi. I le taimi muamua, sa tatou manatu e faasino atu uma nei mau e lua i le galuega talaʻi.
Palakalafa 18: Tagaʻi i le tusi Faalatalata Atu iā Ieova itulau 288-289.
[Fesili mo le Suʻesuʻega]
 1. (i) Faamatala puupuu le talafaatusa i le saito ma le vao leaga. (ii) Na faapefea ona faamatala e Iesu le uiga o le talafaatusa?
 2. (i) O le ā ua faaāta mai e mea na tutupu i le fanua o le faifaatoʻaga? (ii) O le ā le vaega o le talafaatusa o le a uaʻi atu i ai lenei mataupu?
 3. (i) O le ā na tupu ina ua mavae le uluaʻi senituri T.A.? (ii) E tusa ai ma le Mataio 13:28, o le ā le fesili na lāgā ai, ma o ai na lāgāina le fesili? (Tagaʻi i le faaopoopoga.)
 4. (i) O le ā na faailoa mai i le tali a le Matai o Iesu? (ii) O anafea na amata ona manino mai ai le vasega e pei o le saito?
 5. Na faapefea ona faataunuu le valoaga a Malaki i le uluaʻi senituri T.A.?
 6. (i) O le ā le faataunuuga sili o le valoaga a Malaki? (ii) O le ā le vaitaimi na asiasia ai e Iesu le malumalu faaleagaga? (Tagaʻi i le faaopoopoga.)
 7. O le ā na mātauina e Iesu ina ua amata lana asiasiga i le 1914?
 8. O ā mea na tutupu ina ua mavae le 1914?
9, 10. (i) O le ā o le a tatou iloiloina? (ii) O le ā le mea e muamua tupu a o faagasolo le vaitau o le seleselega?
11. O le ā se galuega na iloga ai Kerisiano moni seʻia oo mai i aso nei?
12. O anafea na amata ona aoaoina ai le vasega e pei o le saito?
13. I le Faaaliga 18:7, o le ā le manatu o le fafine talitane po o Papelonia le Aai Tele, e aofia ai ma lotu ua faapea mai o Kerisiano?
14. (i) O afea e ʻlilivau ai nifo’ o Kerisiano faatagāfai, ma aiseā? (ii) E faapefea i le suiga fou o lo tatou malamalamaga i le Mataio 13:42, ona ōgatusa ma le Salamo 112:10? (Tagaʻi i le faaopoopoga.)
15. O le ā o le a tupu i vao leaga, ma o afea e tupu ai lenā mea?
16, 17. (i) O le ā le mea mulimuli o le a tupu na taʻua e Iesu i le talafaatusa? (ii) Aiseā e tatou te faapea atu ai o le a faataunuu lenā mea mataʻina i le lumanaʻi?
18, 19. O ā ni aogā o lo tatou malamalama i le talafaatusa a Iesu e faatatau i le saito ma le vao leaga?
[Ata i le itulau 9]
[Siata i le itulau 10, 11]
LE SAITO MA LE VAO LEAGA
AMATA ONA LŪLŪ FATU I LE 33 T.A.
LĒ E LŪLŪ FATU: Iesu
LŪLŪINA FATU LELEI: Faauuina i le agaga paia
FANUA: Le fanau a tagata
“Le tagata na lūlū le fatu lelei i lona fanua” (Mata. 13:24)
FILI: Le Tiapolo
MOMOE O TAGATA: Maliliu o le ʻauaposetolo
ʻA o momoe tagata, ona alu ane ai lea o le fili ma lūlū vao leaga’ (Mata. 13:25)
SAITO: Kerisiano faauuina
VAO LEAGA: Kerisiano faatagāfai
“Tutupu faatasi seʻia oo i le seleselega” (Mata. 13:30)
1914 AMATA LE SELESELEGA
POLOGA/​Ē SELESELE: Agelu
Vavaeesea Kerisiano e pei o ni vao leaga, mai ʻatalii o le Malo’ ua faauuina
Ia vele ese le vao leaga e fusifusi (Mata. 13:30)
(Tagaʻi i le palakalafa 10, 11)
1919 AOAOINA SAITO I LE FALE SAITO: Aoaoina Kerisiano faauuina i totonu o faapotopotoga ua faamamāina
VAITAU O LE SELESELEGA
ʻAo mai saito ma tuu i le fale saito.’ (Mata. 13:30)
(Tagaʻi i le palakalafa 12)
AMAKETO
Iā Amaketo, o le a lafoina ai i le afi vao leaga
SUSULU ATU LE MALAMALAMA
O le a aoaoina i le lagi Kerisiano faauuina uma o le a totoe i le lalolagi, a o leʻi amataina Amaketo
E susulu atu le malamalama o ē amiotonu i le Malo (Mata. 13:43) (Tagaʻi i le palakalafa 16, 17)
E lafoina vao leaga i le ogaumu aasa (Mata. 13:42) (Tagaʻi i le palakalafa 15)
[Ata]
[Ata]
[Ata]
[Ata]
[Ata]
[Ata]
[Ata]
[Ata]
[Ata]
[Ata]
[Ata i le itulau 13]
Ua lata mai le taimi e uma ai le faiā vavalalata a lotu ua faapea mai o Kerisiano, ma taʻitaʻi faa-polotiki (Tagaʻi i le palakalafa 13)
“Faauta! Ou te Faatasi ma Outou i Aso Uma Lava”iesu-talafaatusa-saito-ma-vao leagaIa Malamalama i le Talafaatusa a Iesu i le Saito ma le Vao Leaga | SuʻesuʻegaSuʻesuʻega: O le talafaatusa i le saito ma le vao leaga e aofia ai le taimi e lūlūina ai fatu, le taimi e tutupu aʻe ai, ma le taimi e selesele ai. O le ā le fetuunaʻiga o lo tatou malamalamaga e faatatau i le vaitau o le seleselega?iesu, faauuina, Kerisiano, saito, vao leaga, talafaatusa, seleselega“Faauta! Ou te Faatasi ma Outou i Aso Uma Lava”“Faauta! ou te faatasi ma outou i aso uma lava”O le talafaatusa i le saito ma le vao leaga e aofia ai le taimi e lūlūina ai fatu, le taimi e tutupu aʻe ai, ma le taimi e selesele ai. O le ā le fetuunaʻiga o lo tatou malamalamaga e faatatau i le vaitau o le seleselega?“Faauta! Ou te Faatasi ma Outou i Aso Uma Lava”“Faauta! ou te faatasi ma outou i aso uma lava”



^ ***w19 Oketopa itu. 8-9 Ia Pisi Pea i le Faaiʻuga “o Aso e Gata Ai”***
SUʻESUʻEGA 40
Ia Pisi Pea i le Faaiʻuga “o Aso e Gata Ai”
“Ia outou tutumau, ia mausalī, ma ia tele pea mea e fai i le galuega a le Alii.”​—1 KORI. 15:58.
PESE 58 Saʻili Pea mo Tagata o le Filemu
AOTELEGA
PE NA e fanau ina ua mavae le tausaga e 1914? Afai o lea, ua e ola i lou olaga atoa i “aso e gata ai” o lenei faiga o mea. (2 Timo. 3:1) O i tatou uma na faalogo i mea na valoia e Iesu, e tutupu i lenei taimi. E aofia ai taua, oge, mafuiʻe, faamaʻi ma le sauāina o tagata o Ieova. (Mata. 24:3, 7-9, 12; Luka 21:10-12) Ua tatou vaaia foʻi tagata o amioaʻi e pei ona valoia e le aposetolo o Paulo. (Tagaʻi i le pusa “O Uiga o Tagata i Aso Nei.”) Talu ai o i tatou o auauna a Ieova, ua tatou mautinoa la o loo tatou ola i “aso e gata ai.”​—Mika 4:1.
2 Talu ai ua tele tausaga talu ona mavae le 1914, ua talafeagai la ona faapea atu ua tatou ola i le faaiʻuga o “aso e gata ai.” Ona ua matuā lata mai le iʻuga, e manaʻomia la ona tatou iloa tali i nisi o fesili e sili ona tāua: O ā mea o le a tutupu i le iʻuga o “aso e gata ai?” O le ā e faatalitalia e Ieova mai iā i tatou a o tatou faatalitali i na mea o le a tutupu?
O LE Ā O LE A TUPU I LE IʻUGA O “ASO E GATA AI?”
3 Faitau le 1 Tesalonia 5:1-3. O loo taʻua e Paulo le “aso o Ieova.” O loo faasino atu lenei mau i le vaitaimi e amata ai le faaumatiaga o “Papelonia le Aai Tele,” le emepaea o lotu sesē, ae faaiʻu iā Amaketo. (Faaa. 16:14, 16; 17:5) O le a alaga e malo le “filemu ma le saogalemu!” a o toeitiiti lava amata lenā “aso.” E faaaogā e taʻitaʻi o malo i nisi taimi faaupuga talitutusa, pe a latou talanoaina le faaleleia o faiā a malo. Peitaʻi, o le a ese mai ai le faalauiloaga o le “filemu ma le saogalemu” o loo taʻua i le Tusi Paia. Aiseā? Pe a tupu lenei mea, atonu e manatu tagata ua taulau taʻitaʻi o malo i le puipuia o le lalolagi, ma ua avea ma nofoaga e sili ona saogalemu. Peitaʻi o le mea moni, e ʻoo faafuaseʻi mai le faaumatiaga’ pe a amata le “puapuaga tele.”​—Mata. 24:21.
4 Ua tatou iloa nisi mea e faatatau i le faalauiloaga o le “filemu ma le saogalemu.” Ae e tatou te lē iloa isi mea. E tatou te lē iloa le māfuaaga ma le auala o le a faia ai lenei faalauiloaga. E tatou te lē iloa foʻi pe o le a tele ni faalauiloaga, pe e na o le tasi se faalauiloaga mataʻina. Po o le ā lava e tupu ae ua tatou iloa le mea lenei: E lē tatau ona faasesēina i tatou i le manatu, e mafai e taʻitaʻi o malo ona ausia le filemu i le lalolagi. Nai lo o lea, ua fautuaina i tatou e le Tusi Paia ina ia mataala i lenā faalauiloaga, o le faailoga o le a amata le “aso o Ieova.”
5 Faitau le 1 Tesalonia 5:4-6. Ua fautua mai Paulo i le auala e tatou te faamautinoa ai, ua tatou nofosauni mo le “aso o Ieova.” E lē tatau ona tatou “momoe pea e faapei o isi.” E tatau ona tatou “mataala.” O se faaaʻoaʻoga, e tatau ona mataala i le mataʻutia o le lē tausia o lo tatou tulaga solitū, e ala i lo tatou aafia i mataupu faapolotiki a le lalolagi. Afai tatou te aafia ai, ua avea la tatou ma “tagata o le lalolagi.” (Ioa. 15:19) Ua tatou iloa e na o le Malo o le Atua le faamoemoe o le filemu mo le lalolagi.
6 E lē gata e tatau ona tatou mataala, ae e tatou te mananaʻo foʻi e fesoasoani i isi ia mataala, i mea o loo valoia i le Tusi Paia o le a tutupu i le lalolagi. E ao ona tatou manatua, pe a gapā le puapuaga tele, ua leai se avanoa mo tagata e liliu ai iā Ieova. O le māfuaaga lenā ua faanatinati ai la tatou galuega talaʻi!
IA PISI PEA I LE TALAʻIGA
7 I lenei taimi puupuu o totoe a o leʻi amata le “aso” o Ieova, e na te faatalitalia i

i latou e lagolagoina o ia. Ua leva ona mimita ma faapea mai: “Ou te nofo o se tupu fafine, e lē o aʻu o se fafine ua oti lana tane, ma e lē taitai ona ou faavauvau.”​—Faaa. 18:7, 8.
12 E lē faatagaina e le Atua atunuu e faaumatia ona tagata. O loo latou mitamita i le tauaveina o lona suafa, ma usitaʻia lana faatonuga ina ia ō ese mai iā Papelonia le Aai Tele. (Galu. 15:16, 17; Faaa. 18:4) E latou te galulue mamafa foʻi e fesoasoani i isi ia ō ese mai iā te ia. O lea, e lē “aafia i ona mala” auauna a Ieova. Peitaʻi, o le a tofotofoina lo latou faatuatua.
13 O le osofaʻiga a Koku. (Faitau le Esekielu 38:2, 8, 9.) Pe a māeʻa le faaumatiaga o faalapotopotoga o lotu sesē uma, o le a matilatila le tutū o tagata o le Atua e tai pei o se laau tutasi, na sao mai i se afā mataʻutia. E mautinoa la le matuā lotoa o Satani. E faaalia lona ita tele e ala i lona faaaogā o faamatalaga pepelo a temoni, po o “faamatalaga lē mamā mai i agaga,” e faapogaia le tuufaatasiga o atunuu uma e faasagatau i auauna a Ieova. (Faaa. 16:13, 14) O lenā tuufaatasiga o atunuu uma e taʻua o “Koku mai i Makoku.” Pe a osofaʻia e nei atunuu tagata o Ieova, ua latou taunuu atu ai i le nofoaga faafaatusa e taʻua o Amaketo.​—Faaa. 16:16.
14 O le a faalagolago Koku i le “lima o le tagata,” po o le malosi o ana vaegaʻau. (2 No. 32:8) Ae e tatou te faalagolago iā Ieova lo tatou Atua, o se gaoioiga e foliga e valea i malo. Auā e ui i le malosi o Papelonia le Aai Tele, ae e leʻi mafai e ona atua ona laveaʻiina o ia mai i “le manu feaʻi,” ma “seu e sefulu.” (Faaa. 17:16) O lea, o le a faatalitalia e Koku se manumalo faigofie. O le a ia osofaʻia tagata o Ieova “e pei o ao e ufitia ai le laueleele.” (Eseki. 38:16) Ae o le a iloa mulimuli ane e Koku o loo ia ui saʻo atu lava i le mailei. E pei o Farao i le Sami Ulaula, o le a iloa e Koku o loo ia tau faasaga iā Ieova.​—Eso. 14:1-4; Eseki. 38:3, 4, 18, 21-23.
15 O le a puipuia e Keriso ma lana ʻautau faalelagi tagata o le Atua, ae nutipalaina ʻau a Koku. (Faaa. 19:11, 14, 15) Ae e faapefea le fili sili o Ieova o Satani, o ana faamatalaga sesē lea na māfua ai ona iʻu atunuu iā Amaketo? O le a lafoina o ia e Iesu faatasi ai ma ana temoni i le tō e lē gata, lea o le a loka ai mo le afe tausaga.​—Faaa. 20:1-3.
E FAAPEFEA ONA FAASAOINA OE IĀ AMAKETO?
16 Po ua leva ona tatou i ai i le upu moni pe leai, ae ina ia faasaoina mai iā Amaketo e tatau ona faaalia atu e tatou te “iloa le Atua,” ma o loo tatou “usiusitaʻi i le tala lelei a lo tatou Alii o Iesu.” (2 Tesa. 1:7-9) E tatou te “iloa le Atua” pe a tatou iloa mea e fiafia ma mea e lē fiafia i ai, ma ana tapulaa. E tatou te iloa foʻi o ia pe a tatou alolofa, usiusitaʻi, ma tuuina atu atoatoa la tatou auaunaga iā te ia. (1 Ioa. 2:3-5; 5:3) Pe a tatou faaali atu e tatou te iloa le Atua, e tatou te maua la le faaeaga o le ʻsilafia e ia o lenā tagata,’ lea o le a faasaoina ai iā Amaketo. (1 Kori. 8:3) E faapefea? O le ʻsilafia e ia o lenā tagata,’ o lona uiga ua ia maua le faamaoniga a le Atua.
17 O le “tala lelei a lo tatou Alii o Iesu,” e aofia ai upu moni uma na aʻoaʻo mai e Iesu o loo i le Afioga a le Atua. E tatou te usiusitaʻi i le tala lelei pe a faatatau i o tatou olaga. O lenā usitaʻi e aofia ai le faamuamua o manaʻoga o le Malo, ola i tapulaa amiotonu a le Atua, ma faalauiloa atu le Malo o le Atua. (Mata. 6:33; 24:14) E aofia ai foʻi le lagolagoina o uso faauuina o Keriso, a o latou faatinoina le tele o o latou tiute tauave tāua.​—Mata. 25:31-40.

PESE 72
Faalauiloa Upu Moni o le Malo
(Galuega 20:20, 21)
1. Sa ta-tou lē i-loa-i-na
A-la ta-tou te u-i-a.
Ae ua au-mai e Ieo-va,
Ia u-pu mo-ni pu-pu-la.
I-loa lo-na fi-na-ga-lo
Au-au-na mo lo-na Ma-lo,
Fa-a-ma-ma-lu Ieo-va,
Ma ia vi-ia ai lo-na su-a-fa.
Ia mo-li-mau i ta-ga-ta,
I fa-le ma ma-gā-a-la.
I-a i-loa ma ia va-ai;
U-pu mo-ni e o-la ai.
Ta-la-ʻi i nu-u u-ma,
Ia ta-pu-a-‘i iā Ieo-va,
Au-ta-si i le A-tua
Se-ʻia fe-ta-lai mai ua mā-e-ʻa.
(Tagaʻi foʻi i le Iosua 9:9; Isa. 24:15; Ioa. 8:12, 32.)
Faalauiloa Upu Moni o le Malo72-faalauiloa-upu-moni-o-le-maloPese 72​—Faalauiloa Upu Moni o le Malo | Pese Faa-KerisianoUa susulu ma pupula mai le malamalama mai iā Ieova, e faailoa mai ai le galuega ua ia tuuina mai iā i tatou e fai. Kopi (download) mai le initaneti le musika ma upu.pese 72, pepese fiafia, tusi pese, galuega 20 20 21, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 72Faalauiloa Upu Moni o le MaloFaalauiloa upu moni o le MaloUa susulu ma pupula mai le malamalama mai iā Ieova, e faailoa mai ai le galuega ua ia tuuina mai iā i tatou e fai.Faalauiloa Upu Moni o le Malo (Pese 72)Faalauiloa upu moni o le Malo (pese 72)

Se Talanoaga Faale-Tusi Paia—Po o Iesu o le Atua?
E FIAFIA Molimau a Ieova e talanoa ma tagata i le Tusi Paia. Pe e iai se mataupu faale-Tusi Paia o loo e mafaufau i ai? Po o e fia iloa talitonuga po o faiga faaletapuaʻiga a Molimau a Ieova? Pe afai o lea, ia talanoa atu i se Molimau i se taimi e te toe feiloaʻi i ai. O le a fiafia o ia e te lua talanoa i lenā mataupu.
O le talanoaga o loo mulimuli mai, o se talanoaga e masani ona fai e se Molimau a Ieova ma se tagata i le talaʻiga. Seʻi faapea ua alu atu le Molimau e igoa iā Mele i le fale o se fafine e igoa iā Tina.
Pe e Moni e Tou te lē Talitonu iā Iesu?
Tina: Na fai mai la matou faifeʻau e lē talitonu Molimau a Ieova iā Iesu. E saʻo?
Mele: Ou te fia faamautinoa atu iā te oe, e matou te talitonu iā Iesu. E matou te talitonu, o le faatuatua iā Iesu e tāua tele i le mauaina o le faaolataga.
Tina: O loʻu talitonuga foʻi lenā.
Mele: O lenā la e tutusa taʻua i le tulaga lenā. Ae o loʻu igoa Mele, o ai foʻi lou suafa?
Tina: O Tina. Malo lava le soifua.
Mele: Malo foʻi le soifua Tina. Atonu o loo e taumānatu, ʻAfai e talitonu moni lava Molimau a Ieova iā Iesu, aiseā la e ese ai faamatalaga a tagata?’
Tina: Ioe, o lea ou te fia iloa atili e uiga i lenā tulaga.
Mele: E tele ni manatu ou te fia taʻu atu a o lea o le a faapuupuu atu. E matou te faatuatua atoatoa iā Iesu, ae e matou te lē talitonu i mea uma o loo talitonu ai isi tagata e uiga iā te ia.
Tina: E mafai ona e aumai se faaaʻoaʻoga?
Mele: Ioe. O nisi tagata e faapea mai o Iesu ua na o se tagata lelei, ae e matou te lē talitonu i lenā manatu.
Tina: Ou te lē talitonu foʻi iai.
Mele: E tutusa la o ta manatu. O se isi faaaʻoaʻoga, e lē talitonu Molimau a Ieova i aʻoaʻoga, e feteenaʻi ma faamatalaga a Iesu lava ia e uiga i lana faiā ma lona Tamā.
Tina: O le ā le uiga o lau tala?
Mele: E tele lotu o loo aʻoaʻoina o Iesu o le Atua. Atonu na aʻoaʻoina foʻi oe i lenā manatu.
Tina: Ioe, na fai mai la matou faifeʻau e tutusa le Atua ma Iesu.
Mele: Pe e te ioe o le auala sili e aʻoaʻoina ai upu moni e uiga iā Iesu, o le iloiloina lea o ana faamatalaga e uiga iā te ia lava?
Tina: Ou te ioe i lenā manatu.
O le ā le Faamatalaga a Iesu?
Mele: Seʻi o ta iloiloina se fuaiupu mai i le Tusi Paia e fesoasoani iā i taʻua e malamalama ai i le mataupu. Mātau mai le Ioane 6:38. Na fetalai Iesu: “Na ou sau mai i le lagi e fai le finagalo o lē na auina mai aʻu, ae e lē o loʻu loto.” O lea, e fai si faigatā o lenā manatu pe afai o Iesu o le Atua.
Tina: O le ā le uiga o lau tala?
Mele: Ia mātau le fetalaiga a Iesu, e leʻi sau o ia mai i le lagi ina ia faia lona lava loto.
Tina: Ioe, o lea e fai mai na sau e faia le finagalo o Lē na auina mai o ia.
Mele: Pe afai la o Iesu o le Atua, o ai la na auina mai o ia mai i le lagi? Aiseā la na faia ai fua e Iesu le finagalo o Lē na auina mai o ia?
Tina: O lea ua ou tau maua atu le uiga o lou manatu. Ae atonu e lē mafai e lenā fuaiupu e tasi ona faamaonia ai e lē o Iesu o le Atua.
Mele: Seʻi mātau mai se isi faamatalaga na faia e Iesu, e taitutusa ma le faamatalaga na ia faia muamua. Pe e mafai ona e faitauina mai le Ioane 7:16 faamolemole?
Tina: Ia ua lelei. “Ona tali atu lea o Iesu ma fetalai atu: ʻO mea ua ou aʻoaʻoina atu, e lē o ni oʻu manatu, a o manatu o lē na auina mai aʻu.’”
Mele: Faafetai lava. E tusa ai ma le mau, pe na aʻoaʻo atu e Iesu ni ona lava manatu?
Tina: E leai, na faapea mai o ia o ana aʻoaʻoga e mai i Lē na auina mai o ia.
Mele: Saʻo lelei. O lea la ua toe lāgā foʻi nisi fesili: ʻO ai na auina mai Iesu? O ai na tuuina atu iā te ia upu moni sa ia aʻoaʻoina mai?’ Pe e sili atu o Ia lenā nai lo o Iesu? Auā e sili atu lē e auina mai se tasi, nai lo o lē ua auina mai.
Tina: E ese le manaia o lenā manatu. Ou te leʻi faitau muamua lava i lenā mau.
Mele: Seʻi toe tagaʻi i upu a Iesu o loo i le Ioane 14:28: “Ua outou faalogo na ou fai atu, ou te alu ma ou te toe sau iā te outou. Afai tou te alolofa mai iā te aʻu, tou te olioli i loʻu alu atu i le Tamā, auā e sili le Tamā iā te aʻu.” E tusa ai ma le mau, o le ā le manatu o Iesu e tusa ai ma lana faiā ma lona Tamā?
Tina: O lea na faapea mai e sili lona Tamā nai lo o ia. O lona uiga na manatu e sili le Atua.
Mele: O lenā tonu lava. O se isi faaaʻoaʻoga, mātau le faamatalaga a Iesu i ona soo o loo faamauina i le Mataio 28:18. Ua faapea mai le mau: “Ua tuuina mai iā te aʻu le pule uma i le lagi ma le lalolagi.” Po o faapea mai Iesu o ia lava e iai le pule uma?
Tina: E leai, o lenā e fai mai na tuuina atu iā te ia.
Mele: Ae afai o Iesu o le Atua, e faapefea la ona tuuina atu iā te ia le pule uma? O ai na tuuina atu iā te ia?
Tina: Seʻi oʻu toe mafaufau i lenā manatu.
O Ai sa Talanoa i ai o Ia?
Mele: E iai foʻi se isi manatu e faigatā ona talitonu iai pe afai o Iesu o le Atua.
Tina: O le ā lenā manatu?
Mele: O le tala e faatatau i le papatisoga o Iesu. Mātau le manatu o loo i le Luka 3:21, 22. Pe e te fiafia e faitau mai lenā mau?
Tina: “Ua uma ona papatisoina tagata uma ma ua papatisoina foʻi Iesu. A o tatalo o ia, ona avanoa ai lea o le lagi ma ua i ona luga le agaga paia ua tino mai e pei o se lupe, ua oo mai foʻi le siʻufofoga mai le lagi e faapea: ʻO loʻu Atalii pele oe, ua malie loʻu loto iā te oe.’”
Mele: Pe e te mātauina le mea na faia e Iesu i lona papatisoga?
Tina: Sa tatalo o ia.
Mele: Ioe. O lea la, e tatou te taumānatu, ʻPe afai o Iesu o le Atua, o ai la na tatalo atu i ai o ia?
Tina: Manaia lau fesili. Ae seʻi oʻu alu e fesili i la matou faifeʻau.
Mele: E iai se isi mea e tatau ona tatou mafaufau i ai, mātau, ina ua alu aʻe Iesu mai i le vai, na fetalai atu iā te ia se tasi mai i le lagi. Pe e te mātauina o le ā le fetalaiga a Lē na fetalai mai?
Tina: Na fetalai mai o Iesu o Lona Alo, ua Ia alofa i ai, ma ua Ia finagalo malie i ai.
Mele: Saʻo oe. Ae afai o Iesu o le Atua, o ai la lea na fetalai mai i le lagi?
Tina: Ou te leʻi mafaufau muamua i lenā tulaga.
Aiseā ua Faatusa ai i se “Tamā” ma lona “Atalii”?
Mele: Seʻi mātau se isi manatu lenei: Na ta faitau i mau o loo taʻua ai e Iesu le Atua, o lona Tamā i le lagi. Ma ina ua papatiso Iesu, na faapea mai se siʻufofoga mai i le lagi o Iesu o Lona Atalii. Na taʻua patino e Iesu, o ia o le Atalii o le Atua. O lea la, pe afai e te manaʻo e aʻoaʻo aʻu e uiga i ni tagata se toʻalua e tutusa, o le ā le ituaiga o faiā faaleaiga o le a e faaaogā e faaaʻoaʻo mai ai lenā manatu?
Tina: Ou te ono faaaogāina se ʻauso.
Mele: Saʻo lelei—atonu foʻi e faaaogā se masaga. Peitaʻi, sa faasino atu Iesu i le Atua o lona Tamā, a o ia o le Atalii. O lea la, o le ā le manatu na taumafai Iesu e aʻoaʻo mai?
Tina: O lea ua ou iloa atu lou manatu. O lea na faamatala e Iesu le isi, o sē e matua ma e sili atu lana pule nai lo o le isi.
Mele: O lenā tonu lava. Seʻi mafaufau i le mea lenei: O lea na mafai ona e mafaufau i ni faaaʻoaʻoga o ni tagata e tutusa lelei, e pei o se ʻauso po o se masaga. Pe afai o Iesu moni lava o le Atua, pe e te lē manatu la sa tatau iā Iesu o le Faiaʻoga Sili, ona mafaufau i se faaaʻoaʻoga e pei ona ta manatu iai, po o se faaaʻoaʻoga foʻi e manino, ina ia iloa ai le tutusa o le faiā a ni tagata se toʻalua?
Tina: Ioe e tatau.
Mele: Peitaʻi sa ia faaaogā le upu “Tamā” ma le “Atalii” ina ia faamatala ai lana faiā ma le Atua.
Tina: E ese le manaia o le manatu na e taʻua.
O ā Manatu o Uluaʻi Soo o Iesu?
Mele: Ae ou te leʻi alu, ou te fiafia e talanoaina ma oe se isi manatu e uiga i lenei lava mataupu pe afai e talafeagai.
Tina: Manaia foʻi.
Mele: Pe afai o Iesu moni lava o le Atua, pe e te lē ioe la e tatau ona taʻua manino mai e ona soo lenā manatu?
Tina: Ioe.
Mele: Peitaʻi, e leai ma se mau o loo taʻua ai lenā manatu. Ae seʻi mātau le tala a le aposetolo o Paulo, o se tasi o uluaʻi soo o Iesu. Na tusi o ia i le Filipi 2:9, ma faamatala mai le mea na faia e le Atua ina ua mavae le maliu ma le toetū o Iesu. “Ua faaeaina ai foʻi o ia [Iesu] e le Atua i se tulaga e sili ona maualuga, ma avatu ma le agalelei iā te ia le suafa e sili i isi igoa uma.” E tusa ai ma lenei mau, o le ā na faia e le Atua mo Iesu?
Tina: Ua faapea mai na faaeaina e le Atua Iesu i se tulaga e sili ona maualuga.
Mele: Ioe. Pe afai na tutusa Iesu ma le Atua a o leʻi maliu, ma mulimuli ane tuuina atu e le Atua iā te ia se tulaga e sili ona maualuga, po o lona uiga la ua sili atu Iesu nai lo o le Atua? E faapefea i se tasi ona sili atu nai lo o le Atua?
Tina: E lē mafai ona tupu lenā mea.
Mele: Ou te ioe i lenā manatu. E tusa ai la ma nei faamaoniga uma, pe e te manatu o loo aʻoaʻoina i le Tusi Paia, o Iesu o le Atua lava lenā?
Tina: E leai, e lē o le tulaga lenā. O loo fai mai le Tusi Paia o ia o le Alo o le Atua.
Mele: E moni. Seʻi oʻu faamautinoa atu iā te oe Tina, e matuā faaaloalogia lava e Molimau a Ieova Iesu. E matou te talitonu o lona maliu e tusa ai ma lona tulaga o le Mesia na folafolaina mai, ua tatala ai le avanoa e maua ai e tagata faamaoni uma le faaolataga.
Tina: O loʻu talitonuga foʻi lenā.
Mele: Atonu la e te mafaufau, ʻE faapefea ona tatou faaalia atu iā Iesu e tatou te talisapaia le foaʻiina mai o lona soifua mo i tatou?’
Tina: Sa ou taumānatu i lenā tulaga.
Mele: E mafai la ona ou toe asiasi mai ma talanoaina ma oe le tali mai i le Tusi Paia. E te avanoa i le taimi lava lenei i le vaiaso a sau?
Tina: Ioe, ou te avanoa.
Mele: Manaia tele, o le a ta feiloaʻi la i le la vaiaso.
[Faaopoopoga i lalo]
Mo nisi faamatalaga, tagaʻi i le mataupu e 5 o le tusi O ā Aʻoaʻoga Moni a le Tusi Paia?

SE TALANOAGA FAALE-TUSI PAIA
O Anafea na Amata Pule ai le Malo o le Atua?​—Vaega 1
O le talanoaga o loo mulimuli mai, o se talanoaga e masani ona fai e se Molimau a Ieova ma se tagata i le talaʻiga. Seʻi faapea ua alu atu se Molimau e igoa iā Toma i le fale o se tamāloa e igoa iā Ioane.
IA “SAʻILI PEA” MO LE MALAMALAMA
Toma: E te iloa Ioane, e ese loʻu fiafia i ta talanoaga faale-Tusi Paia. Ou te manatua le taimi mulimuli na ta talanoa ai, sa e fesili mai pe aiseā e talitonu ai Molimau a Ieova o le tausaga e 1914, na amata pule ai le Malo o le Atua.
Ioane: Ia, auā foʻi na ou faitau i tou lomiga ma o loo taʻua ai na amata ona pule mai le Malo o le Atua i le 1914. O lea la ou te fia malamalama, auā e masani ona tou fai mai e faavae o outou talitonuga i le Tusi Paia.
Toma: E saʻo, e faavae o matou talitonuga mai i le Tusi Paia.
Ioane: Ae na ou faitau i le Tusi Paia atoa, ou te leʻi tau a i se mau o taʻua ai le 1914. Na ou suʻeina foʻi i se Tusi Paia i le initaneti le tausaga “1914” ae e lē o maua ai foʻi.
Toma: E lua ni mea ou te fia faamālō atu ai Ioane. Muamua, faamālō atu lava ona ua e faitau i le Tusi Paia atoa. Foliga mai e te fiafia tele i le Tusi Paia.
Ioane: Ioe, ou te fiafia tele i ai.
Toma: Taʻi lelei la. O le isi mea, ou te faamālō atu ona o lou saʻili i le Tusi Paia mo tali o au fesili. Ua e faia le mea o loo faalaeiau i tatou e le Tusi Paia e fai: Ia “saʻili pea” mo le malamalama. Mālō a mo lenā uiga lelei.
Ioane: Faafetai a. Ou te fiafia lava e aʻoaʻoina pea le tele o mea. E te iloa, na fai nisi aʻu saʻiliʻiliga ma na ou maua ai nisi o faamatalaga e faatatau i le tausaga 1914, i le tusi lea o loo faaaogā i a ta talanoaga. O loo taʻua ai le miti a se tupu i se laau telē na tuu i lalo ma na mulimuli ane toe tātupu aʻe. Pe saʻo ea aʻu?
Toma: Oi, o le valoaga lenā o loo i le Tanielu mataupu e 4. O loo taʻua ai le miti a Nepukanesa le tupu o Papelonia.
Ioane: Ia, lenā tonu a. Ae ua ou fiu e faitau ou te lē malamalama a po o le ā lona fesootaʻiga i le Malo o le Atua ma le tausaga e 1914.
Toma: Aua e te popole. E oo foʻi i le perofeta o Tanielu e leʻi malamalama atoatoa i le uiga o mea na faagaeeina o ia e tusia!
Ioane: E saʻo lau tala?
Toma: Ioe. Auā na ia taʻua i le Tanielu 12:8: “A o aʻu, na ou faalogo ae ou te leʻi malamalama.”
Ioane: Oi, e lē na o aʻu la lea e lē o malamalama.
Toma: O le mea moni, e leʻi malamalama Tanielu ona e leʻi oo i le taimi na finagalo le Atua e malamalama atoatoa ai tagata, i le uiga o valoaga o loo i le tusi o Tanielu. Ae ua mafai ona tatou malamalama atoatoa i ai i le taimi lenei.
Ioane: O le ā le uiga o lau tala?
Toma: Ia tagaʻi foʻi i le fuaiupu o loo sosoo ai. Fai mai le Tanielu 12:9: “Ua punitia upu ma faamauina ai seʻia oo i le taimi o le iʻuga.” O lea, o nei valoaga e faatoʻā mafai ona malamalama atoatoa ai a o faagasolo “taimi o le iʻuga.” I se taimi mulimuli ane, o le a ta iloaina ai mai i a ta talanoaga faale-Tusi Paia, faamaoniga uma e iloa ai o lea ua tatou ola i le taimi o le iʻuga.
Ioane: E mafai la ona e faamalamalama mai le valoaga a Tanielu?
Toma: Ia seʻi ou taumafai atu la i ai.
LE MITI A NEPUKANESA
Toma: Muamua, seʻi ou faamatala puupuu atu le vaaiga sa iloa e Nepukanesa i lana miti. A uma, ona ta talanoa lea po o le ā lona uiga.
Ioane: Manaia foʻi.
Toma: Na vaaia e Nepukanesa i lana miti se laau matuā maualuga e oo i le lagi. Ona ia faalogo atu lea i le faatonuga mai i se avefeʻau a le Atua o faapea mai e tuu i lalo le laau. Peitaʻi, na fetalai mai le Atua ina ia tuu pea i le eleele le tagutugutu o le pogati seʻia māeʻa “taimi e fitu,” ona toe tupu ai lea o le laau. O lenei valoaga na faataunuuina muamua iā Nepukanesa. E ui lava o ia o se tupu malosi e pei o se laau ua oo lona tumutumu i le lagi, ae na lē toe avea o ia ma tupu i “taimi e fitu.” E te manatua foʻi le mea na tupu?
Ioane: Leai.
Toma: Ia aua e te popole. Ua taʻua i le Tusi Paia na leaga le mafaufau o Nepukanesa mo tausaga e fitu, ma e leʻi mafai ona toe avea ma tupu i lenā taimi. Peitaʻi, na toe lelei lona mafaufau i le iʻuga o taimi e fitu ma na toe avea ai ma tupu.
Ioane: O lea ua ou tau malamalama atu. Ae o le ā la le fesootaʻiga o lenā mea i le Malo o le Atua ma le 1914?
Toma: Pe a faafaigofie le manatu, e lua ni faataunuuga o lenei valoaga. O le faataunuuga muamua, na taunuu ina ua taofia le pulega a Nepukanesa. A o le faataunuuga lona lua e aofia ai le taofia o le pulega a le Atua. O lea, o le faataunuuga lona lua e fesootaʻi atu i le Malo o le Atua.
Ioane: E faapefea ona outou iloa e iai se faataunuuga lona lua o le valoaga ma e fesootaʻi atu i le Malo o le Atua?
Toma: O loo iai se manatu i le valoaga lava ia e iloa ai. E tusa ai o le Tanielu 4:17, na tuuina mai le valoaga “ina ia iloa ai e tagata soifua o le Silisili Ese o ia o le Pule i malo o tagata, ma o lē ua ia finagalo i ai, e na te avatu iā te ia.” Pe na e mātauina le fuaitau “malo o tagata”?
Ioane: Ioe. O lea e fai mai “o le Silisili Ese o ia o le Pule i malo o tagata.”
Toma: Saʻo. Faamata o ai le “Silisili Ese”?
Ioane: O le Atua?
Toma: Saʻo lelei. O le manatu la lenā e ta te iloa ai e lē na o Nepukanesa e faasino atu i ai lenei valoaga. O loo aofia ai foʻi le “malo o tagata” po o le pulega a le Atua i tagata. Ma e talafeagai lelei lenā manatu pe a e faitau i isi mau o loo i le tusi o Tanielu.
Ioane: O le ā le uiga o lau tala?
LE FEʻAU AUTŪ O LE TUSI O TANIELU
Toma: E masani ona faasino atu le tusi o Tanielu i le faavaeina o le Malo o le Atua, i lalo o le pulega a lona Alo o Iesu. O se faataʻitaʻiga, seʻi o ta faitau i le Tanielu 2:44. E mafai ona e fofogaina mai le ta mau lenā?
Ioane: Fai mai: “O aso o ia tupu, o le a faatūina ai e le Atua o le lagi o le malo e lē faaumatia lava. O lea malo foʻi e lē tuuina atu i se isi nuu. O le a ia tuʻimomomoina ma faaumatia malo uma, ae e tumau lea malo e faavavau.”
Toma: Faafetai lava. O le ā sou manatu, faamata o faasino atu le mau lenei i le Malo o le Atua?
Ioane: Ia taʻilo.
Toma: Mātau foʻi, o loo fai mai o lenei Malo e ʻtumau lea e faavavau.’ E na o le Malo o le Atua e talafeagai ai lenā manatu, ae e lē o se malo faaletagata, a ea?
Ioane: Ae saʻo a.
Toma: Seʻi ta faitau i se isi valoaga o loo i le Tanielu e faasino atu foʻi i le Malo o le Atua. E tusa ai o le Tupu po o le Pule o lenā Malo, ua faapea mai le Tanielu 7:13, 14: “Ua tuuina atu iā te ia le pule, o le mamalu ma le malo, ina ia auauna iā te ia o tagata ma nuu ma gagana uma. O lana pule, o le pulega lea e tumau e lē mavae atu, e lē faaumatia foʻi lona malo.” Po o iai se upu patino o e mātauina mai i lenei mau?
Ioane: O loo taʻua ai se malo.
Toma: Saʻo lelei. Ma e lē o faasino atu i so o se malo lava. Mātau, fai mai o lenei Malo e pule i “tagata ma nuu ma gagana uma.” I nisi faaupuga, o le a pulea e lenei Malo le lalolagi atoa.
Ioane: Ou te leʻi iloa o le uiga lenā o le mau lea. Ae e saʻo lelei oe.
Toma: E lē gata i lea, mātau se isi manatu o loo taʻua i le valoaga, fai mai: “O lana pule, o le pulega lea e tumau e lē mavae atu, e lē faaumatia foʻi lona malo.” E taitutusa le manatu lenei ma le valoaga na ta faitau i ai i le Tanielu 2:44, a ea?
Ioane: I, e taitutusa a.
Toma: Seʻi o ta toe autalu puupuu manatu ua uma ona ta talanoaina. Manatua foʻi, o le valoaga o loo i le Tanielu mataupu e 4, na tuuina mai ina ia iloa ai e tagata “o le Silisili Ese o ia o le Pule i malo o tagata.” O lenā manatu ua ta iloa ai e iai se isi faataunuuga o lenā valoaga e ese mai i le mea na tupu iā Nepukanesa. Ma i le tusi atoa o Tanielu, o loo iai ni valoaga i le faavaeina o le Malo o le Atua i lalo o le pulega a lona Alo. O lea, pe e talafeagai ona faapea atu o le valoaga o loo i le Tanielu mataupu e 4, e faasino atu foʻi i le Malo o le Atua?
Ioane: Ia e foliga mai e saʻo e fesootaʻi i le Malo o le Atua. Ae ou te lē iloa po o le ā lona fesootaʻiga i le 1914.
“SEʻIA MAVAE ATU TAIMI E FITU”
Toma: Seʻi o ta toe foʻi la i le tupu o Nepukanesa. I le faataunuuga muamua o le valoaga, na faaata mai ai e le laau telē ia Nepukanesa. Na taofia lana pulega ina ua leaga lona mafaufau mo se vaitaimi, e pei ona faaata mai i le tuuina i lalo o le laau mo taimi e fitu. Na māeʻa taimi e fitu ina ua toe lelei le mafaufau o Nepukanesa ma toe faafoʻisia lana pulega. I le faataunuuga lona lua o le valoaga, na taofia ai foʻi le pulega a le Atua mo se vaitaimi, ae e lē e faapea e māfua lenā mea ona ua lē taulau le Atua.
Ioane: O le ā le uiga o lau tala?
Toma: I taimi o le Tusi Paia, e masani ona taʻua ai o loo ʻnofo i le nofoālii o Ieova’ ia tupu Isaraelu na iai i Ierusalema. Na latou faaata mai Ieova i le auala na latou pulea ai Ona tagata. O lea, o a latou pulega sa atagia mai ai le pulega a le Atua. Peitaʻi, na mulimuli ane lē usiusitaʻi iā Ieova na tupu faapea le toʻatele o tagata Isaraelu. O lo latou lē usiusitaʻi na faataga ai loa e Ieova tagata Papelonia ina ia faatoʻilalo Ierusalema i le 607 T.L.M. Talu mai lenā taimi, e leʻi toe iai se tupu na toe faaataina mai Ieova i Ierusalema. O le auala lenā na taofia ai le pulega a le Atua. Po o e tau malamalama mai?
Ioane: Ia, o lea ua ou tau maua atu.
Toma: O lea, o le 607 T.L.M. na amata ai taimi e fitu, po o le vaitaimi na taofia ai le pulega a le Atua. Ae i le faaiʻuga o taimi e fitu, o le a tofia ai e le Atua i le lagi se pule po o se tupu fou e faaataina mai o Ia. O i inā e faataunuu ai le valoaga o loo i le Tanielu. O le fesili la ua tulaʻi: O anafea na māeʻa ai taimi e fitu? Afai e maua le tali o lenā fesili, ona ta iloa ai lea o le taimi na amata pule mai ai le Malo o le Atua.
Ioane: OK. Foliga mai la na māeʻa taimi e fitu i le 1914, a ea?
Toma: O lenā tonu lava.
Ioane: Ae e faapefea ona ta iloa e saʻo?
Toma: A o iai Iesu i le lalolagi, na ia faailoa mai ai e leʻi māeʻa lava taimi e fitu. O lea, e foliga mai o se vaitaimi umi. Na amata mai taimi e fitu i le faitau selau o tausaga a o leʻi afio mai Iesu i le lalolagi, ma na faaauau pea i le taimi na toe afio ai i le lagi. Manatua foʻi, o valoaga o loo i le Tanielu e faatoʻā malamalama atoatoa i ai i le “taimi o le iʻuga.” O le tulaga e mataʻina ai, i le faaiʻuga o le vaitausaga e 1800, na iai ni tagata faamaoni na iloiloina ma le faaeteete nei valoaga o le Tusi Paia, ma latou iloa ai e māeʻa taimi e fitu i le 1914. E lē gata i lea, o mea e sili ona mataʻutia na tutupu i le lalolagi talu mai le 1914, ua faamaonia atili ai o le tausaga lenā na amata pule ai le Malo o le Atua i le lagi. O le tausaga foʻi lenā na amata ai taimi o le iʻuga. Ia, ou te iloa ua fai sina faigatā ona e malamalama i le tele o nei manatu . . .
Ioane: E saʻo lelei oe, e tatau ona ou faitau ma toe faitau i lenei valoaga ina ia ou malamalama lelei ai.
Toma: Aua e te popole. Na umi foʻi se taimi o ou taumafai e malamalama i nei valoaga. Ae faamoemoe ua fesoasoani le ta talanoaga e te iloa ai, e faavae mai i le Tusi Paia talitonuga o Molimau a Ieova e faatatau i le Malo.
Ioane: E te iloa, e ese loʻu fiafia i le auala e tou te faaaogā ai le Tusi Paia e faavae mai ai tou talitonuga.
Toma: Ou te iloa o lou faanaunauga foʻi lenā o loo iai. E pei ona ou fai atu muamua, atonu e fou i lau faalogo nei manatu ma ua iai foʻi nisi fesili ua lāgā ai. O se faataʻitaʻiga, o lea ua ta iloa o taimi e fitu e fesootaʻi i le Malo o le Atua, ma na amata mai i le 607 T.L.M. Ae e te ono taumānatu, e faapefea ona tatou mautinoa na māeʻa taimi e fitu i le 1914?
Ioane: E saʻo oe o lea ou te tau mafaufau i le fesili lenā.
Toma: O loo fesoasoani mai le Tusi Paia lava ia ina ia tatou iloa ai po o le ā tonu lava le umi o taimi e fitu. E ā, e te manaʻo e ta te talanoa i le mataupu lenā pe a ou toe asiasi mai?
Ioane: Manaia foʻi lenā tonu.
Pe e iai se mataupu faale-Tusi Paia o loo e mafaufau i ai? Po o e fia iloa talitonuga po o faiga faaletapuaʻiga a Molimau a Ieova? Pe afai o lea, ia talanoa atu i se tasi o Molimau a Ieova. O le a fiafia o ia e te lua talanoa i lenā mataupu.
[Faaopoopoga i lalo]
E masani ona faia e Molimau a Ieova ni talanoaga faale-Tusi Paia ma tagata e aunoa ma se totogi.
Faataoto 2:3-5.
Tagaʻi i le mataupu e 9 o le tusi O ā Aʻoaʻoga Moni a le Tusi Paia? lomia e Molimau a Ieova.
Tanielu 4:13-17.
Tanielu 4:20-36.
1 Nofoaiga a Tupu 29:23.
I le valoaga a Iesu e faatatau i aso e gata ai, na ia faapea mai: “E solia foʻi Ierusalema [faaata mai ai le pulega a le Atua] e nuu ese seʻia faataunuuina taimi atofaina o nuu ese.” (Luka 21:24) O lea, na faaauau pea ona taofia le pulega a le Atua a o iai Iesu i le lalolagi seʻia oo i le taimi o le iʻuga.
Tanielu 12:9.
Tagaʻi i le faaopoopoga “O le 1914, o se Tausaga Iloga i Valoaga o le Tusi Paia” o le tusi O ā Aʻoaʻoga Moni a le Tusi Paia?
O le isi mataupu o lenei faasologa o mataupu o le a talanoaina ai mau o le Tusi Paia e iloa ai le umi o taimi e fitu.
O loo faia se talanoaga a Toma ma Ioane e faatatau i le Malo o le Atua​Na fai le miti a le Tupu o Nepukanesa e faatatau i se laau tele​O loo faia se talanoaga a Toma ma Ioane e faatatau i le Malo o le Atua​O loo faia se talanoaga a Toma ma Ioane e faatatau i le Malo o le Atua​O loo faia se talanoaga a Toma ma Ioane e faatatau i le Malo o le Atua​O loo faia se talanoaga a Toma ma Ioane e faatatau i le Malo o le Atua​O loo faia se talanoaga a Toma ma Ioane e faatatau i le Malo o le Atua​O loo faia se talanoaga a Toma ma Ioane e faatatau i le Malo o le Atua​O Anafea na Amata Pule ai le Malo o le Atua?​—Vaega 1malo-o-le-atua-valoaga-1O Anafea na Amata Pule ai le Malo o le Atua? | Se Talanoaga (Vaega 1)Pe e te silafia o le miti a Nepukanesa o loo faamauina i le Tanielu mataupu e 4, o se valoaga e faatatau i le Malo o le Atua ma le tausaga e 1914?valoaga, tanielu, puelga, malo, malamalamaga, malo o le atua, 1914O Anafea na Amata Pule ai le Malo o le Atua? (Vaega 1)O anafea na mmata pule ai le Malo o le Atua? (vaega 1)Pe afai e te iloa le tali, faamata e mafai ona e faamatala i se tasi mai i le Tusi Paia?O Anafea na Amata Pule ai le Malo o le Atua? (Vaega 1)O anafea na amata pule ai le Malo o le Atua? (vaega 1)



^ ***w14 11/1 itu. 8-11 O Anafea na Amata Pule ai le Malo o le Atua?​—Vaega 2***
SE TALANOAGA FAALE-TUSI PAIA
O Anafea na Amata Pule ai le Malo o le Atua?​—Vaega 2
O le talanoaga o loo mulimuli mai, o se talanoaga e masani ona fai e se Molimau a Ieova ma se tagata i le talaʻiga. Seʻi faapea ua toe foʻi atu le Molimau e igoa iā Toma i le fale o se tamāloa e igoa iā Ioane.
AUTALUGA PUUPUU O LE MITI A NEPUKANESA
Toma: Manaia ua ta toe feiloaʻi. E ese loʻu fiafia i a ta talanoaga faale-Tusi Paia i vaiaso taʻitasi. Ae, o ā mai oe?
Ioane: Manuia lava faafetai.
Toma: Mālō lava. I le vaiaso ua teʻa, na ta talanoa ai pe aiseā e talitonu ai Molimau a Ieova na amata pule le Malo o le Atua i le tausaga e 1914. I le ta talanoaga, na ta iloa ai se faamaoniga mai i se valoaga o loo i le mataupu e 4 o le tusi a Tanielu. O e manatua foʻi le mea o loo taʻua ai?
Ioane: O loo taʻua ai le miti a le tupu o Nepukanesa i se laau telē.
Toma: Lenā tonu lava. I lana miti na ia vaaia ai se laau ua oo i le lagi, ona ia faalogo atu lea i le faatonuga mai i se agelu a le Atua o faapea mai e tuu i lalo le laau, ae tuu pea i le eleele le tagutugutu o le pogati. Pe a māeʻa “taimi e fitu” ona toe tupu ai lea o le laau. Na ta talanoaina foʻi le māfuaaga e faapea atu ai e lua faataunuuga o lenei valoaga. O e manatua le faataunuuga muamua?
Ioane: Na faataunuu iā Nepukanesa lava ia ina ua leaga lona mafaufau i tausaga e fitu, e saʻo?
Toma: Saʻo lelei. Na taofia le pulega a Nepukanesa ina ua leaga lona mafaufau mo sina taimi. Ae o le faataunuuga sili o le valoaga, na taofia ai le pulega a le Atua i le lalolagi mo se vaitaimi po o taimi e fitu. Manatua foʻi, na amata taimi e fitu ina ua faatoʻilaloina Ierusalema i le 607 T.L.M. Na amata mai i le taimi lenā ona lē toe iai se tupu i le lalolagi e faaataina mai le pulega a Ieova i ona tagata. Peitaʻi, i le iʻuga o taimi e fitu, na tofia ai e le Atua se Pule po o se Tupu fou i le lagi e pule mai i ona tagata. A faafaigofie le manatu, o le iʻuga o taimi e fitu e amata ai le pulega a le Malo o le Atua i le lagi. O lea ua ta iloa le taimi na amata ai taimi e fitu. Afai e ta te iloa le umi o taimi e fitu, ona maua ai lea o le taimi tonu na amata pule ai le Malo o le Atua. Po o e tau maua mai?
Ioane: Ia, manaia tele lou toe taʻua ua ou manatua ai.
Toma: Mālō le onosaʻi. Seʻi faaauau la le ta talanoaga ma vaai po o le ā le umi o taimi e fitu. Na ou toe suʻesuʻe i lenei mataupu ina ia ou manatua ai manatu tāua. O le a ou taumafai e faamatala atu.
Ioane: Ia ua lelei.
IʻU TAIMI E FITU—AMATA ASO E GATA AI
Toma: I le faataunuuga muamua o le valoaga iā Nepukanesa, o taimi e fitu e uiga atu i le fitu tausaga. Peitaʻi, o le faataunuuga sili lea e aofia ai le Malo o le Atua, o taimi e fitu e umi atu nai lo o tausaga e fitu.
Ioane: O le ā le uiga o lau tala?
Toma: Manatua foʻi, na amata taimi e fitu ina ua faatoʻilalo Ierusalema i le 607 T.L.M. O lea, pe a tau mai i inā le fitu tausaga, e tatau la ona uma i le 600 T.L.M. Peitaʻi, e leai se mea mataʻina na tupu i le pulega a le Atua i lenā tausaga. E lē gata i lea, ua uma foʻi ona ta talanoaina a o iai Iesu i le lalolagi i senituri mulimuli ane, na ia faailoa mai ai e leʻi māeʻa taimi e fitu.
Ioane: O lea ua ou manatua atu.
Toma: O lea, o taimi e fitu e lē uiga atu i tausaga e fitu, ae e aofia ai se vaitaimi umi.
Ioane: O le ā le umi?
Toma: Ua fesoasoani mai le tusi o Faaaliga lea e fesootaʻi lelei ma le tusi o Tanielu iā i taʻua, e iloa ai po o le ā tonu le umi o taimi e fitu. O loo faailoa mai ai o le umi o le tolu ma le ʻafa taimi e tutusa ma le 1,260 aso. O lea, pe a faaluaina le tolu ma le ʻafa taimi ona maua lea o taimi e fitu, e tutusa lenā ma le 2,520 aso. Po o e maua mai?
Ioane: O lea ua ou maua atu, ae ou te lē iloa pe faapefea ona iloa ai na pule le Malo o le Atua i le 1914.
Toma: Ia seʻi o ta vaai la i le fesootaʻiga. I nisi taimi i valoaga o le Tusi Paia, o le aso e tasi e faaata mai ai le tausaga. Afai e tutusa le aso ma le tausaga, o lona uiga o taimi e fitu e tutusa ma le 2,520 tausaga. Pe a tau mai le 2,520 tausaga mai i le 607 T.L.M., e uma tonu lava i le 1914. O lea, o le 1914 e uma ai taimi e fitu, ae amata ai ona pule Iesu o se Tupu i le Malo o le Atua. O le isi itu e mataʻina ai, o le tele o mea iloga na tutupu i le lalolagi talu mai lenā tausaga, na faailoa mai i le Tusi Paia e iloa ai aso e gata ai.
Ioane: O ā mea na tutupu?
Toma: Seʻi mātau mea na taʻua e Iesu i le Mataio 24:7 o le a tutupu pe a amata ona pule o ia i le lagi: “O le a siitaua atu isi atunuu i isi atunuu, ma isi malo i isi malo, o le a iai foʻi oge ma mafuiʻe i lea mea ma lea mea.” Mātau, na valoia e Iesu o le a iai oge ma mafuiʻe a o faagasolo na taimi. Pe lē moni e tele tulaga faapena ua vaaia i lo tatou lalolagi, talu mai le senituri ua mavae?
Ioane: O le mea moni lenā.
Toma: I lenā lava fuaiupu, na taʻua ai e Iesu o le a iai taua i le taimi e faatasi mai ai o le Tupu o le Malo o le Atua. Ma na valoia i le tusi o Faaaliga e lē gata o le a iai taua i totonu lava o atunuu, ae o taua foʻi i le lalolagi atoa a o faagasolo taimi o le iʻuga. E te silafia le tausaga o le taua muamua a le lalolagi?
Ioane: O le 1914, oi e tutusa ma le tausaga lea na e taʻua na amata pule ai Iesu. E leʻi tau muamua loʻu mafaufau i lenā manatu.
Toma: Pe a tuufaatasi nei faamaoniga eseese, ona tatou iloa ai lea o le valoaga i taimi e fitu ma isi valoaga o le Tusi Paia e faatatau i le taimi o le iʻuga, e talafeagai lelei. O le māfuaaga lenā e talitonu ai Molimau a Ieova na amata pule Iesu i le lagi i le 1914, ma o le tausaga foʻi lenā na amata ai aso e gata ai.
Ioane: O lea ou te taumafai e malamalama atu.
Toma: Mālō le onosaʻi. E pei ona ou fai atu, na umi foʻi se taimi o oʻu taumafai e malamalama i nei manatu. Ae ou te faamoemoe ua fesoasoani le ta talanoaga e te iloa ai, e ui lava e lē o taʻua patino mai le tausaga 1914 i le Tusi Paia, peitaʻi e tele faamaoniga faale-Tusi Paia e faavae mai ai talitonuga o Molimau a Ieova e faatatau i lenā tausaga.
Ioane: Ioe, o le māfuaaga lenā ou te fiafia ai iā te outou, ona e tou te faaaogā lava le Tusi Paia e faamaonia ai tou manatu. Ae o lea ou te mafaufau pe aiseā ua lavelave ai nei manatu. Aiseā na lē faailoa saʻo mai ai e le Atua i le Tusi Paia, o le 1914 e amata pule ai Iesu i le lagi?
Toma: Manaia tele lau fesili. O le mea moni, e tele mea e lē o faamatala auʻiliʻili mai i le Tusi Paia. Aiseā na finagalo ai le Atua e tusia le Tusi Paia, i se auala e manaʻomia ai ni taumafaiga a tagata e malamalama ai? O le ā sou manatu, e te fia talanoa i lenā fesili pe a ou toe sau?
Ioane: Manaia foʻi lenā tonu.
Pe e iai se mataupu faale-Tusi Paia o loo e mafaufau i ai? Po o e fia iloa talitonuga po o faiga faaletapuaʻiga a Molimau a Ieova? Pe afai o lea, ia talanoa atu i se tasi o Molimau a Ieova. O le a fiafia o ia e te lua talanoa i lenā mataupu.
[Faaopoopoga i lalo]
E faia e Molimau a Ieova ni talanoaga faale-Tusi Paia ma tagata e aunoa ma se totogi.
Tagaʻi i le mataupu “Se Talanoaga Faale-Tusi Paia—O Anafea na Amata Pule ai le Malo o le Atua?​—Vaega 1” i Le Olomatamata o Oketopa 1, 2014.
Tagaʻi i le Tanielu 4:23-25.
Tagaʻi i le Faaaliga 12:6, 14.
Tagaʻi i le Numera 14:34; Esekielu 4:6.
Tagaʻi i le siata “Le Miti a Nepukanesa i se Laau.”
Tagaʻi i le Faaaliga 6:4.
Tagaʻi i le mataupu e 9 o le tusi O ā Aʻoaʻoga Moni a le Tusi Paia?, lomia e Molimau a Ieova.
[Faamatalaga faaopoopo i le itulau 9]
E tusa ai o le taimi e amata ai ona pule o ia i le lagi, na fetalai Iesu: “O le a siitaua atu isi atunuu i isi atunuu, ma isi malo i isi malo, o le a iai foʻi oge ma mafuiʻe i lea mea ma lea mea.”
O loo faafeiloaʻi atu e Ioane Toma i lona fale​[Ata i le itulau 10]O Toma ma Ioane o loo fai le la suʻesuʻega
[Siata i le itulau 11]Le siata o aso ma mea tutupu e fesootaʻi atu i le miti a Nepukanesa
LE MITI A NEPUKANESA I SE LAAU​—LE AUALA E FESOOTAI AI I LE MALO O LE ATUA
LE ATA FAAVALOAGA
Se laau telē (Tanielu 4:10, 11)
“Ia tātuu i lalo le laau” (Tanielu 4:14)
“Seʻia mavae atu taimi e fitu” (Tanielu 4:16)
“E te toe maua lou malo” (Tanielu 4:26)
Pulega
Taofia le pulega
Umi na taofia ai
Toe faafoʻisia le pulega
FAATAUNUUGA MUAMUA
Nepukanesa le tupu o Papelonia
O se vaitaimi ina ua mavae le 606 T.L.M., na leaga ai le mafaufau o Nepukanesa ma lē mafai ai ona faaauau lana pulega
7 tausaga
Toe lelei le mafaufau o Nepukanesa ma toe faafoʻisia lana pulega
FAATAUNUUGA SILI
O tupu Isaraelu na faaataina mai le pulega a le Atua
Faatoʻilaloina Ierusalema; muta ai le faasologa o tupu o Isaraelu
Oketopa
607 T.L.M.
2,520 tausaga
T.L.M.
606 1/4 tausaga
T.A.
1,913 3/4 tausaga
“E solia foʻi Ierusalema . . . seʻia faataunuuina taimi atofaina o nuu ese” (Luka 21:24)
Amata pule Iesu o se Tupu i le Malo o le Atua i le lagi
Oketopa
1914 T.A.
O loo faafeiloaʻi atu e Ioane Toma i lona fale​O loo faafeiloaʻi atu e Ioane Toma i lona fale​O loo faafeiloaʻi atu e Ioane Toma i lona fale​O loo faafeiloaʻi atu e Ioane Toma i lona fale​O loo faafeiloaʻi atu e Ioane Toma i lona fale​O loo faafeiloaʻi atu e Ioane Toma i lona fale​O Anafea na Amata Pule ai le Malo o le Atua?​—Vaega 2miti-a-nepukanesaO le ā ua Faailoa Mai i le Miti a Nepukanesa e Faatatau i le Malo o le Atua? | Se Talanoaga (Vaega 2)Na miti Nepukanesa le tupu o Papelonia i se laau matuā maualuga ua tuuina i lalo. Ina ua mavae “taimi e fitu”, na amata ai ona pule se pulega fou.tupu, nepukanesa, miti, laau, siata, malo o le atua, pulega, valoaga, le tusi o tanieluO Anafea na Amata Pule ai le Malo o le Atua? (Vaega 2)O anafea na amata pule ai le Malo o le Atua? (vaega 2)O valoaga o le Tusi Paia ma le miti na avatu e le Atua i le tupu o Papelonia ua faailoa mai ai le tausaga o le a faataunuuina ai.O Anafea na Amata Pule ai le Malo o le Atua? (Vaega 2)O anafea na amata pule ai le Malo o le Atua? (vaega 2)



^ ***w12 10/1 itu. 12-14 Se Talanoaga Faale-Tusi Paia***
Se Talanoaga Faale-Tusi Paia
Pe e Susunu e le Atua Tagata i le Afi i Seoli?
E FIAFIA Molimau a Ieova e talanoa ma tagata i le Tusi Paia. Pe e iai se mataupu faale-Tusi Paia o loo e mafaufau i ai? Po o e fia iloa talitonuga po o faiga faaletapuaʻiga a Molimau a Ieova? Pe afai o lea, ia talanoa atu i se Molimau i se taimi e te toe feiloaʻi i ai. O le a fiafia o ia e te lua talanoa i lenā mataupu.
O le talanoaga o loo mulimuli mai, o se talanoaga e masani ona fai e se Molimau a Ieova ma se tagata i le talaʻiga. Seʻi faapea ua alu atu le Molimau e igoa iā Toma i le fale o se tamāloa e igoa iā Alesana.
Pe e Susunu e le Atua Tagata Amioleaga?
Toma: Ua ou fiafia lava ua ta toe feiloaʻi.
Alesana: Ua ou fiafia foʻi ua e toe sau.
Toma: E iai se mea na e taʻua i le ta talanoaga mulimuli sa ou mafaufau lava i ai.
Alesana: O le ā lenā mea?
Toma: Na e fai mai ua faateʻia oe ina ua e faalogo e lē talitonu Molimau a Ieova i le afi i seoli.
Alesana: Oi ioe, faapea aʻu e lē o le tou talitonuga lenā.
Toma: Manaia lou manatu. E ese loʻu fiafia e faalogologo i manatu o isi. Talu ai e mau eseese tagata e faatatau i le afi i seoli, o le ā la sou manatu iai?
Alesana: Ou te talitonu, pe a feoti tagata amioleaga, e ō uma lava i le afi i seoli ma susunu ai e faavavau.
Toma: O le manatu taatele lenā. Ae seʻi oʻu fesili atu, pe e iai ni mea na tutupu i lou olaga na e faanoanoa ai?
Alesana: Ioe, i le lima tausaga ua mavae, sa fasiotia ai si oʻu tuafafine.
Toma: Talofa e! Ou te iloa ua e misia lava o ia.
Alesana: Ae ā, ou te mafaufau lava i ai i aso uma.
Toma: Ou te iloa o nisi tagata e maumauaʻi i le talitonuga i le afi i seoli, ona sa aafia fua i mea na faia e tagata amioleaga. O le pogai lenā e latou te fia vāai atu ai ua faasala tagata amioleaga.
Alesana: E saʻo lelei! Ou te manaʻo ia faasala le tagata na fasiotia loʻu tuafafine.
Toma: O o tatou faalogona masani na. Ua taʻua i le Tusi Paia e toʻatamaʻi foʻi le Atua pe a aafia fua ē e lē sala, ma folafola mai o le a ia faasalaina ē amioleaga. Mātau foʻi le manatu lenei ua taʻua i le Isaia 3:11: “Oi talofa i le tagata amioleaga! E malaia o ia; auā o mea na ia faia i isi e faapea foʻi ona faia iā te ia!” E mautinoa la o le a faasala e le Atua tagata amioleaga.
Alesana: Ae e faapefea ona taunuu lenā mea, pe afai e leai se afi i seoli, e pei ona e fai mai ai?
Toma: Manaia lau fesili. O le tali puupuu, e faasala e le Atua tagata amioleaga i le faaumatiaga e faavavau. Mātau le faamatalaga a le Tusi Paia o loo i le 2 Tesalonia 1:9. Seʻi e fofogaina mai faamolemole.
Alesana: Fai mai: “O i latou lava ia e oo i ai le faasalaga tonu o le faaumatiaga e faavavau, e teʻa ese mai luma o le Alii.”
Toma: Mātau, e leai se faamoemoe mo tagata amioleaga e ola ai i le lumanaʻi, auā o le a faasala e le Atua i latou i le oti e faavavau.
Alesana: O lea ua ou iloa le mea o loo fai mai ai le mau, ae e lē fetaui auā e feoti uma lava tagata. Pe e lē tatau ona mamafa atu le faasalaga o tagata amioleaga?
O le ā e Manaʻomia i le Faamasinotonu?
Toma: Ou te iloa e te naunau i le faamasinotonu.
Alesana: Ioe, saʻo lelei a oe.
Toma: Mālō lava. O le mea moni, e iloa lelei e tagata le mea e saʻo ma le mea e sesē auā na faia i tatou e le Atua ma lenā tomai. E tāua foʻi iā te ia le faamasinotonu. Ae ina ua aʻoaʻo e taʻitaʻi lotu e faasala e le Atua tagata i le afi i seoli, ua latou faaalia ai e matuā lē faamasinotonu le Atua.
Alesana: O le ā le uiga o lau tala?
Toma: Seʻi fai se faataʻitaʻiga. O lenā e te iloa le tala e uiga iā Atamu ma Eva, a ea?
Alesana: Ioe, na fetalai le Atua iā i laʻua e aua neʻi ʻaina le fua o le laau, ae e la te leʻi usiusitaʻi.
Toma: Ioe, o lenā. Seʻi ta faitau faatasi la i lenā tala, i le Kenese 2:16, 17. Fai mai le mau: “Ua tuuina atu foʻi e Ieova le Atua lenei poloaʻiga i le tagata: ʻE mafai ona e ʻai i laau uma o le faatoʻaga ma e maʻona ai. A o le laau e iloa ai lelei ma le leaga, aua neʻi e ʻai ai, auā o le aso e te ʻai ai, e te oti ai lava.’” O le ā le mea na fetalai le Atua o le a tupu pe a ʻai e Atamu le fua o le laau na faasāina?
Alesana: E oti.
Toma: Saʻo lelei, mātau: O le agasala a Atamu, ua māfua ai ona fananau mai tagata uma ma le agasala. Ae e tusa ai ma le mau, pe na fetalai le Atua e uiga i le susunuina i le afi i seoli?
Alesana: Leai.
Toma: Pe afai sa lamatia Atamu ma Eva i le faapuapuagatia e faavavau, pe sa lē tatau la i le Atua ona lapataʻia i laʻua? Pe e lē o le mea tonu lenā ma alofa sa tatau ona fai?
Alesana: Ioe, o loʻu manatu foʻi lenā.
Toma: Seʻi o ta iloilo foʻi le fetalaiga a le Atua na fai atu iā Atamu ma Eva ina ua agasala. Seʻi e faitau mai le Kenese 3:19 faamolemole.
Alesana: Ia ua lelei, fai mai: “E te ʻai au meaʻai ma le afu o ou mata seʻia e toe foʻi atu i le eleele, auā na faia mai ai oe. Auā o le efuefu oe, e te toe foʻi atu lava i le efuefu.”
Toma: Faafetai lava. E tusa ai o le fetalaiga a le Atua, o fea e alu i ai Atamu pe a oti?
Alesana: E toe foʻi i le efuefu.
Toma: Ioe, o lenā. O lea la, pe e te ioe e faapea pe a toe foʻi se tagata i se nofoaga, o lona uiga sa iai muamua o ia i inā?
Alesana: Ioe.
Toma: O fea la sa iai Atamu a o leʻi faia o ia e le Atua?
Alesana: E leʻi iai se Atamu.
Toma: E saʻo, ma e lē o taʻua mai se afi i seoli i le faasalaga a le Atua. Pe e tonu i le Atua ona fai atu iā Atamu o le a toe foʻi atu i le eleele na faia mai ai o ia, ae o le mea moni o le a susunu i le afi i seoli?
Alesana: E leai, e lē fetaui lenā mea.
Po o Faia e le Tiapolo le Finagalo o le Atua?
Toma: E iai se isi mea e ao ona ta iloiloina e faatatau i le aʻoaʻoga i le afi i seoli.
Alesana: O le ā lenā mea?
Toma: O ai e masani ona fai mai tagata e pule i le afi i seoli, ma e na te susunuina tagata?
Alesana: O le Tiapolo.
Toma: Ae o le Tiapolo o le fili sili lenā o le Atua. Afai la e ave e le Atua tagata i le afi i seoli ina ia susunuina ai e faavavau e le Tiapolo, po o lona uiga la e iai se fesootaʻiga i le va o le Atua ma le Tiapolo?
Alesana: E leʻi tau lava loʻu mafaufau i lenā mea.
Toma: Seʻi fai se faataʻitaʻiga. O oe foʻi o se tamā, a ea?
Alesana: Ioe, e iai loʻu atalii, e 15 ona tausaga.
Toma: Seʻi faapea ua matuā fouvale lava lou atalii, ua tele ana mea leaga e fai ma ua e faanoanoa ai lava. O le ā lau mea e fai?
Alesana: Ou te taumafai e faasaʻo o ia.
Toma: Ou te mautinoa o le a faaauau ona e fesoasoani i ai ia suia ona ala.
Alesana: Saʻo lelei.
Toma: Ae seʻi faapea ua uma au taumafaiga, ae e tetee mai lava. Atonu e leai se isi mea e mafai ona e faia, ae ia faasala loa o ia.
Alesana: Ioe, saʻo lelei a.
Toma: Ae faapefea pe a e iloa ane e iai se tagata leaga o loo aʻoaʻoina lou atalii e fai na mea leaga?
Alesana: Ou te matuā ita a i ai.
Toma: O le ā la sou manatu, ona o lea ua e iloa lenā tagata amioleaga o loo taaʻina lou atalii ina ia tetee iā te oe, po o le a e alu i ai e tago e faasala lou atalii?
Alesana: E leai, e matuā lē talafeagai lenā mea.
Toma: Pe e talafeagai la i le Atua ona fai atu iā Satani, o lē o loo taaʻina tagata amioleaga, ina ia faasala na tagata?
Alesana: E mautinoa e leai.
Toma: O lea la, afai na finagalo le Atua e faasala tagata amioleaga, aiseā la o le a ia faaaogā ai Satani lona fili sili, ina ia faia faapea?
Alesana: Ou te leʻi mafaufau lava i lenā mea.
O le a Tafiesea e Ieova Mea Leaga Uma
Toma: E mautinoa o le a gaoioi le Atua faasaga i ē amioleaga. Atonu toe tasi se mau e mafai ona faamanino ai lenei manatu. O le Salamo 37:9. E mafai ona e faitauina mai faamolemole?
Alesana: Fai mai: “Auā e faaumatia o ē e fai mea leaga, a o ē e faamoemoe iā Ieova, o i latou ia e fai mo i latou le lalolagi.”
Toma: Faafetai lava. E te mātauina o le ā o le a faia e Ieova le Atua i tagata amioleaga?
Alesana: Fai mai le mau o le a faaumatia i latou.
Toma: Saʻo. I nisi faaupuga, o le a ia faaumatia e faavavau i latou. Ae o tagata amiolelei, o “ē e faamoemoe iā Ieova,” o le a olioli i le ola e faavavau i inei i le lalolagi. Atonu la o le a lāgā ai nisi fesili i lou mafaufau. O se faataʻitaʻiga, aiseā na lē taofia ai e le Atua tagata mai i le faia o le mea leaga i le amataga? Ma afai e finagalo moni lava o ia e faasala tagata amioleaga, aiseā la ua ia lē faia ai loa faapea?
Alesana: Manaia na fesili.
Toma: Pe a ou toe asiasi mai, o le a ta talanoa i tali o na fesili mai i le Tusi Paia.
Alesana: Manaia foʻi lenā tonu.
[Faaopoopoga i lalo]
Tagaʻi i le Roma 5:12.
Mo nisi faamatalaga, tagaʻi i le mataupu e 11 o le tusi O ā Aʻoaʻoga Moni a le Tusi Paia? lomia e Molimau a Ieova.



^ ***w12 6/15 itu. 7-11 O Ieova “o Lē na te Faaali Mai Mea Lilo”***
O Ieova “o Lē na te Faaali Mai Mea Lilo”
“E moni lava o lo outou Atua, o le Atua o atua o ia, ma le Alii o tupu, o Lē na te faaali mai mea lilo.”—TANI. 2:47.
O LE Ā LAU TALI?
O ā faamatalaga e faatatau i le lumanaʻi ua faailoa mai e Ieova iā i tatou?
O ai ua faaātaina mai e uluaʻi ulu e ono o le manufeʻai?
O le ā le sootaga e mafai ona tatou iloa e faatatau i le manufeʻai ma le faatagata na vaaia e Nepukanesa?
O AI faigāmalo o le a pulea le lalolagi i le taimi o le a aumaia ai e le Malo o le Atua le iʻuga o pulega faaletagata? Ua tatou iloa le tali—ua faailoa mai iā i tatou e Ieova le Atua, o “Lē na te faaali mai mea lilo.” E ala mai i tusitusiga a le perofeta o Tanielu ma le aposetolo o Ioane, ua fesoasoani mai ai Ieova iā i tatou ina ia iloa, po o ai na faigāmalo.
2 Na faaali mai e Ieova i nei tane se faasologa o vaaiga e aofia ai le tulaʻi mai o ni manufeʻai. Na ia faailoa atu foʻi iā Tanielu le uiga o le miti faavaloaga e faatatau i se faatagata telē. Ua faamauina ma faasaoina e Ieova nei faamatalaga uma i le Tusi Paia ina ia aogā mo i tatou. (Roma 15:4) Na ia faia faapea ina ia faamalosia ai lo tatou faamoemoe, ua toe o se aga ona tuʻimomomoina lea e lona Malo o faigāmalo uma lava.—Tani. 2:44.
3 I faamatalaga a Tanielu ma Ioane, e lē gata ina faailoa mai ai tupu e toʻavalu, po o pulega faaletagata, ae na faailoa mai ai foʻi ma le faasologa o le aliaʻe mai o na pulega malolosi. Peitaʻi, e mafai ona tatou manino lelei i na valoaga, pe afai e tatou te malamalama i le uluaʻi valoaga o loo faamauina i le Tusi Paia. Aiseā ua tatou fai atu ai faapea? Ona o le galueaʻiina ma le faataunuuina o lenā valoaga, o le matua autū lenā o le Tusi Paia. E mafai ona faapea atu, ua fesootaʻi atu isi valoaga uma o le Tusi Paia i lenā uluaʻi valoaga.
FANAU A LE GATA MA LE MANUFEʻAI
4 E leʻi umi lava talu ona māeʻa le fouvalega i Etena, ae faia loa e Ieova se folafolaga e faatatau i se “fafine” o le a ia fanauina mai se “fanau.” (Faitau le Kenese 3:15.) O lenā fanau o le a tuʻimomomoina le ulu o le gata, o Satani lea. Na faailoa mulimuli ane e Ieova o le a auala mai lenā fanau iā Aperaamo, e tupuga mai le nuu o Isaraelu, e mai i le ituaiga o Iuta, ma e tupuga mai i le gafa tautupu o Tavita. (Kene. 22:15-18; 49:10; Sala. 89:3, 4; Luka 1:30-33) Ua faamaonia o Keriso Iesu le vaega autū o lenā fanau. (Kala. 3:16) O le vaega lona lua o lea fanau, ua faia aʻe i sui o le faapotopotoga Kerisiano ua faauuina i le agaga. (Kala. 3:26-29) Ua faia aʻe iā Iesu ma le ʻaufaauuina le Malo o le Atua, le meafaigaluega lea o le a faaaogā e le Atua e tuʻimomomoina ai Satani.—Luka 12:32; Roma 16:20.
5 I lenā uluaʻi valoaga na tuuina atu i Etena, na taʻua ai foʻi o le a mauaina e Satani se “fanau.” O le a faaalia e lana fanau le ita i le fanau a le fafine. O ai e faia aʻe ai le fanau a le gata? O i latou uma lava e faaatagiaina mai le ita o Satani i le Atua ma tetee atu i tagata o le Atua. I le faagasologa o le talafaasolopito, ua faamaopoopoina ai e Satani lana fanau i vala eseese o faiga faapolotiki, po o faigāmalo. (Luka 4:5, 6) Peitaʻi, e toʻaitiiti lava ni pulega faaletagata na iai sa latou aafiaga tele i tagata o le Atua, a lē o le nuu o Isaraelu, po o le faapotopotoga o Kerisiano faauuina. Aiseā e tāua ai lenā mea moni? Ona ua faamanino mai ai le māfuaaga e na o le valu ai pulega malolosi, ua taʻua i faaaliga a Tanielu ma Ioane.
6 I le faaiʻuga o le uluaʻi senituri T.A., na tuuina atu ai e Iesu o lē ua toe faatūina aʻe, i le aposetolo o Ioane se faasologa o vaaiga mataʻina. (Faaa. 1:1) I se tasi o na vaaiga, na vaaia ai e Ioane le Tiapolo, ua faaāta mai e se tarako o loo tū i le oneone o le sami. (Faitau le Faaaliga 13:1, 2.) Na vaaia foʻi e Ioane se manufeʻai uigaese ua alu aʻe mai le sami lava lea, ma ua ia mauaina le pule tele mai le Tiapolo. Na faailoa mulimuli ane e se agelu iā Ioane e faapea o ulu e fitu o le manufeʻai mūmū sesega, o le faatusa lea o le manufeʻai i le Faaaliga 13:1, ua faaatagia mai ai “tupu e toʻafitu” po o faigāmalo. (Faaa. 13:14, 15; 17:3, 9, 10) I le taimi na tusia ai e Ioane nei mea, ua paʻuʻū le isi toʻalima, o loo pule le tasi, ae “e leʻi oo mai” le isi. O ai ua faaatagia mai e na malo, po o malo malolosi o le lalolagi? Seʻi o tatou iloiloina ulu taʻitasi o le manufeʻai ua faamatalaina i le tusi o Faaaliga. O le a tatou vaai foʻi pe faapefea i tusitusiga a Tanielu ona aumaia ai nisi faamatalaga faaopoopo, e faatatau i nei malo, i senituri muamua atu a o leʻi tulaʻi mai na malo.
AIKUPITO MA ASURIA— LE ULU MUAMUA MA LE ULU LONA LUA
7 O le ulu muamua o le manufeʻai ua faaātaina mai ai Aikupito. Aiseā? Ona o Aikupito o le uluaʻi malo malosi lea na faaalia atu le ita i tagata o le Atua. O ē na tupuga mai iā Aperaamo—o lē na folafola i ai o le a auala mai ai le fanau a le fafine—na matuā faatoʻateleina i Aikupito, ona sauāina lea e Aikupito o tagata Isaraelu. Na taumafai Satani e tafiesea tagata o le Atua a o leʻi oo mai le fanau. E faapefea? E ala i le uunaʻia o Farao e fasiotia fanau a tagata Isaraelu pe a fananau mai o ni tama tane. Na faalēaogāina e Ieova lenā faufauga, ma faasaʻolotoina ona tagata mai le nofo pologa ai i Aikupito. (Eso. 1:15-20; 14:13) Mulimuli ane, ona ia taʻitaʻia atu lea o le nuu o Isaraelu i le Nuu Folafolaina.
8 O le ulu lona lua o le manufeʻai ua faaātaina mai e Asuria. Na taumafai foʻi lenei malo malosi e tafiesea tagata o le Atua. E moni na faaaogāina e Ieova Asuria e faasalaina ai le malo o ituaiga e sefulu, ona o lo latou fouvale iā te ia ma ifo i tupua. Peitaʻi, na osofaʻia e Asuria Ierusalema. Atonu na iai se faanaunauga o Satani, e soloia le gafa tautupu lea o le a tupuga mai ai Iesu. O lenā osofaʻiga e lē o se vala o le fuafuaga a Ieova, ma na faavavega ona ia laveaʻia ona tagata e ala i le faaumatiaina o ʻautau a Asuria.—2 Tu. 19:32-35; Isa. 10:5, 6, 12-15.
PAPELONIA—LE ULU LONA TOLU
9 O le ulu lona tolu o le manufeʻai na vaaia e Ioane, na faaatagia mai ai le malo o Papelonia. Na faataga e Ieova Papelonia e faaumatiaina Ierusalema, ma aveina faatagataotaua ona tagata. A o leʻi tupu lenā mea, na lapataʻia e Ieova tagata Isaraelu fouvale, e faatatau i lenā mala o le a faaloloʻi ifo iā i latou. (2 Tu. 20:16-18) Na ia valoia foʻi le taofiaina o le gafa tautupu, mai le soloaʻi ane e nofoia le “nofoālii o Ieova” i Ierusalema. (1 No. 29:23) Peitaʻi, na folafola atu foʻi e Ieova, o sē mai le gafa o le tupu o Tavita ma o lē e iai “le pule faaletulafono,” o le a afio mai ma mauaina lenā pule.—Eseki. 21:25-27.
10 Na faailoa mai foʻi e se tasi o valoaga, o le a tapuaʻi pea tagata Iutaia i le malumalu i Ierusalema pe a taunuu mai le Mesia na folafolaina, po o Lē ua Faauuina. (Tani. 9:24-27) I se valoaga na tusia a o leʻi ave faatagataotauaina i Papelonia tagata Isaraelu, na faailoa mai ai o le a fanau le Mesia i Peteleema. (Mika 5:2) Ina ia mafai ona faataunuuina na valoaga, sa tatau ona faasaʻolotoina tagata Iutaia mai le faaaunuuaina, ia toe foʻi atu i lo latou nuu, ma toe fausiaina le malumalu. Peitaʻi e lē o se tulaga e masani ai i Papelonia le toe faasaʻolotoina o tagata ua faaaunuua. O le a faapefea ona foʻia lenā tulaga? Na faailoa atu e Ieova le tali i ana perofeta.—Amo. 3:7.
11 Na aofia ai Tanielu iā i latou na faaaunuua i Papelonia. (Tani. 1:1-6) Na faaaogāina e Ieova Tanielu e faailoa mai le faasologa o malo malolosi o le lalolagi o le a tulaʻi mai, pe a mavae atu le malo malosi o le lalolagi o Papelonia. Na faailoa mai e Ieova na mea lilo, e ala i le tele o faailoga. O se faataʻitaʻiga, na ia faapogaia le tupu o Papelonia o Nepukanesa ina ia fai sana miti e faatatau i se faatagata telē. (Faitau le Tanielu 2:1, 19, 31-38.) E ala mai iā Tanielu, na faailoa mai ai e Ieova, o le ulu auro o le faatagata ua faaatagia mai ai le Emepaea o Papelonia. O le malo malosi o le lalolagi na sosoo atu iā Papelonia, na faaātaina mai e le fatafata ma lima o le faatagata lea na faia aʻe i le siliva. O ai lenā malo malosi, ma o le a faapefea ona feutagaʻi lenā malo ma tagata o le Atua?
METAI MA PERESIA—LE ULU LONA FĀ
12 I le silia ma le senituri a o leʻi soifua mai Tanielu, na faailoa atu ai e Ieova e ala i le perofeta o Isaia, faamatalaga e faatatau i le malo malosi o le lalolagi o le a faatoʻilaloina Papelonia. E lē gata ina faailoa mai e Ieova le auala o le a faatoʻilaloina ai le aai o Papelonia, ae faapea foʻi ma le igoa o le taʻitaʻi o le a faatoʻilaloina Papelonia. O lenā taʻitaʻi, o Kuresa le Peresia. (Isa. 44:28–45:2) Na mauaina e Tanielu isi vaaiga e lua, e faatatau i le Malo Malosi o le Lalolagi o Metai ma Peresia. Muamua, na faamatalaina lea malo e pei o se urosa ua tulaʻi mai i le isi itu. Ua taʻu atu iā te ia ina ia “ʻai i tino e tele.” (Tani. 7:5) I se isi vaaiga, na ia vaaia ai lenei malo malosi fuifuilua o le lalolagi, ua faaātaina mai e se mamoe poʻa e lua ona seu.—Tani. 8:3, 20.
13 Na faaaogāina e Ieova Metai ma Peresia e faataunuuina valoaga, e ala i le faatoʻilaloina o Papelonia ma toe faafoʻi atu tagata Isaraelu i lo latou nuu. (2 No. 36:22, 23) Peitaʻi, na mulimuli ane taumafai lenei malo malosi o le lalolagi e tafiesea atoatoa tagata o le Atua. I le Tusi Paia o loo faamauina ai i le tusi o Eseta, le faufauga na faia e le palemia o Peresia, le tamāloa e igoa iā Hamanu. Na ia fuafua e faaumatia atoatoa tagata Iutaia na nonofo i le Emepaea o Peresia, ma na ia faatulaga se aso patino e faatino ai lenā gaoioiga. Ae na faalaa ane Ieova, ma toe puipuia ona tagata mai le ita tele o le fanau a Satani. (Eseta 1:1-3; 3:8, 9; 8:3, 9-14) O lea la, ua talafeagai lelei ona faaātaina mai e Metai ma Peresia le ulu lona fā o le manufeʻai i le tusi o Faaaliga.
ELENI—LE ULU LONA LIMA
14 O le ulu lona lima o le manufeʻai i le tusi o Faaaliga ua faaāta mai ai Eleni. E pei ona faailoa muamua mai e Tanielu ina ua ia faamatalaina le miti a Nepukanesa, o le malo lenei ua faaāta mai e le manava ma ogāvae ʻapamemea o le faatagata. Na vaaia foʻi e Tanielu ni vaaiga se lua e aumaia ai ni faamatalaga mataʻina, e faatatau i lenei emepaea ma lona taʻitaʻi taʻutaʻua.
15 I le tasi vaaiga, na vaaia ai e Tanielu le isi manufeʻai e pei o se nameri e fā apaʻau. Ua faaātaina ai Eleni, o le a vave ona ia faatoʻilaloina isi malo. (Tani. 7:6) I le isi vaaiga, na faamatala ai e Tanielu le auala na vave faatoʻilaloina ai e le ʻoti e iai lona seu telē, le mamoe poʻa e lua ona seu, o Metai ma Peresia. Na faailoa atu e Ieova iā Tanielu o le ʻoti ua faaātaina ai Eleni, ma le seu telē ua faaātaina ai se tasi o ona tupu. Na toe faamatalaina atili e Tanielu e faapea, o le a gau le seu telē, ma o le a tutupu mai ai ni seu lāiti se fā. E ui lava na tusiaina lenei valoaga pe ā ma le lua senituri a o leʻi avea Eleni ma malo malosi o le lalolagi, ae na faataunuuina moni uma na faamatalaga. Na taʻitaʻia le osofaʻiga faasaga iā Metai ma Peresia, e Alesana le Sili, le tupu sa sili ona taʻutaʻua o Eleni anamua. Na vave ona gausia lenei seu, ina ua maliu o ia a o malosi lana pulega i le na o le 32 ai o ona tausaga. O lea, na mulimuli ane ai vaevaeina lona malo i ana taʻitaʻiʻau e toʻafā.—Faitau le Tanielu 8:20-22.
16 Ina ua māeʻa le faatoʻilaloina o Peresia, na pulea loa e Eleni laueleele o tagata o le Atua. I lenā taimi ua toe nofoia e tagata Iutaia le Nuu Folafolaina, ma toe fausia le malumalu i Ierusalema. Na avea pea i latou ma tagata filifilia o le Atua i lenā taimi, ma o le malumalu na toe fausiaina na avea pea ma nofoaga autū o le tapuaʻiga moni. Peitaʻi, i le senituri lona lua T.L.M., na osofaʻia ai tagata o le Atua e Eleni, le ulu lona lima o le manufeʻai. O Atioko IV, o se tasi o suli o le emepaea na vaevaeina a Alesana, na ia faatūina se fata faitaulaga i atua faapaupau i lotoā o le malumalu i Ierusalema, ma faasalaina i le oti i latou na auai pea i le lotu Iutaia. Pagā se gaoioiga o le ita na faatinoina e se vaega o le fanau a Satani! Ae e leʻi umi lava, ae suia loa e se isi malo Eleni e avea ma malo malosi o le lalolagi. O ai la le ulu lona ono o le manufeʻai?
ROMA—LE ULU LONA ONO, “E MATUĀ FEʻAI MA MATAʻUTIA”
17 Na avea Roma ma malo malosi o le lalolagi ina ua maua e Ioane le faaaliga o le manufeʻai. (Faaa. 17:10) Na iai se vaega autū a le ulu lona ono o le manufeʻai, i le faataunuuina o le valoaga o loo faamauina i le Kenese 3:15. Na faaaogāina e Satani alii sili o Roma e faaooina se manuʻa mitimiti i le fanau, e ala i le tuʻimomomoina “i le mulivae.” E faapefea? Na latou molia Iesu e ala i le tuuaʻia sesē e faapea o sē fouvale, ma iʻu ina fasiotia ai o ia. (Mata. 27:26) Peitaʻi, na vave ona toe lelei lenā manuʻa ina ua faatūina e Ieova Iesu.
18 Na taupulepule taʻitaʻi o Roma ma taʻitaʻi lotu Isaraelu e tetee atu iā Iesu, ma o le toʻatele foʻi o le nuu o Isaraelu na teena o ia. O lea, na teena ai loa e Ieova le avea o le Isaraelu faaletino ma ona nuu. (Mata. 23:38; Galu. 2:22, 23) Ua ia filifilia nei se nuu fou, “le Isaraelu a le Atua.” (Kala. 3:26-29; 6:16) O lenā nuu o le faapotopotoga o Kerisiano ua faauuina, lea e faia aʻe i tagata Iutaia ma tagata o Nuu Ese. (Efe. 2:11-18) Ua mavae le maliu ma le toetū o Iesu, ae o loo faaauau pea ona faaalia le ita o le fanau a le gata agaʻi le fanau a le fafine. E tele taimi na taumafai ai Roma e tafiesea atoatoa le faapotopotoga Kerisiano, le vaega lona lua o le fanau.
19 I le miti na faamatalaina e Tanielu iā Nepukanesa, na faaātaina mai ai e Roma vae uʻamea o le faatagata. (Tani. 2:33) Na vaaia foʻi e Tanielu se vaaiga e lē gata na faamatalaina ai le Emepaea o Roma, ae faapea foʻi le isi malo malosi o le lalolagi na sosoo ai, lea e tupuga mai iā Roma. (Faitau le Tanielu 7:7, 8.) Mo le tele o senituri, na foliga atu Roma i ona fili o sē “e matuā feʻai ma mataʻutia e ese foʻi lona malosi.” Peitaʻi, na faailoa mai i le valoaga “seu e sefulu” o le a tupuga mai i lenā emepaea, ma o le tasi o na seu o le a sili atu ona taʻutaʻua. O ai nei seu e sefulu, ma o ai ua faaātaina mai e le seu laʻitiiti? O le ā le auala e fesootaʻi atu ai le seu laʻitiiti, i le faamatalaga e faatatau i le faatagata telē na vaaia e Nepukanesa? O le a maua tali o na fesili i le mataupu o loo i le itulau e 14.
[Faaopoopoga i lalo]
Ua faaātaina lenei fafine e pei o se faletua faafaatusa a Ieova, lea e faia aʻe i foafoaga agaga i le lagi.—Isa. 54:1; Kala. 4:26; Faaa. 12:1, 2.
Ua faaātaina mai Papelonia i le ulu o le faatagata i le tusi a Tanielu, ae i le tusi o Faaaliga o loo faaātaina mai e le ulu lona tolu o le manufeʻai. Vaai i le ata i le itulau e 12-13.
E ui ina faaumatia e Roma Ierusalema i le 70 T.A., ae o lenā osofaʻiga, e lē o se vala o le faataunuuga o le Kenese 3:15. I lenā taimi, ua lē o toe avea le Isaraelu faaletino ma nuu filifilia a le Atua.
[Fesili mo le Suʻesuʻega]
1, 2. O le ā ua faaalia mai e Ieova iā i tatou, ma aiseā ua ia faia ai faapea?
 3. Ina ia tatou manino lelei i valoaga o le Tusi Paia, o le ā le mea muamua e tatau ona tatou malamalama i ai, ma aiseā?
 4. O ai e faia aʻe ai le fanau a le fafine, ma o le ā o le a faataunuuina e lenā fanau?
5, 6. (a) E fia pulega malolosi na faailoa mai e Tanielu ma Ioane? (e) O le ā ua faaatagia mai e ulu o le manufeʻai o loo taʻua i le tusi o Faaaliga?
 7. O ai na faaātaina mai e le ulu muamua o le manufeʻai, ma aiseā?
 8. O ai na faaātaina mai e le ulu lona lua o le manufeʻai, ma o le ā na ia taumafai e fai?
9, 10. (a) O le ā na faatagaina e Ieova Papelonia e fai? (e) Ina ia faataunuuina valoaga, o ā mea na tatau ona tutupu?
11. O ā auala eseese ua faaāta mai ai le Emepaea o Papelonia? (Tagaʻi i le faaopoopoga i lalo.)
12, 13. (a) O le ā na faailoa mai e Ieova e faatatau i le faatoʻilaloina o Papelonia? (e) Aiseā ua talafeagai lelei ai ona faaātaina mai e Metai ma Peresia, le ulu lona fā o le manufeʻai?
14, 15. O ā faamatalaga na faailoa mai e Ieova e faatatau i le Emepaea anamua o Eleni?
16. O le ā na faia e Atioko IV?
17. O le ā le vaega autū a le ulu lona ono o le manufeʻai i le faataunuuina o le Kenese 3:15?
18. (a) O ai le nuu fou na filifilia e Ieova, ma aiseā? (e) Na faapefea ona faaauau ona faaalia le ita o le fanau a le gata i le fanau a le fafine?
19. (a) Na faapefea ona faamatalaina e Tanielu le malo malosi lona ono o le lalolagi? (e) O le ā o le a iloiloina i le isi mataupu?



^ ***w12 6/15 itu. 12-13 Ua Faaalia Tupu e To‘avalu***
Ua Faaalia Tupu e Toʻavalu
O le iloiloina o tusi o le Tusi Paia o Tanielu ma le Faaaliga, e lē gata ina faailoa mai ai tupu e toʻavalu, po o pulega faaletagata, ae faapea foʻi le faasologa o le aliaʻe mai o nei pulega. E mafai ona tatou malamalama i le uiga o na valoaga, pe afai e tatou te malamalama i le uluaʻi valoaga o le Tusi Paia.
I le faagasologa o le talafaasolopito, ua faamaopoopoina ai e Satani lana fanau i vala eseese o faiga faapolotiki, po o faigāmalo. (Luka 4:5, 6) Peitaʻi, e toʻaitiiti lava ni pulega faaletagata na iai sa latou aafiaga tele i tagata o le Atua, a lē o le nuu o Isaraelu po o le faapotopotoga o Kerisiano faauuina. O vaaiga na iloa e Tanielu ma Ioane, ua faamatalaina ai na o pulega malolosi e valu.
[Siata/​Ata i le itulau 12, 13]
(Tagaʻi i le lomiga mo le ata atoa)
               VALOAGA I LE TUSI     VALOAGA I LE TUSI
                     O TANIELU         O FAAALIGA
1. Aikupito
2. Asuria
3. Papelonia
4. Metai ma
   Peresia
5. Eleni
6. Roma
7. Malo Malosi o le Lalolagi
   o Peretania ma Amerika
8. Malo Sosoo ma
   Malo Aufaatasi
TAGATA O LE ATUA
                                          2000 T.L.M.
                              Aperaamo
                                                1500
Nuu o Isaraelu
                                                1000
                              Tanielu             500
                                          T.L.M./T.A.
                              Ioane
Isaraelu a le Atua                                    500
                                                1000
                                                1500
                                            2000 T.A.
[Faamatalaga faaopoopo]
O le a iai nei tupu, a o faagasolo le taimi o le iʻuga. Tagaʻi i le itulau e 19.
[Ata]
O le faatagata telē (Tani. 2:31-45)
O manufeʻai e fā na ō aʻe mai le sami (Tani. 7:3-8, 17, 25)
O le mamoe poʻa ma le ʻoti (Tani., mata. 8)
O le manufeʻai e fitu ona ulu (Faaa. 13:1-10, 16-18)
O le manufeʻai e iai ona seu e lua na taulamua i le faia o le faatusa o le manufeʻai (Faaa. 13:11-15)
[Ē Ana le Ata]
Ata: Aikupito ma Roma: Na puʻeina i le faatagaga a le British Museum; Metai ma Peresia: Musée du Louvre, Pale



^ ***w12 6/15 itu. 14-18 Ua Faaalia e Ieova Mea “ua Toeitiiti Ona Tutupu Lea”***
Ua Faaalia e Ieova Mea “ua Toeitiiti Ona Tutupu Lea”
“O le faaaliga a Iesu Keriso na tuuina atu e le Atua iā te ia, ina ia faailoa mai i ana pologa o mea ua toeitiiti ona tutupu lea.”—FAAA. 1:1.
O LE Ā LAU TALI?
O ā vaega o le faatagata telē ua faaātaina mai e le Malo Malosi o le Lalolagi o Peretania ma Amerika?
Ua faapefea ona faamatala mai e Ioane le fesootaʻiga o le Malo Malosi o le Lalolagi o Peretania ma Amerika, ma Malo Aufaatasi?
Ua faapefea i vaaiga na iloa e Tanielu ma Ioane, ona faailoa mai ai o le a faaumatiaina faigāmalo uma o le lalolagi?
O LE faatusatusaina o valoaga a Tanielu ma Ioane, ua fesoasoani iā i tatou ina ia malamalama ai i le tele o mea o loo tutupu i le lalolagi i le taimi lenei ma le lumanaʻi. O le ā e tatou te aʻoaʻoina mai i le faatusatusaina o le vaaiga na iloa e Ioane e faatatau i le manufeʻai, ma le faamatalaga a Tanielu e faatatau i le manufeʻai mataʻutia ua iai seu e sefulu, faapea le faamatalaina e Tanielu o le uiga o le faatagata telē? O le ā ua uunaʻia i tatou e fai ona o le malamalamaga manino e faatatau i na valoaga?
2 O lea seʻi o tatou iloiloina le vaaiga e faatatau i le manufeʻai na vaaia e Ioane. (Faaa., mata. 13) E pei ona tatou aʻoaʻoina mai le mataupu ua mavae atu, o uluaʻi ulu e ono o le manufeʻai ua faaātaina mai ai Aikupito, Asuria, Papelonia, Metai ma Peresia, Eleni, ma Roma. O i latou uma na, sa faaalia le ita i le fanau a le fafine. (Kene. 3:15) Na tumau pea ona avea Roma, le ulu lona ono o le manufeʻai ma malo malosi faapolotiki, mo ni senituri ina ua mavae ona tusia e Ioane le vaaiga na ia vaaia. Ae mulimuli ane, na aliaʻe mai le ulu lona fitu ma suitulaga iā Roma. O ai lenā malo malosi faapolotiki o le lalolagi, ma e faapefea ona feutagaʻi lenā malo ma le fanau a le fafine?
AMATA ONA TULAʻI MAI PERETANIA MA LE IUNAITE SETETE E AVEA MA MALO MALOSI
3 E mafai ona tatou iloa po o ai le ulu lona fitu o le manufeʻai o loo taʻua i le Faaaliga mataupu e 13, e ala i le faatusatusa o le vaaiga na vaaia e Ioane, ma le vaaiga na iloa e Tanielu e faatatau i le manufeʻai mataʻutia e iai ona seu e sefulu. (Faitau le Tanielu 7:7, 8, 23, 24.) O le manufeʻai na vaaia e Tanielu ua faaatagia mai ai le Malo Malosi o le Lalolagi, o Roma. (Tagaʻi i le ata i le itulau e 12-13.) I le senituri lona lima T.A., na amata ai ona vaevaeina le Emepaea o Roma. O seu e sefulu na tutupu mai le ulu o lenā manufeʻai mataʻutia, ua faaātaina mai ai malo na tupuga mai i le Emepaea o Roma.
4 E na o seu e fā, po o malo na tupuga mai le ulu o le manufeʻai mataʻutia e iai se māfuaaga faapitoa ua taʻua ai. O le ʻseu laʻitiiti’ na aveesea isi seu e tolu. Na faataunuuina lenā mea, ina ua iloga le tulaʻi mai o Peretania, se tasi o vaipanoa sa i lalo o le vaavaaiga a le Emepaea o Roma. E oo ane lava i le senituri lona 17, e leʻi iloga lava ona telē se aafiaga o le pulega a Peretania. E tolu isi vaipanoa o le Emepaea tuai a Roma—o Sepania, Holani, ma Falani—sa sili atu ona malolosi a latou taaʻiga. Sa faasolosolo ona liaʻieseina taʻitasi e Peretania nei malo malolosi, ma aveesea ai o latou tulaga taʻutaʻua. I le ogatotonu o le senituri lona 18, na faasolo ina avea Peretania o se pulega e sili ona malosi o le lalolagi. Peitaʻi, e leʻi avea ai i le taimi lenā Peretania ma ulu lona fitu o le manufeʻai.
5 E ui na avea Peretania o se pulega e sili ona malosi, ae na tutoʻatasi lava ana kolone sa iai i Amerika i Mātū. O lea, na faasolosolo ai ina malosi le tulaʻi mai a le Iunaite Setete i lalo o le puipuiga a fuāvaa tau a Peretania. Ina ua amata le aso o le Alii i le 1914, na avea ai Peretania ma emepaea e sili ona telē i le talafaasolopito, ae avea le Iunaite Setete ma atunuu e sili ona malosi lona tamaoaiga i le lalolagi. Ina ua faagasolo le Taua Muamua a le Lalolagi, na faamalosia ai se faiā faapitoa a le Iunaite Setete ma Peretania. O lea, na aliaʻe mai ai le ulu lona fitu o le manufeʻai, o le Malo Malosi o le Lalolagi o Peretania ma Amerika. Na faapefea ona feutagaʻi lenei ulu o le manufeʻai ma le fanau a le fafine?
6 E leʻi umi lava talu ona amata le aso o le Alii, ae osofaʻia loa e le ulu lona fitu o le manufeʻai tagata o le Atua, po o uso o Keriso o loo totoe i luga o le lalolagi. (Mata. 25:40) Na faailoa mai e Iesu i le taimi o lona faatasi mai, o le a matuā galulue le vaega o loo totoe o le fanau i luga o le lalolagi. (Mata. 24:45-47; Kala. 3:26-29) Na faasagatau atu le Malo Malosi o le Lalolagi o Peretania ma Amerika i lenā ʻaupaia. (Faaa. 13:3, 7) A o faagasolo le Taua Muamua a le Lalolagi, na sauāina e lenā Malo Malosi o le Lalolagi tagata o le Atua, faasāina nisi o a latou lomiga faale-Tusi Paia, ma faafalepuipuiina nisi sui o le vasega o le pologa faamaoni. Na toetoe taofia atoatoa e le ulu lona fitu o le manufeʻai le galuega talaʻi mo sina taimi. Na muaʻi silafia e Ieova nei mea mataʻutia o le a tutupu, ma faailoa atu iā Ioane. Na faailoa atu foʻi e le Atua iā Ioane, o le a toe faaolaolaina ma faateleina galuega faaleagaga a le vaega lona lua o le fanau a le fafine. (Faaa. 11:3, 7-11) O le talafaasolopito o auauna a Ieova i aso nei, ua faamaonia ai na faataunuuina na mea uma.
LE MALO MALOSI O LE LALOLAGI O PERETANIA MA AMERIKA MA TAPUVAE O LE FAATAGATA NA FAIA AʻE I LE UʻAMEA MA LE OMEA
7 O le ā le fesootaʻiga o le ulu lona fitu o le manufeʻai ma le faatagata telē? O Peretania na tupuga mai i le Emepaea o Roma. Talu ai na tupuga mai le Iunaite Setete mai iā Peretania, e mafai foʻi la ona faalautele le manatu ma tatou faapea atu, na tupuga mai foʻi le Iunaite Setete mai iā Roma. Ae faapefea tapuvae o le faatagata? Ua faamatalaina o se tuufaatasiga o le uʻamea ma le omea. (Faitau le Tanielu 2:41-43.) E fetaui nei faamatalaga ma le taimi na aliaʻe mai ai le ulu lona fitu o le manufeʻai, le Malo Malosi o le Lalolagi o Peretania ma Amerika. E pei ona vaivai ifo le uʻamea e fefiloi ma le omea nai lo o le uʻamea māoʻi, e faapena foʻi ona vaivai ifo le Malo Malosi o le Lalolagi o Peretania ma Amerika nai lo o le Malo Malosi o Roma, lea na tupuga mai ai. Na faapefea ona tupu lenā mea?
8 Na iai taimi na faaalia ai e le ulu lona fitu o le manufeʻai, uiga e pei o se uʻamea. O se faaaʻoaʻoga, na faamaonia lona malosi, ina ua manumalo i le Taua Muamua a le Lalolagi. A o faagasolo le Taua Lona Lua a le Lalolagi, na toe faamaonia ai foʻi le malosi o le ulu lona fitu o le manufeʻai e pei o se uʻamea. Ina ua māeʻa lenā taua, na faaauau pea ona gaoioi lenā ulu lona fitu o le manufeʻai e pei o se uʻamea. Peitaʻi, i na taimi ma faasolo mai ai, na fefiloi ai le uʻamea ma le omea.
9 Ua umi se taimi o taumafai auauna a Ieova ina ia malamalama i le mea ua faaātaina mai e tapuvae o le faatagata. I le Tanielu 2:41, ua faamatalaina ai le fefiloi o le uʻamea ma le omea o se “malo” e tasi, ae e lē o ni malo se tele. Ua mafai ona tatou malamalama ai o le omea ua faasino atu i tagata o loo i totonu o le Malo Malosi o le Lalolagi o Peretania ma Amerika, lea ua mafai ona vaivai ai nai lo o le Emepaea o Roma, lea e faaātaina e vae uʻamea māoʻi o le faatagata. Ua faapea mai le valoaga a Tanielu o le omea ua faasino atu i “le fanau a tagata,” po o tagata lautele. (Tani. 2:43) I le Malo Malosi o le Lalolagi o Peretania ma Amerika, ua tulaʻi mai ai tagata e faia gaoioiga e puipuia ai aiā tatau a tagata lautele, faapea tagata faigaluega, ma taumafaiga ia tutoʻatasi. Ua faafaigatā e tagata lautele ona gaoioi le Malo Malosi o le Lalolagi o Peretania ma Amerika e pei o se uʻamea malosi. E eseese manatu o tagata i mataupu faapolotiki. Pe a tulaʻi mai se taʻitaʻi i se faiga palota ae e lē tele ni palota e mālō ai, o le a ia lē mauaina le pule atoatoa e faataunuu ai folafolaga sa ia faia. Na valoia e Tanielu: “O le a faapena ona iai le vaega malosi o lea malo ma e iai foʻi le vaega e vaivai.”—Tani. 2:42; 2 Timo. 3:1-3.
10 I le senituri lona 21, na faaauau pea le faiā faapaaga faapitoa a Peretania ma le Iunaite Setete, ma tele ina galulue faatasi i meafai a le lalolagi. Ua faamaonia mai i valoaga e faatatau i le faatagata ma le manufeʻai, o le a lē toe iai se isi malo malosi o le lalolagi e suia le Malo Malosi o le Lalolagi o Peretania ma Amerika i le lumanaʻi. E vaivai ifo lenei malo malosi mulimuli o le lalolagi nai lo o le malo o Roma, lea e faaātaina mai e vae o le faatagata, peitaʻi o le a faaumatiaina lea malo, e lē pei o Roma na teʻi lava ua mou mālie atu.
11 Pe e iai se uiga faapitoa o le aofaʻiga o tamatamaʻivae o le faatagata? Seʻi mātau: I isi vaaiga na taʻua ai e Tanielu ni fuainumera maʻoti—o se faataʻitaʻiga, o le aofaʻiga o seu i ulu o manufeʻai eseese. E tāua na fuainumera. Peitaʻi ina ua faamatalaina le faatagata, e leʻi taʻua e Tanielu le aofaʻiga o tamatamaʻivae. O lea la, o le aofaʻiga o tamatamaʻivae e leai sona tāua, e pei foʻi ona leai se tāua o le aofaʻiga o lima, tamatamaʻilima, vae ma tapuvae o le faatagata. Ae na taʻua manino e Tanielu, e faia aʻe tamatamaʻivae o le faatagata i le uʻamea ma le omea. E tusa ai ma lana faamatalaga, e mafai ona tatou iloa ai, o le a pule pea le Malo Malosi o le Lalolagi o Peretania ma Amerika, seʻia oo lava i le taimi o le a taia ai e le “maa” lea e faaātaina mai e le Malo o le Atua, tapuvae o le faatagata.—Tani. 2:45.
PERETANIA MA AMERIKA MA LE MANUFEʻAI E IAI ONA SEU E LUA
12 E ui o le Malo Malosi o le Lalolagi o Peretania ma Amerika e faia aʻe i le tuufaatasiga o le uʻamea ma le omea, ae i vaaiga na tuuina atu e Iesu iā Ioane, na faaalia ai o le a faaauau pea ona faia e lea malo malosi se vaega tāua a o faagasolo aso e gata ai. E faapefea? Na vaaia e Ioane i le vaaiga se manufeʻai e iai ona seu e lua, ma e tautala e pei o se tarako. O le ā ua faaātaina mai e lenei manufeʻai uigaese? Ona e lua ona seu, o lea la o se malo fuifuilua. O lea ua toe vaaia e Ioane le Malo Malosi o le Lalolagi o Peretania ma Amerika, peitaʻi i se isi matafaioi faapitoa.—Faitau le Faaaliga 13:11-15.
13 Ua taulamua lenā manufeʻai i le faia o le faatusa o le manufeʻai e iai ona ulu e fitu ma seu e sefulu. Na tusi Ioane e faapea o le a aliaʻe mai, mou atu ma toe tulaʻi mai, le faatusa o le manufeʻai. O le mea tonu lenā na tupu i se faalapotopotoga na uunaʻia e Peretania ma le Iunaite Setete, ma le faanaunauga ina ia autasia ai malo, ma fai o ia ma sui o faigāmalo o le lalolagi. Na aliaʻe mai lenei faalapotopotoga ina ua mavae le Taua Muamua a le Lalolagi, ma na iloa i le taʻu o Malo Sosoo. Ae na mou atu ina ua gapā le Taua Lona Lua a le Lalolagi. A o faagasolo lenā taua, na faalauiloa atu e tagata o le Atua e tusa ma le valoaga i le tusi o Faaaliga, o le a toe tulaʻi mai le faatusa o le manufeʻai. O le mea moni lenā na tupu, ma o lenā faalapotopotoga ua faaigoaina nei o Malo Aufaatasi.—Faaa. 17:8.
14 Ua faamatalaina e Ioane le faatusa o le manufeʻai o se “tupu lona valu.” Aiseā ua taʻua ai o se “tupu”? E lē o faasino atu i se isi ulu lona valu o le manufeʻai. Ae ua na o se faatusa o lenā manufeʻai. O le malosiaga o lenei faatusa o le manufeʻai e maua mai sui auai o Malo Aufaatasi, aemaise lava le Malo Malosi o le Lalolagi o Peretania ma Amerika. (Faaa. 17:10, 11) O lea na taʻua ai e Ioane lenei faatusa o le manufeʻai o se “tupu,” ona o le a ia mauaina le pule e faia ai se gaoioiga patino e aafia ai le lalolagi atoa.
UA FAAUMATIA E LE FAATUSA O LE MANUFEʻAI LE FAFINE TALITANE
15 Na toe faamatalaina foʻi e Ioane se fafine talitane faafaatusa, o loo tiʻetiʻe i luga o le manufeʻai mūmū sesega. O lenei manufeʻai mūmū sesega, e tutusa ma le faatusa o le manufeʻai e fitu ona ulu. O lenei fafine talitane ua faaigoaina o “Papelonia le Aai Tele.” (Faaa. 17:1-6) Ua talafeagai ona faaātaina mai e lenei fafine talitane lotu sesē uma. E mautinoa lava o lotu ua faapea mai o Kerisiano, o se vaega o Papelonia le Aai Tele. E pei ona vaaia i le vaaiga, o loo tiʻetiʻe lenei fafine talitane i luga o le faatusa o le manufeʻai, ua faapena foʻi ona lagolagoina e lotu sesē taumafaiga a Malo Sosoo ma Malo Aufaatasi, ma taumafai e faatonutonuina na faalapotopotoga.
16 Ua faamatalaina o loo tiʻetiʻe Papelonia le Aai Tele i luga o “vai.” O loo faasino atu nei vai i tagata o loo lagolagoina le fafine talitane. Peitaʻi a o faagasolo le aso o le Alii, o le a lē toe lagolagoina atoatoa e tagata le fafine talitane e pei ona sa iai muamua, e pei lava ua “mātūtū” se vai. (Faaa. 16:12; 17:15) O se faataʻitaʻiga, ina ua aliaʻe mai i le taimi muamua le faatusa o le manufeʻai, na malolosi ai lotu ua faapea mai o Kerisiano i le tele o atunuu. Peitaʻi o le toʻatele o tagata i aso nei, ua lē o toe faaaloalogiaina nei lotu ma a latou faifeʻau. O le toʻatele ua talitonu o lotu o le pogai o faafitauli i le lalolagi. O nisi ua latou manatu ua tatau ona aveesea lotu uma mai le lalolagi.
17 O le a lē faifaimālie ona mou atu le malosiaga o lotu sesē. O le a tumau pea ona iai taaʻiga malolosi a le fafine talitane, ma taumafai e taaʻina tupu o le lalolagi seʻia oo i le taimi e tuu ai e le Atua se manatu i loto o tupu o le lalolagi. (Faitau le Faaaliga 17:16, 17.) Ua toe o se aga ona faapogaia lea e Ieova le vaega faapolotiki o le faiga o mea a Satani, e pei ona faaatagia mai e Malo Aufaatasi, ina ia osofaʻia lotu sesē. O le a latou faamutaina taaʻiga a lenei fafine talitane, ma o le a faaumatiaina foʻi lona tamaoaiga. I le 20 i le 30 tausaga ua tuanaʻi, na manatu le toʻatele o tagata o le a tumau le faaaloalogia ma le malosi o lotu. Ae ua amata ona suia lenā tulaga i le taimi lenei. Peitaʻi, o le a lē faifaimālie ona mou atu le malosi o le fafine talitane, ae o le a faafuaseʻi lava ona faaumatia o ia.—Faaa. 18:7, 8, 15-19.
O LE A FAAUMATIAINA MANUFEʻAI
18 Pe a mavae le faaumatiaga o lotu sesē, ona uunaʻia lea o le manufeʻai, po o faiga faapolotiki o le lalolagi a Satani, e osofaʻia le Malo o le Atua. Ona e lē mafai e tupu o le lalolagi ona osofaʻia le Malo o le Atua i le lagi, o lea o le a latou taumafai ai loa e osofaʻia i latou i luga o le lalolagi o loo lagolagoina le Malo o le Atua. Ae o le a iʻu ai i se taua mulimuli ma le Atua. (Faaa. 16:13-16; 17:12-14) Na faamatala mai e Tanielu se vala e faatatau i lenā taua mulimuli. (Faitau le Tanielu 2:44.) O le manufeʻai lea na taʻua i le Faaaliga 13:1, faapea lona faatusa, ma le manufeʻai e iai ona seu e lua, o le a faaumatia uma.
19 O loo tatou ola ma soifua i le taimi o loo pule ai le ulu lona fitu o le manufeʻai. E lē toe iai ni ulu e aliaʻe mai o lenei manufeʻai seʻia oo i lona faaumatiaga. O le a avea pea le Malo Malosi o le Lalolagi o Peretania ma Amerika, ma malo malosi o le lalolagi i le taimi o le a faaumatiaina atoatoa ai lotu sesē. Ua faataunuuina mea na valoia e Tanielu ma Ioane. E mafai ona tatou mautinoa, ua toe o se aga ona taunuu lea o le faaumatiaina o lotu sesē uma, faapea le taua o Amaketo. Ua muaʻi faailoa mai e le Atua iā i tatou mea moni lava o le a tutupu. Po o le a tatou uaʻi atu ea i lapataʻiga ua aumaia e nei valoaga? (2 Pete. 1:19) O le taimi lenei, e tatau ai ona tatou tutū i le itu a Ieova ma lagolagoina lona Malo.—Faaa. 14:6, 7.
[Faaopoopoga i lalo]
I le Tusi Paia, e masani ona faaāta mai e le numera sefulu se vaega atoa. O lea la, o seu e sefulu e faasino atu i malo uma lava na tupuga mai le Emepaea o Roma.
E ui lava na iai nisi vaega o lenā malo malosi fuifuilua talu mai le senituri lona 18, ae na faamatalaina e Ioane o le a aliaʻe mai lenā malo malosi o le lalolagi i le amataga o le aso o le Alii. O le mea moni, o le faataunuuga o vaaiga o loo faamauina i le tusi o Faaaliga, e tutupu a o faagasolo “le aso o le Alii.” (Faaa. 1:10) Na faatoʻā amata ona autasia le ulu lona fitu o le manufeʻai e avea ma malo malosi o le lalolagi, a o faagasolo le Taua Muamua a le Lalolagi.
Na valoia e Tanielu se faatamaʻiaga tele o le a faia e lenā tupu a o faagasolo le taua, ina ua ia tusi: “O le a ia matuā faafanoina.” (Tani. 8:24) O se faataʻitaʻiga, na faapogaia e le Iunaite Setete se faatamaʻiaga tele e leʻi tupu muamua lava, ina ua faapaʻuʻū ifo ni pomu atomika se lua, i luga o se tasi o fili o le malo malosi fuifuilua o le lalolagi.
Tagaʻi i le tusi o Faaaliga—Ua Latalata Lona Tumutumuga Matagofie! itulau e 240, 241, 253.
[Fesili mo le Suʻesuʻega]
1, 2. (a) O le ā e mafai ona tatou malamalama i ai, pe a tatou faatusatusaina valoaga a Tanielu ma Ioane? (e) O ai ua faaātaina mai e uluaʻi ulu e ono o le manufeʻai?
 3. O ai ua faaatagia mai e le manufeʻai mataʻutia ua iai seu e sefulu, ma o le ā ua faaātaina mai e seu e sefulu?
4, 5. (a) O le ā na faia e le seu laʻitiiti? (e) O ai le ulu lona fitu o le manufeʻai?
 6. Na faapefea ona feutagaʻi le ulu lona fitu o le manufeʻai ma tagata o le Atua?
 7. O le ā le fesootaʻiga o le ulu lona fitu o le manufeʻai ma le faatagata telē?
8, 9. (a) Ua faapefea ona faaalia mai e le malo malosi lona fitu o le lalolagi, le malosi e pei o se uʻamea? (e) O le ā ua faaāta mai e le omea i tapuvae o le faatagata?
10, 11. (a) O le ā o le a tupu i “tapuvae” o le faatagata? (e) O le ā ua tatou iloa e faatatau i le aofaʻiga o tamatamaʻivae o le faatagata?
12, 13. O ai ua faaātaina mai e le manufeʻai e lua ona seu, ma o le ā ua ia faia?
14. Aiseā ua taʻua ai le faatusa o le manufeʻai o se “tupu lona valu”?
15, 16. O le ā ua faaāta mai e le fafine talitane, ma o le ā ua tupu i lotu i aso nei?
17. O le ā ua lē o toe mamao ona tupu lea i lotu sesē, ma aiseā?
18. (a) O le ā o le a faia e le manufeʻai, ae o le ā le iʻuga? (e) E tusa ai o le Tanielu 2:44, o ai faigāmalo o le a faaumatiaina e le Malo o le Atua? (Tagaʻi i le pusa i le itulau e 17.)
19. O le ā le mea ua mafai ona tatou mautinoa i ai, ma o le ā la tatou gaoioiga ua tatau ona fai i le taimi lenei?
[Pusa i le itulau 17]
O AI UA FAIA AʻE AI NEI “MALO UMA”?
  I le valoaga i le Tanielu 2:44, ua taʻua ai o le a “tuʻimomomoina ma faaumatia malo uma,” e ala mai i le Malo o le Atua. E na o malo lava o loo faaātaina mai e vaega eseese o le faatagata, o loo faasino atu i ai lenā valoaga.
  Ae faapefea isi faigāmalo uma faaletagata? O le valoaga i le tusi o Faaaliga e tai tutusa le manatu o loo talanoaina ai, ma le valoaga a Tanielu, ua aumaia ai faamatalaga atili e faatatau i lenā manatu. Ua faaalia mai ai o “tupu o le lalolagi uma,” o le a faapotopotoina e faasagatau iā Ieova i “le taua o le aso tele o le Atua o Lē e ona le malosi uma lava.” (Faaa. 16:14; 19:19-21) O lea la, e lē gata o le a faaumatiaina malo o loo faaatagia mai e le faatagata, ae faapea foʻi ma isi faigāmalo uma faaletagata iā Amaketo.



^ ***w20 Me itu. 2-7 “O le Tupu o le Itu i Mātū” i le Taimi o le Iʻuga***
SUʻESUʻEGA 19
“O le Tupu o le Itu i Mātū” i le Taimi o le Iʻuga
“I le taimi o le iʻuga, e auai le tupu o le itu i saute ma ia [tupu o le itu i mātū] i se tautūleiga o le tasi i le isi.”​—TANI. 11:40.
PESE 150 Saʻili le Atua mo Lou Faaolataga
AOTELEGA
O LE ā ua toeitiiti lava tupu i tagata o Ieova? E mafai ona tatou iloa le tali. O valoaga o le Tusi Paia e mafai ona tatou iloa ai mea tāua o le a tutupu i le lumanaʻi, lea o le a tatou aafia uma ai. E iai se valoaga e mafai ona tatou iloa ai mea o le a faia e malo malolosi o le lalolagi. O lenā valoaga o loo faamauina i le Tanielu mataupu e 11 lea ua mafai ai ona tatou iloa le talafaasolopito o ni fili malolosi se lua o loo vatau, o le tupu o le itu i mātū ma le tupu o le itu i saute. Ua faataunuuina se vaega tele o lenā valoaga. E tatou te mautinoa foʻi la, o le a faataunuuina le vaega o loo totoe o lenā valoaga.
2 Ina ia malamalama i le valoaga o loo i le Tanielu mataupu e 11, e tatau ona tatou manatua, o loo faasino atu lenā valoaga i na o tupu ma malo e iai ni aafiaga i tagata o Ieova. E ui ina toʻaitiiti auauna a le Atua pe a fua i le faitau aofaʻi o tagata o le lalolagi, ae e masani ona avea i latou ma taulaʻiga o mea e tutupu i le lalolagi. Aiseā? Talu ai o le sini autū o Satani ma lana pulega, o le sauāina ma le faaumatiaina lea o auauna a Ieova ma Iesu. (Faitau le Kenese 3:15 ma le Faaaliga 11:7; 12:17.) E tatau foʻi ona lagolagoina e le valoaga a Tanielu isi valoaga o loo i le Afioga a le Atua. O le mea moni, e na o le pau le auala e mafai ai ona tatou maua le malamalamaga saʻo o le valoaga a Tanielu, o le faatusatusa lea i isi vaega o le Tusi Paia.
3 O le a tatou talanoaina nei le Tanielu 11:25-39. O le a tatou iloiloina ai po o ai le tupu o le itu i mātū ma le tupu o le itu i saute mai i le 1870 seʻia oo i le 1991. O le a tatou iloa ai foʻi pe aiseā e talafeagai ai ona faamanino lo tatou malamalamaga i se vaega o lenei valoaga. I le suʻesuʻega o loo sosoo mai, o le a tatou talanoaina ai le Tanielu 11:40–12:1. O le a faamanino ai lo tatou malamalamaga i le vaega o le valoaga e faatatau i le vaitaimi o le 1990 seʻia oo i le taua o Amaketo. A o e suʻesuʻeina nei suʻesuʻega e lua, o le a fesoasoani foʻi le iloiloina o le siata “O Fetauaʻiga a Tupu i le Taimi o le Iʻuga.” Ae muamua, e manaʻomia ona tatou iloa po o ai tupu e toʻalua i lenei valoaga.
ILOAINA O LE TUPU O LE ITU I MĀTŪ MA LE TUPU O LE ITU I SAUTE
4 O faaupuga “tupu o le itu i mātū” ma le “tupu o le itu i saute,” na muamua faasino atu i malo faapolotiki malolosi na nonofo i le itu i mātū ma le itu i saute o Isaraelu faaletino. Aiseā e tatou te manatu ai faapea? Seʻi mātau le tala a le agelu na fai atu iā Tanielu: “Ua ou sau e faailoa atu iā te oe mea o le a tutupu i lou nuu i le faaiʻuga o aso.” (Tani. 10:14) Talu mai le Penetekoso 33 T.A., na lē toe avea ai Isaraelu faaletino ma tagata o le Atua. E mai i lenā taimi, na faailoa manino mai e Ieova ua avea soo o Keriso ma Ona tagata. O lea la, o le tele o valoaga o loo i le Tanielu mataupu 11, o loo faasino atu i soo o Keriso ae lē o Isaraelu faaletino. (Galu. 2:1-4; Roma 9:6-8; Kala. 6:15, 16) A o faagasolo tausaga, o le a eseese taʻitaʻi o malo po o malo o le a avea ma tupu o le itu i mātū ma tupu o le itu i saute. Ae e iai mea e tutusa ai nei tupu. Muamua, e pule nei tupu i atunuu e toʻatele tagata o le Atua e nonofo ai pe e sauāina foʻi e nei tupu i latou. Lua, o le auala e latou te feutagaʻi ai ma tagata o le Atua ua faailoa mai ai, e latou te inoino i le Atua moni o Ieova. Tolu, na fetauaʻi nei tupu e toʻalua po o ai e pule.
5 I se vaitaimi o le senituri lona lua T.A., na toʻatele ai Kerisiano pepelo na ō mai i le faapotopotoga Kerisiano moni. Na latou aʻoaʻoina aʻoaʻoga faapaupau, ae natia mai i tagata upu moni o loo i le Afioga a le Atua. E mai i lenā taimi seʻia oo i le taufaaiʻuiʻuga o le senituri lona 19, e leʻi iai se vaega ua faamaopoopoina o tagata o le Atua i le lalolagi. Na matuā faatuputeleina Kerisiano pepelo e pei o ni vao leaga, o lea na matuā faigatā ai i tagata ona iloa Kerisiano moni. (Mata. 13:36-43) Aiseā e tāua ai le iloa o lenei mea moni? Ua faailoa mai ai, e lē faatatauina atu le tupu o le itu i mātū ma le tupu o le itu i saute, i taʻitaʻi o malo po o malo na pule i se vaitaimi mai i le senituri lona lua i le ogatotonu o le senituri lona 19. E leʻi iai ni tagata o le Atua i lenā vaitaimi e latou te osofaʻia. Peitaʻi, e tatou te faatalitalia o le a toe aliaʻe mai le tupu o le itu i mātū ma le tupu o le itu i saute, i le taufaaiʻuiʻuga o le senituri lona 19. E faapefea ona tatou iloa?
6 Na amata faamaopoopoina tagata o le Atua o se vaega, talu mai le 1870. O lenā tausaga na faamaopoopoina ai e Charles T. Russell ma ana aumea se vaega e suʻesuʻeina le Tusi Paia. Na avea Russell ma ana aumea ma avefeʻau e ʻsaunia le ala’ a o leʻi faavaeina le Malo faa-Mesia. (Mala. 3:1) Ua mafai nei ona toe iloa tagata o le Atua. Pe na iai ni malo malolosi i le lalolagi i lenā taimi na aafia ai tagata o le Atua? Seʻi iloilo mea moni nei.
O AI LE TUPU O LE ITU I SAUTE?
7 E oo ane i le 1870, ua pule Peretania i le tele o atunuu o le lalolagi ma e leʻi iai se isi malo na pei o ia. Na matuā sili atu foʻi ona malosi lana vaegāʻau. Na faaāta mai e lenā malo se seu laʻitiiti na faatoʻilaloina isi seu e tolu ia na faaāta mai e Falani, Sepania ma Holani. (Tani. 7:7, 8) O lea na avea ai Peretania ma tupu o le itu i saute seʻia oo i se taimi ina ua mavae le Taua Muamua a le Lalolagi. I lenā taimi, na avea ai le Iunaite Setete o Amerika ma atunuu e sili ona tamaoaiga i le lalolagi, ma na amata ona la faifaimea faatasi ma Peretania.
8 I le Taua Muamua a le Lalolagi na aufaatasi ai vaegāʻau a le Iunaite Setete o Amerika ma Peretania, ma na sili ona malolosi a la vaegāʻau. Na auaufaatasi Peretania ma le Iunaite Setete o Amerika ma avea ai i laʻua ma malo e sili ona malolosi i le lalolagi. E pei ona valoia e Tanielu, ua aoao mai e lenei tupu “se ʻautau matuā toʻatele ma malosi.” (Tani. 11:25) A o faagasolo aso e gata ai, ua avea ai malo fuifuilua o Amerika ma Peretania ma tupu o le itu i saute. O ai la le tupu o le itu i mātū?
O AI LE TUPU O LE ITU I MĀTŪ?
9 Na toe aliaʻe mai le tupu o le itu i mātū i le 1871, ina ua mavae le tausaga na faamaopoopoina ai e Russell ma ana aumea se vaega e suʻesuʻeina le Tusi Paia. O ai le tupu o le itu i mātū? O Siamani. I lenā tausaga na tausolomua ai Otto von Bismarck i le faavaeina o le Emepaea o Siamani. Na avea Wilhelm I ma emeperoa muamua o lenā emepaea. Ae na ia tofia Bismarck e avea ma taʻitaʻi muamua o le emepaea. I na tausaga, na pulea ai e Siamani atunuu i Aferika ma le Vasa Pasefika. Na taumafai e avea o ia ma atunuu e malosi atu iā Peretania. (Faitau le Tanielu 11:25.) Na tuufaatasia e le Emepaea o Siamani se ʻautau malosi, ma o ana vaatau na lona lua lona malosi i vaatau a Peretania. Na faaaogā e Siamani nei ʻautau e tau ai ma ona fili i le Taua Muamua a le Lalolagi.
10 Na valoia foʻi e Tanielu le mea o le a tupu i le Emepaea o Siamani ma le ʻautau malosi na ia tuufaatasia. O loo taʻua i le valoaga o le a “lē mafai ona tū” le tupu o le itu i mātū. Aiseā? “Auā latou te faia ni faufauga leaga iā te ia. O i latou o ē e aai i ana meaʻai lelei, o le a fano ai o ia.” (Tani. 11:25e, 26a) I aso o Tanielu, o i latou e ʻaai i “taumafa lelei a le tupu,” e aofia ai tagata aloaʻia na ʻtutū i luma o le tupu.’ (Tani. 1:5) O ai o loo faasino atu i ai lenei valoaga? O loo faasino atu i tagata aloaʻia a le Emepaea o Siamani, e aofia ai taʻitaʻiʻau a le emeperoa ma faufautua mo vaegāʻau. O i latou na sa fesoasoani i le faatoʻilaloina o le emeperoa. E lē gata na valoia le faatoʻilaloina o le malo, ae na valoia foʻi ma le iʻuga o le la taua ma le tupu o le itu i saute. Na faapea mai le valoaga e faatatau i le tupu o le itu i mātū: “A o lana ʻautau malosi, o le a lolofi ese atu ma o le a fasiotia le toʻatele.” (Tani. 11:26e) I le Taua Muamua a le Lalolagi, e pei ona valoia, na “lolofi ese atu” pe na tafiesea le vaegāʻau a Siamani, ma na “fasiotia le toʻatele.” O lenā taua na fasiotia ai le matuā toʻatele o tagata nai lo o se isi lava taua na muamua atu.
11 O loo faamatalaina i le Tanielu 11:27, 28 mea e tutupu a o leʻi oo i le Taua Muamua a le Lalolagi. O loo faapea mai, o le a “tautatala i tala pepelo i le laulau e tasi” le tupu o le itu i mātū ma le tupu o le itu i saute. O loo taʻua foʻi o le a matuā ʻtele oloa’ a le tupu o le itu i mātū. O le mea lenā na tupu. Na faapea mai Siamani ma Peretania e mananaʻo i le filemu, ae na faamaonia le pepelo o na faamatalaga ina ua amata le taua i le 1914. I tausaga na muamua atu, na faateleina le tamaoaiga o Siamani ma avea ai ma atunuu e lona lua lona tamaoaiga i le lalolagi. O lea, na faataunuu le valoaga i le Tanielu 11:29 ma le vaega muamua o le fuaiupu e 30, ina ua tau Siamani ma le tupu o le itu i saute ma toʻilalo ai.
UA FAASAGATAU TUPU I TAGATA O LE ATUA
12 Talu mai le 1914 ma faasolo mai ai, na faateteleina fetauaʻiga a nei tupu e toʻalua ma na la faasagatau foʻi i tagata o le Atua. O se faaaʻoaʻoga, i le Taua Muamua a le Lalolagi, na sauāina ai e le malo o Siamani ma le malo o Peretania auauna a le Atua na mumusu e auai i taua. Na faafalepuipuiina foʻi e le malo o Amerika i latou na taʻimua i le galuega talaʻi. O lea, o le faafalepuipuiina o ē na taʻimua i le galuega talaʻi, na faataunuu ai le valoaga o loo i le Faaaliga 11:7-10.
13 Na matuā ogaoga sauāga a le tupu o le itu i mātū i tagata o le Atua i le tausaga e 1933 ma faasolo mai ai, aemaise lava i le taimi o le Taua Lona Lua a le Lalolagi. Ina ua pulea Siamani e le ʻau Nasi, na faasā ai e Hitila ma lana vaega faaupufai le galuega talaʻi a tagata o le Atua. Na fasiotia e le tupu o le itu i mātū le faitau selau o tagata o Ieova, ma faafalepuipuiina le faitau afe o i latou i nofoaga o faasalaga mamafa. O na mea na valoia e Tanielu. Na faasā e le tupu o le itu i mātū le galuega talaʻi, o lona faia faapea, ua ia ʻfaaleagaina ai le nofoaga malupuipuia’ ma ʻaveese le taulaga e faia i aso uma.’ (Tani. 11:30e, 31a) Na tautō foʻi Hitila le taʻitaʻi o le ʻau Nasi, o le a ia tafiesea atoatoa tagata o le Atua mai i Siamani.
UA ALIAʻE MAI SE TUPU FOU O LE ITU I MĀTŪ
14 Ina ua uma le Taua Lona Lua a le Lalolagi, na pulea e le malo faa-komunisi o le Soviet Union vaipanoa e tele na ia fāoa mai i le malo o Siamani. O lea ua avea ai le Soviet Union ma tupu fou o le itu i mātū. Na pei le Soviet Union o le pulega sauā faa-Nasi. Na matuā ita tele lenei tupu fou i so o se tagata e na te faamuamuaina le tapuaʻiga i le Atua moni, nai lo o le usitaʻi atoatoa i lana faigāmalo.
15 Na amata sauāina e le Soviet Union, o le tupu fou o le itu i mātū ma malo na lagolagoina o ia tagata o le Atua, ina ua faatoʻā uma le Taua Lona Lua a le Lalolagi. E tusa ai ma le valoaga i le Faaaliga 12:15-17, na faasā e lenei tupu la tatou galuega talaʻi ma na ia ave faapagota le faitau afe o tagata o Ieova i Siberia, o se nofoaga e matuā faigatā ona ola ai. O le mea moni i aso o le iʻuga, ua pei o se “vaitafe” sauāga a le tupu o le itu i mātū i tagata o le Atua ae e lē mafai ona taulau i le taofia o le galuega talaʻi.
16 Faitau le Tanielu 11:37-39. I le faataunuuina o lenā valoaga, e leʻi “manatunatu o ia [le tupu o le itu i mātū] i le Atua o ona tamā.” E faapefea? O le sini o le Soviet Union o le tafiesea o lotu, o lea na ia taumafai ai e aveesea le pule na umia e faalapotopotoga faalotu. Ina ia ausia lenā sini, na avatu ai e le Soviet Union se faatonuga lea na avea ma faavae mo le aʻoaʻoina i aʻoga e leai se Atua, talu mai le 1918. Na faapefea e le tupu o le itu i mātū ona ia “avatu le viiga . . . i le atua o nofoaga malupuipuia”? Na matuā tele tupe na faaalu e le Soviet Union mo ana vaegāʻau, ma fausia meatau faaniukilia ina ia faamalosia ai lana pulega. Ua iai la i le tupu o le itu i mātū ma le tupu o le itu i saute meatau e sili ona malolosi, e fasiotia ai le faitau piliona o tagata.
GALULUE FAATASI NI FILI
17 Na iai se mea tāua na galulue faatasi ai le tupu o le itu i mātū ma le tupu o le itu i saute; na la “faatūina le mea e inosia ua faatafuna aʻi.” (Tani. 11:31) O lenā “mea e inosia,” o Malo Aufaatasi.
18 Ua faamatalaina Malo Aufaatasi o se “mea e inosia,” talu ai ua ia faapea mai o le a ia aumaia le filemu i le lalolagi. Ae o lenā gaoioiga e na o le Malo o le Atua e mafai ona faia. O le mea e inosia o loo taʻua foʻi i le valoaga o le a ia “faatafuna aʻi,” o lona uiga o le a osofaʻia ma faaumatia e Malo Aufaatasi lotu sesē uma.​—Tagaʻi i le siata “O Fetauaʻiga a Tupu i le Taimi o le Iʻuga.”
AISEĀ E MANAʻOMIA AI ONA TATOU ILOA LENEI TALAFAASOLOPITO?
19 E manaʻomia ona tatou iloa lenei talafaasolopito ona e faamaonia ai, ua faataunuuina le valoaga a Tanielu e faatatau i le tupu o le itu i mātū ma le tupu o le itu i saute, talu mai le 1870 i le 1991. O lea, e tatou te mautinoa foʻi o le a faataunuuina le vaega o loo totoe o le valoaga a Tanielu.
20 Na faataapeapeina malo na faia aʻe ai le Soviet Union i le 1991. O ai la ua avea ma tupu o le itu i mātū i aso nei? O le a taliina lenā fesili i le suʻesuʻega o sosoo mai.
O LE Ā LAU TALI?
▪ O ā mea e tolu e fesoasoani iā i tatou e iloa ai “le tupu o le itu i mātū” ma “le tupu o le itu i saute”?
▪ O ai na avea ma tupu o le itu i mātū ma le tupu o le itu i saute i le vaitaimi o le 1870 i le 1991?
▪ Aiseā e manaʻomia ai ona tatou iloa lenei talafaasolopito?
PESE 128 Tumau e Oo i le Iʻuga
[Faaopoopoga i lalo]
O loo tatou vaaia faamaoniga o le faaauau pea ona faataunuuina le valoaga a Tanielu e faatatau i le “tupu o le itu i mātū” ma le “tupu o le itu i saute.” Aiseā ua tatou mautinoa ai? Aiseā e manaʻomia ai ona tatou malamalama po o le ā e faatatau i ai lenei valoaga?
E tusa ai ma le māfuaaga o loo taʻua i nei, e lē o toe talafeagai ai la ona taʻua Aurelian le emeperoa o Roma (270-275 T.A.) o se “tupu o le itu i mātū” po o le masiofo o Zenobia (267-272 T.A.) o se “tupu o le itu i saute.” Ua suia e lenei malamalamaga le manatu na lomia i le mataupu 13 ma le 14 o le tusi Uaʻi Atu i le Valoaga a Tanielu!
Tagaʻi i le pusa “Le Malo Malosi o le Lalolagi o Peretania ma Amerika i Valoaga o le Tusi Paia.”
Na tuliesea Bismarck e le emeperoa o Wilhelm II mai i le malo i le 1890.
E tele mea na latou faia na vave ai ona faatoʻilaloina lo latou emepaea. O se faaaʻoaʻoga, na latou lē toe lagolagoina le emeperoa, na latou faailoa atu foʻi faamatalaga faalilolilo i le fili e faatatau i mea a lo latou vaegāʻau na faaleagaina i le taua, ma faamalosia le emeperoa e faamavae i le avea ai ma tupu.
O le Soviet Union o se emepaea sa aofia ai le tele o atunuu i Europa ma Asia. Sa avea Moscow ma ona laumua.
E pei ona faailoa mai i le Tanielu 11:34, e leʻi sauāina Kerisiano e le tupu o le itu i mātū mai i lea taimi i lea taimi. O se faataʻitaʻiga o lenā mea ina ua faataapeapeina malo na faia aʻe ai le Soviet Union i le 1991.
[Fesili mo le Suʻesuʻega]
 1. O le ā ua faailoa mai e valoaga o le Tusi Paia iā i tatou?
 2. E tusa ai o le Kenese 3:15, Faaaliga 11:7 ma le 12:17, o ā mea tāua e tatau ona tatou manatua pe a suʻesuʻeina le valoaga a Tanielu?
 3. O le ā o le a tatou talanoaina i lenei suʻesuʻega ma le suʻesuʻega o loo sosoo mai?
 4. O ā mea e tolu e fesoasoani iā i tatou e iloa ai le tupu o le itu i mātū ma le tupu o le itu i saute?
 5. Pe na iai se tupu o le itu i mātū ma le tupu o le itu i saute mai i se vaitaimi o le senituri lona lua, seʻia oo i le taufaaiʻuiʻuga o le senituri lona 19 T.A.? Ia faamatala.
 6. O anafea na mafai ai ona toe iloa tagata o le Atua? Ia faamatala.
 7. O ai na avea ma tupu o le itu i saute seʻia oo i se taimi ina ua mavae le Taua Muamua a le Lalolagi?
 8. O ai ua avea ma tupu o le itu i saute i le vaitaimi atoa o aso e gata ai?
 9. O anafea na toe aliaʻe mai ai le tupu o le itu i mātū, ma na faapefea ona faataunuuina le Tanielu 11:25?
10. Na faapefea ona faataunuuina le Tanielu 11:25e, 26?
11. O le ā na faia e le tupu o le itu i mātū ma le tupu o le itu i saute?
12. O le ā na faia e le tupu o le itu i mātū ma le tupu o le itu i saute i le Taua Muamua a le Lalolagi?
13. O le ā na faia e le tupu o le itu i mātū i le tausaga e 1933 ma faasolo mai ai, aemaise lava i le taimi o le Taua Lona Lua a le Lalolagi?
14. O ai na avea ma tupu o le itu i mātū ina ua uma le Taua Lona Lua a le Lalolagi? Ia faamatala.
15. O le ā na faia e le tupu o le itu i mātū ina ua uma le Taua Lona Lua a le Lalolagi?
16. Na faapefea ona faataunuu e le Soviet Union le Tanielu 11:37-39?
17. O le ā “le mea e inosia ua faatafuna aʻi”?
18. Aiseā ua faamatalaina ai Malo Aufaatasi o se “mea e inosia”?
19-20. (a) Aiseā e manaʻomia ai ona tatou iloa lenei talafaasolopito? (e) O le ā le fesili o le a taliina i le suʻesuʻega o sosoo mai?
[Pusa i le itulau 4]
Le Malo Malosi o le Lalolagi o Peretania ma Amerika i Valoaga o le Tusi Paia
O le malo malosi o le lalolagi o Peretania ma Amerika, o le tupu o le itu i saute. E eseese auala o loo faamatalaina ai i valoaga o le Tusi Paia lenā tupu. O loo faamatalaina . . .
o vae e faia aʻe i uʻamea ma le omea (Tani. 2:41-43)
o se seu na oso aʻe mai i le ulu o se manufeʻai e matuā feʻai (Tani. 7:7, 8)
o le ulu lona fitu o le manufeʻai (Faaa. 13:1)
o le manufeʻai e lua ona seu (Faaa. 13:11-15)
o “le perofeta pepelo” (Faaa. 19:20)
​​​​​​​​



^ ***w20 Me itu. 8-11 O Fetauaʻiga a Tupu i le Taimi o le Iʻuga***
O Fetauaiga a Tupu i le Taimi o le Iʻuga
O Fetauaʻiga a Tupu i le Taimi o le Iʻuga O nisi o valoaga o loo i lenei siata o loo faamatalaina ai mea e tutupu i le taimi e tasi. E tele auala ua faamaonia ai e nei valoaga, o loo tatou ola “i le taimi o le iʻuga.”​—Tani. 12:4.
1
Mau Faaa. 11:7; 12:13, 17; 13:1-8, 12
Valoaga Ua faitau afe tausaga o pule le “manufeʻai.” I le taimi o le iʻuga, na faamanuʻalia ai lona ulu lona fitu. Mulimuli ane, na pē lona manuʻa ma na mulimuli “le lalolagi uma” iā te ia. Ua faaaogā e Satani le manufeʻai e “tau le taua ma ē o totoe.”
Faataunuuga Ina ua māeʻa le Lolo, na puleaina e malo na avea ma fili o Ieova ona tagata. E silia ma le 3,000 tausaga mulimuli ane ai, na vaivai ai le pulega a Peretania o se tasi o malo malosi, i le taimi o le Taua Muamua a le Lalolagi. Ae na toe malosi ina ua ʻau faatasi ma le Iunaite Setete o Amerika. Ua faaaogā e Satani lana faiga o mea faapolotiki uma e sauāina tagata o le Atua, aemaise lava i lenei taimi o le iʻuga.
2
Mau Tani. 11:25-45
Valoaga O fetauaʻiga a tupu o le itu i mātū ma le tupu o le itu i saute i le taimi o le iʻuga.
Faataunuuga Na fetauaʻi Siamani ma le malo malosi o Peretania ma Amerika. I le 1945, na avea le Soviet Union faatasi ai ma malo na lagolagoina o ia ma tupu o le itu i mātū. Ae na faataapeapeina le Soviet Union i le 1991, ma mulimuli ane avea Rusia faatasi ai ma malo o loo lagolagoina o ia ma tupu o le itu i mātū.
3
Mau Isa. 61:1; Mala. 3:1; Luka 4:18
Valoaga Na auina mai e Ieova lana “avefeʻau” e ʻsaunia se ala’ a o leʻi faavaeina le Malo faa-Mesia. Na amata ona ia “folafola atu le tala lelei i ē e agamalu.”
Faataunuuga Talu mai le 1870 ma faasolo mai ai, na galulue maelega C. T. Russell ma ana aumea e suʻesuʻe le Tusi Paia ina ia iloa aʻoaʻoga moni o loo iai. I le 1881, na latou iloa ai e matuā tāua i auauna a le Atua ona talaʻi. Na latou lomiaina mataupu e pei o le “Wanted 1,000 Preachers” ma le “Anointed to Preach.”
4
Mau Mata. 13:24-30, 36-43
Valoaga Ua lūlūina e se fili vao leaga i se fanua o loo ola ai saito. Na ola le vao leaga ma natia ai saito. I le taimi o le seleselega, o le a tuueseese ai vao leaga ma saito.
Faataunuuga E amata mai i le 1870, na matuā manino ai le eseesega o Kerisiano moni mai i Kerisiano pepelo. I le taimi o le iʻuga, o le a aoaoina ai Kerisiano moni ma tuuese mai i Kerisiano pepelo.
5
Mau Tani. 2:31-33, 41-43
Valoaga O se faatagata e faia i mea eseese, o ona vae e fai i le uʻamea ma le omea.
Faataunuuga O le omea e faaāta ai tagata tetee o loo pulea e le Malo Malosi o Peretania ma Amerika. O na tagata tetee, ua lē mafai ai e nei malo malolosi ona pule e pei o le malosi o le uʻamea.
6
Mau Mata. 13:30; 24:14, 45; 28:19, 20
Valoaga Ua ao mai “le saito” ma tuu i le “fale saito” ma tofia le “pologa faamaoni ma le faautauta” e ʻvaavaaia le ʻaufaigaluega.’ Ua oo atu le talaʻiina o le “tala lelei o le malo i le lalolagi atoa.”
Faataunuuga I le 1919, na tofia ai le pologa faamaoni ma le faautauta e vaavaaia tagata o le Atua. Na faaauau le galuega talaʻi a Tagata Aʻoga o le Tusi Paia i lenā taimi ma faasolo mai ai. I aso nei, o loo talaʻi Molimau a Ieova i le silia ma le 200 atunuu, ma saunia lomiga faale-Tusi Paia i le silia ma le 1,000 gagana.
7
Mau Tani. 12:11; Faaa. 13:11, 14, 15
Valoaga O loo tausolomua se manufeʻai e lua ona seu i le faia o “se faatusa o le manufeʻai,” ma “mānava atu i le faatusa.”
Faataunuuga Na tausolomua le Malo Malosi o Peretania ma Amerika i le faavaeina o Malo Sosoo. Na lagolagoina e isi malo lenei faalapotopotoga. Na iʻu ina lagolagoina foʻi e le tupu o le itu i mātū Malo Sosoo mai i le 1926 i le 1933. Na pei lava Malo Sosoo o Malo Aufaatasi na sosoo atu i ai, na ia fāoa le viiga e na o le Malo o le Atua e tatau i ai.
8
Mau Tani. 8:23, 24
Valoaga O se tupu e mata paū o le a ia aumaia le “matuā faafanoina.”
Faataunuuga Ua matuā faaleagaina ma fasiotia e le Malo Malosi o Peretania ma Amerika le tele o tagata ma meafaitino. O se faaaʻoaʻoga, i le taimi o le Taua Lona Lua a le Lalolagi, na faapaʻū ai e le Iunaite Setete ni pomu atomika se lua i se malo na avea ma o la fili ma Peretania. Na matuā faaleagaina e na pomu le tele o mea, nai lo o se isi lava pomu na pā i se taimi muamua atu.
9
Mau Tani. 11:31; Faaa. 17:3, 7-11
Valoaga Ua alu aʻe mai i le tō le “manufeʻai e lanu mūmū sesega” e sefulu ona seu ma o le tupu lona valu. O loo taʻua e le tusi o Tanielu lenei tupu o “le mea e inosia ua faatafuna aʻi.”
Faataunuuga Na faalēaogāina Malo Sosoo i le taimi o le Taua Lona Lua a le Lalolagi. Ina ua māeʻa le taua, na “faatūina” ai Malo Aufaatasi. I le pei o Malo Sosoo lea na iai muamua, ua maua e Malo Aufaatasi le viiga lea e tatau i le Malo o le Atua. O le a faaumatia e Malo Aufaatasi lotu.
10, 11
Mau 1 Tesa. 5:3; Faaa. 17:16
Valoaga O le a alaga e malo le ʻfilemu ma le saogalemu,’ ma o le a osofaʻia e “seu e sefulu” ma le “manufeʻai” “le fafine talitane” ma faaumatia ai o ia. Pe a uma lenā, o le a faaumatia loa malo.
Faataunuuga O le a faapea mai malo ua latou ausia le filemu ma le saogalemu. Ona faaumatia lea e malo o loo lagolagoina Malo Aufaatasi ia faalapotopotoga o lotu sesē uma. O le amataga lenā o le puapuaga tele. E māeʻa le puapuaga tele pe a faaumatia e Iesu malo uma o le lalolagi iā Amaketo.
12
Mau Eseki. 38:11, 14-17; Mata. 24:31
Valoaga E osofaʻia e Koku le laueleele o tagata o le Atua. Ona aoaoina ai lea e agelu o “ē ua filifilia.”
Faataunuuga E auaufaatasi le tupu o le itu i mātū ma malo uma o le lalolagi e osofaʻia tagata o le Atua. Pe a mavae se taimi talu ona amata lenei osofaʻiga, o le a aoaoina ai i le lagi le vaega totoe o le ʻaufaauuina.
13
Mau Eseki. 38:18-23; Tani. 2:34, 35, 44, 45; Faaa. 6:2; 16:14, 16; 17:14; 19:20
Valoaga O “lē o loo tiʻetiʻe” i le “solofanua paʻepaʻe” e “manumalo aʻiaʻi” ina ua ia faaumatia Koku ma lana ʻautau. O le a ʻlafoina i le lepa afi’ “le manufeʻai,” ma o le a nutipalaina le faatagata telē.
Faataunuuga O le a laveaʻiina tagata o le Atua e Iesu, le Tupu o le Malo o le Atua. O Iesu, lana 144,000 ma ana ʻautau o agelu, o le a faaumatiaina le tuufaatasiga o malo e osofaʻia tagata o le Atua. O le iʻuga lenā o le lalolagi a Satani.
[Siata i le itulau 8-11]
TUPU O LE ITU I MĀTŪ
SIAMANI (1871, ua iloa le tupu o le itu i mātū)
TUPU O LE ITU I SAUTE
PERETANIA (ua iloa le tupu o le itu i saute)
AMATA MAI I LE 1870
O Russell ma ana aumea, o “avefeʻau”
AMATA MAI I LE 1881
Na faalaeiauina e le Zion’s Watch Tower lana ʻaufaitau e talaʻi le tala lelei
1914 AMATA TAIMI O LE IʻUGA
TUPU O LE ITU I SAUTE
PERETANIA MA AMERIKA
AMATA MAI I LE 1914
Vaitaimi o le seleselega; tuueseese vao leaga mai i saito
1914-1918
TAUA MUAMUA A LE LALOLAGI
I LE TAIMI O LE TAUA MUAMUA A LE LALOLAGI
Na faamanuʻalia le ulu lona fitu
1914-1918 PERETANIA & SIAMANI
Faafalepuipui Tagata Aʻoga o le Tusi Paia
AMATA MAI I LE 1917
Pē le manuʻa o le ulu lona fitu ma ua toe malosi le manufeʻai
AMATA MAI I LE 1917
Aliaʻe mai vae e faia i le uʻamea ma le omea
1918 IUNAITE SETETE
Faafalepuipui sui mai i le ofisa ulu
1919
Aoaoina Kerisiano faauuina i le faapotopotoga ua faamamāina
AMATA MAI I LE 1919
Faateleina le galuega talaʻi
TAIMI O LE IʻUGA
TUPU O LE ITU I MĀTŪ
SIAMANI
SOVIET UNION & MALO NA LAGOLAGOINA O IA
TUPU O LE ITU I SAUTE
PERETANIA MA AMERIKA
1920
Faavaeina Malo Sosoo
1933-1945 SIAMANI
Faafalepuipui Molimau e silia ma le 11,000
Faaauau pea le galuega talaʻi o le Malo
1939-1945
TAUA LONA LUA A LE LALOLAGI
1939-1945 PERETANIA
Faafalepuipui le toetoe 1,600 Molimau
1940-1944 IUNAITE SETETE
Osofaʻia Molimau e le silia ma le 2,500 tagata tetee
1945
Faavaeina Malo Aufaatasi
1945
Silia ma le 156,000 le ʻautalaʻi
1945-1951 SOVIET UNION
Ave faapagota i Siberia le faitau afe o Molimau
TUPU O LE ITU I MĀTŪ
RUSIA & MALO O LOO LAGOLAGOINA O IA
1991
Silia ma le 4,278,000 le ʻautalaʻi
ASO NEI
Silia ma le 8,580,000 le ʻautalaʻi
2017 RUSIA
Faafalepuipui e le malo Molimau ma fao faamalosi fale o le lālā
PUAPUAGA TELE
Aoaoina i le lagi le vaega totoe o le ʻaufaauuina
AMAKETO
​​​​​​​​​​​​​​​​​​​

SUʻESUʻEGA 20
O Ai “le Tupu o le Itu i Mātū” i Aso Nei?
“E oo o ia i lona lava iʻuga, ae leai foʻi se tasi e fesoasoani iā te ia.”​—TANI. 11:45.
PESE 95 Ua Tupu Pea le Malamalama
AOTELEGA
UA TELE atu faamaoniga ua tatou maua i le taimi lenei nai lo o se isi lava taimi, e iloa ai ua tatou ola i le faaiʻuga o aso e gata ai o lenei faiga o mea. Ua toeitiiti ona faaumatia lea e Ieova ma Iesu Keriso o malo uma o loo tetee i le Malo o le Atua. A o leʻi tupu lenā mea, o le a fetauaʻi pea le tupu o le itu i mātū ma le tupu o le itu i saute, ma e la te faasagatau atu i tagata o le Atua.
2 O le a tatou talanoaina i lenei suʻesuʻega le valoaga o loo i le Tanielu 11:40–12:1. O le a tatou iloa ai le tupu o le itu i mātū o loo iai nei, ma talanoaina ai le māfuaaga o le a mafai ai ona tatou fesagaʻia ma le mautinoa faafitauli e tulaʻi mai.
UA ALIAʻE MAI SE TUPU FOU O LE ITU I MĀTŪ
3 Ina ua faataapeapeina malo na faia aʻe ai le Soviet Union i le 1991, na maua e tagata o le Atua i lenā vaipanoa tele se saʻolotoga mo sina taimi, “o se fesoasoani itiiti.” (Tani. 11:34) O lea na mafai ai ona latou saʻoloto e talaʻi, ma e leʻi umi ae faitau selau afe le aofaʻi o le ʻautalaʻi i atunuu na avea ma vaega o le Soviet Union. Ae i nai tausaga mulimuli ane ai, na aliaʻe mai ai Rusia faatasi ai ma malo o loo lagolagoina o ia, e avea ma tupu o le itu i mātū. E pei ona talanoaina i le suʻesuʻega ua mavae, ina ia avea se malo ma tupu o le itu i mātū po o le tupu o le itu i saute, e tatau ona ia faia mea nei e tolu: (1) e pule nei tupu i atunuu e toʻatele tagata o le Atua e nonofo ai, ma e sauāina e nei tupu i latou, (2) o le auala e feutagaʻi ai nei tupu ma tagata o le Atua, ua faailoa mai ai o i latou o fili o Ieova ma ona tagata, ma le (3) e fetauaʻi nei tupu e toʻalua po o ai e pule.
4 Seʻi mātau le māfuaaga e tatou te faapea atu ai o Rusia faatasi ai ma malo o loo lagolagoina o ia, o le tupu o le itu i mātū. (1) O loo matuā aafia tagata o le Atua i lana pulega, ua faasāina le galuega talaʻi ma sauāina le faitau selau afe o uso ma tuafāfine o loo nonofo i vaipanoa e pule ai. (2) O na gaoioiga e faaalia ai lona inoino iā Ieova ma ona tagata. (3) O loo ia tauivi ma le Malo Malosi o le Lalolagi o Peretania ma Amerika, le tupu o le itu i saute. Seʻi o tatou iloiloina mea ua faia e Rusia faatasi ai ma malo o loo lagolagoina, e faamaonia ai o i latou o le tupu o le itu i mātū.
TAUTŪLEI PEA LE TUPU O LE ITU I MĀTŪ MA LE TUPU O LE ITU I SAUTE
5 Faitau le Tanielu 11:40-43. O lenei vaega o le valoaga o loo talanoaina ai se aotelega o le vaitaimi o le iʻuga. O loo faamatilatila i nei fuaiupu fetauaʻiga a le tupu o le itu i mātū ma le tupu o le itu i saute. E pei ona valoia e Tanielu, i le taimi o le iʻuga, o le a iai “se tautūleiga” po o se fetauaʻiga i le va o le tupu o le itu i saute ma le tupu o le itu i mātū.​—Tani. 11:40.
6 O loo tauivi pea le tupu o le itu i mātū ma le tupu o le itu i saute, po o ai e avea ma malo e sili ona malosi i le lalolagi. O se faaaʻoaʻoga, mātau le mea na tupu ina ua māeʻa le Taua Lona Lua a le Lalolagi, ina ua pulea e le Soviet Union ma malo na lagolagoina o ia se vaega tele o Europa. O gaoioiga a le tupu o le itu i mātū na malilie faatasi ai le tupu o le itu i saute ma isi atunuu, e faavae se faalapotopotoga e taʻua o le NATO. I lenā faalapotopotoga, na tuufaatasia ai a latou vaegāʻau e faasagatau ai i le tupu o le itu i mātū. Ua faaalu foʻi e le tupu o le itu i mātū ma le tupu o le itu i saute le tele o tupe ina ia taumafai ai e maua se vaegāʻau e sili ona malosi. E la te fetauaʻi foʻi e ala i le lagolagoina o taua a atunuu o loo latou faauō e pei o Aferika, Asia ma Amerika Latina. I tausaga talu ai, na matuā sili atu ona malosi Rusia faatasi ai ma malo o loo lagolagoina o ia, i le lalolagi atoa. E faaaogā foʻi e le tupu o le itu i mātū polokalame faakomepiuta e fetauaʻi ai ma le tupu o le itu i saute. Ua tuuaʻia e le tasi le isi i le faaaogāina o nei polokalame faakomepiuta e sili ona mataʻutia, e faaleagaina ai o la tamaoaiga ma la faiga faapolotiki. E pei ona valoia e Tanielu, o loo faaauau pea ona osofaʻia e le tupu o le itu i mātū tagata o le Atua.​—Tani. 11:41.
ULU ATU LE TUPU O LE ITU I MĀTŪ “I LE LAUELEELE MATAGOFIE”
7 O loo faapea mai le Tanielu 11:41, o le a ulu atu le tupu o le itu i mātū i le “Laueleele Matagofie.” O le ā lenā laueleele? I aso anamua, na avea le laueleele o Isaraelu faaletino ma laueleele e “sili ona matagofie i lo o atunuu uma.” (Eseki. 20:6) Peitaʻi o le māfuaaga na sili ai ona matagofie lenā laueleele, ona o le nofoaga lenā o le tapuaʻiga moni. Talu mai le Penetekoso 33 T.A., e lē o toe faasino atu lenā “Laueleele Matagofie” i se nofoaga moni i le lalolagi. E talafeagai lenei manatu i aso nei, ona o loo nonofo solo i le lalolagi aoao tagata o Ieova. O lea, o le “Laueleele Matagofie” i aso nei, o se parataiso faaleagaga o tagata o Ieova. E aofia ai gaoioiga e pei o le auai i sauniga ma talaʻiga e tapuaʻi ai iā Ieova.
8 I aso e gata ai, o loo faaauau pea ona ulu atu le tupu o le itu i mātū i le “Laueleele Matagofie.” O se faaaʻoaʻoga, ina ua pulea Siamani e le ʻau Nasi ma avea ma tupu o le itu i mātū i le taimi o le Taua Lona Lua a le Lalolagi, na ulu atu ai lenā tupu i le “Laueleele Matagofie” e ala i lona sauāina ma fasiotia tagata o le Atua. Ina ua māeʻa le Taua Lona Lua a le Lalolagi, na avea le Soviet Union ma tupu o le itu i mātū. Na ia ulu atu foʻi i le “Laueleele Matagofie” e ala i lona sauāina o tagata o le Atua ma ave faamalosi i latou i Siberia, o se nofoaga e faigatā ona ola ai tagata.
9 I tausaga talu ai, na ulu atu ai i le “Laueleele Matagofie” Rusia faatasi ai ma malo o loo lagolagoina o ia. E faapefea? I le 2017, na faasā ai e lenei tupu o le itu i mātū le galuega talaʻi a tagata o Ieova, ma faafalepuipui nisi o o tatou uso ma tuafāfine. Na ia faasāina foʻi a tatou lomiga, e aofia ai le New World Translation. Na ia faoa ofisa o le lālā i Rusia, Maota mo Sauniga ma Maota mo Fonotaga. Ina ua mavae nei gaoioiga, ona faailoa mai lea e le Vaega Pule i le 2018, o Rusia faatasi ai ma malo o loo lagolagoina o ia, o le tupu o le itu i mātū. Peitaʻi, e ui ina matuā sauāina tagata o Ieova, ae e latou te lē tetee atu i lenā malo. Nai lo o lea, e latou te mulimuli i fautuaga a le Tusi Paia e tatalo mo i “latou uma i tulaga maualuluga,” aemaise pe a latou faia faaiʻuga e aafia ai le saʻolotoga e tapuaʻi ai.​—1 Timo. 2:1, 2.
PO O LE A FAAUMATIA E LE TUPU O LE ITU I MĀTŪ LE TUPU O LE ITU I SAUTE?
10 O loo taulaʻi atu le valoaga o loo i le Tanielu 11:40-45 i gaoioiga a le tupu o le itu i mātū. Po o lona uiga o le a ia faaumatiaina le tupu o le itu i saute? E leai. O le a iai pea le tupu o le itu i saute pe a faaumatia e Ieova ma Iesu faigāmalo faaletagata uma, i le taua o Amaketo. (Faaa. 19:20) Aiseā e tatou te mautinoa ai? Seʻi mātau mea o loo faailoa mai e le valoaga a Tanielu ma le Faaaliga.
11 Faitau le Tanielu 2:43-45. Ua faamatalaina e le perofeta o Tanielu malo faaletagata na aafia ai tagata o le Atua i a latou pulega. Ua faatusaina nei malo i vaega eseese o se faatagata telē. O le malo mulimuli o lenā faatagata, o loo faaataina mai i vae ua faia aʻe i le uʻamea ma le omea, lea e faasino atu i le Malo Malosi o le Lalolagi o Peretania ma Amerika. O lenā valoaga ua faailoa mai ai, o le a pule pea le Malo Malosi o le Lalolagi o Peretania ma Amerika, i le taimi o le a taia ma faaumatia ai e le Malo o le Atua malo faaletagata uma.
12 Ua faamatalaina foʻi e le aposetolo o Ioane malo malolosi o le lalolagi na aafia ai tagata o Ieova i a latou pulega. Na faatusaina e Ioane nei malo i se manufeʻai e fitu ona ulu. O le ulu lona fitu o le manufeʻai o loo faaāta mai ai le Malo Malosi o le Lalolagi o Peretania ma Amerika. E tāua lenei mea ona e leai se isi ulu e toe tupu aʻe mai i le manufeʻai. O le ulu lona fitu o le manufeʻai, o le a pule pea i le taimi e faaumatia ai e Keriso ma lana ʻautau faalelagi le manufeʻai, ma isi manufeʻai uma.​—Faaa. 13:1, 2; 17:13, 14.
O LE Ā UA TOEITIITI FAIA E LE TUPU O LE ITU I MĀTŪ?
13 I le Esekielu 38:10-23 na faamauina ai e Esekielu se valoaga ua mafai ai ona tatou iloa mea e ono tutupu i toe taimi o le tupu o le itu i mātū, ma le tupu o le itu i saute. E foliga mai e tutusa le taimi ma mea e tutupu o loo faamatalaina e Esekielu i lenā valoaga ma valoaga o loo i le Tanielu 2:43-45; 11:44–12:1; ma le Faaaliga 16:13-16, 21. Pe afai e moni lenā manatu, e tatou te ono faatalitalia la o le a tutupu mea nei.
14 I se taimi i le amataga o le puapuaga tele, o le a tuufaatasia ai malo po o “tupu o le lalolagi uma.” (Faaa. 16:13, 14; 19:19) O lenā tuufaatasiga o loo taʻua i le Tusi Paia o “Koku mai i Makoku.” (Eseki. 38:2) O le a taumafai lenā tuufaatasiga o malo po o tupu e osofaʻia ma faaumatia uma tagata o le Atua. O le ā le māfuaaga o le a osofaʻia ai tagata o le Atua? I se valoaga e faatatau i lea taimi, na vaaia ai e le aposetolo o Ioane le totō faatimu ifo o uatoʻa tetele i fili o le Atua. O na uatoʻa faafaatusa e ono faasino atu i se feʻau malosi faafaamasinoga o le a talaʻia e tagata o Ieova. E ono avea lenā feʻau ma māfuaaga e osofaʻia ai e Koku mai i Makoku tagata o le Atua, ma le faanaunauga e tafiesea i latou mai i le lalolagi.​—Faaa. 16:21.
15 O lenei feʻau malosi ma le osofaʻiga mulimuli a fili o le Atua atonu e tutusa ma le mea o loo faamatalaina e le Tanielu 11:44, 45. (Faitau.) O loo faapea mai Tanielu, o le a atuatuvale le tupu o le itu i mātū ona o “lipoti . . . mai i le mea e oso aʻe ai le lā ma e mai i le itu i mātū,” ma o le a alu atu o ia ma le “lotoa tele.” E matuā naunau le tupu o le itu i mātū e “faaumatia le toʻatele.” E foliga mai o le “toʻatele” o loo faasino atu i tagata o Ieova. Atonu o loo faamatalaina i nei e Tanielu le osofaʻiga mulimuli e faaumatia tagata uma o le Atua.
16 Pe a osofaʻia e le tupu o le itu i mātū ma malo uma o le lalolagi tagata o le Atua, ona matuā toʻatamaʻi ai lea o Lē e ona le malosi uma lava ma o le a gapā ai le taua o Amaketo. (Faaa. 16:14, 16) I lenā taimi, o le a faaumatia le tupu o le itu i mātū, faatasi ai ma malo uma o le lalolagi e faia aʻe ai Koku mai i Makoku, ma o le a “leai foʻi se tasi e fesoasoani iā te ia.”​—Tani. 11:45.
17 I le fuaiupu o loo sosoo mai ai i le valoaga a Tanielu, o loo iai nisi faamatalaga i le auala o le a faaumatia ai le tupu o le itu i mātū faatasi ai ma malo o loo lagolagoina o ia, ma le auala e faasaoina ai i tatou. (Faitau le Tanielu 12:1.) O le ā le uiga o lenei fuaiupu? O Mikaele le isi igoa o Keriso Iesu lo tatou Tupu. I le 1914 ina ua avea Iesu ma Tupu o le Malo o le Atua i le lagi, na amata ai ona ia “tulaʻi” mo tagata o le Atua. Ua toeitiiti foʻi “tulaʻi” Iesu e faaumatia ona fili i le taua o Amaketo. O lenā taua o le a faaiʻuina ai “taimi o puapuaga” e matuā sili ona leaga i le talafaasolopito lea o loo taʻua e Tanielu. Ae i le valoaga a Ioane i le Faaaliga, o loo taʻua ai lenā taimi o le “puapuaga tele.”​—Faaa. 6:2; 7:14.
PO O LE A “TUSIA I LE TUSI” LOU IGOA?
18 E mafai ona tatou fesagaʻia le lumanaʻi ma le mautinoa, ona ua faamautinoa mai e Tanielu ma Ioane o i latou e auauna iā Ieova ma Iesu, o le a faasaoina i le taimi o le puapuaga tele. Ua faapea mai Tanielu, o le a “tusia i le tusi” igoa o ē e faasaoina. (Tani. 12:1) O le ā e tatou te faia ina ia tusia ai o tatou igoa i lenā tusi? E tatau ona tatou faamaonia atu e tatou te faatuatua iā Iesu, le Tamaʻi Mamoe a le Atua. (Ioa. 1:29) E tatau ona tuuina atu i tatou i le Atua ma papatisoina. (1 Pete. 3:21) E tatau foʻi ona tatou lagolagosua i le Malo o le Atua, e ala i lo tatou fesoasoani atu i isi e aʻoaʻoina e faatatau iā Ieova.
19 O le taimi lenei e faamalosia ai lo tatou maufaatuatuaina o Ieova ma lana faalapotopotoga o auauna faamaoni. O le taimi foʻi lenei e tatou te lagolagoina ai le Malo o le Atua. Pe a tatou faia faapea, o le a faasaoina ai i tatou pe a faaumatia e le Malo o le Atua, le tupu o le itu i mātū ma le tupu o le itu i saute.
O LE Ā LAU TALI?
▪ O ai “le tupu o le itu i mātū” i aso nei?
▪ Ua faapefea ona ulu atu i le “Laueleele Matagofie” le tupu o le itu i mātū?
▪ O le ā o le a oo i le tupu o le itu i mātū ma le tupu o le itu i saute?
PESE 149 Le Pese o le Manumalo
[Faaopoopoga i lalo]
O ai “le tupu o le itu i mātū” i aso nei, ma o le a faapefea ona faaumatia o ia? O le iloaina o tali o nei fesili e faamalosia ai lo tatou faatuatua, ma o le a fesoasoani e sauniunia ai i tatou e fesagaʻia faafitauli ua toeitiiti oo mai.
Mo nisi faamatalaga auʻiliʻili o le Tanielu 2:36-45 ma le Faaaliga 13:1, 2, tagaʻi i le mataupu o Le Olomatamata o Iuni 15, 2012, itu. 7-19.
Mo nisi faamatalaga, tagaʻi i le mataupu o Le Olomatamata o Me 15, 2015, itu. 29-30.
[Fesili mo le Suʻesuʻega]
1-2. O le ā o le a tatou talanoaina i lenei suʻesuʻega?
3-4. O ai le tupu o le itu i mātū? Ia faamatala.
 5. O le ā le vaitaimi o loo faamatalaina i le Tanielu 11:40-43 ma o le ā e tupu i lenā taimi?
 6. O ā faamaoniga e iloa ai o loo iai nei tupu e toʻalua i se tautūleiga?
 7. O le ā le “Laueleele Matagofie”?
 8. Na faapefea ona ulu atu i le “Laueleele Matagofie” le tupu o le itu i mātū?
 9. I tausaga talu ai, na faapefea ona ulu atu i le “Laueleele Matagofie” Rusia ma malo o loo lagolagoina o ia?
10. Po o le a faaumatiaina e le tupu o le itu i mātū le tupu o le itu i saute? Ia faamatala.
11. O le ā ua faailoa mai e le Tanielu 2:43-45? (Tagaʻi i le ata i le faavaa.)
12. O le ā o loo faaāta mai e le ulu lona fitu o le manufeʻai ma aiseā e tāua ai?
13-14. O ai “Koku mai i Makoku,” ma atonu o le ā le māfuaaga o le a ia osofaʻia ai tagata o le Atua?
15-16. (a) O ā mea e tutupu atonu o loo faasino atu i ai le Tanielu 11:44, 45? (e) O le ā o le a oo i le tupu o le itu i mātū faatasi ai ma malo uma o le lalolagi e faia aʻe ai Koku mai i Makoku?
17. O ai Mikaele “le perenise sili” o loo taʻua i le Tanielu 12:1, ma o le ā e na te faia?
18. Aiseā e mafai ai ona tatou fesagaʻia le lumanaʻi ma le mautinoa?
19. O le ā e tatau ona tatou faia i le taimi nei, ma aiseā?
[Ata i le faavaa]
Iā Amaketo, o le a faaumatia e le Malo o le Atua lea ua faaāta mai e le maa pule faaletagata lea o loo faaāta mai e le faatagata (Tagaʻi i le palakalafa 11)
[Ata i le itulau 15]
I le taua o Amaketo, o le a faaumatia ai e Iesu Keriso ma lana ʻautau faalelagi le lalolagi amioleaga a Satani, ae faasaoina tagata o le Atua (Tagaʻi i le palakalafa e 17)
​​​






^ ***rr p. 240 Summary of Clarifications***
Who is Gog of Magog?
Scriptures: Ezek. 38:2, 10-13
The Watchtower: May 15, 2015, “Questions From Readers”
Pure Worship: Chap. 17, pars. 3-10
Previous understanding: Gog of Magog is a prophetic name that applies to Satan after he was ousted from the heavens.
Clarification: Gog of Magog refers to a coalition of earthly nations that will attack pure worshippers during the great tribulation.
Reasoning behind the change: The prophetic descriptions of Gog​—namely, that he is given as food to birds of prey and given a burial place on earth—​suggest that Gog is not a spirit creature. In addition, the attack by Gog parallels what the books of Daniel and Revelation say about the attack by earthly nations on God’s people.​—Dan. 11:40, 44, 45; Rev. 17:14; 19:19.









^ ***sjj pese 38 E na te Faamalosia Oe***
PESE 38
E na te Faamalosia Oe
(1 Peteru 5:10)
1. Ta-ʻi-ta-ʻia mai oe e Ieo-va iā te ia,
Ma va-la-au oe mai le po-gi-sā.
Na si-la-fia e ia lou lo-to ua nau-nau
Ma a-lo-fa mo lo-na su-a-fa.
I lau ta-ta-lo na e tau-tō ai
O lo-na fi-na-ga-lo ia fai-a.
(TALI)
Le to-to o Ke-ri-so,
na fa-a-tau ai oe,
O Ie-o-va na te
faa-ma-lo-si-a oe.
Na te ta-ʻi-ta-ʻi ma
pu-i-pu-i-a oe,
O i-a e na te
faa-ma-lo-si-a oe.
2. Ma-liu mo oe le A-lo o le A-tu-a;
Le fua-fu-a-ga, ia e ma-nu-ia.
Ia mau-ti-noa, e lē tao-fi-a lou mau-a
Mai o le ma-lo-si ma-na-ʻo-mia.
E lē ga-lo lou fa-a-tu-a-tua;
Na te tau-sia pea ō-na ta-ga-ta.
(TALI)
Le to-to o Ke-ri-so,
na fa-a-tau ai oe,
O Ie-o-va na te
faa-ma-lo-si-a oe.
Na te ta-ʻi-ta-ʻi ma
pu-i-pu-i-a oe,
O i-a e na te
faa-ma-lo-si-a oe.
(Tagaʻi foʻi i le Roma 8:32; 14:8, 9; Epe. 6:10; 1 Pete. 2:9.)
E na te Faamalosia Oe38-e-na-te-faamalosia-oePese 38​—E na te Faamalosia Oe | Pese Faa-KerisianoE iai se māfuaaga na taʻitaʻia mai ai oe e le Atua i le upu moni. O lea, o le a ia faatumau ma faamalosia oe. Kopi (download) mai le initaneti le musika ma upu.pese 38, pepese fiafia, tusi pese, 1 peteru 5 10, faamalosia oe, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 38E na te Faamalosia OeE na te faamalosia oeE iai se māfuaaga na taʻitaʻia mai ai oe e le Atua i le upu moni. O lea, o le a ia faatumau ma faamalosia oe.E na te Faamalosia Oe (Pese 38)E na te faamalosia oe (pese 38)



^ ***sjj pese 71 O Tatou o le ʻAutau a Ieova!***
PESE 71
O Tatou o le ʻAutau a Ieova!
(Efeso 6:11-14)
1. Ta-tou o ʻau a Ieo-va,
Taʻi-taʻi e Ie-su.
Te-te-ʻe mai Sa-ta-ni,
Ae ta-tou au-ta-si.
I-a fa-a-ma-o-ni,
Ta-tou ta-la-ʻi
Au-a le ma-ta-‘u
Ae mau-mau-a-ʻi.
(TALI)
Ta-tou o ʻau a Ieo-va;
Ma le Ke-ri-so,
Faa-i-loa ua pu-le nei
Lo-na Ma-lo.
2. Au-au-na a Ie-o-va,
Ma-moe ia mau-a,
O la-tou ua ta-a-sē
Ma ma-pu-i-ti-gā.
E mau-a la-tou pe-a
E toe a-si-a.
Ia va-la-au-lia pea
I sa-u-ni-ga.
(TALI)
Ta-tou o ʻau a Ieo-va;
Ma le Ke-ri-so,
Faa-i-loa ua pu-le nei
Lo-na Ma-lo.
3. Le ʻau le-nei a Ieo-va
Ta-‘i-mua Ie-su,
Sau-ni-a mo le tau-a,
Ma ia e tu-mau ai.
Ia fa-a-ma-o-ni pea,
Ma no-fo-u-ta.
Ui la-va e te-le
La-ma-ti-a-ga.
(TALI)
Ta-tou o ʻau a Ieo-va;
Ma le Ke-ri-so,
Faa-i-loa ua pu-le nei
Lo-na Ma-lo.
(Tagaʻi foʻi i le Efe. 6:11, 14; Fili. 1:7; File. 2.)
O Tatou o le ʻAutau a Ieova!71-tatou-ʻautau-a-ieovaPese 71​—O Tatou o le ʻAutau a Ieova! | Pese Faa-KerisianoUa ʻau atu tagata talaʻi o le Malo i le ʻautau a Ieova. Kopi (download) mai le initaneti le musika ma upu.pese 71, pepese fiafia, tusi pese, ioelu 2 7, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 71O Tatou o le ʻAutau a Ieova!O tatou o le ʻautau a Ieova!Ua ʻau atu tagata talaʻi o le Malo i le ʻautau a Ieova.O Tatou o le ʻAutau a Ieova! (Pese 71)O tatou o le ʻautau a Ieova! (pese 71)









^ ***sjj pese 54 “O le Ala Lenei”***
PESE 54
“O le Ala Lenei”
(Isaia 30:20, 21)
1. A-la o le fi-le-mu,
Ua e i-lo-a.
O le a-la na e
A-ʻo-a-ʻo-i-na,
Na fe-ta-lai mai Ie-su
o le-nei a-la
E mau-a mai
Le A-fi-o-ga a Ieo-va.
(TALI)
O le a-la le-nei i le o-la;
Ia e tu-ma-u i le-nei a-la!
Ua va-la-au mai nei Ie-o-va:
ʻIa e i-loa, O le-nei le a-la.’
2. A-la o le a-lo-fa,
E lē tau su-ʻea.
Fa-a-a-lia mai e
Ieo-va le a-la lea.
E le-lei lo-na a-lo-fa,
e mā-fa-na.
Lea a-lo-fa
E i-ai i me-a u-ma.
(TALI)
O le a-la le-nei i le o-la;
Ia e tu-ma-u i le-nei a-la!
Ua va-la-au mai nei Ie-o-va:
ʻIa e i-loa, O le-nei le a-la.’
3. A-la o le o-la,
o lo-o i lu-ma.
Se fo-la-fo-la-ga
Mai i-ā Ie-o-va:
Le a-la lea e
fi-le-mu ma a-lo-fa.
Ma e mau-a
Le o-la mai iā Ie-o-va.
(TALI)
O le a-la le-nei i le o-la;
Ia e tu-ma-u i le-nei a-la!
Ua va-la-au mai nei Ie-o-va:
ʻIa e i-loa, O le-nei le a-la.’
(Tagaʻi foʻi i le Sala. 32:8; 139:24; Faata. 6:23.)
“O le Ala Lenei”54-o-le-ala-leneiPese 54​—“O le Ala Lenei” | Pese Faa-KerisianoFaalogo i le siʻufofoga alofa o Ieova o loo sau mai i ou tua! Kopi (download) mai le initaneti le musika ma upu.pese 54, pepese fiafia, tusi pese, isaia 30 20 21, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 54“O le Ala Lenei”“O le ala lenei”Faalogo i le siʻufofoga alofa o Ieova o loo sau mai i ou tua!“O le Ala Lenei” (Pese 54)“O le ala lenei” (pese 54)



^ ***w06 12/1 itu. 4-7 Ua Faaalialia le Anetikeriso***
Ua Faaalialia le Anetikeriso
O LE a faapefea ona e puipuia oe pe afai na e faalogo o loo pepesi se faamaʻi mataʻutia i lou vaipanoa? Atonu o le a e taumafai ia malosi lelei lou tino e tetee ai i le faamaʻi, ma e taumamao ese foʻi mai tagata ua aafia ai. O le mea foʻi lenā e tatau ona tatou faia i le itu faaleagaga. Fai mai le Tusi Paia, ‘ua iai nei i le lalolagi’ le anetikeriso. (1 Ioane 4:3) Afai tatou te lē fia aafia i se “faamaʻi,” e tatau la ona tatou mātaulia lelei “ē o loo feaveaʻia” lenā maʻi, ma ʻalofia i latou. O le mea e lelei ai, o loo tele faamatalaga a le Tusi Paia e uiga i lenā mataupu.
O le “anetikeriso” o lona uiga e “tetee (pe na i lo o) Keriso.” Pe a faalautele le manatu, o lona uiga o loo faasino i ē uma e tetee pe faapea mai ma le pepelo, o i latou o Keriso po o sui o Keriso. O Iesu lava na fetalai: “O sē lē ʻau iā te aʻu, e ʻau ese lea iā te aʻu [po o le anetikeriso]; o sē lē faaputu faatasi ma aʻu, e faataapeape lea.”—Luka 11:23.
E silia ma le 60 tausaga talu ona maliu Iesu ma toe faatūina aʻe i le lagi, na tusi mai ai Ioane e faatatau i anetikeriso. O lea la, e faigofie ona malamalama i gaoioiga a anetikeriso, pe a iloa le auala o loo afaina ai soo faamaoni o Iesu o i le lalolagi ona o i latou.—Mataio 25:40, 45.
O le Anetikeriso, e Tetee i Soo o Keriso
Na lapataʻia e Iesu ona soo, o le a ʻinoʻino le lalolagi iā i latou. Na ia fetalai: “Ona latou tuuina atu ai lea o outou i le puapuaga, ma latou fasiotia outou; e inosia foʻi outou e nuu uma ona o loʻu igoa. E tutū mai foʻi perofeta pepelo e toʻatele, latou te faasesē foʻi i tagata e toʻatele.”—Mataio 24:9, 11.
Talu ai ua sauāina soo o Iesu ‘ona o lona suafa,’ ua manino ai la o ē faasauā o ni anetikeriso, e tetee iā Keriso. E aofia ai foʻi i le vaega lenā “perofeta pepelo,” o nisi o i latou sa avea muamua ma Kerisiano. (2 Ioane 7) O nei “anetikeriso e toʻatele” na taʻua e Ioane faapea, “na latou ō ese iā i tatou, a e leʻi ni o tatou i latou; auā pe afai ni o tatou i latou, po ua latou tumau ma i tatou.”—1 Ioane 2:18, 19.
E manino lelei mai i upu a Iesu ma Ioane, o le anetikeriso e lē o faatatauina i se tagata e toʻatasi, ae o ni tagata po o ni vaega eseese se toʻatele. Ona o i latou o perofeta pepelo, o se tasi la o o latou sini, o le faasesēina o tagata i mataupu faalotu. O ā nisi o a latou mailei o loo faaaogā?
Faasalalauina o Pepelo Faalotu
Na lapataʻia e Paulo Timoteo, o lē na la galulue faatasi ina ia faaeteete i aʻoaʻoga a i latou ua liliu ese mai le upu moni, e pei o Umenio ma Fileto, o a la “upu foʻi e aati pei o se papala.” Na toe taʻua e Paulo: “O i laʻua ia ua sesē i le upu moni i lo latou faapea ane, ua mavae lava le toe tū, Ua faaliliu ese ai nisi tagata i le faatuatua.” (2 Timoteo 2:16-18) E foliga mai na aʻoaʻo e Umenio ma Fileto, o le toe tū ua na o se mea faafaatusa, ma ua uma ona toe faatutūina Kerisiano i se uiga faaleagaga. O le mea moni, o le avea o se tasi ma soo moni o Iesu, ua maua ai e lenā tagata le ola e tusa ai ma le silafaga a le Atua e pei ona taʻua e Paulo. (Efeso 2:1-5) Peitaʻi, o le aʻoaʻoga lea na faia e Umenio ma Fileto, ua taʻuleagaina ai le folafolaga na faia e Iesu, i se toe tū moni o le a toe tutū mai ai ē ua maliliu pe a pule le Malo o le Atua.—Ioane 5:28, 29.
I se taimi mulimuli ane, na oo ina fatufatu aʻe lenā aʻoaʻoga o se toe tū faafaatusa, e se vaega na taʻua o le ʻau Gnostic. Ona o le lē manino po o fea tonu e puna mai ai lenā iloa (gnoʹsis i le faa-Eleni), na tuufaatasia ai e le ʻau Gnostic talitonuga faa-Kerisiano e tetee i le upu moni, ma le filosofia faa-Eleni ma talitonuga faalilolilo mai atunuu i sasaʻe. Mo se faataʻitaʻiga, sa latou manatu o mea uma lava e iai o latou tino, o ni mea leaga. O le māfuaaga lenā o lo latou talitonuga, e leʻi afio mai Iesu i sona tino faaletino, ae sa na ona faafoliga mai na iai sona tino faaletagata—o se talitonuga na taʻua o le Docetism. O le mea tonu lea na lapataʻi mai ai le aposetolo o Ioane.—1 Ioane 4:2, 3; 2 Ioane 7.
O le isi aʻoaʻoga sesē na aliaʻe mai i senituri mulimuli ane, o le talitonuga na taʻua o le Tasitolu paia, lea e faapea mai o Iesu, o ia lava lea o le Atua e Ona le Malosi Uma Lava, ma o le Alo foʻi o le Atua. O loo taʻua e Dr. Alvan Lamson i lana tusi, The Church of the First Three Centuries e faapea, o le talitonuga o le Tasitolu “e pogai mai se puna e matuā ese mai le Tusi Paia a Iutaia ma uluaʻi Kerisiano; na faasolosolo mai lea aʻoaʻoga, ma faaopoopo atu i le Faa-Kerisiano e ala i ē na taʻua o Platonizing Fathers.” O ai nei tagata? O ni failotu sa tetee i le upu moni, ae lagolago i aʻoaʻoga a le faifilosofia faapaupau mai Eleni, o Palato.
O le lagolagoina o le Tasitolu sa avea ma gaoioiga malosi a le anetikeriso, auā o le aʻoaʻoga lenei na avea ai le Atua ua pei o se mealilo, ma faafenumiaʻi ai le la faiā ma lona Alo. (Ioane 14:28; 15:10; Kolose 1:15) Seʻi manatu foʻi, e faapefea e se tasi ona “faalatalata atu i le Atua” pe afai o le Atua o se mealilo?—Iakopo 4:8.
Ua atili ona lavelave, ina ua ave ese e le toʻatele o le ʻaufaaliliu o le Tusi Paia, le suafa o le Atua, o Ieova, mai a latou faaliliuga, e ui ina silia ma le 7,000 taimi o loo iai lenā suafa i uluaʻi tusitusiga. Ua manino mai la, ua lē na ona taumafai e liliu Lē Ona le Malosi Uma Lava e avea o se mealilo, ae o se mealilo e leai se igoa. Ma o se gaoioiga ua sili ona lē faaaloalo i Lē na Faia i tatou, faapea lana Afioga faagaeeina. (Faaaliga 22:18, 19) O le suia foʻi o le suafa o le Atua i ni faalupega e pei o le Alii ma le Atua, o se faaleagaina lenā o le tatalo na faaaʻoaʻo mai e Iesu, lea e faapea mai sona vaega: “Ia paia lou suafa.”—Mataio 6:9.
E Tetee Anetikeriso i le Malo o le Atua
Ua matuā faatitino lava gaoioiga a anetikeriso i nei “aso e gata ai” o loo tatou ola ai. (2 Timoteo 3:1) O le sini autū o nei tagata taufaasesē, o le faasesēina lea o tagata i le matafaioi a Iesu o ia o le Tupu o le Malo o le Atua, o se pulega faalelagi ua lē pine ona pule mai lea i le lalolagi atoa.—Tanielu 7:13, 14; Faaaliga 11:15.
Mo se faaaʻoaʻoga, ua talaʻia e nisi taʻitaʻi lotu faapea, o le Malo o le Atua, o loo i le loto o le tagata. E matuā lē faavaea lenā manatu i le Tusi Paia. (Tanielu 2:44) E manatu isi o loo galue Keriso e ala mai i faigāmalo ma faalapotopotoga a tagata. Peitaʻi na fetalai Iesu: “E lē mai le lalolagi nei loʻu malo.” (Ioane 18:36) O le mea moni lava, o Satani, o ia o “le alii o lenei lalolagi,” ma o “le atua o le lalolagi nei.” (Ioane 14:30; 2 Korinito 4:4) O lea la ua iloa le māfuaaga ua toe ai nei o se aga, ona tafiesea lea e Iesu faigāmalo uma lava a tagata, ona avea loa lea o ia ma Pule tutasi o le lalolagi. (Salamo 2:2, 6-9; Faaaliga 19:11-21) O le iʻuga lenā o loo tatalo i ai tagata, a o latou toe taʻua upu o le Tatalo a le Alii: “Ia oo mai lou malo, Ia faia lou finagalo, I le lalolagi.”—Mataio 6:10.
E toʻatele taʻitaʻi lotu e lagolagoina faiga faapolotiki a le lalolagi. O le ala lea ua latou tetee ai ma faasauā iā i latou o loo folafolaina le upu moni e uiga i le Malo o le Atua. Seʻi mātau, o loo taʻua e le tusi o Faaaliga se fafine talitane faafaatusa—o “Papelonia le aai tele”—ua “onā i le toto o le ʻau paia ma le toto o ē na molimau iā Iesu.” (Faaaliga 17:4-6) O loo faia foʻi e lenei fafine ni ana faiga talitane faaleagaga, e ala i lona lagolago atu i “tupu” po o taʻitaʻi faapolotiki o le lalolagi. O lenei fafine faafaatusa, ua faasino tonu atu lava i lotu sesē a le lalolagi. Ua avea o ia ma vaega tele o le anetikeriso.—Faaaliga 18:2, 3; Iakopo 4:4.
Ua Faafeū e Anetikeriso Taliga o Tagata
E lē gata e teena e nei tagata fia Kerisiano le upu moni a le Tusi Paia, ae ua latou mumusu foʻi e talia tapulaa a le Tusi Paia, ona o le fia faataʻitaʻi i amioga ua taatele i le lalolagi. Na valoia mai e le Afioga a le Atua lenei mea e faapea: “E oo i ona pō latou [o tagata ua faapea mai e auauna i le Atua] te lē mafafai ai ona talia o le aʻoaʻoga e ola ai, a e tusa ma o latou lava tuʻinanau, latou te faapotopoto ai aʻoaʻo mo i latou, ina ua feū o latou taliga.” (2 Timoteo 4:3) Ua faamatalaina foʻi nei tagata lotu taufaasesē, o ni “aposetolo pepelo i latou, o le ʻau faigaluega ʻoleʻole, ua liua i latou e i latou ma aposetolo a Keriso.” Ua faapea mai atili le Tusi Paia: “O lo latou iʻuga e tusa ma a latou galuega.”—2 Korinito 11:13-15.
O a latou galuega e aofia ai le ‘tuʻinanau vale o le tino,’ o se matuā lē faaaloalo i taʻiala sili mo amioga tatau. (2 Peteru 2:1-3, 12-14) Pe tatou te lē o vaaia ea le toʻatele o faifeʻau ma a latou tagata lotu o loo faia—pe lē o afaina foʻi iā i latou le faia—o amioga leaga, e pei o le tauatane, le tauafafine, ma feusuaʻiga i fafo atu o le liʻo o le faaipoipoga? Seʻi e nofo ma faatusatusa atu nei manatu ua taliaina e le toʻatele, i le mea o loo fai mai ai le Tusi Paia i le Levitiko 18:22; Roma 1:26, 27; 1 Korinito 6:9, 10; Eperu 13:4; ma le Iuta 7.
Ia Tofotofo i Faamatalaga Uma
Pe a fua atu i mea na muaʻi taʻua, ua tatau ai ona tatou utagia upu a le aposetolo o Ioane, ina ia aua neʻi manatu māmā pe tatou te faalēano i o tatou talitonuga faalotu. Ua ia lapataʻi mai: “Aua tou te faalogo i agaga [po o faamatalaga] uma lava, a ia outou tofotofo i agaga [po o faamatalaga] pe mai le Atua i latou; auā e toʻatele perofeta pepelo ua ō atu i le lalolagi.”—1 Ioane 4:1.
Seʻi manatu i le faaaʻoaʻoga lelei a nisi tagata “amio lelei” sa nonofo i le aai o Perea i le uluaʻi senituri. Sa “latou talia le upu ma le fiafia tele, ua saʻili i Tusi i lea aso ma lea aso, pe moni ia mea [na lauga ai Paulo ma Sila].” (Galuega 17:10, 11) E ui i se naunau o tagata Perea e aʻoaʻoina mea, ae sa latou faamautinoa lelei, o mea na latou faalogo i ai ma talia, e faavae moni mai le Tusi Paia.
I aso nei foʻi, e lē o taaʻina Kerisiano moni i le lolofi mai o le anoano o talitonuga taatele ua iai, ae pipii mau pea i latou i le upu moni a le Tusi Paia. Na tusi mai Paulo: “O laʻu tatalo foʻi lenei, ia faatuputeleina pea lava lo outou alofa, ma le iloa lelei, atoa ma le faautauta uma.”—Filipi 1:9.
Afai e te leʻi faia lenei mea, ia fai nei loa mou sini le mauaina o le “iloa lelei, atoa ma le faautauta uma,” e ala i lou aʻoaʻoina o mea moni o loo aʻoaʻo e le Tusi Paia. O i latou o loo faataʻitaʻi i tagata Perea, ua lē faasesēina i latou i “upu pepelo” a anetikeriso. (2 Peteru 2:3) Na i lo lea, ua faasaʻolotoina i latou e le upu moni faaleagaga a le Keriso moni ma ona soo moni.—Ioane 8:32, 36.
[Pusa/Ata i le itulau 4]
LE MANATU O LE TUSI PAIA I LE ANETIKERISO
“Tama iti e, o ona aso nei e gata ai [e foliga mai o le iʻuga o le vaitaimi o aposetolo], faapei ona outou faalogo ai foʻi o loo sau le anetikeriso, o loo i ai nei foʻi anetikeriso e toʻatele.”—1 Ioane 2:18.
“O ai ea le tagata pepelo, pe afai e lē o lē ua faafiti, ua faapea, E lē o le Keriso o Iesu? O le anetikeriso lava lea o lē ua faafiti i le Tamā atoa ma le Alo.” —1 Ioane 2:22.
“O agaga uma o ē lē taʻutino, ua maliu mai Iesu Keriso i le tino, e lē mai le Atua i latou; o lo le anetikeriso lava lenei ua outou faalogo ai o le a sau, o loo i ai nei lava i le lalolagi.” —1 Ioane 4:3.
“E toʻatele o ē faasesē ua ō atu i le lalolagi, o ē lē taʻu tino ua maliu mai Iesu Keriso i le tino; o le faasesē lava lea ma le anetikeriso.”—2 Ioane 7.
[Pusa/Ata i le itulau 5]
SE TAUFAASESĒ E TELE FOLIGA
   O le upu “anetikeriso” e faasino atu iā i latou uma e mumusu e talia le manatu o le Tusi Paia e uiga iā Iesu Keriso, o ē uma e tetee i lona Malo, ma ē uma e agaleaga ma faasauā i ona soo. E aofia ai foʻi tagata taʻitoʻatasi, o faalapotopotoga, faapea foʻi ma malo o loo pepelo mai o i latou o sui o Keriso, po o le tauave sesē foʻi o le matafaioi a le Mesia, i le folafola mai ma le faamaualuga e mafai ona latou faia le mea e na o Keriso e mafai ona faia—le aumaia o le filemu ma le saogalemu moni.
[Faamatalaga i Ata]
Aokusotino: ©SuperStock/age fotostock
[Ata i le itulau 7]
Ia tatou pei o tagata Perea, e tatau ona tatou saʻili i le Tusi Paia i aso taʻitasi



^ ***sjj pese 49 Faafiafia le Finagalo o Ieova***
PESE 49
Faafiafia le Finagalo o Ieova
(Faataoto 27:11)
1. Ieo-va⁀e, la ma-tou tau-to-ga
E fai-a lau ga-lu-e-ga.
Nau-nau ō ma-tou nei lo-to
Ia fia-fia lou fi-na-ga-lo.
2. O lau po-lo-ga to-‘a-ga
Ua ta-la-ʻia ou vi-i-ga,
Ma a-ʻo-aʻo ou ta-ga-ta
E u-si-ta-ʻia ou a-la.
3. Fo-a-ʻi mai lou a-ga-ga,
Tu-mau ai ma ma-e-le-ga.
Ma ia ma-tou ma-na-tu-a
Lau a-fio ia faa-fia-fi-a.
(Tagaʻi foʻi i le Mata. 24:45-47; Luka 11:13; 22:42.)
Faafiafia le Finagalo o Ieova49-faafiafia-le-finagalo-o-ieovaPese 49​—Faafiafia le Finagalo o Ieova | Pese Faa-KerisianoO lenei pese ua faaleo mai ai le fautuaga a le Tusi Paia, ina ‘ia atamai ma faafiafia le loto o lo tatou Tamā i le lagi.’ Kopi (download) mai le initaneti le musika ma upu.pese 49, pepese fiafia, tusi pese, faataoto 27 11, loto, fiafia, pese faaleagaga, pese o le malo, ieova, atua, pese mo tapuaʻiga, pese faa-kerisianoPESE 49Faafiafia le Finagalo o IeovaFaafiafia le finagalo o IeovaO lenei pese ua faaleo mai ai le fautuaga a le Tusi Paia, ina ‘ia atamai ma faafiafia le loto o lo tatou Tamā i le lagi.’Faafiafia le Finagalo o Ieova (Pese 49)Faafiafia le finagalo o Ieova (pese 49)



^ ***w18 Aokuso itu. 3-7 Po ua E Maua Faamatalaga Moni?***
Po ua E Maua Faamatalaga Moni?
“Pe a tali atu se tasi i se mataupu ae e leʻi faalogo i ai, o lona lava valea lea ma le faamāina.”​—FAATA. 18:13.
PESE: 126, 95
O LE Ā LAU TALI?
Aiseā e tatau ai ona filifili lelei mea e tatou te faitau i ai ma lafo i luga o imeli po o feʻau tusitusia?
E faapefea ona tatou faaaʻoaʻo iā Iesu pe afai e faasalalau e nisi ni faamatalaga sesē e faatatau iā i tatou?
O ā mataupu silisili e tolu mai i le Tusi Paia o le a fesoasoani iā i tatou e iloilo ai ma le saʻo ni faamatalaga?
I LE avea ai o i tatou o ni Kerisiano moni, e manaʻomia ona tatou atiaʻe le tomai e iloilo totoʻa ai faamatalaga, ma faia ni faaiʻuga saʻo. (Faata. 3:21-23; 8:4, 5) Pe a tatou lē faia faapea, o le a faigofie ona taaʻina i tatou i taumafaiga a Satani ma lana lalolagi e faasesē o tatou mafaufau. (Efe. 5:6; Kolo. 2:8) O le mea moni, e faatoʻā mafai ona tatou faia ni faaiʻuga saʻo pe a tatou maua faamatalaga moni. E pei ona taʻua i le Faataoto 18:13, “pe a tali atu se tasi i se mataupu ae e leʻi faalogo i ai, o lona lava valea lea ma le faamāina.”
2 O le a iloiloina i lenei mataupu nisi o luʻi i le mauaina o faamatalaga moni, ma faia ai ni faaiʻuga saʻo. O le a talanoaina ai foʻi mataupu silisili ma faaaʻoaʻoga mai i le Tusi Paia, e mafai ona fesoasoani iā i tatou e faaleleia ai lo tatou tomai e iloilo ai ma le saʻo ni faamatalaga.
AUA LE TALITONU I “UPU UMA”
3 I aso nei, e tele auala ua maua ai e tagata faamatalaga. E tele manatu eseese o loo aumai i Upega tafaʻilagi i le Initaneti, le televise, ma isi auala o faasalalauga. E maua foʻi e le toʻatele o tagata imeli, feʻau tusitusia, ma lipoti mai i uō ma ē e masani ai o ē e lelei o latou faanaunauga. Talu ai o se tulaga masani le mimilo sesē o faamatalaga ma le faasalalau o faamatalaga sesē, ua talafeagai ai la ona tatou mataala ma iloilo totoʻa mea e tatou te faalogo i ai. O le ā se mataupu silisili o le Tusi Paia e mafai ona fesoasoani iā i tatou? Ua faapea mai le Faataoto 14:15: “E faatuatua le tagata ua leai se poto masani i upu uma, a o le tagata e iai le utaga mamao, e na te iloilo lelei ona laasaga.”
4 Ina ia faia ni faaiʻuga lelei, e tatou te manaʻomia ni faamatalaga moni e maufaatuatuaina. O lea, e manaʻomia ai ona tatou filifili lelei ma filifili ma le faaeteete faamatalaga e tatou te faitau i ai. (Faitau le Filipi 4:8, 9.) E lē tatau ona faamaʻimau o tatou taimi e saʻili ai i Upega tafaʻilagi e lē maufaatuatuaina mo ni tala o mea tutupu, pe faitau i ni imeli o loo iai ni lipoti e leai ni faamaoniga. E tatau ona matuā ʻalofia Upega tafaʻilagi e faaaogā e ē ua fulitua i le upu moni. O lo latou faanaunauga ia faaleaga le talaaga lelei o tagata o le Atua ma mimilo sesē le upu moni. O faamatalaga e lē saʻo aʻiaʻi e mafai ona iʻu atu ai i le faia o ni filifiliga lē atamai. Aua neʻi manatu māmā i le malolosi o aafiaga o faamatalaga sesē i lou mafaufau ma lou loto.​—1 Timo. 6:20, 21.
5 E mafai ona iai iʻuga leaga o le talitonu i se faamatalaga sesē. O se faaaʻoaʻoga, seʻi mātau le mea na tupu i taimi o Mose. E mai i le toʻa 12 na ō atu e mataʻi faalilolilo le Nuu Folafolaina, e toʻa 10 i latou na toe foʻi mai ma se lipoti lē lelei. (Nu. 13:25-33) O le sesē ma le soona faatelē o a latou faamatalaga, na matuā faalotovaivaia ai tagata o Ieova. (Nu. 14:1-4) Aiseā na tali atu ai faapea tagata? Atonu na latou manatu talu ai na aumaia e le toʻatele le lipoti lē lelei, o lona uiga la e saʻo a latou faamatalaga. E leʻi mananaʻo tagata e faalogo i le lipoti lelei na aumaia e tane maufaatuatuaina o Iosua ma Kalepo. (Nu. 14:6-10) Nai lo o le saʻili o faamatalaga moni ma maufaatuatuaina Ieova, na latou filifili e talitonu i le lipoti lē lelei. Pagā le valea o lea gaoioiga!
6 E manaʻomia ona tatou matuā faaeteete pe a tatou maua ni faamatalaga e faatatau i tagata o Ieova. Ia manatua, o Satani lē o loo molia auauna faamaoni a le Atua. (Faaa. 12:10) O lea, na lapataʻi Iesu e faatatau i ē tetee mai e faapea, o le a latou “tuuaʻia pepelo [i tatou] i mea leaga uma.” (Mata. 5:11) Pe a tatou amanaʻia lenā lapataʻiga, o le a lē faateʻia la i tatou pe a tatou faalogo i ni faamatalaga sesē e faatatau i tagata o Ieova.
7 Pe e te fiafia e lafo ni imeli ma ni feʻau tusitusia i au uō ma ē e te masani ai? Pe afai e te faitau i se tala fou pe faalogo i se mea mataʻina na tupu, atonu e pei oe o se tagata e faasalalauina tala fou, e te manaʻo e muamua ona e faasalalauina lenā tala mataʻina. Peitaʻi, a o leʻi lafoina lenā feʻau tusitusia po o lenā imeli, ia fesili ifo: ʻPo ou te mautinoa e saʻo ma moni faamatalaga o le a ou faasalalauina atu?’ Pe afai e te lē mautinoa, e te ono faasalalauina la ma le lē iloa na faamatalaga sesē i o tatou uso. O lea, aua le lafoina lenā faamatalaga pe afai e te lē mautinoa.
8 E iai le isi lamatiaga o le vave ona lafo o imeli ma feʻau tusitusia. I isi atunuu, e iai ni nai faasāsāaga po o le matuā faasā foʻi o la tatou galuega. E ono faasalalau e tagata tetee i na atunuu ni faamatalaga e faamataʻu ai o tatou uso, pe e lē toe maufaatuatuaina ai e le tasi le isi. Seʻi mātau le mea na tupu i le Soviet Union. Na faasalalau e leoleo nanā e taʻua o le KGB ia faamatalaga sesē e faapea, e iai uso na taʻimua ua lē faamaoni i tagata o Ieova. Na talitonu le toʻatele i na faamatalaga sesē, ma na latou tuua ai le faalapotopotoga a Ieova. Pagā le faanoanoa o lenei tulaga! E ui i lea, e toʻatele na toe foʻi mai iā Ieova, ae e iai lava i latou e leʻi toe foʻi mai ona ua faavaatuʻia lo latou faatuatua. (1 Timo. 1:19) E faapefea ona tatou ʻalofia se iʻuga mataʻutia faapena? Aua neʻi faasalalauina ni lipoti lē lelei po o ni lipoti e leai ni faamaoniga. Aua e te talitonugofie i so o se faamatalaga. Ia faamautinoa ua e maua faamatalaga moni.
O FAAMATALAGA E LĒ ATOATOA
9 O se isi luʻi i le faia o ni faaiʻuga e saʻo aʻiaʻi, o lipoti e iai faamatalaga e lē atoatoa pe e iai na o ni nai faamatalaga moni. E tusa pe afai e na o sina vaega o le faamatalaga e moni, ae e mafai ona matuā faasesēina ai tagata. E faapefea ona tatou ʻalofia le faasesēina i faamatalaga taufaasesē, lea e ono aofia ai na o ni nai faamatalaga moni?​—Efe. 4:14.
10 Seʻi mafaufau i le mea na tupu i tagata Isaraelu sa nonofo i le itu i sisifo o le vaitafe o Ioritana i taimi o Iosua. (Iosua 22:9-34) Na latou maua se tala e faapea, na fausia e tagata Isaraelu i le itu i sasaʻe o le vaitafe (o ituaiga o Reupena ma Kato ma le ʻafa o le ituaiga o Manase) se fata faitaulaga telē e iloagofie e lata i le vaitafe o Ioritana. E saʻo le vaega lenā o le tala. E faavae i lenei faamatalaga e lē atoatoa, na manatu ai tagata Isaraelu i le itu i sisifo o le vaitafe ua fouvale o latou uso iā Ieova. O lea, na faapotopoto ai loa i latou e siitaua atu i ē o loo i le itu i sasaʻe. (Faitau le Iosua 22:9-12.) Peitaʻi a o leʻi alu la latou osofaʻiga, na latou aauina atu ni tane maufaatuatuaina ina ia saʻili mai faamatalaga moni. O le ā le mea na iʻu i ai? Na latou iloa mai ai, na fausia e tagata Isaraelu i le itu i sasaʻe o le vaitafe le fata faitaulaga e fai ma faamanatuga, ae e lē ina ia osi ai ni taulaga i atua sesē. Na latou fausia le fata faitaulaga ina ia iloa ai e tupulaga mulimuli ane, sa latou auauna foʻi ma le faamaoni iā Ieova. Na matuā lotofaafetai na tagata Isaraelu ona e latou te leʻi vave faia se faaiʻuga e fua i faamatalaga e lē atoatoa, ae na saʻili ina ia maua mai faamatalaga moni. Pe ana latou talitonu i nei faamatalaga e lē atoatoa, semanū e latou te fasiotia o latou uso.
11 Atonu e iai taimi e tigā ai o tatou faalogona, pe a faia e nisi ni nai faamatalaga moni po o faamatalaga e lē atoatoa e faatatau iā i tatou. Seʻi iloilo le faaaʻoaʻoga i le tupu o Tavita ma Mefiposeta. Na lotoalofa ma agalelei Tavita iā Mefiposeta, ma toe faafoʻi atu iā te ia fanua uma o Saulo, le tamā o lona tamā. (2 Samu. 9:6, 7) Ae i se taimi mulimuli ane, na maua ai e Tavita se tala lē lelei e faatatau iā Mefiposeta. E aunoa ma le faamautinoa pe e moni na faamatalaga, na filifili Tavita e aveese fanua uma mai iā Mefiposeta. (2 Samu. 16:1-4) Ina ua toe talanoa mulimuli ane Tavita iā Mefiposeta, na iloa ai e Tavita lona sesē ma toe faafoʻi atu ai iā Mefiposeta se vaega o fanua. (2 Samu. 19:24-29) Na mafai ona ʻalofia nei faiga lē tonu pe ana taumafai Tavita e saʻili faamatalaga moni, nai lo o le vave fai o se faaiʻuga e fua i faamatalaga e lē atoatoa.
12 Ae e faapefea pe afai e te aafia i se tuuaʻiga taufaaleaga? O se tasi lenā o luʻi sa feagai ma Iesu ma Ioane le Papatiso. (Faitau le Mataio 11:18, 19.) O le ā le auala na tali atu ai Iesu i na faamatalaga sesē? E leʻi faamaʻimau lona taimi ma lona malosi atoa i le taumafai e taʻutonuina o ia ma ana gaoioiga. Nai lo o lea, na ia faalaeiauina tagata ina ia iloilo ana gaoioiga ma ana aʻoaʻoga, o faamatalaga moni na. E pei ona fetalai Iesu, “e taʻuamiotonuina le atamai i ana galuega.”​—Mata. 11:19.
13 O le ā se lesona tāua e tatou te aʻoaʻoina mai i inei? E iai taimi atonu e fai ai e tagata faamatalaga e lē tonu pe faitio foʻi e faatatau iā i tatou. E tatou te naunau ina ia faasaʻo na faiga lē tonu, ma mafaufau pe e iai se gaoioiga e mafai ona tatou faia e toe taʻuleleia ai lo tatou talaaga. O le mea moni, e iai le mea e mafai ona tatou faia. Pe a faasalalau e se tasi se faamatalaga pepelo e uiga iā i tatou, e mafai ona faamaonia le sesē o lenā faamatalaga i le auala e tatou te ola ai. E pei ona faaalia i le faaaʻoaʻoga a Iesu, o a tatou amioga lelei o ni Kerisiano e mafai ona tali atu ai i faamatalaga e lē saʻo atoatoa ma tuuaʻiga sesē.
PO O TATOU FAALAGOLAGO I LO TATOU LAVA MALAMALAMA?
14 O le mauaina o faamatalaga e maufaatuatuaina, ua na o se tasi lea o luʻi i le faia o faaiʻuga lelei. O se isi luʻi e sili ona faigatā, o o tatou tulaga lē lelei atoatoa. Ae ā pe afai ua tele ni tausaga o tatou auauna ma le faamaoni iā Ieova? Atonu ua tatou atiaʻe le tofā mamao ma le faautauta. E ono faaaloalogia i tatou ona o lo tatou mafaufau lelei. Peitaʻi, pe e mafai ona avea na vala o se mailei?
15 O le mea moni lenā, pe afai e tatou te matuā faalagolago i lo tatou lava malamalama. E ono pulea o tatou mafaufauga e o tatou faalogona ma o tatou lava manatu. Atonu o le a tatou vaai ai i se mataupu ma manatu ua tatou malamalama i lenā mataupu, e ui lava e tatou te leʻi maua uma faamatalaga moni. E mataʻutia na ituaiga o mafaufauga. Ua lapataʻi mai le Tusi Paia ina ia aua le faalagolago i lo tatou lava malamalama.​—Faata. 3:5, 6; 28:26.
16 Seʻi fai se faataʻitaʻiga, ae e lē faapea o se mea moni na tupu. I se tasi afiafi i se faleʻaiga, na faateʻia ai Toma o se toeaina taʻumatuaina, ina ua ia vaaia o loo saofafaʻi mai i le isi itu o le faleʻaiga ia Ioane o le isi toeaina ma le isi fafine e lē o lana avā. Na mātauina e Toma le taliē ma le talatalanoa fiafia o Ioane ma lea fafine, ma opo atu e le tasi le isi. Na matuā faapopoleina Toma i lenei mea. Po o le a iʻu atu lenei mea i le tatala ai o le faaipoipoga a Ioane? O ā ni faalogona o lana avā? Ae e faapefea lana fanau? Na vaaia foʻi e Toma ni tulaga faanoanoa faapea na tutupu i isi ulugalii. O ā ni ou faalogona pe ana e iai i inā?
17 E ui lava na vave ona manatu Toma ua lē faamaoni Ioane i lana avā, ae po o le tulaga moni lenā na tupu? I se taimi mulimuli ane i lenā lava afiafi, na faafesootaʻi ai e Toma ia Ioane. Seʻi mafaufau i le fiafia o Toma ina ua ia iloa ane o lenā fafine, o le tuafafine o Ioane na asiasi mai i se isi vaipanoa. Ua tele tausaga e la te leʻi toe feiloaʻi ma lona tuagane o Ioane. Talu ai e leʻi umi se taimi na asiasi mai ai, e pau la lea o le taimi na mafai ai ona la feiloaʻi o le fai o sina taumafataga i se faleʻaiga. E leʻi avanoa atu foʻi le avā a Ioane e latou te faiʻaiga faatasi. O le itu e lelei ai, ona e leʻi faasalalauina e Toma ona manatu sesē i isi. O le ā se lesona e tatou te aʻoaʻoina mai i inei? Po o le ā lava le tele o lo tatou poto masani o ni Kerisiano, ae e tatau pea ona faamautinoa ua tatou maua faamatalaga moni e faatatau i se mataupu.
18 O se isi luʻi i le iloiloina ma le saʻo o ni faamatalaga, o le feeseeseaʻi lea ma se uso i le faapotopotoga. Pe a faaauau pea ona tatou mafaufau i mea e tatou te feeseeseaʻi ai, atonu o le a amata ona tatou masalosalo i lo tatou uso. O le iʻuga, pe a tatou faalogo i se faamatalaga lē lelei e uiga i lo tatou uso, atonu o le a vave ona tatou talitonu i ai. O le ā le lesona? O le teulotoina o ni faalogona ita e faatatau i o tatou uso, e mafai ona iʻu atu ai i le faia o ni faaiʻuga sesē e lē faavae mai i ni faamatalaga moni. (1 Timo. 6:4, 5) E mafai ona tatou ʻalofia le faia o ni faaiʻuga sesē, e ala i le lē faatagaina o le matauʻa ma le lotoleaga e mauaa i o tatou loto. Nai lo o le teuloto o na faalogona lē lelei, tau ina ia faatāua la tatou matafaioi o le alolofa i o tatou uso ma faamagalo i latou ma le lotoatoa.​—Faitau le Kolose 3:12-14.
E PUIPUIA I TATOU I MATAUPU SILISILI O LE TUSI PAIA
19 O se luʻi i aso nei le mauaina ma le iloiloina ma le saʻo o faamatalaga, ona o le tele o faamatalaga e lē saʻo aʻiaʻi, o faamatalaga e lē atoatoa, ma o tatou tulaga lē lelei atoatoa. O le ā o le a fesoasoani iā i tatou e taulima ai lenei luʻi faigatā? E tatau ona tatou iloa ma faatatau mataupu silisili o le Tusi Paia. O se tasi o mataupu silisili, e valea ma faamāina se tasi e tali atu i se mataupu ae e leʻi faalogo i ai. (Faata. 18:13) O se isi mataupu silisili, aua neʻi o tatou taliaina upu uma e aunoa ma le fesili pe e moni. (Faata. 14:15) O le mataupu silisili mulimuli, e tatau ona tatou faaeteete ina neʻi o tatou faalagolago tele i lo tatou lava malamalama, e tusa po o le ā le tele o lo tatou poto masani o ni Kerisiano. (Faata. 3:5, 6) E puipuia i tatou i mataupu silisili o le Tusi Paia, pe afai e tatou te faaaogāina faamatalaga mai i puna maufaatuatuaina, ina ia faia ai ni faaiʻuga lelei ma filifiliga atamai.
20 Ae o loo iai pea se isi luʻi, o le masaniga lea o le faia o le faaiʻuga o se mataupu e fua i mea e tatou te vāai i ai. I le mataupu o loo sosoo mai, o le a tatou iloiloina ai nisi o vala e mafai ona tatou aafia ai i lenei masaniga, faapea auala e fesoasoani iā i tatou e ʻalofia ai na vala.
[Faaopoopoga i lalo]
Tagaʻi i le 2004 Yearbook of Jehovah’s Witnesses, itu. 111-112, ma le 2008 Yearbook, itu. 133-135.
[Fesili mo le Suʻesuʻega]
1, 2. (a) O le ā se tomai tāua e manaʻomia ona tatou atiaʻe, ma aiseā? (e) O le ā o le a iloiloina i lenei mataupu?
 3. Aiseā e manaʻomia ai ona tatou faatatauina le mataupu silisili o loo i le Faataoto 14:15? (Tagaʻi i le ata i luga aʻe o le matua.)
 4. (a) E faapefea ona fesoasoani mai le Filipi 4:8, 9 iā i tatou e filifili ai mea e tatau ona faitau i ai? (e) Aiseā e tāua ai ona maua faamatalaga e saʻo aʻiaʻi? (Tagaʻi foʻi i le pusa “Nisi o Auala e Maua ai Faamatalaga Moni.”)
 5. O le ā se lipoti lē lelei na faalogo i ai tagata Isaraelu, ma o le ā le aafiaga iā i latou?
 6. Aiseā e lē tatau ai ona faateʻia i tatou i faamatalaga sesē e faatatau i tagata o Ieova?
 7. O le ā e manaʻomia ona tatou iloiloina a o leʻi lafo se imeli po o se feʻau tusitusia?
 8. O ā mea sa faia e tagata tetee i isi atunuu, ma e faapefea ona tatou lagolagoina i latou e aunoa ma lo tatou iloaina?
 9. O le ā le isi luʻi i le mauaina o ni faamatalaga e saʻo aʻiaʻi?
10. O le ā le māfuaaga na semanū e siitaua atu ai isi tagata Isaraelu i o latou lava uso, ma na faapefea ona ʻalofia lenā tulaga?
11. (a) O le ā le māfuaaga o faiga lē tonu sa aafia ai Mefiposeta? (e) O le ā le auala na ono mafai ai ona ʻalofia lenā tulaga?
12, 13. (a) O le ā le auala na tali atu ai Iesu i faamatalaga taufaaleaga? (e) O le ā e mafai ona tatou faia pe a faasalalau e se tagata se faamatalaga sesē e faatatau iā i tatou?
14, 15. E mafai faapefea ona avea o se mailei le faalagolago i lo tatou lava malamalama?
16. I le faataʻitaʻiga, o le ā le mea na tupu i le faleʻaiga, ma o ā manatu na vave ona oso aʻe i le mafaufau o Toma?
17. O le ā na iloa mulimuli ane e Toma, ma o le ā se lesona e tatou te aʻoaʻoina mai ai?
18. E faapefea i le iai o ni feeseeseaʻiga ma se uso ona aafia ai le auala e tatou te faia ai ni faaiʻuga saʻo?
19, 20. (a) O ā mataupu silisili o le Tusi Paia o le a fesoasoani iā i tatou e iloilo ai ma le saʻo faamatalaga? (e) O le ā o le a tatou iloiloina i le mataupu o loo sosoo mai?
[Pusa i le itulau 5]
Nisi o Auala e Maua ai Faamatalaga Moni
O ā sauniuniga ua maua e tagata o le Atua ina ia latou iloa ai ni tala fou e saʻo aʻiaʻi?
BREAKING NEWS: O lenei vaega o loo i luga o le upega tafaʻilagi o le jw.org, e vave ona iloa ai e tagata o Ieova ni faamatalaga pupuu i mea iloga o loo tutupu i le lalolagi aoao.
MEA TUTUPU: O lenei vaega masani i le jw.org e iai faamatalaga auʻiliʻili i mataupu e aafia ai lo tatou saʻolotoga e tapuaʻi ai, ma le auala e tatou te tali atu ai i mala faalenatura.
TV I LE INITANETI A MOLIMAU A IEOVA: O lenei TV i le Initaneti o loo iai vitiō e iloa ai faamatalaga fou i galuega a Molimau a Ieova i le lalolagi aoao.
O loo maua e tagata faamatalaga mai i le televise ma a latou masini feaveaʻi​O se aiga o loo matamata i le TV i le Initaneti a Molimau a Ieova​O loo maua e tagata faamatalaga mai i le televise ma a latou masini feaveaʻi​O loo maua e tagata faamatalaga mai i le televise ma a latou masini feaveaʻi​O loo maua e tagata faamatalaga mai i le televise ma a latou masini feaveaʻi​O loo maua e tagata faamatalaga mai i le televise ma a latou masini feaveaʻi​O loo maua e tagata faamatalaga mai i le televise ma a latou masini feaveaʻi​O loo maua e tagata faamatalaga mai i le televise ma a latou masini feaveaʻiPo ua E Maua Faamatalaga Moni?po-ua-e-maua-faamatalaga-moniPo ua E Maua Faamatalaga Moni? | SuʻesuʻegaSuʻesuʻega o le Olomatamata mo Oketopa 1-7, 2018: E fesoasoani mataupu silisili o le Tusi Paia iā i tatou e faaleleia ai lo tatou tomai e iloilo ai ma le saʻo ni faamatalaga.faamatalaga moni, faamatalaga, maua faamatalaga moni, tala fou, initaneti, mataupu silisili o le tusi paia, kerisiano, sesē, lipoti, upega tafaʻilagi, feʻau tusitusia, filipi 4Po ua E Maua Faamatalaga Moni?O ā mataupu silisili e tolu mai i le Tusi Paia o le a fesoasoani iā i tatou e iloilo ai ma le saʻo ni faamatalaga?Po ua E Maua Faamatalaga Moni?

UA FESILI MAI TALAVOU
E Faapefea Ona Ou Teena Vaaiga Sesē?
O le ā lau vaaiga iā te oe?
Aiseā e tāua ai?
Mea e mafai ona e faia
Faitau atili i ai
Tala a isi talavou
O le ā lau vaaiga iā te oe?
□ Le tagata e matuā maualuga lana vaai i mea nai lo o le tulaga moni o loo iai
“Ou te taumafai ia ou fiafia ma faafilemu lo‘u mafaufau i le tele e mafai ai. Aiseā ou te lē taumafai ai e fiafia i aso uma?”—Valerie.
□ Le tagata e matuā sesē lana vaai i mea nai lo o le tulaga moni o loo iai
“O so o se mea lelei lava ou te vaai i ai, o le mea muamua lava ou te mafaufau i ai e iai le mea la e misi, ua matuā lelei tele lenā mea, e lē o se mea moni.”—Rebecca.
□ Le tagata e vaai i le tulaga moni o mea o loo iai
“O le matuā maualuga o le vaai i mea nai lo o le tulaga moni o loo iai, e i‘u atu i le lē fiafia. Ae o le matuā sesē o le vaaiga i mea nai lo o le tulaga moni o loo iai e matuā lē fiafia ai le olaga. Peita‘i, o le talia o le tulaga moni o mea ua fesoasoani iā te a‘u e vaai ai i mea e tusa ma le tulaga moni o loo iai.”​—Anna.
Aiseā e tāua ai?
Ua faapea mai le Tusi Paia, “o lē ua lelei lona loto, e fai e lē aunoa lana faiga‘ai.” (Faataoto 15:15) O lea la, e fiafia le tagata e teena mafaufauga sesē i taimi uma, ae sa‘o lana vaai i mea o le olaga. E tele fo‘i ana uō e maua. Auā o ai e fia uō i se tasi e sesē lana vaai i mea i taimi uma?
Peita‘i, e iai faafitauli e tutupu moni i le olaga ma e oo lava i le tagata e matuā sili ona maualuga lana vaaiga i mea, e na te fesaga‘ia na tulaga. O se faaa‘oa‘oga:
● Atonu o le a e aafia i le tele o lipoti o taua, faiga faatupu faalavelave ma soligatulafono e lipotia e tala fou.
● E te ono fesaga‘ia faafitauli i le aiga.
● Atonu o loo e fesaga‘ia ou lava vaivaiga ma mea e te lē o taulau ai.
● Atonu na faatigā atu sau uō.
Nai lo o le lē ano i faafitauli po o le faamamafa i o tatou mafaufau, ia taumafai e paleni le auala e tatou te vaai ai i faafitauli. O le sa‘o o le vaai i tulaga moni o mea, o le a fesoasoani e ‘alofia ai vaaiga e matuā sesē, ma talia ai le tulaga moni o mea e tutupu i le olaga, nai lo o le avea ma mea e faavaivaia ai.
Mea e mafai ona e faia
● Ia paleni lau vaai i ou sesē.
Ua faapea mai le Tusi Paia: “E leai se tagata i le lalolagi e na te faia le mea saʻo i taimi uma ae e na te lē faia se mea sesē.” (Failauga 7:20, Good News Translation) O ou sesē ma lou faia o mea sesē, ua faaalia ai le mea moni o oe o le tagata lē lelei atoatoa, ae e lē faapea ai ua e lē taulau.
Le auala e talia ai le tulaga moni o mea: Ia taumafai e faaitiitia le faia o mea sesē, ae aua e te faatalitalia se suiga lelei atoatoa. Ua faapea mai Kalepo: “Ou te teena le soona uaʻi i aʻu mea sesē ona e faavaivaia ai aʻu. Nai lo o lea, ou te taumafai e aʻoaʻo mai i aʻu mea sesē se auala ou te ʻalofia ai le toe faia o na mea sesē.”
● ʻAlofia le faatusatusa.
Ua faapea mai le Tusi Paia: “Aua ne‘i o tatou mimitavale, pe faatautavā i isi, ma matau‘a i mea a isi.” (Kalatia 5:26) O le matamata i ata o faatasitasiga e leʻi valaauliaina ai oe i luga o tuatusi e fesoota‘i ai i le Initaneti, e te lagona ai le matauʻa. O na ata e mafai ai ona avea au uō e sili ona lelei ma ou fili.
Le auala e talia ai le tulaga moni o mea: Ia talia le mea moni e lē o faatasitasiga uma e valaaulia ai oe. E lē gata i lea, o ata e tuu i luga o tuātusi e fesootaʻi ai i le Initaneti e lē o taʻuina mai ai mea uma na tutupu. Ua faapea mai Alexis, “E masani ona tuu e tagata i luga o tuātusi e fesoota‘i ai i le Initaneti na o ata o mea mananaia na tutupu, i na faatasitasiga. Ae e latou te lē faaalia faalētonu na tutupu ai.”
● Ia avea ma sē e tausia le filemu, aemaise i lou aiga.
Ua faapea mai le Tusi Paia: “Afai e mafai iā te outou, ia nonofo filemu.” (Roma 12:18) E lē mafai ona tatou pulea atoatoa mea e fai e isi, ae e mafai ona tatou pulea le auala e tatou te tali atu ai. E mafai ona e tausia le filemu.
Le auala e talia ai le tulaga moni o mea: Ia taumafai e faaitiitia faafitauli i le aiga ma ia tausia le filemu e pei lava ona e faia i au uō. Ua faapea mai se talavou e igoa iā Melinda, “E tatou te lē lelei atoatoa, e iai lava le taimi e tatou te faia uma ai mea e lē fiafia ai isi iā i tatou. O i tatou e faia le filifiliga pe e tatou te tali atu i se auala filemu pe e leai.”
● Atia‘e le loto faafetai.
Ua faapea mai le Tusi Paia: “Ia faaalia fo‘i lo outou loto faafetai.” (Kolose 3:15) O le loto faafetai e fesoasoani iā te oe e uaʻi atu ai i mea lelei e tutupu i lou olaga, nai lo o le uaʻi atu i mea uma e te lē fiafia i ai.
Le auala e talia ai le tulaga moni o mea: Ia iloa ou faafitauli, ae aua neʻi galo ai iā te oe mea lelei i lou olaga. Ua faapea mai se talavou e igoa iā Rebecca, “I aso taʻitasi, ou te tusia i laʻu diary se mea lelei na tupu. E faamanatu mai ai e tatau ona ou mafaufau i le tele o mea lelei e tutupu iā te aʻu.”
● Ia iloilo au uō.
Ua faapea mai le Tusi Paia: “O aumea leaga e faaleagaina ai mea lelei ua masani ai tagata.” (1 Korinito 15:33) Pe afai e tou te faifaimea faatasi ma tagata e faitio, e lē mafaatuatuaina isi, ma e lē lotofaamagalo, o le a taaʻina oe i o latou uiga leaga.
Le auala e talia ai le tulaga moni o mea: Pe a feagai au uō ma faafitauli faigatā, e ono faanoanoa ma mafatia mo sina taimi. Ia fesoasoani iā i latou ae aua le faaaafia ai oe i o latou faafitauli. Ua faapea mai se talavou e igoa iā Michelle, “E lē na o tagata e sesē a latou vaaiga i mea e tatau ona tatou faifaimea faatasi i ai.”
Faitau atili i ai
Ua tatou ola i vaitaimi o loo ta‘ua i le Tusi Paia “o aso e sili ona faigatā.” (2 Timoteo 3:1) Pe e faigatā iā te oe ona iai pea se vaaiga saʻo i se lalolagi e tumu i vaaiga sesē? Faitau i le “Aiseā ua Matuā Tele ai Mafatiaga?”
Tala a isi talavou
“I nisi taimi pe a sesē mea ou te mafaufau i ai, ou te tusia se lisi o itu e lelei ai ma itu e lē lelei ai so o se mea ou te mafaufau i ai. O le faia faapea e fesoasoani ai iā te aʻu e toe iloilo lenā mea e ala i le faaaogā o le mafaufau lelei ae e lē o faalogona. E masani lava e iai itu lelei o se mea e foliga e leaga.”—Emma
“Pe a sesē oʻu mafaufauga, ou te saʻili ni auala e mafai ai ona ou fesoasoani i se tasi po o le vaai foʻi o se mea e mafai ona ou faia mo isi. Na fetalai Iesu e fiafia lē e foaʻi atu, ma pe a ou foaʻi atu i isi o le a ou lē mafaufau tele ai i mea sesē.”—Jesse.
Autaluga: E faapefea ona ou teena vaaiga sesē?
Ia paleni lau vaai i ou sesē. Ia taumafai e faaitiitia le faia o mea sesē, ae aua e te faatalitalia se suiga lelei atoatoa.
ʻAlofia le faatusatusa. Ia talia le mea moni e lē o faatasitasiga uma e valaaulia ai oe.
Ia avea ma sē e tausia le filemu, aemaise i lou aiga. Ia taumafai e faaitiitia faafitauli i le aiga ma ia tausia le filemu.
Atia‘e le loto faafetai. Ia iloa ou faafitauli, ae aua neʻi galo ai iā te oe mea lelei i lou olaga.
Ia iloilo au uō. Ia filifili uō e latou te lē faatagaina faafitauli o le olaga e faavaivaia ai i latou.
​E mafai ona e fesagaʻia faafitauli e pei o matagi malolosi, ma le mautinoa e iai le taimi e toe susulu ai le lā
​​​​​​​​

